
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑕᐅᖅᓯᖅᑕᐅᓂᖏᓐᓄᓪᓗ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

(ᑲᖏᕐᖠᓂᐅᑉ ᐅᐊᓐᓇᖓ)      
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓯᑎᐱᕆ 16, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ 
ᓗᐃ ᑕᐹᖅᔪᒃ, ᕼᐊᓐᓇ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ 
ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᑲᑎᒪᔩᑦ. ᖁᔭᓐᓇᒦᒃ ᑕᒪᐅᖓ ᐅᑎᕈᓐᓇᕐᒥᒐᑦᑕ. ᒫᓐᓇ 
ᑲᑎᒪᔨᐅᖃᑎᒃᑲ ᓇᓗᓇᐃᖅᓯᕕᒋᖅᑳᕈᒪᓪᓗᒋᒃ ᖃᐃᑦᑎᔭᐅᖅᑲᐅᒐᒪ. ᑐᓴᖅᑎᑎᔾᔪᑎᖓᓂᑦ ᑖᔅᓱᒪᓐᖔᖅᑐᖅ. ᒥᔅ 
ᓕᐅᓇ ᐊᒡᓗᑳᖅ. ᒥᔅ ᐊᒡᓘᒃᑲᖅ ᑐᓴᖅᑎᑦᑎᓯᒪᓕᕐᖓᑦ ᐅᕙᓐᓂᑦ ᑕᕝᕙᓐᖓᑦ ᒪᓕᒐᓕᐅᖅᑎᐅᕕᒥᓂᑦ 
ᓄᖅᑲᕈᒪᔾᔪᑎᖏᓐᓂᒃ ᖃᐃᑦᑎᓯᒪᓕᕐᖓᑦ ᒪᓕᒐᓕᐅᖅᑎᐅᓂᕐᒥᓂᑦ, ᐱᒋᐊᕐᕕᖃᖅᑐᕉᖅ ᓯᕿᓐᖑᔭᖓ 1-
ᒧᐊᖅᑎᓪᓗᒍ ᓯᑎᐱᕆ 15, 2008. ᖁᔭᓐᓇᒦᒃ. 
 
ᐊᒻᒪ ᒪᓕᒐᓕᐅᖅᑎᐅᖃᑎᒃᑲ, ᑖᒃᑯᐊ ᑲᑎᒪᔾᔪᑎᓄᖅᑳᓐᖏᓂᑦᑎᓐᓂᑦ ᖁᔭᓐᓇᒦᕈᑎᑲᐃᓐᓇᕈᒪᓪᓗᒋᑦ ᐃᓚᒃᑲ 
ᐸᓐᓂᖅᑐᕐᒦᑦᑐᑦ. ᐊᒃᓱᕐᔪᐊᕌᓗᒃ ᐃᑲᔪᖅᑕᐅᒐᑦᑕ ᐃᓚᐃᖅᑐᒥᓂᐅᑎᓪᓗᑕ ᑕᐃᒃᑯᐊᓗ ᓂᖓᐅᒃᑯᒃᑲ 
ᖁᔭᓐᓇᒦᕈᑎᑦᑎᐊᖅᑲᒃᑲ. ᐊᔅᓱᐊᓗᒃ ᐃᒃᐱᒍᑐᒃᑎᑕᐅᑦᑎᐊᕐᖓᑕ ᖁᔭᓐᓇᒦᖅᑲᔅᓯ ᑕᒪᔅᓯ ᑐᓵᔪᓕᒫᓪᓗ. 
 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃ ᐅᖃᐅᓯᔅᓴᖏᑦ, ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 217 - 2(4): ᐃᓅᓱᒃᑐᓄᑦ ᑮᓇᐅᔭᖅᑖᕐᕕᒃᓴᖅᑖᖑᔪᓐᓇᖅᑐᓂᑦ ᐅᓪᓗᖅᓯᐅᑦ 

(ᑕᐹᖅᔪᒃ) 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓐᖓᓱᒋᑦ ᐊᒻᒪᓗ ᐊᓕᐊᓇᐃᑦ  ᑕᒪᐅᖓ ᐅᑎᕐᒥᒐᕕᑦ 
ᐊᒻᒪᓗ ᑭᖑᓂᖃᖅᐳᑎᑦ ᐊᒻᒪᓗ ᑕᐃᓐᓇ ᐊᒃᑲᒐ ᑕᐃᕕᑦ ᐊᓚᕋᓚᒃ. ᐊᓕᐊᓇᐃᑦ ᐅᑎᕐᒥᒐᔅᓯ ᑕᒪᐅᖓ. 
 
ᐅᖃᖅᑎᑦᑎᔩ, ᒪᒃᑯᒃᑐᑦ ᖃᓄᖅ ᐸᕐᓇᐅᑎᖃᕆᐊᖃᕐᒪᖔᑕ ᑕᕝᕙᓂ ᐃᖃᓗᖕᓂ ᑲᑎᒪᓚᐅᖅᓯᒪᖕᒪᑕ ᒫᑦᔅ 2008-
ᖑᑎᓪᓗᒍ ᑕᒪᒃᑯᐊ ᒪᒃᑯᒃᑐᑦ ᑲᑎᒪᔨᖏᑦ ᑕᒫᓂ ᓄᓇᕗᒦᓐᒑᖅᑐᑦ ᓇᓗᓇᐃᖅᓯᓚᐅᖅᐳᑦ ᐃᓕᖅᑯᓯᓕᕆᔨᒃᑯᒡᒎ 
ᐃᑲᔪᒃᑲᓐᓂᕆᐊᓖᑦ ᑕᒪᒃᑯᓂᖓ ᐸᕐᓇᒃᑲᓐᓂᕆᐊᖃᖅᖢᑎᒃ ᐊᒻᒪᓗ ᐅᖃᐅᔾᔭᐅᓪᓗᑕ ᑕᒪᒃᑯᐊ ᒪᒃᑯᒃᑐᑦ ᑮᓇᐅᔭᒧᑦ 
ᐃᑲᔫᑎᒃᓴᓂᑦ ᓇᓗᓇᐃᕐᕕᐅᒃᑲᓐᓂᕆᐊᖃᖅᑑᑕᐅᓪᓗᑎᒃ.  
 
ᓄᓇᓕᖕᓂᑦ ᑲᑎᒪᔨᖃᓛᖃᕐᒪᑕ ᒪᒃᑯᒃᑐᓄᑦ ᑕᒪᒃᑯᓄᖓᓗ ᐊᑭᓕᖅᓱᖅᑕᐅᓇᑎᒃ ᐃᓚᖏᑦ ᑲᒪᖃᑦᑕᖅᑐᑦ 
ᐱᖃᑎᖃᖅᖢᑎᒃ ᐱᖃᓐᓈᒥᓂᒡᓗ, ᐊᓯᖏᓐᓂᑦ ᐊᒻᒪᓗ ᑕᒪᒃᑯᐊ ᑮᓇᐅᔭᓂᒃ ᓴᖅᑮᓇᓱᖃᑦᑕᕐᒪᑕ ᓄᓇᒥᒃ. ᓄᓇᓖᑦ  
ᓯᓚᑖᓂᑦ ᐊᓐᓇᐅᒪᓇᓱᐊᕐᓂᕐᒧᑦ ᑕᒪᓐᓇ ᐃᒃᐱᒋᔭᐅᒻᒪᕆᖕᒪᑦ ᒪᒃᑯᒃᑐᖁᑎᑦᑎᓐᓂᑦ ᑮᓇᐅᔭᓕᐅᕋᓱᖃᑦᑕᖅᑐᑦ 
ᑕᒪᒃᑯᐊ ᐊᐅᓚᑕᐅᑦᑎᐊᖁᓪᓗᒋᑦ. ᑕᐃᒪᐃᓕᐅᖅᑐᖃᖅᑎᓪᓗᒍ ᓇᓗᓇᕈᓐᓃᕐᒪᑦ ᐊᒃᓱᕈᕆᒃᑲᓐᓂᕆᐊᖃᕋᑦᑕ ᑕᒪᒃᑯᐊ 
ᒪᒃᑯᒃᑐᑦ ᐊᒃᓱᕈᒻᒪᕆᒃᖢᑎᒃ ᑭᓇᐅᖕᒪᖔᕐᒥᖕᓂᒃ ᑐᑭᓯᔪᒪᖕᒪᑕ ᑐᑭᓯᔭᐅᔪᒪᖕᒪᑕ ᐊᒻᒪᓗ ᐅᖃᐅᓯᖅᑎᓪᓗ 
ᐃᓕᖅᑯᓯᕆᓚᐅᖅᑕᖏᑕᓗ ᓯᕗᓂᕆᓚᐅᖅᑕᖏᓐᓄᑦ ᑕᒪᒃᑯᐊ ᐳᐃᒍᖅᑕᐅᖁᓇᒋᑦ ᐊᒃᓱᕈᖅᐸᓪᓕᐊᑐᐃᓐᓇᕐᒪᑕ.  

ᑕᒪᓐᓇ ᐃᒃᐱᖕᓇᖅᑐᒻᒪᕆᐅᖕᒪ ᑖᒃᑯᐊ ᐱᖅᑯᓯᐅᓚᐅᖅᑐᑦ ᓯᕗᓂᕆᓚᐅᖅᑕᑦᑕ ᖃᐅᔨᒪᔭᖏᓪᓗ ᑕᒪᒃᑯᓄᖓ 
ᒪᒃᑯᒃᑐᖁᑎᑦᑎᓐᓄᑦ ᑐᓂᐅᖅᑲᖅᑕᐅᕙᓪᓕᐊᔭᕆᐊᖃᕐᓂᖏᓐᓂ.  
 
ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᒃᑲ ᑖᒃᑯᐊ ᐋᖅᑭᒃᓱᐃᓕᓚᐅᖅᐳᑦ ᑕᒪᒃᑯᓂᖓ ᑕᖅᑭᖅᓯᐅᑎᓂᒃ ᐅᓪᓗᖅᓯᐅᑎᓂᒃ. 
ᑖᒃᑯᐊᓗ ᓇᓗᓇᐃᖅᓯᓯᒪᕗᑦ ᓇᑭᑦ ᐃᑲᔪᖅᑕᐅᔪᓐᓇᕐᒪᖔᑕ ᒪᒃᑯᒃᑐᑦ ᑮᓇᐅᔭᓂᒃ ᓴᖅᑮᓇᓱᖕᓂᐊᖅᑎᓪᓗᒋᑦ ᐊᒻᒪᓗ 
ᑕᒪᒃᑯᐊ ᓇᐅᒃᑯᒃᑲᓐᓂᖅ ᑮᓇᐅᔭᒃᑰᖏᑦᑑᒐᓗᐊᖅ ᐊᓯᖏᑎᒍᑦ ᐃᑲᔪᖅᑕᐅᔪᓐᓇᕐᒪᖔᑕ. ᑖᒃᑯᐊ ᓴᖅᑭᓐᓂᐊᖅᑕᕗᑦ 
ᑖᒃᑯᓂᒐ ᓇᓗᓇᐃᖅᓯᓯᒪᑦᑎᐊᖅᑐᑦ ᓄᓇᕘᒥᓗ ᐊᒻᒪᓗ ᐊᒡᓛᑦ ᑲᓇᑕᓕᒫᒥ ᐃᑲᔪᕈᓐᓇᖅᑐᑦ ᑕᕝᕙᓂ 
ᓇᓗᓇᐃᖅᓯᓯᒪᕗᑦ.  
 
ᐅᖃᖅᑎᑦᑎᔩ, ᑖᒃᑯᐊ ᐅᖃᐅᓯᕆᒃᑲᓐᓂᕈᒪᕙᒃᑲ ᒪᒃᑯᒃᑐᑦ, ᒪᒃᑯᒃᑐᓄᑦ ᑐᕌᖓᔪᑦ ᑖᒃᑯᐊ ᐅᓪᓗᖅᓯᐅᑏᑦ 
ᑕᖅᑭᖅᓯᐅᑎᓪᓘᓐᓃᑦ ᐋᖅᑭᒃᑕᐅᓚᐅᖅᐳᑦ ᑕᒪᒃᑯᓂᖓ ᒪᒃᑯᒃᑐᑦ ᐃᓱᒪᒋᔭᖏᓐᓂᑦ ᑕᐅᑐᖅᑰᖅᖢᑕ ᐊᒻᒪᓗ ᑕᕝᕙᓂ 
ᒪᒃᑯᒃᑐᑦ ᑲᑎᒪᑎᓪᓗᒋᑦ ᑕᒪᓐᓇ ᓴᖅᑭᑕᐅᓚᐅᕐᒪᑦ. ᐊᒻᒪ ᑖᓐᓇ ᐊᓕᐊᓇᐃᒍᓱᒍᑎᒋᖕᒥᒐᒃᑯ ᖁᔭᓕᔾᔪᑎᒋᓪᓗᒍᓗ 
ᑖᒃᑯᐊ ᐊᕐᕌᒍᑕᒫᑦ ᓴᖅᑮᖃᑦᑕᖅᑐᑦ ᑕᒪᒃᑯᓂᖓ ᐊᔾᔨᒌᓐᖏᕈᓘᔭᖅᑐᓂᒃ ᐊᓕᐊᓇᐃᑦ Arts Festival, 
ᓇᓗᓇᐃᒃᑯᑕᐅᖃᑦᑕᖅᑐᑦ ᑖᒃᑯᓇᓂ ᐊᔾᔨᓐᖑᐊᓕᐅᖅᓯᒪᔭᖏᓐᓂᑦ ᑕᐃᒃᑯᐊ ᑎᑎᕋᐅᔭᖅᓯᒪᔪᑦ ᑖᒃᑯᓇᓂ 
ᐊᔾᔨᒌᓐᖏᕈᓘᔭᖅᑐᓂᑦ ᐊᔾᔨᓐᖑᐊᖃᕐᒪᑕ ᑖᒃᑯᐊ ᑕᖅᑭᖅᓯᐅᑏᑦ ᑐᓂᓂᐊᖅᑕᕗᑦ ᐊᒻᒪ ᑕᒪᓐᓇ 
ᓇᓗᓇᖅᑯᐃᔨᖏᑦᑎᐊᕐᒪᑦ ᑖᒃᑯᐊ ᑎᑎᕋᐅᔭᖅᓯᒪᓂᖏᑦ ᐃᒪᓐᓇ ᐱᔪᒥᓇᑦᑎᐊᕐᒪᑕ ᐊᒃᓱᕈᒃᑲᓐᓂᕈᒥᓇᖅᖢᑎᒡᓘᓐᓃᑦ 
ᑕᑯᑐᐃᓐᓇᖅᖢᒋᑦ. ᑕᒪᓐᓇ ᐃᑲᔫᑎᖃᕐᓂᐊᕋᓱᒋᓪᓗᒍ ᒪᒃᑯᒃᑐᖁᑎᑦᑎᓐᓄᑦ ᓂᕆᐅᒋᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ, 
ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 218 - 2(4): ᑐᓴᒐᒃᓴᖅ ᐃᓐᓇᐃᑦ ᑲᑎᒪᔨᕋᓛᖏᑦ ᐊᕙᑎᓕᕆᓂᕐᒧᑦ ᒥᒃᓵᓄᑦ 

(ᐊᑭᓱᒃ) 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᕕᒡᔪᐊᖅ ᐅᖃᖅᑎᑦᓯᔨ. ᐅᓐᓄᓴᒃᑯᑦ ᓂᕈᐊᖅᑕᐅᒪᖃᑎᒃᑲ, ᐃᓄᐃᑦ 
ᑕᒪᐃᓐᓂ ᓄᓇᕗᒻᒥ. 
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᒃᑯᐊ ᐃᓄᑐᖃᐃᑦ ᐅᖃᐅᔾᔨᒋᐊᖅᑎᐅᓂᐊᖅᑐᑦ ᑲᑎᒪᔩᑦ ᑕᕝᕗᖓ 
ᐊᕙᑎᓕᕆᔨᒃᑯᓐᓄᑦ ᑕᕝᕗᖓ, ᓄᓇᕗᑦ ᐆᒪᔪᓕᕆᓂᕐᒧᑦ ᒪᓕᒐᑖᖅᑲᐅᖑᓚᐅᖅᑐᒧᑦ ᑖᒃᑯᐊ ᑕᐃᑲᓂ 
ᑎᑎᕋᖅᑕᐅᓯᒪᒻᒪᑕ. ᑖᒃᑯᐊ ᐱᓪᓗᒋᑦ ᐊᕙᑎᓕᕆᔨᒃᑐᑦ ᐊᒻᒪ ᒐᕙᒪᒃᑯᑦ ᐊᓚᒃᑲᐃᒻᒪᑕ. ᑖᒃᑯᐊ ᑲᑎᒪᔨᐅᓂᐊᖅᑐᐃᑦ 
ᐃᓄᑐᖃᐃᑦ, ᐅᖃᐅᔾᔪᐃᒋᐊᖅᑎᐅᓂᐊᖅᑐᑦ ᒥᓂᔅᑕᒥᑦ ᐊᕙᑎᓕᕆᓂᕐᒧᑦ. ᑖᒃᑯᐊ ᐊᑐᐊᒐᐃᑦ ᐱᖁᔭᐃᑦ ᑕᐃᑲᓃᑦᑐᑦ 
ᖃᓄᖅ ᐋᖅᑭᑦᓯᐊᖅᓯᒪᒃᑲᓐᓂᕈᓐᓇᕐᒪᖔᑕ  ᐊᑐᐊᑦᓯᐊᑲᓐᓂᕈᓐᓇᕐᒪᖔᑦᑎᒍᑦ. ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ 
ᑕᕝᕗᖓ ᐆᒪᔪᓕᕆᓂᕐᒧᑦ ᐱᓕᕆᐊᖃᖅᑎᓪᓗᒋᑦ ᖃᓄᕐᓗ ᑕᒪᓐᓇ ᐋᖅᑭᒋᐊᖅᓯᒪᒃᑲᓐᓂᕈᓐᓇᓂᐊᕐᒪᖔᑎᒍᑦ 
ᐆᒪᔪᐃᑦ ᐊᒻᒪᓗ ᐊᕙᑎᕗᑦ ᑕᒫᓂ ᓄᓇᕗᒻᒥ ᐱᓯᒪᑦᓯᐊᕈᓐᓇᖁᓪᓗᒍ.  
 
ᑖᒃᑯᐊ ᑲᑎᒪᔨᐅᓂᐊᖅᑐᐃᑦ ᐃᓕᓴᕆᑦᓯᐊᓂᐊᖅᐸᖏᑦ ᑖᔅᓱᒪ ᒥᓂᔅᑕᐅᔫᑉ, ᖃᐅᔨᒪᓂᓖᑦ ᑖᓐᓇ ᐊᑐᕐᓂᐊᖅᑕᕗᑦ 
ᑕᒪᓐᓇ ᐆᒪᔪᓕᕆᓂᐅᑉ ᒥᑦᓵᓄᑦ. ᐅᖃᖅᑎᑦᑎᔩ, ᑕᐃᒪ ᑕᕝᕗᖓ ᐃᓪᓗᒧᑦ ᐅᖃᕈᒪᕗᖓ ᑕᕝᕙᓂ ᖃᐅᔨᒪᓂᓖᑦ 
ᑕᕝᕗᖓ ᐊᐃᓂᐊᕐᒪᑕ ᓯᕗᓪᓕᖅᐹᖑᓗᑎᑦ ᐃᓄᑐᖃᐃᑦ ᐅᖃᐅᔾᔨᒋᐊᖅᑎᐅᓗᑎᑦ ᑖᒃᑯᓄᖓ ᐆᒪᔪᓕᕆᓂᐅᑉ 
ᒥᑦᓵᓄᑦ ᑕᒫᓂ ᓄᓇᕗᒻᒥ. ᓯᕗᓪᓕᖅᐹᖑᖏᑦᓱᓂ ᒌ ᑲᑭᐊᕐᓂᖅ ᑰᒑᕐᔪᒻᒥᐅᖑᔪᖅ ᐊᒻᒪᓗ ᐹᑉ ᑯᓈᓈᒃ 
ᐅᖅᓱᖅᑑᒥᐅᖑᔪᖅ, ᑖᒥ ᐱᒐᓚᒃ ᖁᕐᓗᖅᑐᒥᑦ, ᓚᐃᓴ ᓂᖏᐅᖅ ᖃᐅᓱᐃᑦᑐᖅ, ᐸᓂᓗᒃ ᓴᖑᔭᖅ ᒥᑦᑎᒪᑕᓕᒻᒥᑦ.  
 
ᖁᕕᐊᓇᖅᑐᓕᐊᖅ ᑕᑉᐸᐅᖓᐃ ᑭᓐᖓᕐᓂᑦ, ᐲᑕ ᐊᓚᕆᐊᖅ ᐊᕐᕕᐊᒥᑦ, ᔭᐃᑲᑉ ᐃᑭᓐᓂᓕᒃ ᖃᒪᓂᑦᑐᐊᒥᑦ ᐊᒻᒪ 
ᔮᓐ ᖃᐅᓐᓇᖅ ᓇᐅᔮᓂᑦ. ᑖᒃᑯᐊ ᖁᕕᐊᒋᕕᔾᔪᐊᖅᐸᕗᑦ ᓇᓗᓇᖏᑦᑐᕐᓗ ᑖᒃᑯᐊ ᖃᐅᔨᒪᓂᖃᑦᓯᐊᕐᒪᑕ ᐊᑎᖏᑦ 
ᖃᐃᑕᐅᓚᐅᕐᒪᑕ. ᑖᒃᑯᐊᓗ ᕿᒥᕈᐃᔭᐅᑦᓯᐊᖅᓯᒪᑦᓱᑎᑦ ᖃᓄᖅ ᐱᓕᕆᖃᑦᑕᖅᓯᒪᒻᒪᖔᑕ ᐊᒻᒪᓗ ᐊᓯᕙᖅᑎᐅᓂᖏᑦ 
ᑕᐅᑐᑦᑕᐅᑦᓯᐊᖅᓱᑎᑦ ᑕᕝᕗᖓ ᑲᑎᒪᔨᐅᓂᐊᓕᕐᒪᑕ ᓄᓇᕗᒻᒧᑦ ᐊᕙᑎᓕᕆᔨᒃᑯᓐᓄᑦ ᓇᓗᓇᖏᑦᑐᖅᑕᐅᖅ 
ᐊᑑᑎᖃᓪᓚᕆᓐᓂᐊᖅᑐᐃᑦ ᐅᕙᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᐊᐃᑉᐱᖅ, ᓯᑎᐱᕆ 16, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ 
ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 219 – 2(4): ᐃᓄᒃᑎᑐᑦ ᐊᒡᒐᒃᑯᑦ ᐅᖃᐅᓯᑦ ᑐᓵᓐᖏᑦᑐᓄᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᑦ ᓇᖏᖅᓯᔾᔪᑎᖃᖅᐳᖓ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓴᖅᑎᑦᑐᒪᓪᓗᒋᑦ ᐃᒃᐱᓐᓇᒻᒪᕆᒃᑐᐊᓗᖕᒥᑦ ᑖᓐᓇ ᖃᐅᔨᒪᔭᐅᑦᑎᐊᕆᐊᖃᖅᑐᖅ 
ᐱᓇᓱᐊᕆᔭᕗᑦ. ᓯᕗᓪᓕᖅᐹᑦᑎᐊᒻᒪᕆᖕᒦᓛᒃ ᑕᒪᒃᑯᐊ ᐋᖅᑭᒃᓱᐃᒐᑦᑕ, ᐋᖅᑭᒃᓯᕙᓪᓕᐊᒐᑦᑕ ᐃᓄᐃᑦ ᑐᓵᖏᑦᑐᓄᑦ 
ᐅᖃᓪᓚᐅᓯᖏᓐᓄᑦ ᐆᒃᑐᕋᕐᓂᒃᑯᑦ. 
 
ᐅᖃᖅᑎᑦᑎᔩ, ᑲᓇᑕᒥ ᑕᐃᓐᓇ ᒪᓕᒐᕐᔪᐊᖅ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᓱᒪᖅᓱᕐᓗᑎᑦ ᐱᔭᕆᐊᖃᕐᓂᖏᓐᓂᑦ ᖃᓪᓗᓈᑐᑦ 
ᑕᐃᔭᐅᔪᖅ Canadian Charter of Rights and Freedoms. ᑖᔅᓱᒪ ᐃᓗᐊᓂᑦ ᑎᓕᐅᖅᑕᐅᓯᒪᒐᑦᑕ ᑕᒪᒃᑯᓄᖓ ᓲᕐᓗ 
ᑐᓵᔪᓐᓇᖏᑦᑐᓄᑦ ᐱᔨᑦᑎᕋᑦᑎᐊᕆᐊᖃᕐᓂᑦᑎᓐᓂᑦ ᓇᐅᒃᑯᓕᒫᖅ ᒐᕙᒪᒃᑯᑦ ᐱᔨᑦᑎᕋᐅᑎᓕᒫᖏᓐᓄᑦ ᐊᔾᔨᒌᖏᑦᑐᓄᑦ 
ᐊᑐᐊᒐᑦᑎᒍᑦ, ᐱᓇᓱᐊᕐᓂᑦᑎᒍᑦ ᐊᒻᒪ ᐱᔨᑦᑎᕋᕐᓂᖅᑎᒍᑦ ᑕᒪᒃᑯᐊ ᐃᑲᔪᖅᐹᓪᓕᕈᓐᓇᒻᒪᕆᒃᑲᑦᑎᒍᑦ ᓲᕐᓗ ᐃᓄᐃᑦ 
ᐃᓕᖅᑯᓯᖓ ᒪᓕᒃᑲᓗᐊᖅᑎᓪᓗᒍ ᑖᓐᓇ ᐃᒻᒥᒎᕐᒥᖕᒪᑦ ᐃᓄᐃᑦ ᓇᖕᒥᓂᑯᓗᒃ ᐆᒃᑐᕋᐅᓯᕐᒥᒍᑦ ᑐᓵᖏᑦᑐᓄᑦ ᓲᕐᓗ 
ᐅᖃᓪᓚᐅᓰᑦ.  
 
ᐃᓕᖅᑯᓯᓕᕆᔨᒃᑯᑦᑕᐅᖅ ᑕᒪᑐᒥᖓ ᐃᓕᓴᖅᓯᓯᒪᑦᑎᐊᖅᐳᑦ ᑕᒪᓐᓇ ᐊᔾᔨᐅᖏᓐᓂᖓᓂᑦ ᐊᒻᒪᓗ ᐊᒃᓱᒻᒪᕆᐊᓗᖏᓛᖅ 
ᐊᑑᑎᖃᕐᓂᖓᓂᑦ ᐃᓄᐃᑦ ᐆᒃᑐᕋᓂᒃᑯᑦ ᓲᕐᓗ ᑐᓵᖏᑦᑐᓄᑦ ᓲᕐᓗ ᐅᖃᓪᓚᐅᓯᖏᑦ. ᐊᒻᒪᓗ ᑐᓴᐅᒪᑎᑕᐅᕗᒍᑦ 
ᐅᖃᖅᑎᑦᑎᔩ, ᑖᓐᓇ ᐊᔾᔨᒋᔭᐅᖏᒻᒪᑦ ᐊᓯᖏᓐᓂᑦ ᑕᒪᒃᑯᓄᖓ ᑐᓵᖏᑦᑐᓄᑦ ᐆᒃᑐᕋᖅᖢᑎᑦ ᐅᖃᓪᓚᐅᓯᐅᕙᒃᑐᓄᑦ 
ᐊᒻᒪᓗ ᑖᓐᓇ ᐊᔾᔨᐅᖏᓐᓂᑯᐊᓄᑦ ᑕᐃᒪᓐᓇᐃᑦᑐᓂᑦ ᐃᑲᔫᑎᒃᓴᓂᑦ ᐱᑕᖃᖏᒻᒪᑦ ᐋᖅᑭᐊᓂᒃᓯᒪᕙᒌᖅᑐᓂᑦ. 
 
ᖁᔭᓐᓇᒦᕈᒪᓪᓗᑎᒍᑦ ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᑕᒪᑐᒥᖓ ᐱᒋᐊᖅᑎᑦᑎᔪᐊᓐᓅᓚᐅᕐᒪᑕ ᑖᓐᓇ ᓴᐅᒥᓐᓃᑦᑐᖅ 
ᒥᓂᔅᑕ ᖁᔭᓐᓇᒦᕈᒪᒻᒪᕆᒃᑕᕋ ᑕᒪᑐᒥᖓ ᐊᐅᓚᔾᔭᐃᓚᐅᕐᒪᑦ ᐃᖅᑲᖅᑐᐃᓂᓕᕆᔨᒃᑯᓐᓄᑦ. ᐃᓕᖅᑯᓯᓕᕆᔨᒃᑯᑦ ᑕᐃᒪ 
ᑮᓇᐅᔭᓂᑦ ᐃᑲᔫᑎᖃᓚᐅᕐᒪᑕ. ᑕᒪᓐᓇ ᓲᕐᓗ ᑖᒃᑯᐊ Canadian Deafness Research and Training Institute. 
ᑖᒃᑯᐊ ᓲᕐᓗ ᑐᓵᖏᑦᑐᓄᑦ ᑕᒪᒃᑯᓄᖓ ᐃᓕᓐᓂᐊᖅᑎᑦᑎᕙᒃᑐᑦ ᑖᒃᑯᐊ ᓲᕐᓗ ᑎᓕᐅᕈᒪᓪᓗᒋᑦ ᐊᔭᐅᒃᑲᓐᓂᕈᒪᓪᓗᒋᓪᓗ 
ᐃᓄᐃᑦ ᓇᖕᒥᓂᖅ ᐅᒃᑐᕋᕐᓂᒃᑯᑦ ᐅᖃᓪᓚᖃᑦᑕᕐᓂᒃᑯᑦ ᑕᒪᒃᑯᓄᖓ ᑐᓵᖏᑦᑐᓄᑦ. 2007-2008 ᐊᑐᖅᑎᓪᓗᒍ ᐊᒻᒪᓗ 
ᑕᒪᑐᒪᓂ 2008-2009 ᐊᑐᖅᑎᓪᓗᒍ ᑮᓇᐅᔭᑎᒍᑦ ᐃᑲᔫᑎᒋᓯᒪᔭᕗᑦ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ.  
 
ᐅᖃᖅᑎᑦᑎᔩ, ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᐅᐱᒍᓱᖃᑎᒋᔪᒪᔭᒃᑲᐃᓛᒃ ᑖᔅᓱᒥᖓ ᐱᓗᐊᖅᑐᒥᒃ ᐊᐅᓚᔾᔭᐃᒻᒪᕆᓚᐅᕐᒪ 
ᔭᐃᒥ ᒪᒃᑑᒍᓪ ᐊᒻᒪᓗ ᑖᒃᑯᐊ ᐱᓕᕆᖃᑎᖏᑦ ᓄᓇᕗᒻᒥᐅᑦ ᐅᑯᐊ ᑕᐃᔪᒪᓪᓗᒋᑦ ᐃᑲᔪᒻᒪᕆᒃᓯᒪᔪᑦ.  
 
ᐸᒥ ᐃᓱᐊᕋᖅ, ᖃᒪᓂᑦᑐᐊᕐᒥᐅᑕᖅ,  
ᐃᕗ ᓴᒧᒃᓴᖅ ᖃᖏᖅᖠᓂᕐᒥᐅᑕᖅ,  
ᕕᓕᑉ ᐅᒡᔪᒃ ᑲᖏᖅᖠᓂᕐᒥᐅᑕᖅ,  
ᓗᐃᓴ ᐅᒡᔪᒃ ᑲᖏᖅᖠᓂᕐᒥᐅᑕᖅ,  
ᑲᑕᐃᓯ ᑲᒃᑭᒃ ᐸᖕᓂᖅᑑᒥᐅᑕᖅ,  
ᔮᓂ ᐅᒥᖕᒪᒃ, ᑕᓗᕐᔪᐊᕐᒥᐅᑕᖅ,  
ᑲᓚᐃᑕᓐ ᐅᒧᖓᐃ, ᖃᒪᓂᑦᑐᐊᕐᒥᐅᑕᖅ, ᐊᒻᒪᓗ  
ᕉᑕ ᐃᓪᓚᐅᑦ ᑕᓗᕐᔪᐊᕐᒥᐅᑕᖅ. 
 
ᐅᖃᖅᑎᑦᑎᔩ, ᑕᕝᕙᓂᑦᑕᐅ ᐅᓪᓗᒥ ᐊᑐᖅᑕᐅᖏᓐᓇᖏᑦᑐᒥ ᓯᕗᓪᓕᖅᐹᖅᓯᐅᕋᑦᑕ ᒪᓕᒐᓕᐅᕐᕕᐅᑉ ᐃᓗᐊᓂ. 
ᓯᕗᓪᓕᖅᐹᒥ ᑕᕝᕙ ᐅᖃᓪᓚᒃᑎᓪᓗᑕ. ᑖᒃᑯᐊ ᑐᓵᖏᑦᑐᑦ ᑐᑭᓯᐅᒪᑎᑕᐅᖕᒪᑕ ᓴᐅᒥᑦᑎᐊᓐᓂᓗ ᑕᓕᖅᐱᑦᑎᐊᓐᓂᓪᓗ 
ᑖᒃᑯᐊ ᐅᖃᐅᓯᕆᕙᓪᓕᐊᔭᓂᑦ ᐅᒃᑐᕋᕐᓂᒃᑯᑦ ᑖᒃᑯᐊ ᑐᑭᓯᑎᑕᐅᕙᓪᓕᐊᖕᒪᑕ. ᑕᒪᓐᓇ ᓯᕗᓪᓕᖅᐹᑦᑎᐊᖑᖕᒪᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᓐᓇ ᐅᐱᓐᓇᖅᑑᕗᖅ. 
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᑐᓵᖏᑦᑐᑦ ᑕᒫᓃ ᓄᓇᕗᒻᒥᐅᑦ ᐃᖃᓗᖕᓂᑦ ᑲᑎᓐᓂᐊᕐᒪᑕ ᒫᓐᓇᐃᓛᒃ ᐊᒡᓛᑦ ᑲᑎᑉᐸᓪᓕᐊᓕᕐᒪᑕ ᓴᑉᑕᒻᐸ 15-
ᒥᑦ 19-ᒧᑦ. ᑕᒪᒃᑯᐊᓗ ᐱᓕᕆᒻᒪᕆᖕᓂᐊᖅᑐᑦ ᕿᓪᓕᖅᑕᓄᑦ cd-ᓄᑦ ᑕᒪᒃᑯᐊ ᐃᓕᓴᐅᑕᐅᕙᒃᑐᑦ ᓲᕐᓗ  

ᐊᑐᕐᓗᒋᑦ ᓇᖕᒥᓂᖅ ᐱᓕᒻᒪᒃᓴᖅᐸᓪᓕᐊᔾᔪᑎᒋᓂᐊᕐᒪᒍ ᑕᒪᒃᑯᐊ ᐅᐱᒋᔪᒪᓪᓗᒋᑦ ᐅᖃᖅᑎᑦᑎᔩ ᑕᕝᕙᓃᑦᑐᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᔅ, ᒥᓂᔅᑕ ᐊᒻᒪᓗ ᐃᑲᔪᖅᑎᑯᓘᒃᑭᒃ ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᐊᐃᑉᐹ, ᒥᓂᔅᑕᐃ 
ᐅᖃᐅᓯᒃᓴᖏᑦ, ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 220 – 2(4): ᖁᕕᐊᒋᔭᐅᓂᖏᑕ ᑮᓇᐅᔭᓕᕆᔨᒃᑯᓴᑦ ᐃᓕᓐᓂᐊᖅᑎᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ. ᑕᖅᑭᐅᓚᐅᖅᑐᒥ ᑕᒪᑐᒪᒥ ᐱᒋᐊᓕᓵᖅᑎᓪᓗᑕ ᐃᖅᑲᓇᐃᔭᖅᑎᕗᒃ 
ᒪᕐᕉᒃ ᑖᒃᑯᓂᖓ ᑮᓇᐅᔭᓕᕆᔨᒃᑯᓐᓂᑦ ᐊᓂᒍᐃᔪᐊᐃᓐᓅᓚᐅᖅᓯᒪᖕᒪᑕ ᑮᓇᐅᔭᓕᕆᓂᕐᒧᑦ ᓲᕐᓗ ᐃᓕᓐᓂᐊᖅᑕᒥᓂᒃ 
Certified General Accounting program. ᑕᒪᓐᓇ ᐅᐱᓐᓇᖅᑐᒻᒪᕆᒃ ᐱᐅᓱᒋᔭᐅᕈᑕᐅᔪᕐᓗ ᓇᓗᓇᖏᑦᑐᖅ 
ᑖᒃᑯᖕᓄᖓ ᐊᓂᒍᐃᓚᐅᕐᓂᕐᒥᖕᓄᑦ. ᑭᓯᐊᓂᑦᑕᐅᖅ ᒐᕙᒪᒃᑰᓪᓗᑕ ᑕᒪᓐᓇ ᐅᐱᒋᔭᒻᒪᕆᒋᒐᑦᑎᒍᑦ 
ᐱᐅᓱᒋᔮᕈᑎᒋᒻᒪᕆᒃᐸᕗᓪᓘᓐᓃᑦ. 
 
ᑮᓇᐅᔭᑎᒍᑦ ᑕᒪᒃᑯᐊ ᑎᑎᖅᑲᓂᒃ ᐱᓕᕆᕙᒃᑐᑦ ᒐᕙᒪᒃᑯᓐᓄᑦ ᐊᑑᑎᖃᕕᒡᔪᐊᕐᒪᑕ ᐱᔭᕆᐊᖃᒻᒪᕆᒃᖢᓂᔾᔪᒡᓗ. 
ᐅᑯᐊ ᐱᔾᔪᑎᒋᓗᐊᖅᖢᒋᑦ, ᑮᓇᐅᔭᐃᑦ ᓱᓇᒧᑦ ᐊᑐᖅᑕᐅᐊᓂᓕᕌᖓᑕ ᐸᕐᓇᐃᒋᐊᓖᑦ, ᑮᓇᐅᔭᒥᒡᓗ 
ᐊᑐᕕᒡᔪᐊᕐᓂᐊᖅᑎᓪᓗᑕ ᓇᐅᒃᑯᑦ ᐊᑦᑕᕐᓇᖅᑐᖃᕋᔭᕐᒪᖔᑦ ᓯᕗᓂᐊᒍᑦ ᑐᑭᓯᒪᕙᒌᒐᓱᒋᐊᖃᕐᓂᑦᑎᓐᓂᑦ.  
 
ᑕᒪᓐᓇ ᖃᐅᔨᓴᖅᑕᐅᖃᑦᑕᕆᐊᖃᕐᒪᑦ ᐊᒻᒪᓗ ᑮᓇᐅᔭᖅᑑᑎᒋᓂᐊᖅᑕᕗᑦ ᓯᕗᓂᑲᓪᓛᒍᑦ ᐸᕐᓇᒃᑕᐅᔭᕆᐊᖃᕐᓂᖏᑦ 
ᑕᒪᒃᑯᐊ ᐱᔭᕆᑐᔫᕙᖕᒪᑕ ᐊᒻᒪᓗ ᑕᒃᓰᔭᕐᓂᐊᕐᓃᑦ ᑕᒪᒃᑯᐊ ᑮᓇᐅᔭᖅᑑᑎᓕᒫᑦ ᐊᔾᔨᒌᖏᑦᑐᑦ ᐱᔭᕆᑐᔫᖕᒪᑕ 
ᐃᓕᓐᓂᐊᖅᓯᒪᕙᒌᕆᐊᖃᖅᖢᑎᒡᓗ ᐊᒡᓛᑦ. 
 
ᑕᒪᓐᓇ ᐃᒃᐱᖕᓇᒻᒪᕆᖕᒪᑦ ᐃᓕᓯᒪᑦᑎᐊᖅᑐᓂᒃ ᑕᒪᒃᑯᓂᖓ ᑮᓇᐅᔭᓕᕆᓂᕐᒧᑦ ᑎᑎᕋᕈᓐᓇᖅᑐᓂᒃ ᒐᕙᒪᒃᑯᑦ 
ᐱᖃᑦᓯᐊᕈᓐᓇᖁᓪᓗᒋᑦ. ᑖᓐᓇ ᐃᓕᓐᓂᐊᕐᓂᖅ ᓲᕐᓗ Certified General Accounting ᑕᒪᓐᓇ ᓲᕐᓗ 
ᐊᒥᒐᖅᑐᐊᓘᖃᑦᑕᕐᒪᑕ ᑕᐃᒪᓐᓇᐃᑦᑐᒥᒃ ᐊᔪᖏᓐᓂᓖᑦ ᑕᒫᓂ ᓄᓇᕘᒥ ᐊᒻᒪᓗ ᐊᒃᓱᕈᕐᓇᖅᖢᑎᒃ ᓲᖃᐃᒻᒪ 
ᐃᓕᓐᓂᐊᖅᑕᐅᓪᓗᑎᒃ. 
 
ᒪᓕᒐᓕᐅᖅᑎᐅᖃᑎᒃᑲ, ᐅᐱᒍᓱᖃᑎᒋᔪᒪᕙᔅᓯ ᐊᒻᒪᓗ ᐃᓛᒃ ᓄᓇᕗᑦ ᒐᕙᒪᒃᑯᑦ ᐅᐱᒍᓱᑦᑎᐊᕐᒪᑎᒃ ᐃᓕᔅᓯᓐᓄᑦ 
ᐅᐱᒍᓱᖃᑕᐅᔪᒪᕗᑦ ᑖᒃᑯᐊ ᓕᓐ ᔭᐃ ᓇᓃᖦᖢᓕᕋᓗᐊᖅᐸᑭᐊᖅ ᑕᐃᒪ ᐊᒻᒪᓗ Grace Wilk. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᐊᓂᒍᐃᔪᐊᐃᓐᓅᖕᒪᑕ ᓄᓇᕗᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᕐᓂᐊᖅᖢᑎᒃ, ᐅᐱᒋᕙᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐃᖃᐅᓯᒃᓴᖏᑦ. ᐱᑕᖃᕈᓐᓃᖅᑲᖅ, ᑲᑎᒪᔾᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ.  
 

ᒪᓕᒐᓕᐅᖅᑏ ᓯᕗᓪᓕᕐᒥᑦ ᐱᒋᐊᓚᐅᖏᓂᑦᑎᓐᓂᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓄᑦ. ᑕᕝᕙᓂ ᑕᑯᓂᐊᖅᑕᓯ 
ᐱᕕᒋᓚᐅᖅᑕᔅᓯ ᓯᕗᓪᓕᖅᐹᒥᑦ ᖁᔭᓐᓇᒦᕈᒪᓪᓗᒍ ᒥᔅᑕ ᐋᕆᐊᒃ, ᑖᓐᓇ ᑭᖑᓂᕐᓂᑦ ᐊᔅᓱᐊᓗᒃ ᐃᓕᔅᓯᓐᓄᑦ 
ᑐᑭᓕᐊᖅᑎᑎᑦᑎᐊᒪᐅᕐᖓᑦ ᒫᓐᓇ ᐃᓕᓴᕆᖅᑳᕈᒪᕙᕋ. 
 

>>ᐸᑦᑕᑐᖅᑐᑦ 
 

ᒪᓕᒐᓕᐅᖅᑏᑦ ᐅᖃᐅᓯᒃᓴᖓᓐᓃᑎᓪᓗᑕ ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 535 - 2(4): ᓄᓘᔮᖕᓂᑦ ᐅᔭᕋᓐᓂᐊᖅᑐᑦ ᐃᖅᑲᓇᐃᔭᖅᑎᓂᒃ ᐱᓯᒪᖏᓐᓂᖏᑦ 

ᑲᖏᖅᑐᒑᐱᒻᒥᑦ ᕿᑭᖅᑕᕐᔪᐊᕐᒥᓪᓗ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᓂᖁᐊᖅᑕᐅᓯᒪᔫᖃᑎᒃᑲ ᐊᒻᒪᓗᖅᑕᐅᖅ ᐅᖃᖅᑎ, 
ᑕᕝᕙᓃᑦᑐᑎᑦ ᑐᓱᒋᒍᓐᓃᓚᐅᕆᒃᑭᑦ ᐅᖃᐅᓯᒃᓴᖃᖃᑦᑕᖅᑐᑦᑕ ᒪᑯᐊ ᑐᓱᒋᓪᓗᒋᑦ. 
 
ᐅᖃᖅᑎᑦᑎᔩ, ᑕᐃᒪ ᑐᓴᖅᑎᑕᐅᓚᐅᕋᑦᑕ ᐅᓪᓗᑐᐃᓐᓇᐅᖂᖅᑎᓪᓗᒎᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑕᐃᒃᑯᐊ, ᑭᒃᑯᓂᒃᑯᐊ, Baffinland-ᒥᑦ ᐅᔭᕋᓐᓂᐊᓂᕐᒥᑦ ᐱᓕᕆᕙᓪᓕᐊᓇᓱᑦᑐᑦ ᑕᑉᐹᓂ ᒥᑦᑎᒪᓕᐅᑉ ᖃᓂᒋᔮᓂ 
ᑲᖏᕐᑐᒑᐱᐅᓪᓗ ᖃᓂᒋᐳᐸᓕᓗᑦᑕᖓᓂᑦ. ᐄ, ᑖᒃᑯᐊ ᐅᐱᒋᔭᒃᑲ ᐃᓕᓐᓂᐊᑎᑦᑎᑲᓐᓂᕈᒪᓂᐊᕐᒪᑕ ᑕᒫᓂ 
ᓄᓇᓕᓐᓂ ᑕᒪᒃᑯᓂᖓ ᐱᓕᕆᐊᒃᓴᓪᓚᕆᐅᔪᓂᑦ ᑕᐃᒪᐃᑦᑐᓂᑦ ᐅᔭᕋᓐᓂᐊᕐᓂᓕᕆᔪᖃᖅᑎᓪᓗᒍᐃᓛᒃ. 
 
ᑭᓯᐊᓂ ᑕᕝᕙ ᐅᐱᒋᖁᖃᑦᑕᓐᖏᓚᕋ ᒫᓐᓇ ᑲᖏᖅᑐᒑᐱᒻᒥ, ᓂᕈᐊᖅᑕᐅᓯᒪᕖᒃᑲ ᑕᒪᕐᒥᒃ, ᑲᖏᖅᑐᒑᐱᓪᓗ 
ᕿᑭᖅᑕᕐᔪᐊᕐᓗ ᑖᒃᑯᓇᖓᑦ ᐃᖅᑲᓇᐃᔭᖅᑎᑕᐅᖏᑎᐊᓪᓚᕆᒻᒪᑎᒃ. ᒫᓐᓇᐅᔪᖅ ᐃᖅᑲᓇᐃᔭᖅᑎᖏᑦ ᑕᑉᐹᓂ 
ᐊᒥᓱᕈᖅᐸᓕᐊᓪᓚᕆᒃᑲᓗᐊᖅᑎᓪᓗᒋᑦ ᑕᕝᕙᓐᖓᑦ ᐱᓐᖏᒻᒪᑕ ᒪᕐᕇᕉᓐᓂᒃ ᓄᓇᓖᓐᓂ ᑎᓕᐅᕈᒪᒐᓗᐊᖅᐸᒃᑲ 
ᑖᒃᑯᐊ ᒐᕙᒪᒃᑯᓐᓄᑦ ᐃᑲᔪᖅᓱᖅᑕᐅᓂᐊᖅᑎᓪᓗᒋ ᑭᒃᑯᓕᒫᓂᑦ ᐃᖅᑲᓇᐃᔭᖅᑎᑦᑎᑲᓐᓂᖁᓪᓗᒋᑦ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᐃᖅᑲᓇᐃᔭᕈᒪᒧᒻᒪᕆᐅᒻᒪᑕᐃᓛᒃ ᓄᕈᐊᖅᑕᐅᓯᒪᕖᒃᑲ ᐃᑲᔪᒐᑐᐃᓐᓇᐅᔪᒪᔪᓐᓃᐸᓪᓕᐊᒻᒪᑕ 
ᒐᕙᒪᒃᑯᓐᓂᑦ ᓇᒻᒥᓂᖅ ᐃᖅᑲᓇᐃᔮᒥᑦ ᐱᕙᓪᓕᐊᔪᒪᒻᒪᑕ ᐃᒻᒥᓂᒃ ᒪᑭᑉᐸᓪᓕᐊᒍᒪᓪᓗᑎᑦ. 
 
ᐊᖅᑯᑎᖃᓐᖏᓂᕐᒨᖏᑦᑐᖅ ᑕᒪᓐᓇ ᐅᑉᐱᕆᒐᒃᑯᑦ ᐅᐱᕐᖔᓕᒫᖅ ᐊᐅᔭᓕᒫᖅ ᓄᓇᑦᑎᒎᖏᓐᓇᕐᒪᑕ ᑕᑉᐱᑯᓐᖓᖅᑐᑦ 
ᓄᓘᔮᓐᓄᑦ Mary River-ᒧᓂᓛᒃ ᐊᒻᒪᓗᑦᑕᐅᖅ ᒪᐅᖓ ᒥᑦᑎᒪᑕᓕᒻᒧᑦ ᐃᖃᓗᓐᓄᓪᓗ ᖃᐅᑕᒫᖅ 
ᖃᖓᑕᓲᖃᕆᓪᓗᓂ ᐊᖅᑯᑎᖃᖏᓂᕐᒨᖏᒻᒪᑕ ᓱᒻᒪᒃᑭᐊᖅ ᐃᓚᐃᓐᓇᓂᑦ ᐃᖅᑲᓇᐃᔭᖅᑎᖃᖅᐸᑦ ᒫᓐᓇ 
ᐱᒋᐊᖅᐸᓪᓕᐊᓕᖅᑎᓪᓗᒋᑦ. 
 
ᐊᒻᒪᑦᑕᐅᖅ ᑐᑭᓯᓯᒪᓐᑲᓐᓂᖁᓪᓗᒋᑦ ᑕᒫᓂ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔪᓕᒫᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂ 
ᐊᑐᖅᑐᓂᑦ ᓄᖅᑲᖓᑎᑦᑎᓇᓱᖃᑦᑕᖏᓪᓗᑎᑦ ᐱᒋᐊᖅᑎᑦᑎᕙᓪᓕᐊᑐᐃᓐᓇᕐᓗᑎᑦ. ᑕᒪᓐᓇ ᐃᓄᐃᑦ ᐅᖃᐅᓯᖓ  
ᑕᕝᕙᓂ ᓄᓇᑦᑎᓐᓂ ᓄᓇᕗᒻᒥᓂᓛᒃ ᐊᐅᓚᔾᔭᐸᓪᓕᐊᒻᒪᑦ ᐊᒻᒪ ᑐᖁᑎᑦᑕᐃᓕᒪᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᑭᒡᒐᑐᖅᑐᖅ ᐊᕐᕕᐊᓄᑦ, 
ᒪᓕᒐᓕᐅᖅᑎ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 536 - 2(4): ᖁᔭᓐᓇᒦᕈᑎᖏᑦ ᐃᓄᓐᓄᑦ ᐃᑲᔪᓚᐅᖅᑐᓄᑦ ᐊᒻᒪᓗ 

ᐃᑉᐱᒍᓱᓐᓂᖃᓚᐅᖅᑐᑦ ᐊᔅᓱᕈᑎᓪᓗᒍ (ᐊᓚᕋᓚᒃ) 

ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᖁᔭᓐᓇᒦᕈᒪᓪᓗᖓ ᑕᕝᕙᓂ ᐃᓪᓗᒥᑦ ᐃᓕᔅᓯᓐᓂ 
ᑲᒪᔪᑦᑎᐊᑐᒻᒪᕆᐊᓘᓚᐅᕋᒃᓯ ᑕᐃᒃᑯᐊᓗ ᐅᖄᓚᖃᑦᑕᓚᐅᖅᑐᑦ ᐅᕙᑦᑎᓐᓄᑦ, ᐅᕙᑦᑎᓐᓂ ᐃᑲᔪᖅᑐᐃᓪᓗᑎᑦ 
ᑐᒃᓯᐅᔾᔨᔪᓪᓗ ᐊᒃᓱᐊᓗᒃ ᖁᔭᓐᓇᒦᕋᑦᑎᒍᑦ.  
 
ᐃᓄᑑᓗᑕ ᐱᐊᓂᒐᔭᖅᑑᔭᒎᓐᓃᑦᑎᐊᓚᐅᕋᑦᑕ ᓇᓗᓇᖏᒻᒪ ᓄᓕᐊᕋᓗ. ᑕᐃᒪᓐᓇᐃᑐᖅᑕᖃᖅᑎᓪᓗᒍ ᐅᕙᑦᑎᓐᓂᑦ. 
 
ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ of Health-ᖑᓚᐅᖅᑐᖅ ᓕᐅᓇ ᓯᕙᓂᓚᐅᖅᓯᒪᒻᒥᒻᒪᑦ ᖃᓄᑐᐃᓐᓇᖅ 
ᐃᑲᔪᖅᑕᐅᔭᕆᐊᖃᕈᑦᑕ ᓂᓪᓕᐅᔾᔭᐅᔪᒪᓪᓗᓂ ᐊᒃᓱᐊᓗᒃ ᖁᔭᓐᓇᒦᓚᐅᕋᒃᑯ ᐃᖅᑲᓇᐃᔭᖅᑎᖁᑎᖏᑦ ᓇᔭᓐᖑᐊᑦ, 
ᐋᓐᓂᐊᓯᐅᖅᑏᑦ Doctor-ᓗ. ᐊᒃᓱᐊᓗᒃ ᐅᕙᑦᑎᓐᓂ ᐅᐱᒍᓱᑦᑐᑎᑦ ᖃᓄᓗᑦᑖᑦᑎᐊᖅ ᐃᑲᔪᕋᓱᐊᕐᓂᖃᓚᐅᖅᑐᑦ 
ᐊᔅᓱᐊᓗᒃ ᖁᔭᓐᓇᒦᕈᒪᓪᓗᒋᑦ.  
 
ᐃᓛᒃ ᐃᑉᐱᓇᖅᑐᒻᒪᕆᐊᓗᒻᒥ ᐱᓂᐊᖅᑯᐅᖅᑲᐅᒐᑦᑕ ᒫᓐᓇ ᐊᐅᔭᐅᑎᓪᓗᒍ ᑕᕝᕙᓃᒍᒪᒐᓗᐊᖅᑎᓪᓗᖓ ᐊᒻᒪᓗ 
ᑲᑎᒪᔨᕋᓛᑦ ᐱᓂᐊᖅᑎᓪᓗᒋᑦ ᑲᓕᕕᒃᑲᓗᐊᖅᑐᖓ ᓲᕐᓗ ᐅᑯᐊ ᑕᐃᒪᓐᓇᐃᑐᖅᑕᖃᖅᑎᓪᓗᒍ ᕿᒪᒐᒃᓴᐅᔪᓐᓃᑐᓪᓗ, 
ᐱᖃᑎᒋᔭᕿᐊᓖᑦ ᑕᐃᒪᓐᓇᐃᑦᐋᑑᑎᓪᓗᒍ ᐊᔪᕐᓇᖅᑐᓪᓚᕆᐅᒻᒪᑦ. 
 
ᐊᕐᕕᐊᕐᒥᐅᑕᓪᓗ ᐊᒃᓱᐊᓗᒃ ᖃᐅᔨᑎᑕᐅᖅᑲᐅᒻᒥᒐᑦᑕ ᐃᒫᒃ ᓄᓇᓕᓕᒫᕌᓗᓐᓄᑦ ᓲᕐᓗ ᐃᑎᖅᑕᐅᕙᑦᑐᑕᓗ 
ᓯᕙᓂᖅᑕᐅᕙᑦᑐᑕᓗ ᐅᖄᓚᕝᕕᐅᕙᑦᑐᑕ ᑲᒪᒋᔭᐅᑦᑎᐊᖅᑐᑕ ᓂᕿᒃᓴᓂᓪᓗ ᐊᔾᔭᖅᑐᕐᕕᐅᓗᑕ ᐳᓛᕋᓚᖓᔪᓄᑦ.  
 
ᓱᓇᓗᑦᑖᑦᑎᐊᓄᑦ ᓲᕐᓗ ᐃᒫᒃ ᑕᐃᒪᐃᓘᖅᑕᐅᔪᒪᖏᒃᑲᓗᐊᖅᑐᓂ ᖃᓂᖅ ᖁᔭᓐᓇᒦᕐᓂᖅ ᐊᔪᓕᖅᑐᓂ, ᐃᓱᒪᓗ 
ᐊᔪᓕᖅᑎᑕᐅᓪᓗᓂ ᓲᕐᓗ ᑕᐃᒪᓐᓇᐃᑐᒃᑰᖅᑲᐅᒐᑦᑕ ᑖᓐᓇ ᓇᖏᖅᓯᔾᔪᑎᒋᔪᒪᖅᑲᐅᒐᒃᑯ. 
 
ᓯᕗᓕᖅᑎ ᖁᔭᓐᓇᒦᖅᐸᒋᑦ ᑲᒪᓴᓚᐅᕐᒥᒐᕕᑦ ᓴᓇᔨᖁᑎᑎᓪᓗ ᑎᑎᕋᕐᕕᓐᓂ ᑲᒪᓱᓚᐅᕐᒪᑕ ᐊᒃᓱᐊᓗᒃ 
ᖁᔭᓐᓇᒦᖅᐸᔅᓯ, ᐅᖃᖅᑎᕗᓪᓗ.  
 
ᑕᐃᒪᓐᓇᐃᑑᒻᒪᑦ, ᑕᐃᒪᓐᓇᐃᖅᑐᖅᑕᖃᖅᑎᓪᓗᒍ ᓯᓚᕐᔪᐊᕐᒥᑦ ᑲᒪᒋᔭᐅᓕᖅᖢᓂ ᓄᓇᓕᐅᑦ ᐊᑖᓂ, ᐃᓛᒃ ᓯᓚᑖᓂᑦ 
ᐊᕙᓐᖓᑦ ᑕᕆᐅᑉ ᐊᑭᐊᓂᑦ ᖃᓄᐃᓕᒋᐊᓪᓚᕝᕕᖃᕈᓐᓃᕐᓇᑦᑎᐊᕐᓂᕐᒪᑦ ᖁᔭᓐᓇᒦᖅᑐᒻᒪᕆᐋᓘᒐᑦᑕ ᐅᕙᑦᑎᓐᓂ 
ᐃᓚᒌᓕᒫᑎᒍᑦ ᐊᕐᕕᐊᓂᑦ.  
 
ᑖᒃᑯᐊᓗ ᓇᔭᓐᖑᐊᑯᓗᐃᑦ ᐅᓐᓄᐊᒃᑯᓪᓘᓐᓃᑦ ᖃᐃᖃᑦᑕᓚᐅᖅᑐᑦ ᐃᓕᓐᓂᐊᖅᑐᕕᓃᓪᓗ ᑕᒫᓂ ᐃᖃᓗᓐᓂ, 
ᓇᔭᓐᖑᐊᖑᓂᕐᒧᑦ ᐃᑲᔪᖃᑦᑕᖅᑐᐋᓘᓚᐅᕐᒪᑕ ᑕᐃᒃᑯᐊ. ᐃᓛᒃ, ᑕᑯᒃᑲᓐᓂᕈᑎᒋᓚᐅᖅᑕᒃᑲ ᐊᒻᒪᓗ  

ᐱᔫᒥᓵᕈᑎᒋᒃᑲᓐᓂᖅᐸᒃᑲ ᑕᒪᒃᑯᓄᖓ ᒪᒃᑯᒃᑐᓄᑦ ᑕᐃᒪᓐᓇ ᓱᓇᐅᔫᔭᓐᖏᓚᐅᖅᑐᑦ ᐃᑲᔪᕈᓐᓇᖅᓯᖅᑲᐅᒻᒪᑕ 
ᐅᕙᑦᑎᓐᓂᒃ, ᓇᔭᓐᖑᐊᖑᓂᕐᒥᒃ ᐃᓕᓐᓂᐊᖅᓯᒪᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᓚᕋᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑑᖅ ᖃᒪᓂᑦᑐᐊᒧᑦ, 
ᒪᓕᒐᓕᐅᖅᑏ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 537 - 2(4): ᑎᑎᖅᑲᒃᑯᕕᒃ ᖃᒪᓂᑦᑐᐊᕐᒥᑦ ᐃᓪᓗᐊᓐᖏᓕᐅᕈᑎᖏᑦ 

(ᓯᒪᐃᓚᒃ)  
ᓯᒪᐃᓚᒃ: ᒪ'ᓇ ᐅᖃᖅᑎᑦᑎᔩ, ᐅᑎᕋᕕᓪᓗ ᖁᕕᐊᓇᖅᐳᖅ, ᒪᓕᒐᓕᐅᖅᑎᐅᖃᑎᕗᓪᓗ. ᐅᑎᖅᓯᒪᓕᕋᑉᓯ 
ᖁᕕᐊᓇᖅᑐᖅ. ᑕᐃᒪᓐᓇᐃᑦᑐᒃᑰᖅᑎᑉᓗᓯ ᐅᐱᒋᕙᑉᓯ. 
 
ᓯᕗᓪᓕᕐᒥᑦ ᐅᖃᖅᑏ, ᑖᒃᑯᐊ ᐅᐱᒋᔪᒪᑉᓗᒋᑦ ᐅᕙᑦᓯᐊᖅ ᑐᓴᓚᐅᖅᑕᕗᑦ ᓯᕗᓪᓕᕐᒥᑦ; ᔭᐃᑲᑉ ᐃᑭᓂᓕᒃ 
ᖃᒪᓂᑦᑐᐊᕐᒥᐅᑕᖅ, ᑲᑎᒪᔨᐊᓛ ᑲᑎᒪᔨᐅᖃᑕᐅᓂᐊᖅᓕᖅᑐᖅ, ᐊᕙᑎᓕᕆᕐᒧᑦ ᒥᓂᔅᑕᐅᑉ 
ᐅᖃᐅᓯᕆᓚᐅᖅᑕᖓᓐᓄᑦ, ᖁᕕᐊᒋᕙᕋ ᐅᐱᒋᕙᕋᓗ. 
 
ᐊᒻᒪᓗ ᑖᒃᑯᐊ ᒪᕐᕉᖅ, ᐹᐱ ᓱᕗᐊᕋᖅ ᐊᒻᒪᓗ ᒃᓚᐃᑕᓐ ᐊᖓᖓᐃ, ᑕᒡᕙᓂ ᑐᓵᓐᖏᑦᑐᑦ ᐱᓕᕆᑎᓪᓗᒋᑦ. 
ᐃᑲᔪᖃᑕᐅᓚᐅᕐᓂᕐᒪᓂᒃ, ᖁᕕᐊᒋᕙᒃᑲ ᐅᐱᒋᕙᒃᑲ. ᐊᓈᓇᖓ ᖃᐃᓯᒪᓚᐅᖅᑑᒐᓗᐊᖅ ᑭᓯᐊ ᐊᓂᓐᓂᕐᒪᑦ. ᑖᔅᓱᒪ 
ᒃᓚᐃᑕᓐ ᐊᖓᖓᐃ ᐊᓈᓇᖓ ᑕᒡᕙᓃᓚᐅᖅᑑᒐᓗᐊᖅ. 
 
ᐅᖃᖅᑏ, ᐆᒥᖓ ᐅᖃᐅᓯᖃᕈᒪᓚᐅᖅᑐᖓ ᐅᑉᓗᒥ. ᖁᕕᐊᓇᓗᐊᓐᖏᑦᑐᒥᑦ ᖃᒪᓂᑦᑐᐊᕐᒥᐅᓄᑦ, ᑎᑎᖅᑲᓕᕆᕝᕕᒃ 
ᐱᑉᔪᑎᒋᑉᓗᒍ. ᐊᒥᓱᓂᒃ ᑯᐊᑉᒦᓚᐅᖅᓯᒪᕗᖅ ᑎᑎᖅᑲᓕᕆᕕᒃ (post office), ᑭᓯᐊᓂ ᐅᐱᕐᖔᖅ ᑖᒃᑯᐊ  
ᐋᑕᐅᓚᐅᕐᒪᑕ ᓴᖅᑭᑦᑐᖅᑲᖅᖢᓂ ᐱᒡᒎᑕᐅᓂᐊᖅᑐᒥᒃ ᓄᑖᒥᒃ ᑎᑎᖅᑲᕆᓕᕆᕕᒃᑖᖁᔨᓂᕐᒧᑦ ᖃᒪᓂᑦᑎᐊᕐᒥᑦ. 
ᑭᓯᐊᓂ ᑖᓐᓇ ᑯᐊᑉᑯᓐᓂᑦ ᐋᑕᐅᓪᓗᓂ. ᑎᒍᐅᔭᐅᓪᓗᓂ ᓂᐅᕕᖅᑎᓄᑦ ᓄᒃᑎᖅᑎᑕᐅᓯᓐᓇᕐᓂᕐᒪᑦ.  
 
ᑖᓐᓇᓗ ᑎᑎᖅᑲᓕᕆᕝᕕᐅᓕᖅᑐᖅ, ᑕᒪᒃᑯᐊ boxes, ᑎᑎᖅᑲᕐᓂᐊᕐᕕᑦ ᑕᕝᕙᓂ ᓂᐅᕕᕐᕕᐅᑉ ᐃᑎᕐᕕᓪᓗᐋᒥᐊᓂ 
ᐹᓪᓗᐊᕝᕕᐋᓃᓕᖅᖢᑎᒃ. ᑕᐃᓐᓇ ᓂᕆᕝᕕᕋᓛᖅ quickstop ᑕᐃᑲᓗᐊᒐᔮᖑᒻᒪᑦ. 
 
ᐃᓂᖃᓐᖏᑦᓯᐊᖅᑐᒦᓕᕐᒪᑦ ᑕᒪᒃᑯᐊ ᑎᑎᖅᑲᕐᓂᐊᕕᑦ ᖃᒪᓂᑦᑐᐊᕐᒥᑦ. ᑕᐃᒻᓇᓗ ᑎᑎᖅᑲᓕᕆᕝᕕᓪᓗᐊᕕᐅᒐᓗᐊᖅ 
ᐅᑉᓛᒃᑯᑦ 10-ᒥᑦ ᐅᒃᑯᐃᕈᒥᑦ ᑕᓪᓕᒪᒧᐊᖅᐸᑦ ᒪᑐᓂᐊᖅᖢᓂ. ᑕᐃᑲᓐᓂ ᓂᐅᕕᕐᕕᐅᑉ ᑎᑎᕋᕐᕕᖓᑕ 
ᓴᓂᑦᓯᐋᑯᓗᐋᓃᖦᖢᓂ. ᑕᒪᓐᓇ ᑕᐃᒪᓐᓇᐃᑦᑑᑎᑉᓗᒍ ᖃᒪᓂᑦᑐᐊᕐᒥᐅᓄᑦ ᓈᒻᒪᓗᐊᓐᖏᒻᒪᑦ. ᐱᓗᐊᖅᑐᒥᑦ 
ᖃᒪᓂᑦᑐᐊᖅ ᐊᖏᓕᖅᐸᓪᓕᕋᓱᐊᓗᐊᖅᑎᓪᓗᒍ ᐱᕙᓪᓕᐊᓗᐊᓕᖅᑎᑉᓗᒍ ᑕᐃᒪᓐᓇᐃᑦᑐᒥᒃ 
ᑐᓂᔭᐅᖏᓐᓇᓕᕐᒥᑎᓪᓗᑕ ᑎᑎᖅᑲᓕᕆᕝᕕᒻᒥᒃ ᑕᒪᓐᓇ ᓈᒻᒪᓐᖏᓗᐊᕐᒪᑦ. ᓯᕗᓂᕐᒥᓪᓗ ᖃᓄᑭᐊᖅ 
ᐋᖅᑭᒋᐊᕆᐊᖃᖅᑕᐅᔪᒫᖅᑐᖅ ᑖᒃᑯᓇᓐᖓᑦ ᑎᑎᖅᑲᓕᕆᕝᕕᓕᕆᔨᒃᑯᓐᓂᑦ Canada Post-ᑯᓐᓂᑦ.  

ᑖᒃᑯᐊ ᓂᐅᕕᖅᑎᑦ ᖃᒪᓂᑦᑐᐊᕐᒥᑦ ᐸᓯᓐᖏᑕᒃᑲ. ᑕᒡᕙᓂ ᖃᒪᓂᑦᑐᐊᕐᒥᑦ ᐱᓕᕆᔨᐅᔪᑦ ᓂᐅᕕᕐᕕᒻᒥᑦ ᐸᓯᓐᖏᑕᒃᑲ. 
ᐃᒃᑯᐊᖔᖅ ᕗᓂᐸᒡᒦᑦᑐᑦ ᓂᐅᕕᖅᑎᒃᑯᓐᓂᑦ ᐋᖅᑭᒃᓱᐃᔨᐅᔪᑦ. ᑕᐃᒃᑯᐊ ᑕᒪᑐᒥᖓ ᑐᒃᓯᕋᐅᑎᒥᑦ 
ᐋᖅᑭᔅᓱᐃᓚᐅᖅᓯᒪᓐᓂᕐᒪᑕ. ᑕᐃᒪᓐᓇ ᓈᒻᒪᓐᖏᓗᐊᖅᑐᒥᒃ ᑐᒃᓯᕋᖅᑎᓪᓗᒋᑦ ᐊᖏᒐᐅᑎᓪᓗᒋᓪᓗ ᑕᒪᓐᓇ 
ᓯᕗᓂᕐᒧᑦ ᖃᐅᔨᓴᒐᐅᒃᑲᓐᓂᕆᐊᖃᖅᑕᕐᓂᐊᖅᑐᖅ ᓄᓇᓕᓐᓂᑦ ᓇᓂᑐᐃᓐᓇᖅ. ᒪ'ᓇ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᓯᒪᐃᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑑᖅ ᐃᖃᓗᐃᑦ ᕿᑎᐊᓄᑦ, 
ᒪᓕᒐᓕᐅᖅᑏ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 538 - 2(4): ᐋᓐᓂᐊᓯᐅᑐᓂᑦ ᐃᑲᔫᓯᐊᖑᔪᒃᓴᐃᑦ (ᑐᑐ)  
 
ᑐᑐ (ᑐᓵᔨᑎᒍᑦ); ᖁᔭᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᑭᒡᒐᖅᑐᐃᓪᓗᖓ ᐅᓄᓐᖏᑦᑐᑯᓘᒐᓗᐊᓂᒃ 
ᐊᔪᓐᖏᑦᑐᐊᓘᓐᓃᑦ ᐋᓐᓂᐊᓯᐅᑎᓂᒃ. ᑕᐃᒃᑯᐊ ᑭᑭᑕᐅᓐᓂᕐᒪᑕ ᒫᓐᓇᕋᑖᖑᓚᐅᖅᑐᖅ ᐊᖏᖃᑎᒌᒐᓱᐊᖅᑎᓪᓗᒋᑦ 
ᓄᓇᕘᒻᒥᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ. 
 
ᐅᖃᖅᑏ, ᐋᓐᓂᐊᓯᐅᑏᑦ ᐅᓄᖅᑐᑲᓪᓚᐃᑦ ᐅᑭᐅᖅᑕᖅᑐᒥᑦ ᐋᓐᓂᐊᓯᐅᑎᖃᑦᑕᖅᓯᒪᒻᒪᑕ 
ᐃᖅᑲᓇᐃᔭᖅᑎᑖᕆᔭᐅᓪᓗᑎᒃ ᐸᐃᑉᐹᓕᕆᔨᐅᓪᓗᑎᒃ ᐊᖓᔪᖅᑳᕆᔭᐅᓂᐊᖅᖢᑎᓪᓗ ᐱᓕᕆᕝᕕᖓᓂᑦ 
ᐋᓐᓂᐊᖅᑲᕐᓇᖏᑦᑐᓕᕆᔨᒃᑯᑦ.  
 
ᑖᒃᑯᐊ ᐋᓐᓂᐊᓯᐅᑏ ᐊᑐᖃᑦᑕᓕᕐᒪᑕ ᐃᓕᓐᓂᐊᓯᒪᔭᒥᓐᓂᒃ ᖃᐅᔨᒪᔭᖏᓐᓂᒃ ᐊᑐᖅᓯᒪᔭᖏᓐᓂᓪᓗ ᓄᓇᕘᒥᑦ 
ᐃᑲᔪᖅᑐᐃᓪᓗᑎᒃ ᑐᑭᒧᐊᒃᑎᑦᑎᓪᓗᑎᓪᓗ ᐋᓐᓂᐊᓯᐅᑎᐅᖃᑕᐅᔪᓂᒃ. ᒪᒥᐊᓇᖅᑑᒐᓗᐊᖅ ᑭᓯᐊᓂ ᐱᓕᕆᐊᖓᑦ 
ᓱᓕ ᐃᓕᓴᕆᔭᐅᓚᐅᕐᓂᖏᒻᒪᑦ ᐊᖏᖃᑎᒌᒐᓱᐊᕐᓂᖃᖅᑎᓪᓗᒋᑦ ᓄᑖᓂᓪᓗ ᐃᑲᔪᕈᑎᓂᒃ ᐱᑎᑕᐅᔾᔮᓐᖏᑦᑐᑦ. 
ᐊᒃᓱᐋᓗᒃ ᐱᓇᓱᒃᑎᓪᓗᒋᑦ ᐱᖃᑕᐅᔭᕆᐊᖃᓚᐅᖅᑑᒐᓗᐊᑦ ᓄᓇᕘᒻᒥᑦ ᐋᓐᓂᐊᓯᐅᑎᐅᒻᒪᑕ.  
 
ᐅᖃᖅᑏ, ᐃᒻᒪᖄ ᑖᓐᓇ ᐋᒥᑕᕕᓂᐅᒐᓗᐊᖅ ᐊᖏᖃᑎᒌᒐᓱᐊᖅᑎᓪᓗᒋᑦ. ᑭᓯᐊᓂᓕ ᐃᑉᐱᒍᓱᒃᑲᒪ ᓄᓇᕗᒻᒥᑦ 
ᐋᓐᓂᐊᓯᐅᑎᐅᔪᑦ ᓇᓗᓇᐃᖅᓯᓯᒪᒻᒪᑕ ᐊᔪᓐᖏᑦᑐᐋᓘᒻᒪᑕ ᐃᖅᑲᓇᐃᔭᖅᖢᑎᒃ ᑕᒫᓂ ᓄᓇᕗᒥ. ᑕᐃᒃᑯᐊ 
ᐱᖃᓯᐅᑎᔭᐅᑦᑎᐊᕆᐊᓕᐅᒐᓗᐊᑦ ᐃᑲᔫᑎᒃᓴᓄᑦ ᐊᖏᕈᑕᐅᓚᐅᖅᑐᓂ.  
 
ᐅᓄᖅᑐᐊᓗᐃᑦ ᐱᓕᕆᔨᒻᒪᕇᑦ ᐃᓕᓐᓂᐊᕐᓂᓕᕆᓂᕐᒥ ᐋᓐᓂᐊᖃᕐᓇᑦᑐᓕᕆᓂᕐᒥᓪᓗ ᐱᓕᕆᔨᐅᔪᑦ ᐊᒃᓱᐊᓗᒃ 
ᐃᑲᔪᕐᓂᖃᖃᑦᑕᕐᒪᑕ ᑕᑯᓚᐅᖅᑕᕗᑦ ᑕᐃᒃᑯᐊ ᐱᓕᕆᓕᒻᒪᑦᑎᐊᖅᑐᑦ ᑐᑭᓯᒪᑦᑎᐊᖅᑐᑦ ᐊᒃᓱᕉᓴᐅᑎᒋᔭᐅᔪᓂᒃ 
ᐋᓐᓂᐊᓯᐅᑎᐅᖃᑎᖏᓐᓄᑦ. ᑕᐃᒃᑯᐊ ᑕᒡᕙ ᐊᒡᓚᕝᕕᓕᕆᔨᑐᐃᓐᓇᐅᓕᕐᖢᑎᒃ ᐃᑲᔪᖅᑎᑐᐃᓐᓇᐅᓕᕐᖢᑎᒡᓗ.  
 
ᑎᒥᐅᔪᑦ ᑕᒪᒃᑯᐊ ᐃᑲᔪᕐᓂᐊᖢᑎᒃ ᐋᓐᓂᐊᓯᐅᑏᑦ ᐱᓯᒪᔭᐅᖏᓐᓇᕐᓂᖏᓐᓄᑦ ᑭᒃᑯᑐᐃᓐᓇᐃᑦ ᑕᐃᒃᑯᐊ ᑕᐃᒪᓐᓇ 
ᐃᖅᑲᓇᐃᔮᖃᖅᑐᑦ ᐃᑲᔫᓯᐊᖅᑖᔭᕆᐊᓖᑦ ᐊᒻᒪᓗᑦᑕᐅᖅ ᓯᕕᑐᔪᒧᑦ ᐊᖏᖅᓯᒪᓂᖃᕐᓂᖏᓐᓄᑦ 
ᐃᖅᑲᓇᐃᔭᖅᑎᓪᓗᒋᑦ.  
 
ᐅᖃᖅᑏᑦ, ᒐᕙᒪᒃᑯᑦ ᐃᓱᒪᖅᓴᖅᓯᐅᑲᓐᓂᖁᕙᒃᑲ ᐋᓐᓂᐊᓯᐅᑏᑦ ᒪᓕᒐᖏᓐᓄᑦ ᐊᖏᖃᑎᒌᒐᓱᐊᖅᑎᓪᓗᒋᑦ 
ᑕᐃᒪᓐᓇᐃᓕᙱᑉᐸᑦ ᑕᐃᒃᑯᐊ ᖃᐅᔨᒪᑦᑎᐊᖅᑐᑦ ᐊᑐᖅᓯᒪᔪᓪᓗ ᐱᓕᕆᐊᒥᖕᓂᒃ ᐊᓯᐊᓄᑦ ᓅᓕᕋᔭᕐᒪᑕ  

ᐃᑲᔫᓯᐊᖅᑖᙱᑎᓪᓗᒋᑦ ᐋᓐᓂᐊᓯᐅᑏᑦ ᑕᐃᒪᓐᓇ ᐊᒡᓚᕝᕕᒻᒥ ᐃᖅᑲᓇᐃᔭᕈᒪᙱᓐᓂᖅᓴᐅᖅᑰᕐᒪᑕ ᐊᒻᒪᑦᑕᐅᖅ 
ᖃᓪᓗᓈᑦ ᓄᓇᖓᓐᓃᖔᖅᑐᓂᒃ ᑎᑭᑎᑦᑎᑦᑎᖃᑦᑕᕐᓂᐊᓕᕋᔭᕐᒥᒻᒪᑕ ᓄᓇᕗᒥ ᖃᐅᔨᒪᙱᑎᐊᖅᑐᓂᒃ.  
 
ᐅᖃᖅᑏ, ᒐᕙᒪᒃᑯᑦ ᐊᔭᐅᖅᐸᒃᑲ ᐃᖅᑲᓇᐃᔭᖃᑎᖃᖁᓪᓗᒋᑦ ᐋᓐᓂᐊᓯᐅᑎᐅᔪᓂᒃ ᑕᐃᒃᑯᐊ 
ᐃᑲᔫᓯᐊᖅᑖᖃᑦᑕᕐᓂᐊᕐᒥᖕᒪᑕ ᐊᖏᖃᑎᒌᒍᑎᑎᒍᑦ. ᐅᑉᐱᕈᓱᑉᐳᖓᓕ ᑭᒡᒐᖅᑐᐃᓂᐊᙱᒻᒪᑦ ᐊᖏᔪᐊᓗᒻᒥᒃ 
ᐊᓯᒡᔩᔮᖏᒻᒪᑦ ᐊᑭᑐᓂᐊᙱᖢᓂᓗ.  
 
ᐅᓄᙱᑦᑐᑯᓗᐃᑦ ᑕᐃᒃᑯᐊ ᐋᓐᓂᐊᓯᐅᑎᐅᖃᑕᐅᔪᑦ ᐸᐃᑉᐹᓕᕆᔨᙳᖅᑎᑕᐅᔪᑦ ᐃᓚᐅᑎᑕᐅᙱᒻᒪᑕ. ᐅᖃᖅᑏ 
ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖤᕋᓗᐊᖅᐳᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᔪᖅ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᙱᒻᒪᑦ, ᑲᔪᓯᒋᐊᕈᓐᓇᖅᑯᑎᑦ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐱᔭᕇᓕᕋᓗᐊᖅᑕᒃᑲ ᐅᖃᐅᓯᒃᓴᒃᑲ. ᐅᖃᖅᑏ, 
ᑖᒃᑯᐊ ᐊᖏᖅᓯᒪᑦᑎᐊᖅᑐᑦ ᐃᖅᑲᓇᐃᔭᕈᒪᑦᑎᐊᖅᑐᑦ. ᑕᐃᒪᓐᓇ ᐊᔾᔨᒌᑦᑎᐊᒥ ᐃᓕᓴᕆᔭᐅᔭᕆᐊᖃᕐᒥᔪᑦ 
ᐃᑲᔫᓯᐊᖅᑖᖃᑦᑕᕐᓗᑎᒡᓗ ᐊᓯᖏᑎᑐᑦ ᐋᓐᓂᐊᓯᐅᑎᑎᑐᑦ ᓄᓇᕗᒥ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ 
ᑲᑦᑐᒃ.  

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᒋᐊᓚᐅᙱᓂᓐᓂ ᐃᕐᓂᕗᐃᓐᓇ ᐃᓅᓕᕐᕕᓯᐅᕐᒪᑦ ᖃᓪᓗᓈ… 
ᐃᓅᓕᕐᕕᓯᐅᑦᑎᐊᓂᐊᖅᑯᑎᑦ ᐅᓪᓗᒥ.  
 
ᑭᓯᐊᓂ ᐅᖃᖅᑎᑦᑎᔩᑦᑕᐅᖅ ᐆᒥᖓ ᐅᖃᕈᒪᕗᖓ ᑕᐃᓐᓇ ᐃᓕᓴᐃᔨᐅᓚᐅᖅᑐᖅ ᐊᑯᓂᐊᓗᒃ ᑕᑲᓇᓂ 
ᐊᐅᓪᓚᓚᐅᕐᒪᑦ. ᑖᒃᑯᐊ ᒥᓂᔅᑕᐃᑦ ᖃᐅᔨᒪᔭᖓᑦ ᔮᓐ ᔭᐃᒥᓴᓐ, ᐊᑯᓂᐊᓗᒃ ᓴᓂᑭᓗᐊᕐᒦᓚᐅᕐᒪᑦ ᐊᒻᒪ ᐊᑯᓂᐊᓗᒃ 
ᐃᓕᓴᐃᔨᓄᑦ ᐊᖏᔪᖅᑳᖑᓚᐅᖅᓱᓂ ᐊᒻᒪ ᓴᓂᑭᓗᐊᕐᒥᐅᓂᓪᓗ ᐃᑲᔪᖅᓯᐊᓱᓂ ᑕᐃᒃᑯᓂᖓᓗ ᐃᓕᓴᕐᕕᒥᓗ 
ᐃᓕᓵᓂᓪᓗ ᐃᓘᓐᓇᖏᓐᓂᒃ ᑲᒪᑦᓯᐊᓱᓂ ᑕᐃᒪᐃᒻᒪᑦ ᐅᒡᒍᐊᕐᓇᕋᓗᐊᖅᑎᓪᓗᒍ ᐃᓛ ᑭᓇᑐᐃᓐᓇᖅ ᐃᓱᒪᖅᓱᕐᒪᑦ 
ᖃᓄᐃᒍᒪᒍᓂ, ᓄᖅᑲᑎᒍᓐᓇᓚᐅᙱᓇᑦᑎᒍ ᑭᓯᐊᓂ ᑕᓴᒪᓂ ᖃᓪᓗᓈᓂ ᓄᓇᖃᓕᕐᖓᑦ.  
 
ᓴᓂᑭᓗᐊᕐᒥᐅᑎᒍᑦ ᐅᓇ ᐃᓪᓗ ᑕᐃᑦᓱᒥᖓ ᔮᓐ ᔭᐃᒥᓴᓐ ᐃᓱᒪᖃᑦᓯᐊᖁᕙᒃᑲ ᐊᒻᒪ ᓯᕗᓂᖃᑦᓯᐊᖁᕙᕗᑦ ᑕᐃᓐᓇ 
ᔮᓐ ᔭᐃᒥᓴᓐ. ᓇᑯᕐᒦᒃ ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᑦ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 540 - 2(4): ᖃᖓᑕᕙᑦᑐᓄᑦ ᐊᑭᖃᓐᖏᔾᔪᑎᑦ ᐊᑑᑎᒋᔭᐅᓪᓚᓐᓂᖏᑦ 

ᓄᓇᕘᒥᑦ ᖃᖓᑕᖃᑦᑕᖅᑐᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᓇ ᓂᑯᕕᔾᔪᑎᒋᔭᕋ ᐅᖃᐅᓯᕆᐊᖅᔪᒍᒪᓪᓗᒍ ᑕᒪᒃᑯᐊ ᐃᖏᕐᕋᔾᔪᑎᒋᖃᑦᑕᖅᑕ 
ᐱᓗᐊᖅᑐᒥᒃ ᑖᒃᑯᐊ ᐃᐅᕈᐸᓚᓐ ᐊᑐᓪᓚᕆᓐᓂᖓᓂᒃ ᐃᖏᕐᕋᖃᑦᑕᖅᑐᓄᑦ ᓄᓇᕗᑦᒥᐅᓂ.  
 
ᐅᖃᖅᑏ, ᐅᕙᓃᑦᑐᓕᒫᑦ ᖃᐅᔨᒪᒻᒪᑕ ᑕᒪᓐᓇ ᐃᖏᕐᕋᖃᑦᑕᕐᓂᖅ ᑎᒻᒥᓲᒃᑯᑦ ᐊᑭᑐᔪᓪᓚᕆᓘᒻᒪᑦ 
ᓄᓇᕗᑦᒥᐅᓕᒫᑦᑎᐊᓄᑦ. ᓲᕐᓗ ᖃᐅᔨᒋᐊᕋᔭᕈᑦᑕ ᐃᒪᐃᑦᑐᒥᒃ, ᖃᕋᓴᐅᔭᒃᑯᑦ ᐅᕝᓗᒥ ᖃᐅᔨᖅᑲᐅᒐᒪ ᐃᖏᕐᕋᔾᔪᑏᑦ 
ᐊᑐᕐᖢᖏᑦ.  
 
ᐅᖃᖅᑏ, ᐅᐱᓐᓇᒻᒪᕆᑦᑐᖅ ᓲᕐᓗ $1,400 ᐅᖓᓄᑖᓄᑦ ᑎᑭᑦᑖᕈᓐᓇᕋᑦᑕ ᐃᖃᓗᓐᓂᑦ ᐋᑐᕚᒧᑦ ᐅᑎᒧᓪᓗ ᐊᒻᒪ 
ᑲᖏᖅᖠᓂᕐᒥ ᐅᐃᓂᐸᐃᒻᒧᑦ ᑕᐃᒪᐃᓪᓗᐊᒐᓚᒻᒥᔪᖅ. ᑭᓯᐊᓂᓕ ᖃᐅᔨᖅᑲᐅᒻᒥᔪᖓ ᐅᕝᓗᒥ ᕚᓐᑰᕗᒥᑦ ᑑᑭᐅ 
ᔭᐹᓐᒧᑦ ᐊᐅᕝᓚᕈᓂ ᐅᕝᓗᒥ ᑖᓐᓇ ᐅᕝᓗᒥ ᐊᐅᓪᓚᕋᔭᕈᒪ ᖃᖓᑦᑕᐅᒻᒥᑦ ᓂᐅᕕᕋᔭᖅᑲᐅᔪᖓ $1,100. ᐅᖃᖅᑏ 
ᐅᓇ ᐊᑭᑐᔪᓪᓚᕆᐊᓘᑎᓪᓗᒍ ᓯᓚᖅᔪᐊᖅ ᓇᑉᐸᓕᒫᖓᓄᑦ ᐃᖏᕐᕋᓇᓱᒃᖢᓂ ᐊᑭᑐᓂᖅᓴᐅᒻᒪᕆᓕᕐᒪᑦ ᑖᓐᓇ 
ᐱᖓᓱᐃᓐᓇᕐᓂᒃ ᐃᑲᕐᕋᓂᒃ ᖃᖓᑕᓲᕐᓂᐅᕙᑦᑐᖅ ᐊᑐᖃᑦᑕᖅᑕᕗᑦ. ᑕᐃᒪ ᖃᐅᔨᕚᓪᓕᖅᐸᕗᑦ ᑕᒪᓐᓇ ᓄᓇᕗᒻᒥ 
ᐊᑭᔪᓪᓚᕆᐊᓘᖕᒪᑦ ᐃᖏᕐᕋᓇᓱᖃᑦᑕᖅᖢᓂ ᑮᓇᐅᔭᖅ ᐊᑐᖅᖢᒍ.  
 
ᐅᖃᖅᑏ, Aeroplan ᑖᓐᓇ ᐊᑐᖅᑕᐅᖃᑦᑕᖅᑐᖅ ᑕᒪᒃᑯᐊ ᓂᖏᕈᑕᐅᖃᑦᑕᖅᑐᐃᑦ ᐃᖏᕐᕋᖃᑦᑕᖅᑐᓄᑦ 
ᓄᓇᕗᑦᒥᐅᖑᓄᑦ ᐃᑲᔪᕐᓂᖃᓪᓚᕆᖕᒪᑕ ᑲᑎᑎᑕᐅᓂᐊᖅᑐᓄᓪᓗ ᐊᒻᒪᓗ ᐊᒃᓱᕈᕐᓇᖅᑐᖃᖅᑎᓪᓗᒍ ᐊᖏᕐᕋᓐᓂᑦ 
ᐃᓚᖏᓐᓄᓪᓗ.  
 
ᑖᓇ ᐱᔾᔪᑎᒋᓪᓗᒍ, ᐅᖃᖅᑏ, ᐃᓱᒪᔭᕆᐊᖃᖅᑐᒍᑦ ᑕᒪᒃᑯᐊ ᐊᑑᑎᖃᓪᓚᕆᖕᓂᖏᓐᓂᑦ. ᐃᑉᐸᒃᓵᓂᐅᓚᐅᖅᑐᖅ 
ᐅᑭᐅᒐᓵᕐᔫᓕᖅᑐᓂᓛᒃ ᑕᒫᓂ ᑭᕙᓪᓕᕐᒥ ᑕᐃᒃᑯᐊ ᓄᐊᓲᑦ ᐊᖏᒡᓕᒋᐊᖅᑕᐅᓇᓱᓚᐅᖅᓯᒪᖕᒪᑕ ᐅᑎᒧᓪᓗ 
ᐅᐃᓂᐸᐃᒡᒧᑦ.  
 
ᑭᓯᐊᓂ ᑕᐃᒃᑯᐊ ᑲᑎᒪᔨᐅᓚᐅᖅᓯᒪᔪᑦ ᐅᕙᓂ ᐃᑲᔪᕐᓂᖃᓚᐅᖅᓯᒪᔪᑦ ᑕᐃᒃᑯᐊ ᑭᕙᓪᓕᕐᒥᐅᑦ ᑕᒪᑐᒥᖓ 
ᓈᒻᒪᒍᓱᓚᐅᖅᓯᒪᖏᒻᒪᑕ. ᐅᖃᖅᑏ, ᐅᓇ ᓴᖅᑭᔾᔪᑎᒋᔭᕋ ᐅᑉᓗᒥ ᐱᓗᐊᖅᖢᒍ, ᑭᕙᓪᓕᕐᒥ ᐊᐅᔭᖅ ᑐᓴᖅᓯᒪᓕᕋᑦᑕ 
ᑕᒪᒃᑯᐊᒎᖅ Aeroplan ᐊᑐᕈᒪᒍᓐᓃᖅᑕᖏᑦ ᑳᒻ ᐃᐊ. ᑖᓐᓇ ᑲᒪᒋᔭᐅᑦᑎᐊᕆᐊᓕᒃ ᑐᐊᕕᕐᓇᖅᑐᒥᒃ.  
 
ᐅᖃᖅᑏ, ᒐᕙᒪᒃᑯᑦ ᑐᓂᓯᖃᑦᑕᖅᑎᓪᓗᒋᑦ ᑲᓐᑐᕌᒃᓂᒃ ᓲᕐᓗ ᐋᓐᓂᐊᖅᑐᓄᑦ. ᑕᒪᓐᓇ ᐃᓱᒪᒋᔭᐅᒋᐊᖃᖅᑐᖅ ᓱᓇᒥᒃ 
ᐃᑲᔫᑎᖃᒃᑲᓐᓂᕐᒪᖔᑕ ᑕᐃᒃᑯᐊ ᑳᓐᑐᕌᒃᑖᕋᓱᒃᑐᑦ ᒐᕙᒪᒃᑯᓐᓂ. ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 
ᐅᓗᕆᐊᓇᖅᑐᒦᒻᒪᑕ ᐃᑲᔪᕆᐊᖅᑕᐅᓚᐅᕐᓕᑦ ᐅᑉᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᑭᒡᒐᑐᖅᑐᖅ ᐃᖃᓗᒃᑑᑦᑎᐊᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 541 - 2(4): ᐱᓱᑦᑎᑦᑎᔪᑦ ᐃᕕᐊᖏᒻᒥᒍᑦ ᓄᖑᓱᐃᑦᑐᖅᑖᖅᐸᑦᑐᓄᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑐᓐᖓᓱᒋᑦ ᑕᒪᓃᓚᐅᖏᓐᓇᕕᑦ ᐊᒃᓱᐊᓗᒃ ᐱᓕᕆᑦᑎᐊᓚᐅᖅᑐᖅ ᒥᔅᑕ 
ᐋᕆᐊᒃ. 

ᐅᖃᖅᑏ, ᖁᕕᐊᓱᒃᑐᖓ, ᐅᓪᓗᒥ ᓂᑯᕕᑦᑕᕆᐊᒃᓴᖅ ᑐᓴᖅᑎᑦᑎᓗᖓ ᐊᒃᓱᐊᓗᒃ ᑐᓱᓐᓇᖅᑐᒥᒃ 
ᓂᕈᐊᖅᑕᐅᕕᒋᔭᓐᓂᑦ ᐱᓂᐊᕐᓂᖃᓚᐅᑐᖅ ᒥᔅ ᐊᓐᔪᓚ ᕕᓕᑉᔅ ᑖᓐᓇ ᐅᑭᐊᒃᓵᖅ ᐅᖃᐅᓯᕆᓚᐅᖅᑕᕋ. 
 
ᐅᖃᖅᑏ, ᐊᕐᕌᓂ ᑐᓴᖅᑎᑦᑎᓚᐅᕋᒪ ᒪᓕᒐᓕᐅᕐᕕᖕᒥ ᒥᔅ ᕕᓕᑉᔅ ᐊᒻᒪᓗ ᐱᖃᓐᓇᕆᔭᖓᑦ ᐃᐊᑦᒪᓐᑕᓐᒥ 
ᐱᓱᖃᑕᐅᓚᐅᕐᒪᑕ ᐃᕕᐊᖏᒃᑯᑦ ᑲᓐᓴᑖᕐᓇᖃᑦᑕᖅ ᐱᓕᕆᐊᕆᔭᐅᓪᓗᓂ ᐊᒻᒪ ᑮᓇᐅᔭᓂᒃ ᐱᕈᖅᓴᐃᓚᐅᖅᑐᖅ 
ᐅᖃᖅᑏ, ᒥᔅ ᕕᓕᑉᔅ ᑕᐃᓐᓇ ᐱᓕᕆᑦᑎᐊᕐᓂᖃᓚᐅᕐᒪᑦ ᐊᒻᒪ ᐃᓅᓕᓴᖅᑕᐅᑦᑎᐊᖅᑐᖅ.  
 
ᐊᕐᕌᒍᒥ ᓯᕗᓪᓕᖅᐹᒥ ᐊᒃᓱᐊᓗᒃ ᐊᒃᓱᕉᑎᖃᓚᐅᖅᑐᖅ ᐃᕕᐊᖏᖓᒍᒡᒎᖅ ᑲᓐᓴᖃᓕᕋᒥ ᑭᓯᐊᓂ ᐃᓚᖏᓐᓄᑦ 
ᓇᒡᓕᑦᑎᐊᖅᑕᐅᓚᐅᖅᑐᖅ ᐅᐃᖓᑕᓗ  ᕉᑎ ᐃᖃᓗᒃᑑᑦᑎᐊᕐᒥᐅᑕᐃᓪᓗ ᑕᐃᒃᑯᐊ ᑲᓐᓴᒧᑦ ᓵᓚᐅᔪᒪᖏᖦᖢᑎᒃ.  
 
ᑕᐃᒪᓐᓇ ᐃᕕᐊᖏᖓᒍᑦ ᑳᓐᓴᖃᕐᓗᓂ ᑲᑉᐱᐊᓇᖅᑐᐊᓗᒃ ᐅᖃᐅᑎᒋᔭᐅᓗᓂ ᖃᓄᐃᑦᑐᑎᑐᐃᓐᓇᕐᓂᒃ 
ᐋᓐᓂᐊᕌᓗᖕᓂᒃ ᐱᖃᕐᓗᓂ ᑭᓯᐊᓂ ᖃᐅᔨᔭᐅᓵᓕᑎᓪᓗᒋᑦ ᐊᒃᓱᑦ ᑕᐃᓐᓇ ᓵᓚᐅᔪᓐᓇᕐᒪᑦ ᑳᓐᓴ. 
 
ᐅᖃᖅᑏ, 2008-ᖑᑎᓪᓗᒍ ᐱᓱᒃᑎᓪᓗᒋᑦ ᐃᕕᐊᖏᒃᑯᑦ ᑲᓐᓴᒥᒃ ᓄᖅᑲᖅᑎᑦᑎᓐᓇᓱᒃᖢᑎᒃ ᒥᔅ ᕕᓕᑉᔅ 
ᐃᓚᐅᓚᐅᖅᑐᖅ 1000-ᖏᓐᓃᑦᑐᓂᑦ 60 ᑭᓛᒦᑕᔅ ᐅᓪᓘᖕᓄᑦ ᒪᕐᕉᖕᓄᑦ ᐱᓱᓚᐅᖅᑑᒐᓗᐊᖅ. ᑭᓯᐊᓂ ᐊᑯᓂᐊᓗᒃ 
ᓇᐃᑦᑐᕈᓗᒃ ᓱᒃᑲᐃᑦᑎᕈᓘᖅᑰᖅᑑᒐᓗᐊᑦ ᑭᓯᐊᓂ 35 degrees ᐅᖅᑰᓂᖃᖅᑎᓪᓗᒍ ᕿᑯᕐᒧᑦ ᑕᖃᓇᖅᑐᐊᓘᖕᒪᑦ. 
ᓯᕗᓪᓕᖅᐹᒥ ᐅᓪᓗᕐᒥ ᐊᒃᓱᐊᓗᒃ ᐊᒃᓱᕈᕈᑎᒋᓚᐅᖅᑕᖓᑦ.  
 
ᑕᐃᒃᑯᐊᓕ ᐱᓱᖃᑦᑕᓚᐅᖅᑐᑦ ᐃᑲᔪᖅᑐᖃᑦᑕᐅᑎᑦᑎᐊᓚᐅᖅᑐᑦ ᐅᖅᑰᔪᐊᓘᑎᓪᓗᒍ ᐱᓱᒃᑎᓪᓗᒋᑦ ᐅᖓᓯᑲᓪᓚᒃᑐᒧᑦ 
ᐃᑲᔪᕈᓐᓇᕐᒪᑕ. 
 
ᖁᕕᐊᓱᒃᑐᖓ, ᐅᖃᖅᑏ, ᑐᓴᖅᑎᑦᑎᔭᕆᐊᒃᓴᖅ ᒥᔅ ᕕᓕᑉᔅ ᐊᒃᓱᐊᓗᒃ ᐱᖃᓐᓇᕆᔭᖏᓐᓄᑦ 
ᑎᓕᐅᖅᑕᐅᑦᑎᐊᓚᐅᕐᒪᑦ ᐱᔭᕇᖅᓯᓚᐅᖅᑐᖅ ᑮᓇᐅᔭᓂᒃ ᐱᕈᖅᓴᐃᓪᓗᓂ $20,000-ᓂᒃ ᐱᕈᖅᓴᐃᓚᐅᖅᑐᖅ 
ᐃᕕᐊᖏᒃᑯ ᑳᓐᓴᖃᕐᓂᕐᒥᒃ ᐅᓇᑖᖃᖅᖢᑎᒃ. ᓄᓇᓕᕗᑦ ᐱᖃᓐᓇᕆᔭᖏᓪᓗ ᐃᑲᔪᖅᑐᐃᑦᑎᐊᓚᐅᖅᑐᑦ ᑮᓇᐅᔭᓂᒃ 
ᑐᓂᐅᖅᑲᐃᓪᓗᑎᒃ ᐊᒻᒪ ᑎᓕᐅᕆᑦᑎᐊᖅᖢᑎᒃ ᐊᒃᓱᐊᓗᒃ ᐅᐱᒋᑦᑎᐊᖅᑕᕗᑦ ᑕᐃᖕᓇ. 
 
ᐃᑲᔪᖅᑐᐃᔪᖓ, ᐅᖃᖅᑏ, ᑕᐃᒪᐃᑦᑐᒐᓚᖕᓂᒃ ᖃᐅᔨᔭᐅᓵᓕᖃᑦᑕᖁᓪᓗᒋᑦ ᑕᒪᒃᑯᐊ ᐃᕕᐊᖏᒃᑯᑦ ᑳᓐᓴᖃᖅᑐᑦ.  
 
ᒫᓐᓇᐅᔪᖅ ᐅᐱᒋᔪᔭᕋ ᒥᔅ ᕕᓕᑉᔅ ᐱᓕᕆᕐᔪᐊᖅᑐᐊᓘᓚᐅᕐᒪᑦ ᐅᔾᔨᕈᓱᒃᑎᑦᑎᓪᓗᓂ ᐃᕕᐊᖏᒃᑯᑦ ᑳᓐᓴᖃᕐᓂᐅᑉ 
ᒥᒃᓵᓄᑦ ᐊᒻᒪ ᑐᓱᓐᓇᖅᖢᓂ ᓯᕗᓕᖅᑎᐅᓚᐅᕐᒪᑦ ᐱᓱᒃᑎᓪᓗᒋᑦ ᑲᑐᔾᔨᓗᑕ ᑖᓐᓇ ᑲᓐᓴ ᓵᓚᒋᔪᓐᓇᕋᑦᑎᒍᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ ᒪᓕᒐᓕᐅᖅᑎ ᐱᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᑲᖏᖅᓯᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᐸᕋᐅᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 542 - 2(4): ᑲᑎᑎᑕᐅᕝᕕᖓᑕ ᓇᓪᓕᐊᕐᓂᖅᓯᐅᕈᑎᖏᑦ ᐹᐱ ᐊᒻᒪ ᓵᓐᑎ 

ᐅᓗᔪᒃ, ᓇᓪᓕᐊᑎᓂᖓ ᕋᐅᔅ ᑐᑐ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ  ᐅᖃᖅᑎᑦᓯᔩ ᐊᒻᒪᓗ ᖁᕕᐊᓇᖅ ᑕᒪᓃᓕᕐᒥᒐᕕᑦ ᐊᒻᒪᑦᑕᐅᖅ ᓱᓕ 
ᐊᓂᒐ ᐊᓚᕋᓚᒃ ᑕᒫᓃᓕᕐᒥᖕᒪᑦ ᐊᓕᐊᓇᐃᑦ ᖁᕕᐊᓇᑯᓂ.  
 
ᐅᑉᓗᒥᓕ ᓇᖏᖅᓯᔾᔪᑎᖃᖅᑐᖓ ᐅᖃᐅᓯᕆᔪᒪᔮᒃᑲᒃ ᒪᕐᕈᐊᕐᔪᑯᓘᒃ. ᑕᐅᕙᓂ ᑲᖏᖅᖠᓂᕐᒥ ᑭᒡᒐᖅᑐᖅᑕᓐᓂ 
ᐅᑉᓗᒥ ᑖᒃᑯᐊ ᑲᑎᑎᑕᐅᓂᐅᓴᖕᒪᑎᒃ ᓴᓐᑎ ᐊᒻᒪ ᐹᐱ ᐅᓕᔪᒃ ᐊᒃᓱᐊᓗᒃ ᓴᕆᒪᒋᕙᑉᓯ ᐊᒻᒪᑦᑕᐅᖅ ᓱᓕ 
ᓇᓪᓕᐅᑎᔪᖃᕐᒪᑦ ᐅᑉᓗᒥ ᓴᑉᑕᒻᐸ 16-ᖑᑎᓪᓗᒍ. ᑖᒃᑯᐊ ᐊᑕᐅᑦᑎᒃᑯᑦ ᖁᕕᐊᓱᖃᑎᒌᓚᐅᖅᐸᒻᒪᑎᒃ. 
 
ᑖᓐᓇ ᐱᖃᓐᓈᒻᒪᕆᐊᓗᒐ ᕉᔅ ᑐᑐ, ᐅᑉᓗᒥ ᖃᑦᓯᓪᓘᓐᓃᒃᑭᐊᖅ ᐅᑭᐅᖃᓕᖅᐸ ᑲᐃᒃ-ᖓᒍᑦ ᖄᖓᒍᑦ 
ᓇᓗᓇᐃᕐᓂᐊᑐᒃᓴᐅᕗᖅ ᑕᐃᒃᑯᐊ ᓇᑉᐸᖅᑕᑯᓗᐃᑦ ᐃᓕᐅᖅᑲᖅᑕᐅᓕᖅᐸᑕ. 
 
ᐅᖃᖅᓯᒪᔫᒐᓗᐊᖅ ᐅᓐᓄᑦ ᑕᐃᒪᒎᖅ 48-ᓂ ᐅᑭᐅᖃᓛᓕᕋᒥ ᐃᒻᒪᖄᖏᓐᓂ 48-ᓘᕝᕙ, 68-ᓘᕝᕙᓗᑭᐊᖅ 
ᐅᕝᕙᓘᕝᕙ ᐊᑯᓐᓂᑦᑎᐊᖓᓂ 58-ᖑᕙ. ᖃᐅᔨᒪᔭᕋ ᖃᓄᖅ ᐅᑭᐅᖃᕐᒪᖔᑦ. ᑕᐃᒪᑐᖅ ᖁᕕᐊᓱᓗᐊᖅᑕᐃᓕᒋᑦᓯ 
ᐅᑕᖅᑭᑲᓚᐅᕆᑦᓯ ᐅᕙᒻᓂᒃ ᑕᐃᑯᖓ ᑎᑭᒃᑯᒪ ᖁᕕᐊᓱᖃᑎᒫᕋᔅᓯ. 
 
ᒫᓐᓇ ᐅᑕᖅᑭᑲᐃᓐᓇᑲᓚᐅᕆᑦᓯᒃ ᑕᒪᑉᓯᒃ ᓵᑦᑎ ᐊᒻᒪ ᐹᐱ ᐊᒻᒪ ᕉᔅ ᑐᑐ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᖅ, 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑭᒡᒐᑐᖅᑐᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ, ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 631 - 2(4): ᑲᓇᑕᒥᐅᓐᖏᑦᑐᖅ ᐅᒥᐊᕐᔪᐊᖁᑎᒋᔭᓄᑦ ᐊᑐᖅᑕᐅᓂᖏᑦ 

ᓄᓇᕘᒥᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᒃᑯᑦ) ᐊᐱᕆᓚᐅᖅᑐᖅ ᒥᔅᑕ ᑕᒑᖅ ᑰᓕ ᓯᑎᐱᕆ 
11, 2008. ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᑦ ᐊᖏᔪᖅᑳᖑᒍᑎᖏᓐᓄᑦ ᐊᑐᐊᒐᖃᖏᑦᑐᑦ ᑕᒪᒃᑯᓄᖓ 
ᐅᒥᐊᕐᔪᐊᖑᔪᓄᑦ ᑲᓇᑕᐅᑉ ᓯᓚᑖᓂ. 
 
ᑕᒪᓐᓇᓕ ᑕᒪᒃᑯᓄᖓ ᐃᓱᒪᓕᐅᕈᑕᐅᖃᑦᑕᖅᑐᑦ ᑕᒪᒃᑯᓄᖓ ᓴᐃᒻᒪᑎᖃᖅᑐᓄᑦ ᐅᒥᐊᕐᔪᐊᖑᔪᓄᑦ ᑲᒪᒋᔭᐅᒻᒪᑦ 
ᑲᓇᑕᒥ ᐃᖏᕋᔪᓕᕆᔨᒃᑯᓐᓄᑦ. ᓄᓇᕗᑦ. ᑕᒻᒪᐸᓪᓚᐃᕋᑖᕋᒪ ᐅᖃᕇᕐᓂᐊᕋᒪ. 
 
ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᖃᖅᑑᒐᓗᐊᑦ ᐅᓯᖃᑦᑕᓂᕐᒧᑦ ᐅᒥᐊᕐᔪᐊᒃᑯᑦ ᑳᓐᑐᕌᖑᔪᑦ ᐊᔪᖅᑎᑦᑎᓪᓗᑎᑦ 
ᐱᔪᓐᓇᖏᒻᒪᑕ ᓴᐃᒻᒪᑎᐅᔪᓂᑦ ᓂᕕᖓᖁᔭᐅᔪᓂᑦ ᑕᒪᒃᑯᐊᓕ ᐅᒥᐊᕐᔪᐊᖑᔪᑦ ᓂᐅᕕᖅᓯᒪᒋᐊᖃᖅᑐᑦ 
ᐅᒥᐊᕐᔪᐊᖑᔪᓂᑦ ᐅᓯᓕᖅᓱᓕᖅᑎᓪᓗᒋᑦ ᐊᐅᓚᑦᑎᒋᐊᖃᖅᑐᑎᓪᓗ ᑕᐅᖅᓰᓂᕐᒧᑦ ᓚᐃᓴᓐᓯᒃᑯᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ 
ᑕᓪᓕᒪᖓᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑭᒡᒐᑐᖅᑐᖅ ᖃᒪᓂᖅᑐᐊᒧᑦ, ᒪᓕᒐᓕᐅᖅᑎ 
ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᖁᕕᓇᖅᑐᖅ ᐅᑎᖅᓯᒪᓕᕐᒥᖕᒪᑦ ᐃᖃᓗᖕᓄᑦ ᑐᔪᕐᒥᐅᓕᕐᒥᖕᒪᑦ ᐃᖃᓗᖕᓄᑦ 
ᖃᒪᓂᑦᑐᐊᕐᒥᐅᖅ ᒪᐃᔭᒋᔭᕗᑦ ᑕᐃᕕᑦ ᐊᖅᓴᕐᓂᖅ, ᑐᓂᖓᓱᒃᑎᑕᐅᕕᒡᔪᐊᖁᓪᓗᒍ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ.  ᑲᑎᒪᔾᔪᑎᔅᓴᑦᑕ 
ᑕᓪᓕᒪᒋᔭᖓᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎᑦ ᑭᒡᒐᑐᖅᑐᖅ ᐃᖃᓗᐃᑦ 
ᑲᓇᓐᓇᖓᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓐᖓᓱᑦᑎᐊᖁᕙᒋᑦ ᑕᕝᕗᖓ ᐅᑎᕋᕕᑦ 
ᐊᒻᒪᓗ ᒥᔅᑕ ᐊᓚᕋᓚᒻᒧᑦ. 
 
 ᖁᕕᐊᓱᑉᐳᖓ ᖃᐅᔨᔭᐅᖁᔨᒐᒪ, ᐋᓐᓂᐊᕕᒻᒥ ᐃᖅᑲᓇᐃᔭᖃᑦᑕᖅᓯᒪᔪᑦ ᐃᐊᑦᒪᑕᓐᓂ, ᕕᓂᐸᐃᒃᒥ, ᐋᑐᕚᒥᓗ 
ᑖᓐᓇ ᑲᓇᓐᓇᒦᓐᓇᐅᖏᑦᑐᖅ ᐅᐊᓕᓂᕐᒥᓗ. ᑲᒪᖃᑦᑕᖅᓯᒪᔪᖅ ᐃᑲᔪᖅᐸᑦᑐᓂᓗ ᐃᖅᑲᓇᐃᔭᕈᓐᓃᕋᓗᐊᖅᑎᓪᓗᒍ 
ᑐᓐᖓᓱᑦᑎᒍᒪᔭᕋ, ᕕᐅᓪ ᑕᐃᕕᑦᓴᓐ. 
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᓴᓂᐊᓃᑦᑐᖅ ᐱᖃᓐᓇᕆᔭᕗᑦ Larga Baffin-ᒥ ᐊᐅᓚᑦᑎᔪᖅ ᓛᐸᑐᐊᒥᐅᔅᓴᔭᖅ ᑐᕉᑎ ᒥᐊᑳᑉ 
ᑐᓐᖓᓱᒋᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑯ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ, ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐱᑕᖃᕈᓐᓃᖅᑲᖅ, ᑐᓐᖓᓱᒋᔅᓯ ᑕᕝᕙᓃᑦᑐᑦ. ᑲᑎᒪᔾᔪᑎᔅᓴᑦ 6-ᒋᔭᖓ, 
ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᓐᖏᑉᐸᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 664 - 2(4): ᐃᓄᐃᑦ ᑭᒡᒐᖅᑐᖅᑕᐅᓂᖏᑦ ᓱᓕᔪᒥᒃ ᖃᐅᔨᓴᐃᔨᑦ ᑲᒥᓴᓐᖓᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᓯᕗᓪᓕᖅᐸᐅᓂᐊᖅᑲᐅᖏᒃᑲᓗᐊᖅᑕᒋᑦ. ᖁᔭᓐᓇᒦᒃ. ᐅᓇ ᐅᐱᖅᑯᑎᒋᔪᒪᔭᕋ ᖃᓕᕋᖅᑎᑦᑎᓂᖅ.  

ᐅᖃᖅᑏ, ᐅᑭᐅᖑᓚᐅᖅᑐᑦ ᐅᐱᕐᖓᒃᓵᖏᓛᖅ ᐊᐱᕆᓚᐅᕐᓯᒪᒻᒥᔭᖃ ᑖᒃᓱᒪ ᒥᒃᓵᓄᑦ ᑕᐃᒃᑯᐊ ᖃᐅᔨᓴᖅᑎᓪᓗᒋᑦ 
ᐃᓕᓐᓂᐊᖃᑦᑕᖅᑐᕕᓃᑦ ᒥᒃᓵᓄᑦ ᑕᐃᒃᑯᐊ judicial Truth and reconciliation commission ᒥᒃᓯᖃᖅᑑᑉ 
ᒥᒃᓵᓄᑦ ᐋᖅᑮᒐᓱᐊᖅᐸᓪᓕᐊᓂᐅᓪᓗ commission-ᖑᔪ ᐋᑐᕚᒥ ᒐᕙᒪᑐᖃᒃᑯᑦ ᐋᖅᑭᓚᐅᖅᑕᖏᑦᑕ ᒥᒃᓵᓄᑦ.  
 
ᓯᕗᓕᖅᑎ, ᐊᒥᓱᐃᕐᖢᓂ ᑐᓴᖃᑦᑕᖅᖢᑎᒍ ᑲᓇᑕᐅᑉ ᐊᖏᔪᖅᑳᕐᔪᐊᖓᓂ ᑲᑎᖃᑦᑕᕐᒪᑦ ᐊᒻᒪ ᒫᓐᓇᓵᖑᓚᐅᖅᑐᖅ 
ᑲᑎᓚᐅᕆᓪᓗᓂ ᐃᓅᕕᒃᒥ. ᐊᒻᒪ ᓇᓗᓇᙱᑎᐊᖅᑐᖅ ᑲᑎᖃᑦᑕᕋᒥᐅ ᐊᒥᓱᐃᖅᖢᓂ ᑕᒪᓐᓇ 
ᐅᖃᐅᓯᕆᔫᓪᓗᐊᖅᑕᑐᖃᕆᓕᕐᒪᒍ ᐃᓄᐃᑦ ᐱᔪᒪᔭᖓᑦ. ᑕᐃᒪᓕ ᐅᖃᕈᓐᓇᖅᐳᖃᐃ ᓯᕗᓕᖅᑎ ᐄᖑᕚ ᐊᒃᑲᓘᕝᕚ 
ᑕᒪᓐᓇ ᐃᓄᒃᑕᖃᕆᐊᕐᓂᖏᓐᓂᒃ ᑕᐃᒃᑯᐊ ᖃᐅᔨᓴᕐᓂᐊᖅᑐᑦ ᐃᓕᓐᓂᐊᖃᑦᑕᓚᐅᕐᓯᒪᔪᕕᓃᑦ ᑕᒫᓂ 
ᐃᒃᑮᓇᖅᑐᕐᒥᐅᓄᑦ ᐊᒻᒪᓗ ᓄᓇᖃᖅᑳᖅᑐᓄᑦ, ᑲᓇᑕᐅᑉ ᐊᖏᔪᖅᑳᕐᔪᐊᖓ ᐅᖃᖃᑎᒋᓚᐅᖅᐱᐅᒃ? 
ᑕᐃᒪᐃᓐᓂᖏᒃᑯᕕᑦ ᐅᖃᕈᓐᓇᖅᐳᑎᖅᑲᐃ ᓄᓇᕗᑦᒥᐅᓄᑦ ᓲᖅ ᐅᖃᖃᑎᒋᓐᓂᖏᒻᒪᖔᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᓕᕆᐊᓕᒃ ᖁᑦᑎᓂᖅᐹᖅ ᑲᑎᒪᔨᖏᓐᓄᑦ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ ᐅᖃᖅᑎᑦᑎᔩ. ᑐᙵᓱᑦᑎᑎᐊᖅᑲᒋᑦᑕᐅᖅ ᐊᓚᕋᓚᒃ. ᐄ, ᑖᓐᓇ ᑲᓇᑕᐅᑉ 
ᐊᖏᔪᖅᑳᕐᔪᐊᖓ ᑎᑎᕋᕐᕕᒋᔪᔭᕋ ᖃᐅᔨᑐᐊᕋᒪ ᑕᒪᑐᒪ ᒥᔅᓵᓄᑦ. ᐃᓄᒻᒥᑦ ᓱᒻᒪᑦ ᑕᕝᕙᓃᑦᑐᖃᙱᒻᒪᖔᖅ 
ᑲᑎᒪᔨᓂᒃ. ᑕᒪᓐᓇ ᐃᖅᑯᓪᓕᐅᑎᒋᓯᒪᔭᕋ ᖃᓄᖅ ᐅᓂᒃᑳᕐᕕᐅᓪᓚᕆᓚᐅᙱᑦᑐᖓ ᓱᓕ ᑖᔅᓱᒥᖓ ᑲᓇᑕᐅᑉ 
ᐊᖏᔪᖅᑳᕐᔪᐊᖓᓐᓂᒃ ᖃᓄᐃᒻᒪᖔᖅ ᑕᐃᒪᐃᒻᒪᖔᖅ. ᑭᓯᐊᓂ ᑖᓐᓇ ᐃᓱᒫᓗᒋᔭᕗᑦᑕᐅᖅ, ᑎᑎᕋᕐᕕᒋᓯᒪᓪᓗᒍ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᒃ. ᐅᖃᖅᑏ. ᑖᓐᓇ ᐱᔾᔪᑎᒋᓪᓗᒍ ᐊᒥᓲᒻᒪᑕ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᕕᓃᑦ ᓄᓇᓕᖕᓂᑦ 
ᐊᒥᓱᒐᓚᒻᒪᕆᐊᓘᖕᒪᑕ ᐃᓚᖏᑦ ᑭᕙᓪᓕᕐᒥᓗ ᐊᒻᒪᓗ ᑕᒫᓂ ᕿᑭᖅᑖᓗᒻᒥ, ᐃᒡᓗᓕᒻᒥ ᐱᓗᐊᖅᑐᒥᒃ 
ᐊᒥᓲᓂᖅᐹᖑᖅᑰᖅᖢᑎᒃ ᐃᓚᖏᑦ. ᑕᐃᒃᑯᐊ ᐃᑲᔪᖅᑕᐅᔪᒪᓪᓚᕆᒃᑲᓗᐊᕐᖢᑎᒃ ᓂᓪᓕᕈᓐᓇᖃᑦᑕᖏᒻᒪᑕ.  
 
ᓯᕗᓕᖅᑎ ᐊᐱᕐᓱᓚᕿᔭᕋ ᑖᔅᓱᒥᖓ. ᓄᖅᑲᙱᑕᐃᓐᓇᕐᓗᑎᒃ ᐱᔪᓐᓇᐅᑎᑎᑦ ᐊᒥᓲᒻᒪᑕ. ᑲᓇᑕᐅᑉ 
ᐊᖏᔪᖅᑳᕐᔪᐊᖓᖃᐃ ᐱᒋᐊᒃᑲᓐᓂᕈᓐᓇᕐᐱᐅᒃ ᑭᖑᕙᙱᒻᒪᑦ ᓱᓕ ᑕᒫᓂ ᐃᓄᓕᒫᖅᑎᑦᑎᓂᐊᕐᖢᑎᓪᓗ 
ᐱᓗᐊᖅᑐᒥᒃ ᑖᓐᓇᖃᐃ ᑲᑎᒪᒡᕕᒃ ᐅᖃᐅᑎᒋᐊᕈᓐᓇᖅᐱᐅᒃ ᐊᔭᐅᒃᑲᓐᓂᕐᓗᒋᓪᓗ ᐃᓄᒃᑕᖃᕆᐊᖃᓪᓚᕆᒻᒪᑕ 
ᑕᐃᑲᓂ ᐱᓗᐊᖅᑐᒥᒃ ᒫᓐᓇ ᐅᒡᒍᐊᕐᓂᕋᕐᓯᒪᓕᖅᑎᓪᓗᒍ ᑖᓐᓇ ᐃᓱᒪᒋᕚᓪᓕᕈᓐᓇᖅᑰᕐᒪᒍ. ᐃᓄᐃᑦᑕᐅᖅ 
ᐊᒃᓱᕈᓪᓚᕆᒻᒪᑕ, ᓯᕗᓕᖅᑎ. ᑕᒪᓐᓇᖃᐃ ᐆᒃᑐᑲᓐᓂᕈᓐᓇᓚᖓᕕᐅᒃ ᑭᐅᒃᓯᐊᕆᑐᐃᓐᓇᖏᒡᓗᒍ 
ᐅᖃᐅᑎᓪᓚᕆᒃᑲᓂᕐᓗᒍ ᒐᕙᒪᑐᖃᒃᑯᑦ ᐃᓄᒃᑕᖃᖁᓪᓗᒋᑦ ᑕᐃᒃᑯᐊ Truth & Reconciliation Commission. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫ ᖃᐅᔨᒪᔭᒃᑯᓪᓕ ᑖᒃᑯᐊ ᐃᓕᓐᓂᐊᖃᑦᑕᓚᐅᖅᑐᑦ 
ᐃᓚᒋᔭᐅᓯᒪᓪᓗᖓ ᑕᒪᒃᑯᐊᓗ ᐱᓗᐊᖅᑐᒥᒃ ᓴᓂᓪᓕᑯᓗᒃᑲ ᐱᓂᕐᓴᒻᒪᕆᐅᓚᐅᖅᑐᑦ. ᑖᓐᓇ ᒪᒥᐊᔾᔪᓯᖓ 
ᐊᓯᐅᔨᔭᐅᖁᙱᑎᐊᖅᑕᕋ, ᐃᑉᐱᓂᖅᑕᐅᓪᓚᕆᓚᐅᕐᖓᑦ ᐃᓕᓐᓂᐊᖅᐸᓚᐅᖅᑐᓄᑦ. ᑖᓐᓇ ᓴᐅᔭᐅᑐᐃᓐᓇᖁᙱᑕᕋ 
ᓄᑖᓄᑦ. ᑖᓐᓇ ᐃᓚᖏᓐᓄᑦ ᐃᑲᔫᑎᒻᒪᕆᐅᓚᐅᕐᖓᑦ.  
 
ᑖᓐᓇᓕ ᖃᐅᔨᓴᖅᐸᓪᓕᐊᓂᐊᕐᖓᑕ ᖃᓄᖅ ᖃᓄᒃᑲᓐᓂᖅ ᐸᕐᓇᑲᓐᓂᖃᑎᒋᔪᒪᓂᐊᖅᑕᕋ ᒐᕙᒪᑐᖃᒃᑯᑦ 
ᑲᑎᒪᔨᐅᑐᐃᓐᓇᖏᑦᑐᓄᑦ. ᐃᒫᓪᓕ ᖃᓄᕐᓕ ᐃᒫᒃ ᐊᑑᑎᖃᓪᓚᕆᒍᓐᓇᖅᑐᓂᒃ ᕿᒥᕐᕈᖃᑎᒋᔪᒪᓯᒪᔭᕋ ᑲᓇᑕᐅᑉ 
ᐊᖏᔪᖅᑳᕐᔪᐊᖓ. ᖃᓄᕐᓕ ᑕᕝᕙ ᓯᕗᒧᒃᑲᓐᓂᖅ ᓅᑉᐸᓪᓕᐊᒍᓐᓇᖅᑭᑕ, ᑖᓐᓇ ᐊᓂᒍᕐᔫᒥᒻᒪᑦ ᐊᓯᖏᓐᓄᑦ 
ᐊᑑᑎᖃᕐᔫᒥᓂᐊᖅᑐᓄᑦ ᐸᕐᓇᐸᓪᓕᐊᒍᒪᔪᖓ.  

ᑖᓐᓇ ᑕᕝᕙ ᐃᑲᔫᑎᖃᕐᓂᕐᓴᐅᒍᓐᓇᕐᖓᑦ. ᕿᒥᕐᕈᑐᐃᓐᓇᖏᓪᓗᑕ ᐊᑐᕐᓯᒪᔭᑦᑎᓐᓂᒃ, ᐄ ᑖᓐᓇ ᐱᒻᒪᕆᐅᔪᖅ 
ᑭᓯᐊᓂ ᖃᓄᕐᓕ ᓯᕗᒧᑦ ᐋᖅᑭᓯᒪᑦᑎᐊᖅᑐᒥᒃ ᐸᕐᓇᖃᑎᒌᒍᓐᓇᖅᑭᑕ? ᑕᒪᓐᓇᐃᓛᒃ ᓂᕈᐊᕐᓇᕐᒪᕆᐅᒻᒪᑦ, ᑖᒃᑯᐊ 
ᑭᒡᒐᑐᖅᑎᒋᓂᐊᖅᑕᑯᓗᒋᒻᒥᔭᕗᑦ ᓇᓪᓕᐊᑐᐃᓐᓇᖅ ᐃᓇᒍᓐᓇᓂᐊᕐᒥᔭᕗᑦ ᑕᒪᓐᓇ ᐊᔭᐅᒃᑲᓐᓂᖁᓪᓗᒍ. ᓇᒻᒥᓂᕐᓕ 
ᑲᒪᒋᔪᓐᓇᖏᓐᓇᒃᑯ, ᑖᒃᑯᐊ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑦ. ᑖᒃᑯᐊ ᓂᕈᐊᖅᑕᐅᓇᓱᓐᓂᐊᖅᑐᑯᓗᐃᑦ 
ᒐᕙᒪᑐᖃᒃᑯᓐᓄᑦ ᐃᓇᒃᑲᓐᓂᕈᒪᔭᒃᑲ ᑕᒪᑐᒥᖓ ᑲᒪᒋᐊᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᖅᑕᕋ ᓯᕗᓕᖅᑎ. ᑖᒃᑯᐊ ᐃᓛᒃ ᑐᑭᓯᐊᑦᑎᐊᖅᑕᕋ ᑕᒪᓐᓇ ᓯᕗᒧᑦ ᓅᒋᐊᖃᕋᑦᑕ. ᑭᓯᐊᓂ 
ᓯᕗᓕᖅᑏᑦᑕᐅᖅ ᑖᒃᑯᐊ ᐃᓄᖁᑎᒋᒐᑦᑎᒍ ᐋᓐᓂᕐᓯᒪᔪᑦ ᑕᐃᒃᑯᐊ ᐃᓱᒫᓗᖕᓂᕋᖅᑐᑦ. ᐃᓚᖏᑦ 
ᐅᓂᒃᑳᕋᓂᒍᓐᓇᖏᒻᒪᑕ ᓱᓕ. ᑕᐃᒪᐃᑎᓪᓗᒍ ᐱᔾᔪᑎᒋᓪᓗᒍ ᑕᐃᒃᑯᐊ ᓄᓇᖃᖅᑳᕐᓂᑯᑦ ᑕᐅᓇᓂ ᖃᓪᓗᓈᑦ 
ᓄᓇᖓᓂᑦ ᑕᐃᒃᑯᐊ 100 years ᐅᖓᑖᓂ ᑕᒪᑐᒥᖓ ᐃᓚᖏᑦ ᑎᒍᒻᒥᔪᑐᖃᐅᓪᓗᑎᒃ ᐱᖕᒪᑕ. ᑭᓯᐊᓂ ᐅᓇ 
ᑐᑭᖃᕐᒪᑦ ᒪᒥᑎᕐᓂᕐᒥᒃ ᑕᐃᒃᑯᐊ ᐅᓂᒃᑳᕈᓐᓇᖅᓯᖁᔭᐅᓪᓗᑎᒃ ᐊᒃᓱᕉᑎᒋᕙᓚᐅᖅᑕᒥᖕᓂᒃ ᐊᓂᒎᑎᔪᓐᓇᖁᓪᓗᒋᑦ 
ᐃᓄᐃᑦ ᓄᓇᖓᓂᕐᒥᐅᑕᐅᔪᑦ ᑕᒪᑐᒥᖓ ᓂᓪᓕᕈᓐᓇᕐᓂᖅᓴᐅᓂᐅᔭᕐᒪᑕ ᑕᐃᑯᖓ ᑐᓵᔨᖃᑐᐃᓐᓇᖏᓪᓗᑎᒃ 
ᐃᓄᒃᑕᖃᕋᔭᖅᐸᑦ. 
 
ᑖᓐᓇ ᐱᔾᔪᑎᒋᓪᓗᒍ, ᒪᒥᑎᕐᓂᖅ ᐱᒋᐊᕈᑕᐅᓂᐅᔭᕐᒪᑦ ᓯᕗᒧᑦ ᓅᒋᐊᕐᓂᐊᖅᑎᓪᓗᑕ. ᑖᓐᓇ ᐱᔾᔪᑎᒋᓪᓗᒍ Premier 
ᐃᒻᒪᖄ ᐅᖃᐅᑎᔪᓐᓇᖅᑕᑎᑦ ᑕᐃᒃᑯᐊ ᓄᓇᕗᒻᒥ computer-ᖃᖅᖢᑎᒃᓗ ᐃᓕᖕᓄᑦ ᐅᓂᒃᑳᕐᓂᐊᕈᑎᒃ 
ᖃᓄᕐᖏᒃᑯᐊ ᐃᓕᖕᓄᑦ ᑐᒃᓯᕋᕈᓐᓇᖅᑐᑦ contact-ᓯᔪᓐᓇᖅᑐᑦ e-mail-ᑕᐅᖃᑦᑕᓕᓚᐅᕋᒪᓕ ᐊᒥᓱᓂᑦ ᑕᒪᓐᓇ 
ᐱᔾᔪᑎᒋᓪᓗᒍ. Premier ᐅᒃᑐᕈᓐᓇᖅᐳᑎᑦ ᐃᓄᒃᑕᖃᖁᓪᓗᒍ ᓅᒋᐊᕐᓂᐊᕈᑦᑕ ᓯᕗᒧᑦ. Thank you. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᖁᑦᑎᖕᓂᖅᐹᖅ ᑲᑎᒪᔨᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐋᓯᑦ ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓇᓗᓇᖏᑦᑐᖅ ᑲᒪᒋᔭᐅᒃᑲᓐᓂᓂᐊᖅᑐᖅ 
ᑖᒃᑯᐊᓗ ITK-ᑯᑦ ᐃᓇᑦᑎᓯᒪᓪᓗᑎᒃ ᑖᒃᑯᓂᖓ ᓯᕗᓕᖅᑎᓂᒃ ᓂᕈᐊᖅᑕᐅᓇᓱᒃᑐᓂᑦ ᑕᒪᑐᒥᖓ 
ᖃᐅᔨᓴᒃᑲᓐᓂᖁᔨᓪᓗᑎᒃ ᐃᓄᑐᔾᔮᖏᑦᑐᒍᑦ ᑕᒪᑐᒥᖓ ᑲᒪᓇᓱᒃᑎᓪᓗᑕ ᑖᒃᑯᐊᓗ ᑭᒡᒐᖅᑐᖅᑎᒋᓂᐊᖅᑕᑯᓗᒃᐳᓪᓗ 
ᐃᓇᒃᑲᓐᓂᕐᓂᐊᖅᑲᕗᑦ ᑕᒪᑐᒥᖓ ᖃᑲᒪᒋᐊᒃᑲᓐᓂᖁᓪᓗᑎᒃ. 
 
ᑭᓯᐊᓂᑦᑕᐅᕐᖏᓛᒃ ᑕᐃᒪᐃᒃᑲᓗᐊᖅᑎᓪᓗᒍ ᐃᒫᒃ ᒪᒥᓴᕐᓂᖅ ᐱᒻᒪᕆᐊᓘᔪᖅ ᓯᕗᒧᑦ ᓅᓐᓂᐊᕈᑦᑕ ᑖᓐᓇ ᑭᓯᐊᓂ 
ᐊᓂᒍᑦᑎᐊᓚᐅᖅᑎᓪᓗᒍ ᑕᐃᒪᓐᓇ ᐃᓅᖅ ᖃᓄᑐᐃᓐᓇᖅ ᒪᑐᐃᖅᐸᓪᓕᐊᔪᓐᓇᕐᖓᑦ ᑖᓐᓇ ᖃᐅᔨᒪᑦᑎᐊᖅᑐᒍᑦ 
ᑕᐃᒪᐃᑦᑎᓪᓗᒍ ᐸᕐᓇᖃᑎᒋᑦᑎᐊᕈᒪᓂᐊᖅᑕᒃᑲ ᓇᓕᐊᑐᐃᓐᓇᖅ ᒐᕙᒪᑐᖃᒃᑯᑦ ᖃᓄᕐᓕ 
ᓅᑉᐸᓪᓕᐊᒐᓱᖕᓂᐊᓕᖅᑭᑕ ᐅᕙᓐᖔᓚᐅᖅᑎᓪᓗᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ, ᑭᒡᒐᑐᖅᑐᖅ ᐅᖅᑯᒃᒥᐅᓂᑦ ᒪᓕᒐᓕᐅᖅᑎ ᐋᕆᐊᒃ. 
 
ᐊᐱᖅᑯᑦ 665 - 2(4): ᐋᓐᓂᐊᕕᓕᐊᖅᓯᒪᔪᓄᑦ ᖃᖓᑦᑕᐅᓯᓕᕆᕝᕕᒃ ᐸᖕᓂᖅᑑᕐᒥᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ, ᒫᓐᓇ ᐊᐱᕆᔪᒪᔪᖓ ᐋᓐᓂᐊᖃᕐᖏᑦᑐᓕᕆᓂᕐᒧᑦ 
ᒥᓂᔅᑕᐅᔪᒥᒃ. 
 
ᑕᐃᒪ ᑕᐃᒪᓐᖓᓕᒫᖅ ᑕᐃᓐᓇ ᐃᖏᕐᕋᔪᓕᕆᓂᕐᒧᑦ ᑲᒪᔨᐅᔪᖅ ᓈᒻᒪᒋᔭᐅᖃᑦᑕᖏᒻᒪᑦ ᑕᒫᓂ ᕿᑭᖅᑖᓗᖕᒥ 
ᐊᒻᒪᓗᑦᑕᐅᖅ ᒐᕙᒪᒃᑯᓐᓂᑦ ᐊᑭᑦᑐᖅᑎᑦᑎᕙᓪᓕᐊᑐᐃᓐᓇᖅᑐᓂ ᑐᓴᖅᓯᒪᖅᑯᐃᔨᔪᒐᓗᐊᖅᖢᑕᓗ 
ᐋᖅᑭᒋᐊᖅᑕᐅᓛᖅᑐᖅ. ᑭᓯᐊᓂ ᒫᓐᓇ ᑕᐃᒪᐃᓕᖓᖕᒪᑦ.  
 
ᒫᓐᓇ ᑕᐃᒪ ᐅᓪᓗᒥ ᐊᑲᐅᓐᖏᔾᔪᑎᖃᒃᑲᓐᓂᕐᒪᑦ ᑕᒫᓐᖓᑦ ᐅᖄᓚᓇᓱᒃᑑᒐᓗᐊᑦ ᐸᖕᓂᖅᑑᖅ ᐅᖓᓯᒃᑐᖅ 
ᐅᖄᓚᕕᒃᓴᐅᖏᒻᒪᑦ ᐊᔪᖅᑐᑎᒃ. 

ᒪᓃᑉᐸᑦ ᐊᖏᕐᕋᕋᔭᖅᑐᑦ ᐊᖏᕐᕋᖏᓐᓂᕐᒪᑖᓯ ᐅᓪᓗᒥ. ᑖᓐᓇ ᐋᖅᑭᒋᐊᖅᑕᐅᕙᓪᓕᐊᕚ, ᐋᓐᓂᐊᕕᓕᐊᖅᓯᒪᔪᓄᑦ 
ᖃᖓᑦᑕᐅᑎᓕᕆᔨ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑲᑎᖃᑎᒋᓚᐅᕋᒃᑭᑦ ᑕᒪᓐᓇ 
ᖃᓄᐃᓕᐅᖅᑕᐅᕙᓪᓕᐊᓯᒪᖕᒪᖔᑦ ᐋᖅᑭᒋᐊᕈᑎᑦᓴᐅᔪᓂᒃ ᑕᐅᕙᓃᖏᓐᓇᕋᓗᐊᖅᑎᓪᓗᒍ ᐸᓐᓂᖅᑑᒥ 
ᓂᐊᕋᓗᐊᖅᑎᓪᓗᒍ ᑕᐃᓐᓇ ᐃᖅᑲᓇᐃᔭᖅᑐᖅ ᑕᐃᑲᓂ, ᖃᓄᖅ ᐋᖅᑭᒋᐊᕈᑎᒃᓴᒃᑲᓐᓂᕐᓂᒃ 
ᕿᒥᕐᕈᒋᐊᕋᓱᐊᖅᓯᒪᔪᐃᑦ. ᑕᐃᓐᓇ ᒫᓐᓇᒧᑦ ᐱᔭᕇᖅᑕᐅᓯᒪᓐᖏᓗᐊᕐᒪᑦ ᖃᓄᐃᓕᐅᒋᐊᕐᕕᐅᓗᓂ 
ᐱᐅᓂᖅᓴᐅᒐᔭᕐᒪᖔᑦ ᐊᖑᑎᐅᔪᖅ ᒫᓐᓇᒧᓄᑦ ᕿᒥᕐᕈᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᑖᓐᓇ ᐊᐱᕆᒃᑲᓐᓂ-ᐊᐱᕆᓐᖑᐊᕐᓂᐊᖅᑕᕋ ᒫᓂᖃᐃᓐᓇ 
ᐃᓂᒃᓴᖃᖏᒻᒪᑦ ᐃᖃᓗᖕᓂᑦ ᑕᐃᓐᓇ ᐃᖅᑲᓇᐃᔮᖑᔪᖅ ᐸᖕᓂᖅᑐᕐᒦᑎᓪᓗᒍ ᓈᒻᒪᒍᑎᖃᖅᑰᖏᑦᑎᐊᕐᒪᑦ 
ᑕᒪᒃᑯᓄᖓ ᑭᒡᒐᖅᑐᖅᑕᑦᑎᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐋᕆᐊᒃ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ ᑖᓐᓇ ᒐᕙᒪᒃᑯᑦ ᐊᑐᕈᒪᓯᒪᔭᖓᑦ ᑕᒪᒃᑯᐊ ᐃᖅᑲᓇᐃᔮᑦ 
ᓇᒦᒋᐊᖃᖅᓯᒪᒻᒪᖔᑕ ᑕᐃᒫᒃ ᐊᑐᐊᖅᓯᒪᒐᑦᑎᒍᑦ. ᐅᖃᑲᐃᓐᓇᕋᒪᐃᓛᒃ ᐋᖅᑭᒋᐊᒃᑲᓐᓂᐅᑎᒃᓴᓂᑦ ᒫᓐᖓᓪᓗ 
ᐃᑲᔪᖅᑎᐅᒐᔭᖅᑐᒥᒃ ᑕᐃᑦᓱᒧᖓ ᐃᓱᒪᒐᓱᐊᖅᓯᒪᔪᐃᑦ ᑕᑉᐸᓃᓐᓂᐊᕋᓗᐊᖅᑎᓪᓗᒍ ᑕᐃᓐᓇ ᐃᖅᑲᓇᐃᔭᖅᑎᐅᔪᖅ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ. ᐄ ᒐᕙᒪᒃᑯᓐᓂᑦ ᐊᑐᕈᒪᓯᒪᔭᖏᑦ 
ᓈᒻᒪᖏᒃᑲᓗᐊᖅᑎᓪᓗᒋᑦ ᐊᑐᖅᑕᐅᖏᓐᓇᕋᓱᑦᑎᓪᓗᒋᑦ ᓈᒻᒪᖏᒻᒪᑦ ᑭᒡᒐᑐᖅᑕᐅᔪᓄᑦ.  
 
ᑕᐃᒪᑦᑕᐅᖅ ᒐᕙᒪᒃᑯᑦ ᐊᑐᕈᒪᓚᐅᕐᓯᒪᒻᒥᔭᕋᓗᐊᖓ ᓯᕿᙳᔭᖅ ᐊᔾᔨᒌᖏᓐᓇᐅᓗᓂ ᓄᓇᕗᒻᒧᑦ, 
ᐊᑐᓚᐅᕐᓯᒪᙱᒻᒪᑦ.  
 
ᑖᓐᓇᑦᑕᐅᖅ ᑕᐃᒫᒃ ᓈᒻᒪᖏᒻᒥᒻᒪᑦ ᐸᖕᓂᖅᑑᒥᐅᙱᑦᑐᖅ ᒫᓂ ᐋᓐᓂᐊᕕᓕᐊᕐᓯᒪᔪᓄᑦ ᐅᐸᒃᑕᐅᓯᒪᖃᑦᑕᖅᑐᓄᑦ 
ᐊᒃᑐᐊᓗᓂ ᐋᖅᑭᒃᑕᐅᔪᓐᓇᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᑭᓱᒃ.  

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᕿᒥᕐᕈᑦᓯᐊᓂᐊᖅᑲᕗᑦ ᐅᕙᒍᑦᑕᐅᖅ ᑕᒫᓂ 
ᕿᑭᖅᑖᓗᒻᒥ ᑭᒡᒐᖅᑐᒐᒪ ᓄᓇᓖᓐᓂᒃ ᒪᕐᕉᓐᓂᒃ ᑕᒪᓐᓇ ᐃᓱᒫᓗᒋᔭᐅᖃᑦᑕᕐᓯᒪᑎᓪᓗᒍ ᐊᐱᖅᑯᑎᒋᑦᓯᐊᔪᒻᒥᒐᒃᑯ 
ᐃᖅᑲᓇᐃᔭᖅᑎᒋᓕᖅᑕᕐᓂᒃ ᐅᕙᙵᑦ ᖃᓄᖅ ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᒪᖔᖅ 
ᕿᒥᕐᕈᔭᐅᒋᐊᒃᑲᓐᓂᓚᖓᓚᐅᕐᒪᑦ ᑕᐃᒃᑯᐊ ᐃᒻᒪᖄ ᑖᑦᓱᒧᖓ ᐊᐅᓪᓚᖃᑦᑕᑎᑦᓯᓂᐅᔪᒧᑦ ᐊᖓᔪᖅᑳᒥᒃ ᐱᑕᖃᕐᓗᓂ, 
ᖃᓄᖅ ᐋᖅᑭᒋᐊᒃᑲᓂᕐᓯᒪᐅᑎᒋᒍᓐᓇᕋᔭᖅᑕᖏᓐᓂᒃ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᐃᑦ ᒥᑦᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᑦ ᐃᖃᓗᐃᑦ ᕿᑎᐊᓄᑦ, 
ᒪᓕᒐᓕᐅᖅᑎ ᑐᑐ.  
 
ᐊᐱᖅᑯᑦ 666 - 2(4): ᖄᒃᑲᓐᓂᐊᒍᑦ ᐃᑲᔫᓯᐊᕈᑎᔅᓴᐃᑦ ᐋᓐᓂᐊᓯᐅᑎᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᒥᒃ.  
 
ᐱᔾᔪᑎᖃᖅᑐᖅ ᐅᖃᐅᓯᕆᖅᑲᐅᔭᕐᓂᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. ᑐᓴᖅᑎᑦᑎᔪᓐᓇᖅᑯᖃᐃ ᐅᕙᓐᓂᒃ 
ᒪᓕᒐᓕᐅᖅᑎᓂᓪᓗ ᑕᖅᑲᒃᑯᓂᖓᓗ ᑕᐃᒃᑯᐊᖃᐃ ᐱᖃᑕᐅᑎᑕᐅᓂᐊᓚᐅᙱᒻᒪᑕ ᐋᓐᓂᐊᓯᐅᖅᑎᐅᔪᑦ ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᑎᖃᖅᑎᓪᓗᖓ ᐅᕝᕙᓘᓐᓃᑦ ᑖᓐᓇ 
ᐳᐃᒍᖅᑕᐅᓂᑰᓐᓂᖅᑲ ᐱᔮᖅᑯᑕᐅᙱᑦᑐᒥᒃ? 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᓕᕆᐊᓕᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕ ᐹᓇᐸᔅ.  
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᙵᓱᖏᑦ ᐅᑎᕋᕕᑦ ᐊᒻᒪᓗ ᒥᔅᑕ 
ᐊᓚᕋᓚᒃ.  
 
(ᑐᓵᔨᑎᒎᕈᓐᓃᖅᑐᖅ) ᒐᕙᒪᒃᑯᓂᓛᒃ ᓄᓇᕗᑦ ᒐᕙᒪᒃᑯᓐᓂᑦ ᐱᓕᕆᐊᖃᕋᓱᒻᒪᖓ ᑕᒪᓐᓇ ᐋᖅᑭᓱᖅᐸᓪᓕᐊᓗᒍ ᐊᒻᒪ 
ᐊᐅᓚᑦᑎᐊᖅᑐᒥᒃ ᓄᓇᓕᖕᓄᑦ ᐱᔨᑦᑎᕋᖅᑎᐅᓂᕐᒥᒃ ᑕᒪᒃᑯᐊ ᐱᔨᑦᑎᕋᖅᑕᑎᑦ ᐱᔾᔪᑎᒋᓪᓗᒋᑦ.  
 
ᑖᒃᑯᐊ ᓄᓇᕗᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ NEU-ᑯᑦ ᑕᐃᒪᓐᓇᐃᑦᑐᒥᒃ 
ᐋᖅᑭᔅᓱᐃᖃᑎᒋᕙᓪᓕᐊᔭᕗᑦ. ᑕᒪᒃᑯᐊ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᐅᖃᑦᑕᖅᑐᑦ ᐋᓐᓂᐊᕕᒻᒥ ᐅᕝᕙᓘᓐᓃᑦ 
ᐊᓄᓪᓚᒃᓰᕕᒻᒥ ᐊᒻᒪᓗ ᑕᒫᓂ ᐃᓕᓐᓂᐊᕐᕕᐅᔪᓂ ᐃᖃᓗᓐᓂ ᐃᖃᓗᓐᓂᑑᙱᑦᑐᖅ. ᑖᒃᑯᐊᓗ ᐃᓛ ᖃᐅᔨᒪᒐᑦᑕ 
ᑖᒃᑯᐊ ᑕᒫᓂ 12ᖏᓐᓃᐸᓗᒻᒪᑕ ᑕᒫᓂ ᓄᓇᕘᒥ ᑕᐃᒪᓐᓇ ᐱᓕᕆᐊᖃᖅᑐᑦ.  
 
ᑖᒃᑯᐊ ᑕᒫᓂ ᑲᑐᔾᔨᖃᑎᒌᖑᔪᐃᑦ ᐃᒻᒥᓂᒃ ᐊᐅᓚᖃᑦᑕᐅᑎᖃᑦᑕᖅᑐᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 
ᑕᐃᒪᓐᓇ ᐊᔾᔨᒌᐸᓗᒻᒥ ᐃᖅᑲᓇᐃᔮᖃᕐᖢᑎᒃ. ᐊᒻᒪᓗ ᑖᒃᑯᐊ ᒫᓂᓕ ᐃᖃᓗᖕᓂ ᑖᒃᑯᐊ ᐃᒻᒥᖕᓂᒃ 
ᑭᒡᒐᖅᑐᖃᑦᑕᖅᑐᑦ, ᐃᒻᒥᖕᓂᒃ ᐊᐅᓚᕙᓪᓕᐊᓂᕐᒥᓄᑦ ᑲᑐᔾᔨᖃᑎᒌᖃᑦᑕᖅᑐᑦ ᐊᒻᒪᓗ ᑕᒪᒃᑯᐊ ᓲᕐᓗ 
ᐱᕙᓪᓕᐊᔪᒪᓂᕐᒥᖕᓄᑦ ᐃᓱᒫᓘᑎᒥᖕᓄᓪᓗ ᑖᔅᓱᒪ ᐃᖅᑲᓇᐃᔮᖓᑕ ᐃᓗᐊᓂ ᑕᐃᒪᓐᓇᐃᓕᐅᕈᑎᖃᖃᑦᑕᖅᑐᑦ.  
 
ᑭᓯᐊᓂ ᑖᒃᑯᐊ ᐃᓚᐅᑎᑕᐅᓚᐅᕐᓂᖏᒻᒪᑕ ᐊᐃᑖᖑᒐᓗᐊᖅ. ᑭᓯᐊᓂ ᐅᕙᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᓂᖓ 
ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐱᓕᕆᖃᑎᖃᖅᑐᒍᑦ. ᑖᒃᑯᐊ ᐃᓱᒫᓘᑎᒋᔭᐅᔪᑦ 
ᐋᖅᑭᒋᐊᕋᓱᒃᖢᑎᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᒻᒪᖓ. ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ 
ᓈᓚᓐᓂᖃᖅᑎᓪᓗᒋᑦ ᑕᐃᔅᓱᒧᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᖓᓄᑦ, ᓴᖅᑭᑕᐅᓛᖅᑐᖅ ᖃᐅᑉᐸᖅᑲᐃ, 
ᐅᓪᓗᑐᐃᓐᓇᕐᒥᓘᓐᓃᑦ. ᑕᐸᓱᓕᕐᒥᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ. 
 
ᐅᖃᖅᑏ, ᑕᕝᕙᓂ ᓈᓚᓐᓂᖃᖅᑎᓪᓗᒋᑦ ᑕᒪᒃᑯᐊ ᓇᓗᓇᐃᒃᑯᑕᖅᑖᕆᐊᖃᖅᑐᑦ ᐃᓕᓴᐃᔨᐅᓂᐊᕐᓗᓂ 
ᓄᓇᕗᒃᑯᓐᓂᑦ ᐃᓚᒋᔭᐅᒋᐊᖃᕐᖓᑦ ᑲᑐᔾᔨᖃᑎᒌᖑᔪᓄᑦ. ᑖᒃᑯᐊ ᐃᖅᑲᓇᐃᔮᓪᓚᕆᖓᑦ 
ᐊᓪᓚᕝᕕᒻᒥᐅᑕᐅᒐᓗᐊᖅᑎᓪᓗᒍ. 
 
ᐋᓐᓂᐊᓯᐅᖅᑎᑕᖃᕐᖓᑦ ᑕᒪᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᑕᒫᓃᑦᑐᑦ ᐊᓯᖏᓐᓄᑦ ᐃᖅᑲᓇᐃᔮᖅᑖᖅᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐃᒫᒃ ᐊᓯᔾᔨᖃᑦᑕᕐᖓᑕᓗ ᓄᓇᓕᓐᓅᐸᑦᑐᑎᓪᓗ ᐊᔾᔨᒌᓐᖏᑦᑐᓄᑦ ᑲᒪᒋᔭᐅᒻᒪᑕ.  
ᒥᓂᔅᑕᖃᐃ ᐃᓱᒪᒋᔭᖃᖅᐳᖅ ᑕᐃᒫᔅᓴᐃᓐᓇᓪᓗᐊᖅ ᒪᓕᒋᐊᖃᕐᓂᐊᕐᒪᖔᑕ ᑕᐃᒃᑯᓄᖓ ᐋᓐᓂᐊᓯᐅᖅᑎᐅᔪᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑖᒃᑯᐊ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖃᕐᒥᒻᒪᑕ 
ᐊᒻᒪᓗ ᑖᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᖃᖅᑐᑎᒃ. ᑖᒃᑯᐊ ᑭᓯᐊᓂ ᑲᑐᔾᔨᖃᑎᒌᖏᑦ ᐱᓕᕆᖃᑎᒋᓗᑎᒍ ᑕᒪᓐᓇ 
ᐱᓕᕆᐊᕆᓂᐊᕋᑦᑎᒍ. ᑖᒃᑯᐊ ᑲᑐᔾᔨᖃᑎᒌᖏᓐᓄᑦ ᐅᖃᕆᐊᖃᕐᖓᑕ ᑖᒃᑯᐊ, ᐃᓛᒃ ᐱᓕᕆᖃᑎᖃᕆᐊᖃᕐᒪᑕ 
ᐋᓐᓂᐊᓯᐅᖅᑏᑦ ᐊᒻᒪᓗᑦᑕᐅᖅ ᐃᓕᓴᐃᔩᑦ ᑕᐃᒫᑐᐃᓐᓇᖅ ᑲᑐᔾᔨᖃᑎᒌᒥᒃ. ᑖᓐᓇ ᐱᓕᕆᖃᑎᒋᓂᐊᖅᑕᕗᑦ ᑖᓐᓇ 
ᐃᓱᒫᓗᒍᑎᒋᔭᐅᔪᖅ ᐋᖅᑭᒐᓱᐊᕐᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓯᕗᓪᓕᖅᐹᒥ ᐊᐱᖅᑯᑎᒋᖅᑲᐅᔭᕋ ᒥᓂᔅᑕ ᑭᐅᑎᓪᓗᒍ 
ᐅᖃᖅᑲᐅᕚ ᐃᖅᑲᓇᐃᔮᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐱᖃᓯᐅᑎᒋᐊᖃᓐᖏᓛᖅ ᑕᐃᒃᑯᓇᓐᖓᑦ 
ᐊᑭᓕᖅᓱᑕᐅᒃᑲᓂᖅᐸᑦᑐᓂᒃ ᖁᔭᓐᓇᒦᕈᓯᐊᖅᑖᓲᖑᔪᓂᒃ ᐅᕝᕙᓘᓐᓃᑦ ᑐᑭᓯᑦᑎᐊᖅᑲᐅᓐᖏᓛ ᑖᓐᓇ ᐊᐱᖅᑯᑎᒋᔭᕋ 
ᖃᓄᖏᕐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑕᑯᒋᐊᑦᑎᐊᒃᑲᓐᓂᕆᐊᖃᕋᒃᑯ ᐅᖃᖅᑎᑦᑎᔩ, 
ᑕᑯᒋᐊᑦᑎᐊᒃᑲᓐᓂᓚᐅᕐᓗᒍ ᑖᔅᓱᒧᖓ ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᑭᖑᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖃᐅᔨᒋᐊᑦᑎᐊᓂᐊᕐᖓᒍᒎᖅ ᐊᒻᒪᓗ ᑐᓴᖅᑎᑦᑎᓪᓗᓂ. 
ᐊᒻᒪᑦᑕᐅᖅ ᐊᖏᕈᓐᓇᕆᕚ ᖃᐅᔨᒋᐊᖁᓐᓇᕐᓗᓂ ᐃᓱᒪᔅᓴᖅᓯᐅᕈᑎᖃᕐᓗᓂᑐ ᐋᓐᓂᐊᓯᐅᖅᑎᐅᔪᑦ ᐊᖏᔪᖅᑳᖑᔪᑦ,  

ᐋᓐᓂᐊᓯᐅᖅᑎᐅᒋᐊᕐᖓᑐᐃᓐᓇᓚᐅᖅᓯᒪᔪᑦ ᑕᐃᒫᔅᓴᐃᓐᓇᖅ ᐃᖏᕐᕋᓂᖃᖅᑎᑕᐅᓗᑎᒃ ᐊᑭᓕᖅᓱᖅᑕᐅᓂᖏᓐᓄᑦ. 
ᐊᒥᓲᓗᐊᓐᖏᒻᒪᑕ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᑕᐃᒪᐃᑦᑐᑦ.  
 
ᐊᖏᕈᓐᓇᖅᐹ ᑲᑐᔾᔨᖃᑎᒌᒃᑯᓐᓂ ᐱᓕᕆᖃᑎᖃᕐᓗᓂ ᖃᓄᖅ ᑕᒪᒃᑯᐊ ᐋᖅᑭᑦᑕᐅᔪᓐᓇᕐᒪᖔᑕ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑦᑎᐊᕙᐅᔪᓂᒃ ᔭᒐᐃᓂᐊᓐᖏᓇᑦᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᐃᓐᓇᐅᒐᑦᑕ ᓄᓇᓕᓐᓂ ᑕᒪᒃᑯᐊ 
ᐃᖅᑲᓇᐃᔭᖅᑎᑐᖃᐅᔪᑦ ᖃᐅᔨᒪᔭᐅᑦᑎᐊᓕᖃᑦᑕᕐᒪᑕ ᐃᓄᓐᓄᑦ, ᐊᒻᒪ ᑕᒫᓃᑦᑐᒪᓂᖏᑦ ᐃᑉᐱᓇᑦᑎᐊᖅᐸᑦᑐᑎᒃ. 
ᑖᓐᓇ ᑕᑯᒋᐊᒃᑲᓂᕐᓂᐊᕋᒃᑯ, ᐅᖃᖅᑎᑦᑎᔩ, ᐊᒻᒪᓗ ᑖᒃᑯᐊ ᔫᓐᓂᐊᖏᑦ ᖃᓄᐃᓕᐅᕈᑎᖃᕐᒪᖔᑕ ᑕᒪᑐᒥᖓ 
ᖃᐅᔨᒋᐊᕐᕕᒋᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑭᒡᒐᑐᖅᑐᖅ ᖃᒪᓂᖅᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 667 - 2(4): ᑭᓇᒃᑯᑦ ᑲᒪᒋᔭᖃᕐᐸᑦ ᑐᓚᒃᑕᕐᕕᒻᒥᑦ ᖃᒪᓂᑦᑐᐊᕐᒥᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑎᒃᓯᔩ. ᑕᐃᓐᓇᐃᓛᒃ ᓗᐃ ᐃᓚᒃᓯᕙᕋ, ᒫᓐᓇ ᐃᓱᒪᖅᑰᕐᒪᓂᓐᓇ ᓈᒻᒪᒃᑲᒻᒥᒎᖅ ᐱᖓᓱᓂᒃ 
ᐅᑭᐅᓂᑦ ᐅᑉᓛᖅ ᐅᑕᖅᑭᕕᒻᒥ ᐱᓕᕆᔭᖅᑐᓚᐅᖅᑑᒐᓗᐊᖅ. 
 
ᐱᓕᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᐊᐱᕆᔪᒪᑉᓗᒍ. ᐊᕐᕌᓂ ᐱᒋᐊᖅᖢᓃᓛᒃ, ᐱᓗᐊᖅᑐᒥ 
ᐅᐱᕐᖔᖅ ᑕᒪᒃᑯᐊ ᓯᑲᐅᑦ ᑎᑭᑦᑕᖅᑐᑦ ᐊᒥᓲᓗᐊᓕᖅᑎᓪᓗᒋᑦ, ᐱᓕᕆᓗᐊᓕᖅᑎᓪᓗᒋᑦ ᐅᔭᕋᑦᑕᕆᐊᓄᑦ 
ᐊᔾᔭᖅᑐᓂᓗᒃᑐᑦ.  
 
ᐊᔪᕐᓇᕋᓗᓪᓗᐊᕕᑦᑕᓕᓚᐅᕐᒪᑦ ᖃᒪᓂᑦᑐᐊᕐᒥᐅᓄᑦ ᐅᒥᐊᒥᓂᑦ ᐃᒫᖅᓯᓂᓕᒃᑐᓂᑦ ᑖᓐᓇ ᐃᓂᒃᓴᕐᕕᒃ 
ᐃᓂᖃᕈᓐᓃᑦᓯᐊᖅᖢᓂ ᐊᔪᕐᓇᓪᓗᐊᕕᒃᑕᓕᓚᐅᕐᒪᑦ ᐃᓛᓐᓂᒃᑯᑦ. ᓇᒻᒥᓂᕐᓗ ᑕᒪᓐᓇ ᐊᑐᖅᑕᐅᑦᑕᒻᒪᕆᓚᐅᖅᑐᖅ 
ᖃᐅᔨᑦᑕᒻᒫᓚᐅᖅᖢᒍ. 
 
ᑖᓐᓇ ᐃᒃᓴᕐᕕᒃ ᖃᒪᓂᑦᑐᐊᕐᒥ ᑭᓇᒃᑯᓐᓄᑦ ᓇᒻᒥᓂᕆᔭᐅᒻᒪᖔᖅ, ᑭᓇᒃᑯᓐᓄᑦ ᐋᖅᑭᒃᓱᒐᐅᒃᑕᕆᐊᖃᕐᒪᖔᑦ ᓲᖅ 
ᐊᖏᓪᓕᒋᐊᕆᐊᖃᖅᐸᑦ ᑕᒪᓐᓇ ᑭᐅᔭᐅᔪᓐᓇᖅᐸᖃᐃ? ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊᓕ ᑐᓚᑦᑕᕐᕕᐅᖃᑦᑕᖅᑐᑦ ᓴᓇᔭᐅᔾᔪᑎᒃᓴᒐᓛᖏᓐᓂᑦ 
ᑮᓇᐅᔭᖃᖃᑦᑕᕋᑦᑕ ᐃᒻᒪᖄ ᐅᕙᒍᑦ ᐱᓕᕆᐊᕆᖃᑦᑕᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑎ ᐊᒻᒪ ᒥᓂᔅᑕ ᑐᑭᓯᓇᑦᑎᐊᕐᒪᑦ ᖁᕕᐊᓇᖅ. ᑖᓐᓇ ᐃᒃᓴᕐᕕᖅ ᒥᑭᓗᐊᓕᖅᑎᑉᓗᒍᐃᓛᒃ 
ᓯᑲᐅᓪᓗ ᐊᒥᓲᓗᐊᓕᖅᖢᑎᒃ, ᐅᔭᕋᑦᑎᐊᓪᓕ ᑭᖑᓂᖓᒍᑦ ᐋᖅᑮᓯᒪᓕᖅᑑᒐᓗᐃᑦ ᐊᑐᕐᓂᐊᖅᑕᒥᓂᒃ, 
ᐃᒃᓴᕐᕕᒋᓂᐊᖅᑕᒥᓂᑦ ᑐᓚᑦᑕᕐᕕᒋᓂᐊᖅᑕᒥᓂᒃ.  
 
ᑭᓯᐊᓂᓕ ᐊᒥᓲᓗᐊᓕᖅᑎᓪᓗᒋᑦ ᐊᕐᕌᓂ ᓯᒃᑯᑎᔪᖃᓚᐅᖅᓯᒪᒻᒪᑦ ᓯᑲᐅᖅᔪᐊᕐᒥᒃ ᐊᖏᔪᖅᔪᐊᕐᒥᒃ ᐃᒡᓗᑕᖃᖅᑐᓂ 
ᐊᑦᓛᑦ, ᐊᒻᒪᓗ ᐅᐱᕐᖔᖅ ᑎᑭᑦᑐᖃᓚᐅᕆᑉᓗᓂ ᐊᖏᔪᖅᔪᐊᕐᒥᒃ ᓯᑲᐅᒻᒥᒃ, ᑕᐃᒃᑯᐊᓗ ᐅᐱᕐᖔᓗᒃᑖᖅ 
ᐊᐅᔭᓗᑦᑖᖅ ᑐᓴᖅᓯᒪᕗᑦ ᖃᒪᓂᑦᑐᐊᕐᒥᐅᑦ. ᑭᓯᐊᓂᓕ ᐊᓄᕆᓕᖅᐸᓪᓕᐊᑦᑕᓕᕐᒪᑦ ᑎᑦᑕᐅᑦᑕᓕᖅᖢᑎᒃ, ᑕᐃᒪ 
ᒫᓐᓇ ᐃᒃᑲᕆᓯᒪᓕᕐᒪᑎᒃ ᒥᑦᑕᕐᕕᐅᑉ ᓵᖓᓂ, ᑕᖅᑭᓗᒃᑖᖅ ᐃᒃᑲᕐᕆᓯᒪᓕᖅᖢᑎᒃ.  
 
ᓄᓱᒐᐅᓇᓱᒋᐊᓚᐅᖅᑑᒐᓗᐊᖅ, ᑭᓯᐊᓂ ᒪᕐᕈᐃᖅᓱᑎᒃ ᐊᔪᒐᐅᒻᒪᑦ ᒫᓐᓇᐅᔪᖅ. ᑕᐃᒪᓐᓇᐃᑦᑐᖅᑕᖃᖅᑎᑉᓗᒍ 
ᖃᓄᖅ ᑮᓇᐅᔭᓕᕆᔨᒃᑯᖅᑲᐃᑦ ᐃᑲᔪᕆᐊᒃᑲᓐᓂᕈᓐᓇᕋᔭᖅᐸᖅᑲᐃ ᓄᓇᓕᓐᓄᑦ?  
ᖃᐅᔨᓚᐅᕋᓗᐊᖅᑐᖓ ᕼᐋᒻᓚᒃᑯᓐᓂᑦ ᑕᒪᓐᓇ NTCL-ᑯᓐᓄᑦ ᐊᖏᔪᒥᒃ ᐱᓕᕆᐊᖑᓚᐅᕐᒪᑦ. ᑭᓯᐊᓂ ᑖᑉᑯᐊ 
ᐃᖏᕐᕋᔪᓕᕆᔨᒃᑯᑦ ᑕᒪᒃᑯᓄᖓ ᓄᓇᓕᓐᓄᑦ ᑕᐃᒪᓐᓇᐃᑦᑐᖃᖅᑐᓂᑦ ᖃᓄᖅ ᐃᑲᔪᕈᓐᓇᕋᔭᕐᒪᖔᑖ 
ᑐᑭᓯᔪᒥᓇᐅᒐᓗᐊᖅ. ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑐᑭᓯᖅᑰᕋᒃᑲ ᑕᒪᒃᑯᐊ ᐃᒃᑲᕐᕆᓯᒪᔪᑦ ᖃᓄᖅ 
ᐃᑲᔪᖅᑕᐅᒋᐊᕋᔭᕐᒪᖔᑖ ᐅᕙᑦᑎᓐᓄᑦ ᑕᐃᒫᖑᓇᖃᐃ ᐊᐱᕆᔪᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒪᓕᒐᓕᐅᖅᑎ ᓯᒪᐃᓚᒃ, ᑖᓐᓇ ᐊᐱᖅᑯᑎᒋᔭᐃᑦ ᓇᓗᓇᐃᕆᐊᒃᑲᓐᓂᕈᓐᓇᕈᕕᐅᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᐄ, ᐊᐱᕆᓇᓗᒃᑐᖓ ᑖᒃᑯᐊ ᒐᕙᒪᒃᑯᑦ ᐃᑲᔪᕈᓐᓇᕋᔭᓐᖏᒻᒪᖔ ᓄᓇᓕᒃ 
ᑕᐃᒪᓐᓇᐃᑦᑐᒃᑰᖅᑎᑕᐅᑎᑉᓗᒍ ᑕᒪᓐᓇ ᐃᒪᑦᑎᓐᓄᑦ ᓈᒻᒪᓐᖏᑦᑐᓂ ᓇᓗᓇᕈᓐᓃᖅᖢᓂᓗ 
ᐅᖃᓪᓚᐱᒍᒪᓐᖏᑦᑎᐊᕐᒪᓂᒃ ᓯᐅᖅᑲᒥᒃ ᐃᑲᕐᕆᓯᒪᒐᒥᒃ. ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕋᔭᕐᒪᖔᑖ ᓄᓇᓖᑦ 
ᑕᐃᒪᓐᓇᐃᑦᑐᖅᑕᖃᖅᑐᑦ ᑐᑭᓯᒪᒐᓗᐊᖅᐳᖓ? ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊᓕ ᐊᔾᔭᖅᑐᖅᑎᐅᖃᑦᑕᖅᑐᑦ ᐃᓱᒫᓗᒋᒐᑦᑎᒍ 
ᑲᒪᑦᑎᐊᕆᐊᖃᕐᓂᖏᓐᓂᑦ ᐅᐱᒍᓱᒋᐊᖃᖅᑑᒐᓗᐊᑦ ᓯᑲᐅᓂᑦ ᓄᓇᓕᓐᓄᐊᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑐᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ. 

ᐊᐱᖅᑯᑦ 668 - 2(4): ᕿᑎᕐᒥᐅᓂᑦ ᓄᑖᖑᔪᖅ ᓄᓇᕘᑉ ᓯᓚᑦᑐᖅᓴᕐᕕᖓᑕ ᐃᓕᓐᓂᐊᕐᕕᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  
 
ᐊᕐᕌᒍᓂᑦ ᑎᓯᒪᓂᑦ ᐅᖃᖃᑦᑕᖅᓯᒪᓕᕋᒪ ᕿᑎᕐᒥᐅᑦ ᐃᓕᓐᓂᐊᖅᑎᑦᑎᒐᔭᖅᑐᒥᒃ ᑖᕙᓂ ᕿᑎᕐᒥᐅᑕᐅᔪᓂᑦ 
ᑕᒪᒃᓱᒧᖓ ᐅᔭᕋᕐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᕐᓂᕐᒧᑦ.  
 
ᑕᐃᒪ ᐊᕐᕌᒍᑦ ᐊᒥᓱᒃᑲᓪᓚᐅᓕᖅᑐᑦ, ᐊᕐᕌᒍᒥᓗ ᑎᓕᐅᒃᑲᓐᓂᕋᓱᑉᐸᒃᑲᓗᐊᕋᒃᑭᑦ ᓄᓇᕗᑦ ᒐᕙᒪᒃᑯᖏᑦ 
ᓯᓚᑦᑐᓴᕐᕕᒻᒥᒃ ᑖᕙᓂ ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ ᐅᔭᕋᓐᓂᐊᕐᓂᕐᒧᑦ ᕕᑉᐳᐊᕆ 21-ᒥᒎᖅ 
ᓯᕗᓪᓕᐅᑎᓂᐊᕐᓂᕋᓚᐅᕐᖓᒍᑦ. 
 
ᒥᓂᔅᑕᐅᔪᖃᐃ ᑐᓴᖅᑎᑦᑎᔪᓐᓇᖅᐳᖅ, ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᐃᓕᓐᓂᐊᖅᑎᑦᑎᔾᔪᑕᐅᔪᒫᕐᓂᐊᖅᑐᑦ 
ᓯᓚᑦᑐᓴᕐᕕᖕᒥ ᐃᖃᓗᑦᑑᑦᑎᐊᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᒪᐃᒐᓱᐊᓚᐅᖅᓯᒪᔪᒍᑦ ᑕᒪᓐᓇ ᕿᒥᕐᕈᓪᓗᑎᒍᑦ 
ᐸᕐᓇᕐᓂᕐᒧᑦ ᐃᖅᑲᓇᐃᔭᕐᕕᒃᓴᐅᒐᖅᑐᓂᑦ ᐃᓕᓐᓂᐊᖅᑐᓂᒃ ᐃᓕᓐᓂᐊᕐᕕᒃᑕᖃᕐᓗᓂ ᐃᖃᓗᖕᓂᑦ, 
ᐃᖃᓗᒃᑑᑦᑎᐊᒥᓗ. ᓴᓇᒋᐊᓚᐅᖅᓯᒪᔪᒍᑦ ᓴᓇᕕᐅᕙᒃᑐᒥ ᐃᖃᓗᒃᑑᑦᑎᐊᒥ ᐃᓕᓐᓂᐊᕐᕕᖓᓂ.  
 
ᑭᓯᐊᓂᓕ, ᓈᒻᒪᒃᑑᑎᒋᓚᐅᓐᖏᓇᑦᑎᒍᑦ, ᑭᓯᐊᓂ ᑐᓴᕈᒥᓇᖅᑐᖅ ᐱᕙᓪᓕᐊᓯᒪᓂᖃᕋᑦᑕ ᑭᓇᐅᔭᓂᒃ 
ᓴᓂᕐᕙᐃᓯᒪᔪᒍᑦ ᐋᖅᑭᔅᓱᖅᑕᐅᓂᖓᓄᑦ ᓴᓇᓂᕐᒧᑦ ᓄᑖᖑᔪᒥᒃ ᐊᑐᐃᓐᓇᐅᒐᔭᖅᑐᒥᒃ ᑕᐃᑲᓂ ᐃᖃᓗᒃᑑᑦᑎᐊᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᒥᓂᔅᑕ. ᓇᓗᓇᐃᑦᑎᐊᖏᒻᒪᒍ ᐊᐱᕆᕋᑖᕋᒪ ᓄᓇᕗᒻᒥ 
ᓯᓚᑦᑐᓴᕐᕕᒻᒥ. ᒥᓂᔅᑕᐅᔪᖅ ᐃᑉᐸᔅᓴᖅ ᐅᖃᓚᐅᕐᖓᑦ ᕿᒥᕐᕈᓂᕋᖅᑐᓂ ᐃᓕᓐᓂᐊᖅᑎᑦᑎᔪᓐᓇᕐᕕᐅᒐᔭᖅᑐᒥᒃ 
ᐅᔭᕋᖕᓂᐊᕐᓂᕐᒧᑦ.  
 
ᑕᐃᒪᓕ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑑᒐᔭᕐᒪᖔᑦ ᑕᐃᓐᓇ ᐃᖃᓗᒃᑑᑦᑎᐊᒥ ᖃᓄᑎᒋᓗ 
ᓴᓇᔭᐅᓇᓱᓛᖅᑲ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃ ᐋᖅᑭᒃᓯᒪᓚᐅᖅᓯᒪᔭᕗᑦ ᐃᖃᓗᒃᑑᑦᑎᐊᒥ 
ᐃᓕᓐᓂᐊᖅᑕᐅᒐᔭᖅᑐᖅ ᐊᔾᔨᒌᖏᑦᑑᓚᐅᕐᒪᑕ ᐃᓚᒋᓪᓗᒍ ᐱᒻᒪᕆᐅᓚᐅᖅᑐᖅ ᒪᑯᐊ ᐅᔭᕋᖕᓂᐊᕕᒻᒥ 
ᐃᖅᑲᓇᐃᔭᕐᓂᕐᒧᑦ ᐅᖃᖅᑲᐅᒐᒪ ᐃᓕᓐᓂᐊᕐᕕᐊᓗᒃᑯᑦ ᖁᑦᑎᓂᖅᓴᒃᑯᑦ ᑲᒪᒋᔪᓐᓇᖅᑐᒋᓚᐅᕋᓗᐊᕋᑦᑎᒍᑦ ᑭᓯᐊᓂ 
ᕿᒥᕐᒃᑲᓐᓂᖅᑐᒍ ᐊᑲᐅᓐᖏᓕᐅᕈᑎᖃᓚᐅᕋᑦᑕ ᑕᒪᐅᖓ ᐊᓂᖅᑎᕆᕕᖓᓄᑦ.  
 
ᑕᐃᒪᓕ ᕿᒥᕐᕈᒃᑲᓐᓂᓕᓚᐅᕋᑦᑕ ᑲᔪᓯᑦᑎᐊᒻᒪᕆᒍᒪᓕᓚᐅᖅᑐᒍᑦ ᑳᓐᑐᕌᖅᑖᖁᔨᓪᓗᑕ ᐃᓪᓗᒥ 5,000 
ᐊᖏᓂᖃᖅᑐᒥᒃ, ᐊᓯᖏᓐᓄᓪᓗ ᐃᓕᓐᓂᐊᕐᕕᐅᔪᓐᓇᕋᔭᖅᑐᓂ ᑕᒪᒃᑯᓄᖓ ᐅᔭᕋᓐᓂᐊᕐᕕᐅᔪᓄᑦ ᐊᓯᖏᓐᓄᑦ 
ᑲᑐᑎᒐᔭᖅᑕᕗᑦ ᑕᐅᕙᓐᖓᑦ ᑲᖏᖅᓯᓂᕐᒥᑦ ᐊᒻᒪᓗ ᑕᕝᕙᓂ ᐃᖃᓗᓐᓂᑦ ᒥᑭᓂᖅᓴᒥᒃ ᐱᑕᖃᕋᓗᐊᕐᓗᓂ. 
 
ᑕᐃᒪ 2009-ᖑᓕᖅᑲᖅᑲᐃ ᐃᒫᒃ ᑳᓐᑐᕌᖅᑕᕌᓱᐊᕈᑕᐅᔪᓂ 2009 ᓴᓇᒋᐊᖅᑕᐅᒐᔭᕐᓗᓂ ᐅᒥᐊᕐᔪᐊᒃᑯᑦ 
ᑎᑭᓚᐅᖅᑎᓪᓗᒋᑦ ᐱᒋᐊᕐᓗᓂᖃᐃ 2010. ᑕᐃᒃᑯᐊ ᑕᐃᒫᑎᒋᐸᕋᓗᒃ ᐊᑯᓂᐅᒐᔭᖅᑯᑦ ᑕᐃᔅᓱᒧᖓ ᐱᖁᑎᕐᔪᐊᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕ ᓇᓗᓇᐃᖅᓯᒋᐊᕐᒪᑦ ᑕᐃᒪᓕ ᐃᖃᓗᒃᑑᑦᑎᐊᒧᑦ 
ᕿᑎᕐᒥᐅᓪᓗ ᑕᐃᒪᐃᑦᑐᒧᑦ ᕿᓚᓈᕐᓂᐊᓕᖅᑐᑦ 2010-ᖑᓕᖅᑲᖅ. 
 
ᐅᖃᖅᑏ, ᐊᕐᕌᒍᑦ ᐱᖓᓱᑲᓴᐅᓕᖅᑐᑦ ᐅᔭᕋᓐᓂᐊᖅᑎᐅᔪᓂᒃ ᑲᑎᒪᖃᑎᖃᓚᐅᖅᓯᒪᒐᑦᑕ ᑲᑎᒪᕐᔪᐊᖅᑐᖃᖅᑎᓪᓗᒍ 
ᐅᖃᐅᓯᖃᖅᑐᑕ ᐃᖅᑲᓇᐃᔮᖑᔪᓐᓇᖅᑐᓂᒃ ᐃᓕᓐᓂᐊᖅᑎᑕᐅᔪᓐᓇᖅᑐᓂᒃ ᓯᓚᑦᑐᓴᕐᕕᖕᒥ.  
 
ᒥᓂᔅᑕ ᐊᐱᕆᔪᒪᔭᕋ ᑐᓴᖅᑎᑦᑎᒍᓐᓇᖅᑳ ᖃᓄᐃᑦᑐᓂᒃ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑎᑦᑎᔪᓐᓇᖃᑦᑕᕐᒪᖔᑕ 
ᐅᔭᕋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᔾᔨᒌᖏᑦᑐᓂᒃ ᐱᑕᖃᕐᒪᑦ ᑕᐅᕙᓂ ᕿᑎᕐᒥᐅᓂᑦ. 
ᐅᖃᐅᓯᖃᖃᑦᑕᖅᓯᒪᒐᑦᑕ ᐊᖏᖃᑎᒌᒍᑎᒋᓚᐅᖅᑕᑎᓐᓂᑦ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  
 
KDC ᒥᐅᕈᒫᒃᑯᓐᓂᓗ ᑲᑐᔾᔨᖃᑎᖃᕐᓗᑕᓗ ᐊᔾᔨᒌᖏᑦᑐᓂᒃ ᐊᔪᕈᓐᓃᖅᓴᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ ᑕᐅᕙᓂ  

ᐊᒻᒪᓗ ᓴᖅᑮᓯᒪᒻᒥᔪᒍᑦ ᖁᑦᑎᓐᓂᖅᓴᐅᔪᓂᒃ ᐃᓕᓐᓂᐊᕕᒻᒥ ᖁᑦᑎᓐᓂᖅᐹᖑᔪᒥᒃ ᐃᖃᓗᒃᑑᑦᑎᐊᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᕐᓗᒍ ᑭᐅᒻᒪᖓ. ᐃᑲᔪᖅᑐᕋᓱᑉᐸᒃᑲᓗᐊᕋᑦᑎᒍ 
ᑕᐃᒃᑯᐊ ᐃᓕᓐᓂᐊᕐᓂᐅᔪᕐᖏᓛᒃ ᐱᒻᒪᕆᐅᒻᒪᑦ ᐊᒻᒪᓗ ᐅᐸᓗᖓᐃᕐᓯᒪᓕᖅᑐᑎᒃ ᑕᐅᕙᓂ ᕿᑎᕐᒥᐅᓂᑦ.  
 
ᐊᕐᕌᒎᓛᖅᑐᒥ ᐅᔭᕋᓐᓂᐊᕕᒻᒥ ᒪᑐᐃᖅᑐᖃᓛᖅᑐᓂ ᐊᒻᒪᓗ ᓴᖅᑭᖅᑐᖃᒃᑲᓂᕈᒫᖅᑐᓴᐅᓪᓗᓂ ᐊᕐᕌᒍᑦ ᑕᓪᓕᒪᑦ 
ᑎᓴᒪᐅᔪᖅᑐᓄᑦ ᑕᒪᓐᓇ ᐃᓕᓐᓂᐊᑎᑦᑎᓂᐅᔪᖏᓛᒃ ᐊᔅᓱᕈᐊᕆᔭᕆᐊᖃᓕᕋᓗᐊᕋᑦᑎᒍ ᐃᒫ 
ᖃᓗᕋᑐᐃᓐᓇᖏᑦᑐᓂᒃ. 
 
ᑭᓯᐊᓂ ᐅᔭᕋᓐᓂᐊᑎᒻᒪᕆᐅᔪᓂᒃ ᐅᔭᕋᓄᑦ ᖃᐅᔨᓴᖅᑎᓄᑦ ᑕᒪᒃᑯᓂᖓ. ᐃᓛ ᐃᖅᑲᓇᐃᔮᖅᑖᑦᑎᐊᓲᕌᓘᒻᒪᑕ 
ᓄᓇᒋᔭᖏᓐᓂ ᐱᔾᔪᑎᒋᓪᓗᒍ ᐃᖅᑲᓇᐃᔮᔅᓴᐅᔪᑦ ᐅᔭᕋᓐᓂᐊᕐᕕᒻᒥ.  
 
ᐅᖃᖅᑏ, ᒥᓂᔅᑕᖃᐃ ᐅᖃᕈᓐᓇᖅᑯᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᕐᓗᑎᒃ ᐃᖅᑲᓇᐃᔮᔅᓴᐅᒍᓐᓇᖅᑐᑦ 
ᓴᖅᑭᔮᕋᔭᖅᑐᑦ ᑕᐅᕙᓂ ᐊᑐᓂᑦ ᓄᓇᓕᐅᔪᓂᑦ, ᖃᓄᐃᑦᑑᒐᔭᕐᒪᖔᑕ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᐅᐱᒍᓱᑦᑐᑕᓗ 
ᓄᓇᕗᒻᒥ ᑕᒪᒃᑯᐊ ᐃᒫ ᐱᓕᒻᒪᔅᓴᓂᐅᔪᓂᓛᒃ ᓵᓚᖃᖃᑦᑕᕐᓯᒪᒻᒪᑕ ᑭᓯᐊᓂᓕ ᑖᒃᑯᐊ ᐊᐱᖅᑯᑎᒋᔭᖏᑦ 
ᐃᖅᑲᓇᐃᔮᑦ ᖃᓄᐃᑦᑑᒍᓐᓇᕐᒪᖔᑕ ᐃᖅᑲᓇᐃᔮᖑᔪᑦ.  
 
ᐊᒻᒪᓗ ᖃᐅᔨᒐᓱᐊᖅᐸᒻᒥᔭᕗᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᑦᑎᒍᓐᓇᖅᑐᓄᑦ ᐃᓕᓐᓂᐊᖅᑕᐅᒍᓐᓇᖅᑐᓄᓪᓘᓐᓃᑦ 
ᐃᖅᑲᓇᐃᔭᕆᐅᕐᓴᓂᕐᒧᑦ ᐃᓕᓐᓂᐊᓂᕐᒧᑦ ᐱᔪᓐᓇᕐᓯᑐᐊᕈᑎᒃ ᓄᓇᓕᓐᓂᑦ. ᑭᓯᐊᓂ ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 
ᓇᓗᓇᐃᕐᓯᒪᓂᕐᓴᐅᔪᑦ ᐱᔭᐅᒍᓐᓇᖅᑑᒐᓗᐊᑦ ᐊᕕᑦᑐᕐᓯᒪᔪᓂᒃ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᖏᑎᒍᑦ. 
 
ᖃᐅᔨᓇᓱᓐᓂᕐᓴᐅᕙᑦᑐᑦ ᓄᓇᓕᓐᓂᑦ ᐃᖅᑲᓇᐃᔭᖅᑎᑕᖃᕈᓐᓇᕋᔭᕐᒪᖔᑦ ᐃᖅᑲᓇᐃᔭᖅᑎᑦᑎᔪᒥᓪᓗ 
ᐃᓕᓐᓂᐊᓂᒃᑯᑦ ᐊᒻᒪᓗ ᐃᖅᑲᓇᐃᔭᕆᐅᕐᓴᓂᕐᒧᑦ ᐃᓕᓐᓂᐊᑲᓐᓂᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓯᓐᓈᑦ 
ᐃᓕᓐᓂᐊᓯᓐᓈᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ.  

ᐊᐱᖅᑯᑦ 669 - 2(4): ᐃᑲᔪᖅᑕᐅᓂᖏᑦ ᓇᖕᒥᓂᖃᖅᑐᑦ ᐃᒡᓗᓂᑦ ᐅᖅᓱᐊᓗᓄᑦ ᐅᖅᑰᔅᓴᐅᑎᓂᒃ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛ ᓇᓪᓕᐊᓐᓄᑭᐊᖅ ᐊᐱᖅᑯᑎᒋᓂᐊᖅᑕᕋ ᑖᓐᓇ ᐅᖅᓱᐊᓗᓕᕆᓂᕐᒧᑦ 
ᐅᕝᕙᓘᓐᓃᑦ ᒥᓂᔅᑕ ᐆᒻᒪᖅᑯᓯᕆᓂᕐᒧᑦ ᓇᓪᓕᐊᒃ ᑭᐅᒍᒪᒍᓂ ᑭᐅᕌᓗᓐᓂᐊᒪᑦ. ᐃᓛ ᐅᓇᐅᓇ ᐆᒻᒪᖅᑯᓯᕆᓂᕐᒧᑦ 
ᒥᓂᔅᑕᖓᑦ ᑲᒪᔪᕐᔫᔮᓚᐅᕐᒪᑦ ᑕᒪᓐᓇ ᐅᖅᓱᐊᓗᒃ ᓇᓕᑦᑐᕆᐊᕐᓂᐊᑎᓪᓗᒍ.  
 
ᓇᓕᑦᑐᕆᐊᓚᐅᖅᑎᓪᓗᒍ ᑕᐃᒃᑯᐊ ᒪᕐᕉᒃ ᓇᒻᒥᓂᓖᒃ ᓴᐱᓕᕐᓯᒪᓕᕇᑦᑐᑦ ᐃᓪᓗᒥᓂᒃ ᓂᐅᕐᕈᑎᖃᕐᓯᒪᓕᖅᑐᑦ 
ᓴᓂᑭᓗᐊᕐᒥᐅᒃ ᒪᕐᕉᒃ. ᐊᑭᑐᓗᐊᓕᕐᒪᑦ ᐅᖅᓱᐊᓗᒃ ᐊᒻᒪ ᖃᐅᒪᒻᒥᓱᖓᓗ ᑕᐃᒪᐃᑐᐃᓐᓇᕆᐊᖃᓚᖓᒻᒥᓱᓂ. 
ᑕᐃᒪᐃᒻᒪᑦ, ᑖᓐᓇ ᐊᔅᓱᕈᓐᓇᑐᖅ ᐊᒻᒪ ᐅᑭᐅᖅ ᐅᑭᐅᒃᑯᑦ ᐃᒃᑮᓇᖅᑐᐊᓘᒻᒪᑦ ᓂᓪᓕᒪᔪᐊᓘᒻᒪᑦ ᐅᑭᐅᒃᑯᑦ. 
 
ᑭᓯᐊᓂ ᑕᐃᓐᓇ ᐊᖏᓗᐊᖅᑐᒥᒃ ᐊᑭᑐᓗᐊᕐᓴᑐᕐᔫᔮᓚᐅᕐᒪᑦ ᐆᒥᖓᖃᐃ ᐊᐱᕆᒍᒪᔭᕋ ᑖᒃᑯᐊᖃᐃ ᒐᕙᒪᒃᑯᑦ 
ᕿᒥᕐᕈᓯᐊᓚᐅᖅᑯᑦ ᒐᕙᒪᐅᑦ ᐊᐅᓚᓂᖓᑕ ᐃᓚᖓ ᓇᐅᒃᑯᑭᐊ ᓇᑲᒋᐊᕐᕕᖃᕈᓐᓇᒪᖔᑦ? ᑖᔅᓱᒥᖓᖃᐃ ᑖᒃᑯᐊ 
ᒐᕙᒪᒃᑯᑦ ᐃᓱᒪᖅᑳᓚᐅᖅᑲᑕ ᑕᐃᓐᓇ ᐊᑭᑦᑐᕆᐊᕈᑕᐅᓚᐅᖅᑐᖅ ᐋᖅᑭᒋᐊᓚᐅᙱᓂᖓᓂ? ᓇᑯᕐᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᐱᖅᑯᑎᒋᕋᑖᖅᑕᐃ ᑭᐅᔭᐅᑎᓐᓂᐊᕋᒃᑯ ᖁᑦᑎᓂᖅᐹᖅ 
ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ. ᐊᑯᓂ ᑕᒪᓐᓇ 
ᕿᒥᕐᕈᓚᐅᖅᑕᕗᑦ ᐃᓱᒫᓗᑦᑐᑕᑦᑕᐅᖅ ᑖᓐᓇ ᐃᓱᒫᓗᒋᔭᑯᓗᐊᓂᒃ. ᑕᒪᒃᑯᐊ ᓇᒻᒥᓂᖃᕋᓱᑦᑐᑯᓗᐃᑦ 
ᒪᑭᒪᑎᒃᑲᓐᓂᕋᓱᒋᐊᖃᕋᑦᑎᒍ ᑖᓐᓇ ᐊᑯᓂᐊᓗᒃ ᑲᒪᒋᒋᐊᒃᑲᓐᓂᕋᓱᓚᐅᖅᑕᕗᑦ. 
 
ᖃᓄᒃᑲᓂᕐᓕ ᑕᒪᓐᓇ ᑕᒪᓐᓇᑑᙱᑦᑐᖅ ᑕᒪᓐᓇ ᐅᖅᓱᐊᓗᓕᒫᖅ ᑕᒪᓐᓇ ᐊᐅᓚᔾᔪᑎᒋᒐᑦᑎᒍ ᒐᕙᒪᐅᓪᓗᑕ ᐊᒻᒪᓗ 
ᓇᒻᒥᓂᓖᑦ ᐊᒻᒪᓗ ᑕᒪᒃᑯᐊ ᐊᓯᕙᖅᐸᑦᑐᑦ. ᐅᖅᓱᐊᓗᒃ ᓇᒻᒥᓂᖅ ᐋᖅᑭᔅᓱᕈᓐᓇᖏᓐᓇᑦᑎᒍ ᐊᑭᖓ ᑭᓯᐊᓂ 
ᖃᐃᑕᐅᒐᐃᒻᒪᑦ ᐊᑭᓕᕆᐊᖃᓕᖅᐸᑦᑐᑎᒍ.  
 
ᑖᓐᓇᐃᓛᒃ ᐅᖃᐅᓯᑯᓗᐊ ᐃᑉᐱᓂᕐᓯᒪᑦᑎᐊᖅᑕᕗᑦ ᐊᒻᒪᓗ ᐊᖏᖃᑎᒌᓯᒪᕈᔪᑦᑐᒍ ᖃᓄᒃᑲᓂᕐᓕ ᑖᓐᓇ 
ᖃᐅᔨᒪᓕᑐᐊᕈᑦᑎᒍ ᐊᑭᓪᓚᕆᒋᓂᐊᖅᑕᖓ ᓇᒥᓕᒫᖅ ᓄᓇᕗᒻᒥ ᑖᓐᓇ ᖃᐅᔨᓴᒃᑲᓐᓂᕋᓱᓐᓂᐊᕋᑦᑎᒍ ᐱᓗᐊᖅᑐᒥᑦ 
ᑕᒪᒃᑯᐊ ᓇᒻᒥᓂᓕᓐᓄᑦ ᐊᒻᒪᓗ ᐊᓯᕙᖅᐸᑦᑐᓄᑦ. ᖁᔭᓐᓇᒥᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔨ ᐊᒻᒪ ᓇᑯᕐᒦᒃ ᓯᕗᓕᖅᑎ. ᐃᒫᖃᐃ ᐅᖃᕆᐊᓪᓚᒻᒥᓗᖓ ᓯᓚᑦᓯᐊᖑᓚᐅᖅᑐᖅ  

ᓴᓂᑭᓗᐊᒥ ᔪᓚᐃᓕᒫᒥᖃᐃ, ᐅᖅᓱᐊᖏᓐᓇᓱᓂ ᑭᓯᐊᓂ ᒪᖃᐃᑦᑐᓂ ᑕᑯᓗᐊᓚᐅᙱᑦᑐᖓ ᐃᒪᒃᑯᑦ.  
 
ᒑᓴᓖᑦ ᐊᑭᑐᓗᐊᓕᕐᒪᑦ, ᑕᒫᓂ 5 ᒑᓚᓐ ᐃᒻᒪᖄ $15-ᕌᓕᕐᒪᖃᐃ ᐅᖓᑖᓄᑦ ᐊᒻᒪ 10 ᒑᓚᓐ ᑕᒫᓂ ᑕᒻᒪᕋᒪᐃ 
$20 ᐅᖓᑖᓃᓕᕐᒪᑦ 5 ᒑᓚᓐᖃᐅᑎ. ᑕᐃᒪᐃᓐᓂᖓᓄᑦ ᐊᑭᑐᓗᐊᖅᑐᐊᓘᓕᕐᒪᑦ ᒪᖃᐃᑦᑐᓂ ᑕᑯᓚᐅᙱᑦᑐᖓ 
ᑭᓯᐊᓂ ᐃᒻᒪᖃ ᒪᕐᕉᓂᓪᓘᓐᓃᑦ ᑕᑯᖃᑦᑕᓚᐅᕋᓗᐊᖅᑐᖓ ᖃᐅᑕᒫᑦ ᐅᖅᓱᐊᖏᓐᓇᕋᓗᐊᖅᑎᓪᓗᒍ.  
 
ᑕᐃᒪᐃᒻᒪᑦ ᑭᐅᒍᑎᒋᖅᑲᐅᔭᖓᓄᑦ, ᐅᖃᖅᑐᕐᖑᓈ ᑕᒫᓂ ᒐᕙᒪᒃᑯᑦ ᐊᐅᓚᓂᖓᑕ ᓇᓪᓕᐊᒍᑦ 
ᓇᑲᑎᖅᑲᔭᓚᐅᙱᓐᓇᒦ ᑕᐃᓐᓇ ᐅᖅᓱᐊᓗ ᐊᑭᑦᑐᕆᐊᕐᓂᕆᓚᐅᖅᑕᖓ, ᑕᐃᒫᒃ ᑭᓯᐊᓂᐅᓚᐅᖅᐹ? ᓇᑯᕐᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᖅᑲᐃᑎᒋᐊᒃᑲᓂᕐᓗᓯ ᑖᒃᑯᐊ ᐅᐃᒍᔾᔪᑎᓯ ᓇᐃᓈᕋᓗᐊᕐᓗᒋᑦ 
ᓈᒻᒪᑦᑐᑦ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐊᑭᖓ ᓯᓚᑎᑦᑎᓐᓂ ᐊᐅᓚᑕᐅᒻᒪᑦ. ᖃᓄᖅ 
ᐱᕕᖃᓗᐊᙱᓇᑦᑕ ᓇᐅᒃᑯᑦ ᐊᑭᑭᓪᓕᒋᐊᕈᓐᓇᕐᒪᖔᑎᒍ. ᓇᒻᒥᓂᖅ ᑭᓯᐊᓂ. ᐊᑭᑐᓂᕐᓴᐅᓂᐊᓚᐅᖅᑑᒐᓗᐊᖅ 
ᑭᓯᐊᓂ ᑕᕝᕘᓇ ᐃᑲᔪᖅᑐᖅᑐᒍᑦ ᑕᑯᔅᓴᐅᓚᐅᙱᑦᑑᒐᓗᐊᒃᑯᑦ ᓯᓚᑎᑦᑎᓐᓂ ᑕᑯᓐᓈᕈᑦᑕ 
ᐊᑭᑐᓂᕐᓴᒻᒪᕆᐅᖃᑦᑕᕐᓯᒪᔪᑦ.  
 
ᑕᐃᒪ ᖃᐅᔨᒪᓕᕐᓂᐊᖅᑐᒍᑦ ᑖᒃᑯᐊ ᐅᖅᓱᐊᓗᐃᑦ ᓄᓇᓕᓕᒫᓄᑦ ᐴᖅᑲᖅᑕᐅᓯᒪᓕᖅᑲᑕ, ᖃᐅᔨᒪᓇᕐᓯᓂᐊᖅᑐᖅ 
ᖃᑦᑎᕌᓪᓚᕆᓐᓂᐊᕐᒪᖔᖅ ᑭᓪᓕᓪᓚᕆᖓ. ᑕᕝᕘᓇ ᐋᖅᑭᒋᐊᕐᕕᖃᖅᑲᑦ ᐋᖅᑭᒋᐊᕋᓱᓐᓂᐊᕐᒥᔭᕗᑦ. ᑕᒪᓐᓇ 
ᖃᐅᔨᒪᒐᑦᑕ ᓂᓪᓚᐸᓪᓕᐊᓂᖓᓂᒃ ᐃᑉᐱᓂᖅᑕᐅᕕᔾᔪᐊᓂᐊᖅᑐᖅ ᑭᒡᒐᑐᖅᑕᑯᓗᑦᑎᓐᓄᑦ.  
 
ᑕᒪᓐᓇᓕ ᐃᑲᔫᑎᖃᕋᓱᒃᑲᓗᐊᕐᒥᔪᒍᑦ ᐊᓯᕙᖅᐸᑦᑐᓄᑦ ᐃᒫ ᑖᒃᓯᒃᑯᑦ ᐅᑎᕐᕕᒋᕙᑦᑕᕗᑦ ᑖᓐᓇ 
ᐋᖅᑭᒋᐊᓚᐅᖅᑐᑎᒍᑦ ᐊᑐᐃᓐᓇᐅᔫᒥᖁᓪᓗᒍ ᐊᓯᕙᖅᑎᑯᓗᑦᑎᓐᓄᑦ. ᑕᐃᒫᒃ ᐊᑭᖓ ᐊᑭᑦᑐᕆᐊᖅᑎᓪᓗᒍ ᑖᓐᓇ 
ᐃᑲᔫᑎ ᓇᓗᓇᙱᑦᑐᖅ ᐊᖏᓪᓕᑲᓐᓂᓂᐊᖅᑐᖅ ᑕᒪᒃᑯᓄᖓ ᐊᓯᕙᖅᐸᑦᑐᑯᓗᓐᓄᑦ ᑭᒡᒐᑐᖅᑕᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐃᓛ ᑖᓐᓇ ᓯᕗᓕᖅᑎ ᐅᖃᕋᑖᕐᒪᑦ ᓯᓚᑎᑦᑎᓂᒎᖅ 
ᐊᐅᓚᑕᐅᓂᖃᕐᓱᑕ ᑕᐃᒪᐃᑉᐸᒪᑦ. ᑐᑭᓯᒍᒪ ᑕᐃᒪ, ᐃᓚ ᐅᓪᓗᒥ ᑐᓴᕐᓇᖃᑦᑕᓕᕐᒥᒻᒪᑦ ᑕᐃᓐᓇᒎᖅ ᖃᑦᑕᐅᔭᖅ 
$100-ᒍᓐᓇᐃᒻᒪᑦ. ᑕᐃᒪ ᑕᐃᓐᓇ ᒐᕙᒪᓐ ᓄᑖᖅ ᐱᒋᐊᓚᐅᖅᑎᓐᓇᒍ ᑖᒃᑯᐊᖃᐃ ᒐᕙᒪᒃᑯᑦ 
ᐊᑭᑭᓪᓕᒋᐊᕈᓐᓇᓂᐊᖅᑲᑦ ᑕᒪᑦᓱᒥᖓ ᒑᓴᓖᓐ ᐊᒻᒪ ᐅᖅᓱᐊᓘᑉ ᐊᑭᖓᓂᒃ? ᓇᑯᕐᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᖃᕋᑖᖅᑐᖓ ᑖᓐᓇ ᐱᔭᕇᑐᐊᖅᑲᑦ. ᓅᕖᕝᕙᒥᖃᐃ 
ᐱᔭᕇᕐᕕᔅᓴᖃᕐᓂᐊᖅᑐᑦ ᑕᒪᓐᓇ ᐅᖅᓱᐊᓗᓂ ᓄᓇᓕᓐᓄᑦ ᓈᒪᑦᑎᐊᓕᕐᓗᑎᒃ.  
 
ᑖᒃᑯᐊ ᖃᐅᔨᒪᑦᑎᐊᓕᕋᔭᕋᑦᑕ ᖃᑦᑎᕌᓪᓚᕆᓐᓂᐊᕐᒪᖔᑦ. ᐊᕝᕙᓪᓗᐊᖓᑕ ᐅᖓᑖᒍᐸᓗᒃ ᐊᑭᓖᓯᒪᓕᕇᕋᑦᑕ 
ᑭᓯᐊᓂ ᑕᐃᒃᑯᐊ ᓱᓕ ᐃᓚᖏᑦ ᓄᓇᓖᑦ ᐅᓄᖅᑐᐃᑦ ᐱᔭᕇᙱᒻᒪᑕ ᑕᒪᒃᑯᐊ ᐱᔭᕇᑦᑎᐊᓚᐅᖅᑎᓪᓗᒋᑦ ᑭᓯᐊᓂ 
ᖃᐅᔨᒪᓇᕐᓯᓂᐊᕐᖓᑦ.  
 
ᐄ, ᓯᕗᓂᖓᒍᑦ ᖃᐅᔨᒪᓕᕐᓂᕈᑦᑕ ᑕᒪᓐᓇ ᑲᒪᒋᓯᒋᐊᒃᑲᓐᓂᕈᓐᓇᓂᐊᖅᑕᕗᑦ ᑭᓯᐊᓂ ᓂᕈᐊᕐᓇᐅᓚᐅᖅᑎᓪᓗᒍ, 
ᐊᓂᒍᒪᐅᖅᑎᓪᓗᒍ ᑲᒪᒋᒋᐊᖃᕐᓂᐊᖅᑕᔅᓴᕆᒋᓪᓗᑎᒍ. ᑕᒪᓐᓇ ᓄᓇᓕᓐᓅᖅᑲᐃᓂᖅ ᐊᐅᓚᓐᖏᓇᑦᑎᒍ ᑭᓯᐊᓂ 
ᐱᔭᕇᖅᑕᐅᓵᕋᓱᑦᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, 
ᒪᓕᒐᓕᐅᖅᑎ ᒪᑉᓴᓚᒃ.  
 
ᐊᐱᖅᑯᑦ 670 - 2(4): ᖃᓄᐃᓕᖓᓂᖓᑦ ᓄᑖᖅ ᐋᓐᓂᐊᕕᒃ ᓇᐅᔮᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐋᓐᓂᐊᖅᑕᐃᓕᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐃᒃᓯᕙᓪᓗᑕ ᔫᓂᒥ ᐊᐱᕆᓚᐅᖅᓯᒪᒐᒪ ᒥᓂᔅᑕᒧᑦ, ᒥᓂᔅᑕᐅᓚᐅᖅᑐᒧᑦ ᑕᐃᖕᓇ ᐋᓐᓂᐊᕐᕕᒃᓴᖅ 
ᓇᐅᔮᓂ ᓴᓇᔭᐅᓂᐊᕐᒪᖔᖅ ᑕᒡᕙᓂ ᐅᑭᐅᕆᔭᑦᑎᓐᓂ. ᐊᖏᖅᑕᐅᓚᐅᖅᓯᒪᓪᓗᖓᓗ ᒥᓂᔅᑕᒧᑦ 
ᓂᕆᐅᓕᓚᐅᖅᓯᒪᒐᑦᑕ. ᑕᐃᒪᓐᓇᐃᓪᓚᑦᑖᕐᓂᐊᖅᐳᖃᐃ ᖃᐅᔨᒪᕙᖃᐃ ᑖᓐᓇ ᒥᓂᔅᑕ 
ᑕᐃᒪᓐᓇᐅᓪᓚᑦᑖᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᓄᐃᓕᖓᑦᓯᐊᓂᐊᕐᒪᖔᑕ ᐋᓐᓂᐊᕐᕕᐅᓂᐊᖅᑐᐃᑦ 
ᑕᐃᑲᓂ ᓇᐅᔮᓂ ᐃᑉᐱᐊᔪᒻᒥᓗ, ᐃᒃᑯᐊ ᖃᐅᔨᒋᐊᑦᓯᐊᕆᐊᖃᕐᓂᐊᖅᐸᒃᑲ ᐅᒥᐊᕐᔪᐊᒃᑰᓚᐅᕐᒪᖔᑕᓘᓐᓃᑦ, ᒫᓐᓇ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐃᖅᑲᐅᒪᓪᓗᖓ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᓪᓚᒃᑎᓪᓗᒍ ᑕᐃᒃᑯᐊ 
ᐅᖃᐅᓯᕆᓚᐅᖅᓯᒪᒋᓪᓗᓂᒋᑦ. ᒥᓂᔅᑕ ᑕᐃᒪ ᐅᖃᖅᐹ ᑕᒪᓐᓇ ᓱᓕ ᐱᓕᕆᐊᖑᔪᖅ ᓱᓖ ᑕᒪᒃᑯᐊ 
ᑎᑎᕋᐅᔭᕐᓂᖏᓪᓗ, ᑕᒪᒃᑯᐊ ᐱᐊᓂᒃᓯᒪᓐᖏᑦᑑᑦ, ᑕᐃᒪᓐᓇᖃᐃ ᒥᓂᔅᑕ ᐅᖃᖅᑐᕐᖓᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᖅᑕᐅᕙᓪᓕᐊᔪᐃᑦ, ᐱᖓᓲᔪᓂᓛᒃ ᑖᒃᑯᐊ 
ᐋᓐᓂᐊᕐᕖᑦ ᒫᓐᓇᒧᓄᑦ. ᐱᓕᕆᐊᕆᔭᐅᑦᑎᐊᑦᓯᒪᒍᒪᒻᒪᑕ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. ᒫᓐᓇᒧᓪᓗ ᑕᒪᒃᑯᐊ 
ᑎᑎᕋᖅᑕᐅᕙᓪᓕᐊᓯᒪᔪᐃᑦ ᐋᓐᓂᐊᕕᑦᓴᐅᔪᐃᑦ ᑖᒃᑯᓄᖓ ᓄᓇᓕᓐᓂᓄᑦ ᐱᖓᓱᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓂᖓ ᒐᕙᒪᒃᑯᓐᓂᑦ ᑐᓴᖅᑎᑕᐅᓚᐅᕋᑦᑕ ᑖᓐᓇ 
ᐱᒋᐊᖅᑕᐅᓪᓚᑦᑖᒻᒪᕆᖕᓂᐊᕐᓂᕋᖅᖢᑎᒃ ᑖᒃᑯᐊ ᐋᓐᓂᐊᕐᕖᑦ. ᓱᓇᐅᕝᕙ ᓱᓕ ᓇᑉᐸᕈᑎᓐᖏᑦᑐᕕᓃᑦ 
ᐸᕐᓇᖕᓂᖓᓄᑦ. ᖃᑲᒍᓕᑭᐊᖅ ᑖᒃᑯᐊ ᐋᓐᓂᐊᕐᕖᑦ ᓴᖅᑭᑎᑕᐅᔪᒫᖅᑐᒃᓴᐅᑕᐅᔪᑦ ᐱᖓᓲᖅᑰᖅᑐᓂᒃᑯᐊ, 
ᓴᖅᑭᑕᐅᔪᒃᓴᐅᑕᐅᓕᖅᐸᑦ, ᖃᐅᔨᒪᕗᖃᐃ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 2008-09-ᒥ ᑎᑎᕋᖅᑕᐅᓯᒪᓂᖏᑦ 
ᐱᔭᕇᖅᑕᐅᒪᒐᔭᖅᓱᑎᒃ ᐊᒻᒪᓗ ᑖᒃᑯᐊ ᐃᒻᒪᖃ 2011-ᖑᓕᖅᐸᑦ ᑖᓐᓇ ᐋᓐᓂᐊᕐᕕᑦᓴᖅ ᐊᑐᖅᑕᐅᒍᓐᓇᓕᕋᔭᖅᓱᓂ, 
ᐱᔭᕇᖅᓯᒪᒐᔭᖅᑰᖅᑐᖅ ᑕᒫᓂ 2011-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒋᔭᑦᑕ 6-ᒋᔭᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, 
ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᐱᖅᑯᑦ 671 - 2(4): ᖃᓄᐃᓕᖓᓕᕐᓂᖓ ᓱᕋᓚᐅᖅᑐᖅ ᐆᒻᒪᖅᑯᑎᓕᐅᕈᑦ ᒥᑦᑎᒪᑕᓕᒻᒥᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐱᕆᔪᒪᔭᕋ, ᖁᔭᓐᓇᒦᖅᖢᒍᓗ ᓯᕗᓪᓕᕐᒥᑦ 
ᐅᓂᒃᑳᑦᑎᐊᓚᐅᕐᒪᑦ ᐃᑉᐸᒃᓴᖅ. ᖃᓄᐃᓕᖓᓕᖅᐸᓕᑭᐊᖅ ᒥᑦᑎᒪᑕᓕᐅᑉ ᐆᒻᒪᖅᑯᑎᖓ ᓱᕋᒃᓯᒪᔪᖅ ᑕᐃᓐᓇ, 
ᐅᓪᓗᒥᑭᐊᖅ ᖃᓄᐃᓕᖓᓕᖅᐸ? ᑐᓴᕈᒪᖕᒪᑕ ᒥᑦᑎᒪᑕᓕᖕᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᖓᓕᐅᖅᑎ ᐊᕐᕚᕐᓗᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒻᒪᓪᓗ ᖁᔭᓐᓇᒦᖅᑐᒍ. ᑕᐃᒪ ᑕᕝᕙᓂ 
ᐆᒻᒪᖅᑯᑎᖃᕐᕕᒻᒥ ᖃᒥᓐᖓᔪᒥᓂᐅᒻᒪᑕ ᒥᑦᑎᒪᑕᓕᒻᒥ ᓄᓇᓕᓐᓂ. ᑕᐃᒪᓕ, ᑕᕝᕙᓂ ᐊᐅᓚᑦᑎᔨᐅᕙᑦᑐᑦ 
ᓂᐅᕕᓚᐅᕐᖓᑕ ᖃᖓᑕᓲᒥ ᑕᑉᐸᐅᖓ ᐊᐅᓚᐅᓯᕆᔨᐅᔪᓂᑦ ᑕᑉᐸᐅᖓᖅᓯᓪᓗᑎᑦ, ᐃᑲᕐᕋᑦ ᐊᒥᓲᖏᑦᑐᑦ 
ᐊᓂᒍᖅᑎᓪᓗᒋᑦ ᐃᑭᔭᐅᔪᓐᓇᓚᐅᖅᑐᖅ ᓄᓇᓕᐅᔪᖅ.  
 
ᐃᓱᒫᓘᒋᔭᐅᓚᐅᖅᑐᖅ ᐊᐅᓚᐅᑎᖓᑕ ᐃᓚᖓ ᑕᐃᒃᑯᐊ ᐹᑕᕇᖏᑦ ᐃᓗᐊᓃᑦᑐᑦ ᑕᕝᕙᓂ ᐊᐅᓚᐅᑎᖏᓐᓂ 
ᐃᑭᓐᖐᓇᖅᑐᒥᓂᐅᒻᒪᑕ ᐊᐅᓚᔾᔭᓂᓐᖏᒻᒪᑕ.  
 
ᑭᓯᐊᓂ ᑕᒪᓐᓇ ᐋᖅᑭᑦᑕᐅᓯᒪᓕᖅᑐᖅ ᖃᒥᓐᖓᒍᓐᓃᖅᑐᑎᓪᓗ ᐊᒻᒪᓗ ᑕᐅᕙᓃᑦᑐᖃᖅᑐᖅ ᓱᓕ ᒥᑦᑎᒪᑕᓕᒻᒥ 
ᐃᓄᒻᒥ ᖃᐅᔨᒪᔨᐅᔪᒥᓂᓛᒃ ᐃᖃᓗᓐᓂ ᑕᑉᐸᐅᖓᖅᑎᑕᐅᓚᐅᖅᑐᖅ ᑕᐃᒃᑯᐊ ᖃᒥᒃᑲᓐᓂᑳᓪᓚᑦᑐᒥᓂᐅᑉᐸᑕ ᑕᐹᓂ 
ᓇᓪᓕᐅᒃᑯᒫᖑᑲᐃᓐᓇᖅᑐᒥᒃ ᐃᓄᒻᒥᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ.  

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐃᒪᐃᓕᕚ, ᑖᒃᑯᐊ ᐋᖅᑭᑦᑎᐊᕌᓂᑦᑐᐃᑦ ᖃᒥᑲᑕᔾᔮᒍᓐᓃᖅᑯᑦ 
ᑭᖑᓂᖓᒍᑦ ᑖᒃᑯᐊ ᖃᐅᔨᔭᐅᔪᐃᓐᓇᐅᒻᒪᑕ. ᑕᐃᒪᓐᓇ ᒥᑦᑎᒪᑕᓕᒻᒥᐅᑦ ᐅᖃᐅᑎᔪᓐᓇᖅᐱᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
ᑭᐅᔪᒪᔮᑦᑎᐊᖅᑐᑎᑦ ᖃᐅᔨᒪᒐᓗᐊᖅᑐᖓ, ᐃᑭᔾᔪᑏᑦ ᐅᑕᖅᑭᖃᑦᑕᕈᕕᐅᒃ ᓂᐱᖃᐅᑏᓪᓗ 
ᐋᖅᑭᓯᒪᑦᑎᐊᖃᑦᑕᓂᐊᕐᖓᑕ. ᐃᓕᓴᕆᓂᐊᖅᑲᒋᑦ ᑭᐅᖁᓪᓗᑎᑦ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᓯᕗᓪᓕᖅᐹᒥ ᑕᐃᒪᐃᒋᐅᑦᑕᕆᕗᖓ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᒪᓕᒐᓕᐅᖅᑎ. 
 
ᐅᖃᖅᑲᐅᒐᒪ ᑕᐃᒃᑯᐊ ᖃᒥᓐᖓᒍᓐᓃᓚᐅᖅᑐᑦ 9-ᒨᖅᑎᓪᓗᒍ ᐅᓐᓄ ᑐᑭᓯᐅᒪᔭᒃᑯᓪᓕ. ᑎᓴᒪᐅᔪᑦ ᐊᐅᓚᐅᑎᐅᔪᑦ 
ᑕᕝᕙᓂ ᓄᓇᓕᓐᓃᑦᑐᑦ, ᒪᕐᕉᔪᒃ ᐊᐅᓚᔫᒃ, ᐱᖓᔪᒋᔭᖓ ᐃᓚᔅᓴᖓᓂᑦ ᐊᓯᔾᔨᖅᑕᐅᓂᐊᖅᑐᖅ ᑕᒫᓂ ᐱᓇᓱᐊᕈᓯᕐᒥ. 
ᑖᒃᑯᐊ ᐱᖓᓲᓂᐊᕐᖓᑕ, ᖃᒥᓐᓂᐊᕈᓐᓃᖓᑕ. 
 
ᑐᑭᓯᐅᒪᔭᒃᑯᑦ ᑕᒫᓂ ᐱᓇᓱᐊᕈᓯᐅᒃ ᓄᓐᖑᐊᓂ, ᑕᐃᒪᐃᖃᑦᑕᓚᐅᕐᖓᑕ ᑕᐃᒪᐃᓐᓂᐊᖅᑯᑦ ᐱᔪᓐᓇᖅᓯᓂᐊᖅᑯᑦ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ. 
 
ᐊᐱᖅᑯᑦ 672 - 2(4): ᓯᕗᓕᖅᑎᕗᑦ ᖃᐃᖁᔭᐅᓚᐅᖅᐹ ᑲᓛᖦᖠᑦ ᑲᑎᒪᑎᑦᑎᓂᖏᓄᑦ ᐅᑭᐅᖅᑕᖅᑐᒥᐅ 

ᓄᓇᓕᕐᔪᐊᖏᓐᓄᑦ (ᑰᓕ) 
 
ᑰᓕ: ᐅᖃᖅᑏ, ᐃᒃᐸᔅᓵᓂᐅᓚᐅᖅᑐᖅ ᑲᓇᑕ ᐊᒻᒪ ᑕᒪᒃᑯᐊ ᐃᒃᑮᓇᖅᑐᒥᐅᑦ ᑲᔾᔨᖓᓂᕐᒥᐅᓂᓛᑦ ᑲᑎᒪᖃᑦᑕᓕᕐᒪᑕ. 
ᑖᓐᓇ ᐊᐱᖅᑯᑎᒋᔪᒪᔭᕋ ᑐᕌᖅᑎᓪᓗᒍ Government Leader-ᑎᓐᓄᑦ, ᐱᓗᐊᖅᑐᒥ, ᑕᒪᒃᑯᐊ ᓯᓚᕐᔪᐊᖅ 
ᒐᕙᒪᓕᕆᔨᒐᓚᖏᑦ ᑲᑎᖃᑦᑕᐸᓪᓕᐊᓕᖅᖢᑎᑦ ᐊᒻᒪ ᑐᓴᖅᑎᑕᐅᓚᐅᖢᖅᑕ ᑕᐃᑲᓂ Greenland-ᒥ ᒪᐃ-ᖑᑎᓪᓗᒍ 
ᑲᑎᒪᓚᐅᕐᒪᑕ ᑕᒪᒃᑯᐊ ᓄᓇᐅᑉ ᓄᓇᕐᔪᐊᖅ ᓇᒻᒥᓂᕆᔭᖏᑦ ᖁᑦᑎᑐᕐᒥᐅᑦ ᐱᔾᔪᑎᒋᓪᓗᒋᑦ ᓄᓇᓐᖑᐊᓕᐅᕐᓂᖓᑕ 
ᒥᔅᓵᓄᑦ.  
 
ᑖᓐᓇ ᐊᐱᖅᑯᑎᒋᔪᒪᔭᕋ Premier invite-ᑕᐅᓚᐅᕐᒪᖔᖅ Greenland-ᒧᑦ ᑕᒪᒃᑯᐊ ᖃᓄᖅ ᓇᒻᒥᓂᖃᖅᑎᒋᓂᑦ 
Denmark, Russia ᐊᒻᒪ ᑲᓇᑕ, ᑕᒪᒃᑯᐊ ᐱᓗᐊᖅᑐᒥ ᐊᒻᒪ ᓇᓗᓇᓐᖏᑦᑐᖅ Norway-ᑯᑦ ᑲᑎᓚᐅᕐᒪᑕ 
ᓇᓗᓇᓐᖏᑦᑐᖅ.  
 
Premier ᐊᐱᕆᔪᒪᔭᕋ ᑐᓴᖅᑎᑕᐅᓚᐅᕐᒪᖔᖅ ᑲᑎᒪᔾᔪᑎᕕᓂᕐᓂᑦ ᐊᒻᒪᓗ ᓯᕗᓪᓕᖅᐹᒥ 
ᖃᐃᖁᔭᐅᖃᑕᐅᓚᐅᕐᒪᖔᑦ, ᖃᐃᖁᔭᐅᖃᑕᐅᓚᐅᕐᒪᖔᖅᐱᑦ Greenland-ᒧᑦ ᑕᐃᒃᑯᐊ ᓄᓇᓐᖑᐊᑦ Arctic 
ᒥᔅᓵᓄᑦ ᐱᔾᔪᑎᖃᕐᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐅᓚᔨᓐᖏᑦᑐᖓ ᐃᓇᑕᐅᓚᐅᕐᒪᖔᑦᑕ ᑕᕝᕗᖓ. 
 
ᑭᓯᐊᓂ ᐃᑲᔪᖅᑐᕋᓱᐃᓐᓇᖅᑕᕗᑦ ᒐᕙᒪᑐᖃᒃᑯᑦ ᑕᒪᓐᓇ ᐅᕙᒍᓪᓕ ᐃᒪᖁᑎᖏᓐᓂ ᐃᓱᒫᓘᓐᓂᖅᐹᖑᓯᒪᒐᑦᑕ 
ᐊᖅᑯᓯᐅᒐᒃᓱᒃᑲᐃᓇᖅᑕᕗᑦ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦᑕ ᕿᓂᖃᑎᒌᓐᓇᕋᓱᐃᓐᓇᖅᑕᕋᓗᐊᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᐅᖃᖅᑏ, ᑖᓐᓇ ᐱᒻᒪᕆᐋᓘᖅᑰᕐᒪᑦ ᑐᓵᑐᐃᓐᓇᕆᐊᖃᖅᑰᕈᓐᓃᖅᖢᑕᓗ 
ᐃᓚᐅᔪᒪᓗᑕᐅᒋᐊᖃᖅᑰᖅᑐᖅ ᑲᓇᑕᒃᑯᓐᓂ.  
 
ᑭᐊ ᓇᒻᒥᓂᕆᕙᐅᒃ ᐊᐱᖅᑯᑎᑕᖃᓚᐅᕐᒪᑦ ᐊᐅᔭᖅ (ᑐᓵᔨᑎᒎᓕᖅᑐᖅ) ᑭᒃᑯᑦ ᐱᖅᑯᑎᒋᔭᐅᕙ (ᑐᓵᔨᒃᑰᕈᓐᓃᖅᑐᖅ) 
ᑕᒪᒃᑯᐊ ᐊᑭᓖᑦᑐᖃᕐᓂᖓ ᑲᔾᔨᖓᓂ ᑕᒫᓂ Arctic-ᒥ ᓯᓚᕐᔪᐊᕐᒥᐅᑦ, ᑲᓇᑕ ᐃᓚᒋᔭᐅᓪᓗᓂ. 
ᓇᒻᒥᓂᓱᒋᖃᑦᑕᕋᑦᑎᒍ ᐃᓚᖓᓂ Northwest Passage ᑕᒪᓐᓇ ᐃᖏᕐᕋᓂᖅ ᕿᑭᖅᑕᖅ ᐊᑯᓐᓂᖓᓂ ᐃᒪᖅ.  
 
ᑭᓯᐊᓂ ᐅᒃᐱᕈᓱᖕᒪᑕ ᐊᒥᓱᑦ ᑲᓇᑕ ᐱᒋᙱᒻᒪᒍ, ᑕᒪᓐᓇ ᐱᔾᔪᑕᐅᑎᓪᓗᒍ ᓯᕗᓕᖅᑎᖃᐃ ᑐᓵᑐᐃᓐᓇᖏᓪᓗᓂ 
ᑕᐃᒃᑯᐊ ᑲᒪᒋᓂᐊᕐᒪᔾᔫᓚᔪᑦ ᐊᖏᔪᖅᑳᕐᔪᐊᖅ ᑲᓇᑕᒥ ᐅᖃᐅᑎᒍᓐᓇᖅᐱᐅᖃᐃ ᐃᓚᐅᖃᑕᐅᔪᒪᖃᑦᑕᕐᓗᑎᑦ ᑖᒃᑯᐊ 
ᓄᓇᙳᐊᑦ ᐋᖅᑭᒃᑕᐅᕙᓪᓕᐊᓂᖏᑦ ᕋᓴᓕ ᓇᖕᒥᓂᕆᓂᕋᓕᐊᓂᖕᒪᒍ ᑕᒃᐱᑲᓂ ᑲᒡᔨᖓᓂ ᑕᐅᖕᓇ ᓇᖅᑲᖓ.  
 
ᑕᒪᓐᓇ ᐱᔾᔪᑎᒋᓪᓗᒍ ᐊᓯᖏᑦᑕᐅᖅ ᐱᔭᐅᕙᓪᓕᐊᖕᒪᑕ. ᓯᕗᓕᖅᑎ ᐃᑲᔪᖅᑐᕋᓗᐊᖅᑕᑦᑎᒋᓪᓕ ᑕᐃᒃᑯᓄᖓ 
ᐃᓚᐅᖃᑦᑕᕋᔭᕐᒪᖔᖅᐱᑦ ᓈᓚᑐᐃᓐᓇᕐᓗᑎᓪᓘᓐᓃᑦ ᐅᕝᕙᓘᓐᓃᑦ ᑕᐃᑯᖓ ᑎᓕᓯᓗᑎᑦ ᑕᐃᑯᖓ, ᑕᐃᒫᖃᐃ 
ᐱᒋᐊᕈᓐᓇᖅᐱᑦ ᑕᐃᒪᐃᒍᒪᙱᓐᓂᕈᕕᑦ ᐅᓂᒃᑳᕋᔭᕋᕕᑦ ᑕᕝᕗᖓ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓖ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓯᓚᑖᓂ ᓯᓚᕐᔪᐊᖅ ᑲᒪᔨᖏᑦ, ᑕᒪᒃᑯᓂᖓ 
ᑲᒪᓗᐅᖅᐸᑦᑐᑦ ᑖᒃᑯᐊ ᒐᕙᒪᑐᖃᒃᑯᑦ ᐊᐅᓚᑦᑕᕋᓗᐊᖓᑦ. 
 
ᑭᓯᐊᓂ ᐃᑲᔪᖅᑐᐃᓇᕐᓂᐊᖅᑕᕗᑦ. ᐃᒫᒃ ᑕᒪᓐᓇᓕ ᐃᒪᓕᕆᓂᖅ ᐱᒻᒪᕆᒋᓯᒪᔭᕗᑦ. ᑎᓖᓐᓇᖅᑐᑎᒍ ᒐᕙᒪᑐᖃᒃᑯᑦ 
ᑕᒪᒃᑯᐊ ᑎᒍᔪᒪᒐᑦᑎᒍ ᐱᔪᓐᓇᐅᑏᑦ.  
 
ᑕᑯᑎᑦᑎᐊᕐᓂᐊᕋᑦᑎᒍ ᓯᓚᑎᕗᑦ ᑖᒃᑯᐊ ᑲᓇᑕᐅᑉ ᐃᒪᖁᑎᒋᒻᒪᒋᑦ. ᑕᐃᒫ ᓇᒻᒥᓂᖅ ᐊᐅᓚᓕᕈᑦᑎᒍ ᑖᓐᓇ 
ᐊᕿᓪᓕᒐᓛᓚᐅᖅᓯᒪᙱᑦᑐᒍᑦ. ᑕᒪᓐᓇ ᑎᓯᑦᔪᑎᒋᒃᑲᓂᕐᓂᐊᕋᑦᑎᒍ ᐃᓅᓗᑕ ᐊᒻᒪᓗ ᑳᓇᑕᒥᐅᑕᐅᓗᑕ. ᑖᓐᓇ  

ᐊᑐᐃᓐᓇᓂᐊᖅᑕᕗᑦ ᐊᒻᒪᓗ ᐅᖃᐅᔾᔪᐃᓇᕐᓂᐊᖅᑕᕗᑦ ᒐᕙᒪᑐᖃᒃᑯᑦ ᑕᐃᒫᒃ ᐱᐅᓯᖃᕐᓂᐊᕋᑦᑕᓕ ᓄᓇᕗᒻᒥ. 
ᐃᑲᔪᖅᑐᑎᐊᖅᑕᕗᑦ ᓯᓚᑎᑦᑎᓐᓂ ᐅᖃᐅᔾᔪᐃᓇᓱᑦᑎᓪᓗᒋᑦ ᑕᒪᓐᓇ ᐃᒪᖅ ᓄᓇᕗᒻᒦᑦᑐᖅ ᑳᓇᑕᒧᑦ ᐃᓚᒋᔭᐅᒻᒪᑦ.  
 
ᐊᒻᒪᓗ ᒥᐊᓕᑲᒃᑯᑦ ᐅᖃᐅᔾᔪᐃᓇᖅᑐᒋᑦ ᑭᒡᒐᑐᖅᑎᖏᑦ, ᑕᒪᒃᑯᐊ ᒪᑐᐃᕐᓂᐊᕈᔅᓯᐅᒃ ᐃᒪᖁᑎᕗᑦ 
ᑭᓪᓕᖃᕈᓐᓃᕐᓂᐊᕋᑦᑕ, ᑭᒃᑯᑐᐃᓐᓇᑦᑎᐊᖅ ᐅᕙᒍᑦ ᓄᓇᖏᓐᓅᖃᑦᑕᕈᓐᓇᖅᓯᓂᐊᕐᖓᑕ.  
 
ᑖᒃᑯᐊᓕ ᐃᓱᒫᓗᒐᓱᑦᑎᓪᓗᒋᑦ ᑭᓪᓕᓂᒃ ᐊᒥᐊᓕᑲᒃᑯᑦ ᑕᒪᓐᓇ ᐃᑲᔫᑎᖃᓗᐊᙱᒻᒪᑦ ᑕᒪᑐᒥᖓ.  
 
ᑕᐃᒫᒃ ᐅᖃᐅᔾᔪᐃᓇᖅᑕᒃᑲ ᑭᒡᒐᑐᖅᑎᖏᑦ ᒐᕙᒪᖏᑦ, ᑕᒪᓐᓇ ᐱᐅᓯᕇᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᑦᑎᐊᖅᐸᑕ ᑖᓐᓇ ᐃᓱᒪᔫᒐᓗᐊᖅ. ᑭᓯᐊᓂ 
ᓯᓚᕐᔪᐊᕐᒥᐅᑦ ᐊᐱᖅᓱᕐᒪᑕᓕ ᑐᕌᓐᑐ ᓯᑖ ᐋᒡᒌᓯ 7-ᖑᑎᓪᓗᒍ 2008 ᐅᓂᒃᑳᖅᓯᒪᓪᓚᕆᓚᐅᕐᒪᑦ ᐱᓯᒪᔭᓯ 
ᓇᓗᓇᙱᑦᑎᐊᖅᑐᖅ ᑭᐊ ᓇᖕᒥᓂᕆᕙᐅᒃ ᐊᒃᖢᐃᒃᑐᖅ ᑕᒪᓐᓇ ᐃᒃᑮᓇᖅᑐᒥᐅᑦ ᑲᔾᔨᖓ?  
 
ᐃᓱᒪᔪᒍᑦ ᓄᓇᙳᐊᕗᑦ ᑕᑉᐱᑰᖓᖓᖕᒪᑦ ᐱᒋᔭᕗᑦ. ᑭᓯᐊᓂ ᑕᐃᒫᒃ ᐃᓱᒪᙱᒻᒪᑕ ᕋᓴᒃᑯᑦ, ᓄᐊᕙᐃᒃᑯᑦ, 
ᑎᐊᓐᒫᒃᑯᑦ ᐊᒻᒪ ᓯᑯ ᑕᐃᑯᙵᖓᓂᑐᐃᓐᓇᖓᓄᑦ ᐊᐅᖃᑦᑕᖏᑦᑐᖅ. ᓇᖕᒥᓂᕆᓇᓱᒋᔭᕋᓗᐊᕗᒡᒎᖅ 
ᐱᒋᙱᓐᓇᑦᑎᒍ ᓯᑰᓂᑐᐃᓐᓇᖓᓄᑦ. ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ.  
 
ᓯᕗᓕᖅᑎ ᑎᓕᐅᕆᐊᒃᑲᓐᓂᖅᖢᒍ ᓈᓚᑐᐃᓐᓇᕈᓐᓃᕐᓗᑕ ᓄᓇᙳᐊᖅ ᐊᓯᙳᖅᑕᐅᑐᐃᓐᓇᕆᐊᖃᕐᒪᑦ ᐅᓇ 
ᐱᒡᔪᑎᒋᔭᕋ, ᐅᖃᖅᑏ.  
 
13%-ᒎᖅ ᐅᖅᓱᐊᓗᒃ ᓇᓂᔭᐅᓯᒪᙱᑦᑐᖅ. ᑖᒃᑯᐊ ᐊᑖᓃᑐᐃᓐᓇᕆᐊᓕᒃ ᑕᒃᐹᓂ, ᓇᓂᔭᐅᓯᒪᙱᑦᑐᖅᕉᖅ 30% 
ᒑᓯ, ᑕᒃᐹᓂ ᐊᑖᓃᑐᐃᓐᓇᕆᐊᓕᒃ. ᑕᐃᒪ ᐊᐱᖅᓱᓕᖅᑐᑦ, ᑭᐊᒥᒃᑯᐊᒎᖅ ᐱᖏᑦ?  
 

 



ᐊᐃᑉᐱᖅ, ᓯᑎᐱᕆ 16, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4942

ᑖᓐᓇ ᐱᔾᔪᑎᒋᓪᓗᒍ ᓯᕗᓕᖅᑎ, ᑕᒪᒃᑯᓂᖓ ᐱᔪᓐᓇᕐᓂᖅ ᐱᔪᒪᒍᕕᑦ ᐃᓚᐅᖃᑕᐅᒋᐊᖃᕋᕕᑦ ᓄᓇᙳᐊᑦ 
ᐊᓯᙳᖅᑕᐅᓂᖏᓐᓂ. ᓄᓇᕗᑦᒥᐅᖃᐃ ᐱᒡᔪᑎᒋᓪᓗᒋᑦ, ᑕᐃᒃᑯᐊ ᐊᐱᖅᓱᒃᑲᓐᓂᕈᓐᓇᓚᖓᕙᑎᑦ 
ᓄᓇᙳᐊᓕᐅᖅᐸᓪᓕᐊᔪᑦ ᐃᓚᐅᕝᕕᒋᔪᒪᓗᒋᑦ ᐅᑭᐅᖅᑕᖅᑐᖅ ᐊᓯᙳᖅᑕᐅᑐᐃᓐᓇᕆᐊᖃᓪᓚᕆᖕᒪᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓖ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑉᐸᓐᓇ ᓄᓇᒋᒐᑦᑎᒍ ᐊᑐᖅᐸᑦᑐᑎᒍᑦ, 
ᐊᑐᐃᓐᓇᓂᐊᖅᑕᕗᑦ. ᐊᒻᒪᓗ ᐱᔪᓐᓇᐅᑎᖃᕐᕕᒋᓪᓗᑎᒍ ᐃᓅᓪᓗᑕ, ᑖᓐᓇ ᐊᖏᕈᑎ ᐃᓗᐊᓃᑦᑐᓂ. ᑕᕝᕙ 
ᑕᑯᔅᓴᐅᑎᑦᑎᑦᑎᐊᕋᓱᑦᑐᒍᑦ ᓯᓚᑎᑦᑎᓐᓄᑦ ᐊᑐᐃᓐᓇᖅᓯᒪᒐᑦᑎᒍᑦ, ᐊᑐᐃᓐᓇᓂᐊᖅᑐᑎᒍᑦ.  
 
ᑲᓇᑕᒥᐅᑕᐅᓪᓗᑕ ᑕᕝᕙ ᓯᓚᕐᔪᐊᖅ ᒪᓕᒐᖓ ᒪᓕᑉᐸᕗᑦ, ᑖᓐᓇ ᑕᐃᒪᐃᑎᓪᓗᒍ ᑕᑉᐸᒃᑯᐊ ᐃᒪᐃᑦ ᕿᑭᖅᑕᐃᑦ 
ᓄᓇᕗᒻᒧᑦ ᐊᑕᕗᑦ, ᑲᓇᑕᒧᑦ ᑕᐃᒫᒃ ᐊᑕᕗᑦ. ᐊᔾᔨᑐᐃᓐᓇᖓᓂᒃ ᐱᐅᓯᖃᖅᑎᑕᐅᒋᐊᖃᖅᑯᑦ ᑲᓇᑕᒥᐅᑕᐅᓂᐊᕈᑦᑕ 
ᐊᐅᓚᒋᐊᖃᖅᑲᕗᑦ ᓇᒻᒥᓂᐅᓗᑕ ᒐᕙᒪᐅᓗᑕ. ᑖᓐᓇ ᑕᕝᕙ ᓴᙱᔾᔪᑎᒋᔭᕗᑦ. ᐊᑐᐃᓐᓇᓂᐊᖅᑕᕗᑦ. ᒐᕙᒪᑐᖃᒃᑯᑦ 
ᑕᐃᒫᒃ ᑎᓕᓯᒪᔭᕗᑦ, ᐅᖃᐅᔾᔪᐃᓇᕐᓂᐊᖅᑕᕗᑦ. ᐊᒻᒪᓗ ᖁᕕᐅᓱᑉᐳᖓ ᑖᒃᑯᐊ ᒐᕙᒪᐅᔪᑦ ᒫᓐᓇ 
ᐃᓕᓴᖅᓯᕙᓪᓕᐊᒻᒪᑕ ᓅᑉᐸᓕᐊᓪᓗᑎᒃ ᐅᕙᒍᑦ ᐱᔪᒪᔭᖏᓐᓄᑦ, ᑖᓐᓇ ᖁᕕᐊᓇᕕᔾᔪᐊᓚᐅᖅᑐᖅ 
ᓴᖅᑭᖅᑎᕈᓐᓇᓚᐅᕋᒃᑯ ᑕᕝᕙᓂ ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐃᓱᒪᔪᒍᑦ ᐃᑲᔪᖅᑐᖅᑕᕗᓪᓗ ᑕᒪᒃᑯᐊ ᐱᒋᓇᓱᒋᒐᑦᑎᒍ. ᑭᓯᐊᓂ ᐅᖅᓱᐋᓘᑉ 
ᒥᔅᓵᓄᑦ ᐱᓕᕆᐊᖑᓪᓚᕆᓕᖅᐸ ᑕᒃᐹᓂ ᑲᔾᔨᖓᑕ ᖃᓂᒋᔮᓂ ᐊᒻᒪᓗ ᓯᑯᑦᑕᖅᑐᖅ ᐊᐅᒍᓐᓇᖏᑦᑑᑉ ᐊᑯᓐᓂᖓᓂ 
ᑕᐃᒪᐃᓪᓚᕆᓐᖏᒪᒡᒎᖅ?  
 
ᑕᐃᒃᑯᐊ ᐃᓕᓯᒪᔪᓪᓚᕇᑦ ᓚᓐᑕᓐᒥᐅᑦ ᐃᒫᒃ ᐅᖃᖅᓯᒪᔪᖃᕐᒪᑕ, ᑕᒪᓐᓇᒎᖅ ᐃᑲᔪᖅᑐᕐᓇᖅᑑᒐᓗᐊᖅ ᓲᕐᓗ 
sympathize, personal level ᐅᖃᕋᑖᕐᒪᑦ ᓯᕗᓕᖅᑎ, ᓯᑯ ᐊᒻᒪ ᓱᕐᓗ ᐃᑳᕐᕕᐅᖃᑦᑕᖅᖢᓂᑦ. ᑭᓯᐊᓂᓕᒎᖅ 
ᒪᓕᒐᐃᑦ ᐱᓪᓗᒋᑦ, ᑕᒪᑐᒧᖓᒎᖅ ᓴᖅᑯᒥᔪᖅᑕᖃᓐᖏᒻᒪᑦ ᑲᓇᑕ ᓄᓇᕗᓪᓘᓐᓃᑦ ᓇᖕᒥᓂᕆᓪᓚᕆᓕᖅᐹ.  
 
ᑕᒪᓐᓇ ᐱᔾᔪᑎᒋᓪᓗᒍ ᐃᓚᐅᔭᕆᐊᖃᖅᑐᒍᑦ ᓄᓇᕗᑦ ᑕᒃᐸᖕᓇ ᑭᓇᒧᑦ ᓇᖕᒥᓂᕆᔭᐅᓂᖓ ᐅᑭᐅᖅᑕᖅᑑᑉ ᑭᒡᓕᐊᑕ 
ᐃᓗᐊᓂᒎᖅ ᑕᒃᐹᓂ ᑕᒪᓐᓇ ᐱᓕᕆᐊᖑᓪᓚᕆᓕᕐᒪᑦ. ᓯᕗᓕᖅᑎ, ᐃᒻᒪᖃ ᑖᒃᑯᐊ ᐊᐱᖅᓱᕋᔭᕈᕕᑦ ᖃᓄᖅ ᑕᐃᒃᑯᐊ 
ᑲᑎᒪᓚᐅᖅᑎᓪᓗᒋᑦ ᒪᐃ-ᖑᑎᓪᓗᒍ ᖃᓄᐃᓕᕚᓪᓕᖅᓯᒪᓕᕐᒪᖔᑕᖃᐃ ᑖᓐᓇ ᓄᓇᕗᒻᒥᐅᓄᑦ 
ᐅᓂᒃᑳᕈᓐᓇᕋᔭᖅᑕᐃᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐊᐅᓚᓐᖏᑕᕋᓗᐊᕗᑦ ᑭᓯᐊᓂ  

ᐃᑲᔪᕕᔾᔪᐊᖏᓐᓇᓂᐊᖅᑕᕗᑦ ᒐᕙᒪᑐᖃᒃᑯᑦ ᑕᒪᑦᑐᒥᖓ ᑲᒪᔨᓪᓚᕆᐅᒻᒪᑕ ᐊᒻᒪᓗ ᑭᒡᒐᑐᖅᑎᐅᓪᓗᑎᑦ ᐅᕙᑦᑎᓐᓂ 
ᑕᒪᒃᑯᓂᖓ.  
 
ᐃᓕᑐᐃᓐᓇᕈᓐᓇᖏᓐᓇᑕ ᒐᕙᒪᐅᓗᑕ, ᑭᓯᐊᓂ ᐅᖃᐅᔾᔪᐃᓇᕐᓂᐊᖅᑕᕗᑦ ᑕᒪᓐᓇ ᐅᓪᓗᒥ ᐊᑐᖅᑕᕗᑦ 
ᐅᐸᒐᓱᒃᑕᕗᑦ, ᑐᓴᕐᓂᖅᑐᖅ, ᑕᑯᒥᓇᖅᑐᖅ, ᐱᔭᕇᓵᖁᓪᓗᑎᒍᓗ ᓯᓚᑎᑦᑎᓐᓂᒃ ᑕᑯᔅᓴᐅᑎᐊᕐᓂᐊᕋᑦᑕ.  
 
ᑕᒪᓐᓇ ᐃᒪᖅ ᕿᑭᖅᑕ ᐊᑯᓐᓂᖓᓃᑦᑐᑦ ᑲᓇᑕᒧᑦ ᐃᓚᒋᔭᐅᒻᒪᑕ ᐊᒻᒪᓗ ᑕᒫᓂᒥᐅᑕᑐᖃᕐᓄᑦ ᐃᓄᓐᓄᑦ 
ᐊᑐᐃᓐᓇᖅᑐᓂᑦ.  
 
ᑎᒍᒥᐊᖅᑕᐅᓕᖅᑲᑕ ᑕᒪᓐᓇ ᐃᓕᓴᕆᔭᐅᑦᑎᐊᕈᓐᓇᖅᓯᓛᕐᖓᑦ ᓯᓚᑎᑦᑎᓐᓄᑦ ᑕᕝᕙ ᓴᓐᖏᔾᔪᑎᒋᕕᔾᔪᐊᖅᑕᕗᑦ 
ᑕᑉᐹᓂ ᖁᑦᑎᑦᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ.  
 
ᐊᐱᖅᑯᑦ 673 - 2(4): ᓇᓄᐃᑦ ᑲᒪᒋᔭᐅᓂᖏᑦ ᓄᓇᕘᒥᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᖃᖅᑎᓯᔩ, ᐊᕙᑎᓕᕆᔨᒃᑯᑦ ᒥᓂᔅᑕᖓᓂᑦ ᐊᐱᕆᑲᐃᓐᓇᕈᒪᒐᒪ.  
 
ᖃᐅᔨᒪᒐᑦᑕ ᑕᒫᓂ ᓄᓇᕘᑎᓂᑦ ᓇᓄᕐᓂᑦ ᐃᓱᒫᓘᑎᖃᕋᑦᑕ. ᑖᒃᑯᐊ ᓄᓇᓕᓕᒫᑦ ᓄᓇᕗᒻᒥᐅᓕᒫᑦ ᑖᒃᑯᓂᖓ 
ᓇᓄᕐᓂᑦ ᐃᓱᒫᓗᒍᑎᖃᖅᐸᒻᒪᑕ. ᐅᓇᐅᓇ ᒥᓂᔅᑕ ᑐᓴᖅᑎᑕᐅᒪᓕᕐᒪᖔᖅ ᖃᐅᔨᒪᓐᖏᑕᕋ ᑭᓯᐊᓂ ᐃᒻᒪᖃ 
ᖃᓄᒐᓚᒃ ᑕᐃᒃᑯᐊ ᑐᓴᖅᓯᒪᔪᐃᑦ ᐱᓕᕆᔨᖁᑎᖏᑦ ᖃᐅᔨᒪᔭᒃᑲ ᑕᐃᓐᓇ ᑐᓴᖅᑎᓯᐅᑎᐅᓂᐊᓚᐅᕐᒪᑦ?  
 
ᐃᓛᖏᓐᓇ ᓇᓄᕐᒥᑦ ᑐᖁᖓᔪᖃᓚᐅᕐᖓᑦ ᓴᓂᑭᓗᐊᕐᒧᑦ ᐅᖓᓯᑦᑑᓗᐊᕋᓂ. ᒥᓂᔅᑕᖃᐃ ᑐᓴᖅᑎᔪᓐᓇᖅᐹᖓ 
ᑕᐃᓐᓇ ᓇᓄᖅ ᑐᖁᖓᓚᐅᖅᑐᖅ ᖃᓄᖅ ᐱᓕᕆᐊᕆᔭᐅᓂᕐᒪᖔᖅ ᑖᒃᑯᓄᖓ ᐊᕙᑎᓕᕆᔨᒃᑯᑦ ᐱᓕᕆᔨᖏᓐᓄᒃ? 
ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᑐᓂᔭᐅᓚᐅᖅᑐᖅ ᐱᓕᕆᐊᕆᔭᐅᓇᓱᐊᖅᓯᒪᔪᖅ. ᑭᓯᐊᓂ, 
ᑕᐃᒃᑯᐊ ᐃᓚᖏᑦ ᑎᒥᖓᑕ ᐱᑕᖃᐅᓐᖏᒻᒪᑕ ᑕᕝᕙᓂ ᕿᒥᕐᕈᔭᐅᑦᓯᐊᕋᓱᐊᖅᑐᖅ ᖃᓄᖅ ᐱᔾᔪᑎᖃᕐᓂᕐᒪᖔᖅ 
ᐆᒻᒪᖏᔾᔪᑎᖃᕐᓂᕐᒪᖔᖅ.  
 
ᑭᓯᐊᓂ ᒫᓐᓇᒧᓄᑦ ᑐᑭᓯᒪᓇᓗᐊᓐᖏᑦᑐᖅ ᑕᐃᓐᓇ ᐱᑐᖃᓪᓚᕆᒐᓚᐅᒻᒪᕆᓕᖅᑎᓪᓗᒍ  

ᓇᓂᔭᐅᓚᐅᖅᑐᒥᓂᐅᑎᓪᓗᒍ ᑕᐃᒪᐃᓐᓂᕐᖓᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ.  
 
ᐊᐱᖅᑯᑦ 674 - 2(4): ᐃᑳᕆᐊᕈᑦ ᒪᑐᔭᐅᓂᖓᑦ ᐊᕐᕕᐊᕐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᐊᓂᔾᔪᓯᒋᓚᖓᔭᕋ. ᐊᐱᖅᑯᑎᒋᓚᖓᔭᕋ ᑖᒃᑯᓄᖓ CG&S-
ᑯᓐᓅᕙᓪᓚᐃᔪᖅ ᕼᐊᒻᒪᓚᒃᑯᓐᓂ ᐱᓕᕆᐊᖑᔪᖅ ᐊᐱᖅᑯᑎᒋᓚᖓᒐᒃᑯ. ᐃᒻᒪᖃ ᓴᓂᑦᑎᐊᕐᓃᑦᑐᖅ 
ᐃᖏᕐᕋᔪᓕᕆᔨᓂᖔᖅᑐᖅ ᐃᑲᔪᕆᐊᖃᕐᓂᖅᐸᑦ ᑭᐅᖃᑕᐅᔪᓐᓇᓚᖓᒻᒪᑦ.  
 
ᐅᖃᖅᑏ, ᐅᓇ ᑖᓐᓇ ᑐᓴᐅᒪᑦᓯᐊᕋᓗᐊᕐᒪᖔᑦ ᑕᐃᑦᓱᒥᖓ ᖃᐅᔨᓴᖅᑎᐅᔫᑉ ᒪᑯᓂᖓ ᐃᑲᕉᑎᓂᑦ ᑰᒐᓛᓂᑦ 
ᑰᓂᒡᓗ ᐅᒃᑯᐊᖅᑕᐅᓚᐅᕐᒪᑦ ᐊᕐᕕᐊᓂᑦ ᐅᐱᕐᖔᖅ, ᑐᕙᐃᕋᑖᑦᑎᐊᖅᑎᓪᓗᑕ ᐅᒃᑯᐊᖅᑐᕕᓂᐅᓚᐅᕐᖓᑦ ᑕᐃᓐᓇ, 
ᐅᑯᐊᖅᓯᒪᐃᓐᓇᓕᖅᖢᓂᓗ ᑐᓴᐅᒪᑦᑎᐊᕋᓗᐊᕐᒪᖔᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔨ. ᑕᕝᕙ ᑐᓴᕈᑎᓂᑦ ᕿᓂᖅᐳᖓ ᑕᒪᒃᑯᐊ 
ᖃᐃᑕᐅᖃᑦᑕᕐᒪᑕ ᐅᓂᒃᑳᕐᕕᐅᖃᑦᑕᖅᓱᑕᓗ. ᑭᓯᐊᓂ ᑕᐃᓐᓇ ᐊᕐᕕᐊᕐᒥᑦ ᐃᑳᕐᕕᒃ ᑐᓴᓚᐅᓐᖏᑕᕋ 
ᖃᓄᐃᓕᕋᓗᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᑐᓴᖅᓴᐅᓐᓂᕈᒪ, ᐃᓛᒃ ᐅᐊᑲᓪᓚᖔᖑᒐᓗᐊᖅ. ᑕᐃᓐᓇ ᓇᓪᓕᐅᒃᑯᒫᑐᐊᑦᑎᐊᕆᓪᓗᑎᒍᑦ 
ᓂᐅᕕᕐᕕᒃᑕᖃᖅᖢᓂᓗ ᑕᐃᑲᓂ ᖃᓂᒋᔭᖓᓂᑦ, ᑕᒃᐱᑯᖓ ᐃᒥᖅᑕᕐᕕᐊᓗᖕᒧᑦ ᐃᑭᑦᑐᖃᓕᕌᖓᑦ 
ᐅᑎᖅᑲᑕᕋᕐᕕᐅᓲᖅ ᖃᑦᑎᕆᓇᓱᐊᖅᑐᓄᑦ ᐊᒻᒪᓗ ᑕᐃᓐᓇ ᐱᖃᑎᒐᓗᐊᖓ ᑕᐅᕘᓇ ᓴᓂᐊᒍᑦ 
ᐅᖓᓯᒋᐊᔪᒃᑕᖓᒎᖅᑐᖅ ᐅᐱᕐᖔᒃᑯᑦ ᐊᑐᒐᒃᓴᐅᖏᒻᒪᑦ ᓄᖑᖃᑦᑕᕐᒪᑦ. 
 
ᐅᑭᐊᒃᓵᕌᓘᓕᖅᖢᓂᓗ ᑕᐃᒪᓐᓇᐃᑦᑑᖕᒪᑦ, ᑕᐃᒃᑯᐊ ᖃᐅᔨᓴᖅᑎᑦ ᒐᕙᒪᒃᑯᓐᓂᑦ ᓴᓇᔨᑦ 
ᓈᒻᒪᒋᖏᓪᓚᕆᒐᓱᒋᓕᕋᒃᑭᓪᓕ. ᐊᕐᕌᓂ ᑕᐃᒪ ᖃᐅᔨᓴᖅᑕᐅᔭᕆᐊᖃᓚᐅᖅᑐᖅ ᐅᖓᑖᓂᓪᓘᓃᑦ ᐊᑯᓂᐊᓗᑦ 
ᑕᐃᒪᐃᑦᑑᓕᕐᒪᑦ. ᐊᕐᕋᒎᓂᐊᖅᑐᒥᑦ ᐸᕐᓇᒋᐊᖃᓚᐅᖅᑐᕕᓂᐅᔪᒃᓴᐅᒋᓪᓗᑎᑦ ᑕᑯᓪᓗᒍᓪᓗ ᓈᒻᒪᖏᒻᒪᑕ 
ᐅᒃᑯᐊᖅᖢᒍᓗ ᐊᓱ. ᐅᖃᓐᖏᖦᖢᑎᒡᓗ ᕼᐊᒻᓚᒃᑯᓐᓄᑦ ᐅᓇ ᓴᓇᔾᔪᑎᒃᓴᖓᓂᑦ ᑐᓂᓂᐊᖅᑲᒃᓯ, ᑐᒃᓯᕌᓪᓚᒋᐊᕆᑦᑎ 
ᐅᑭᐅᖅᑳᖅᑎᓐᓇᒍ ᓴᓇᔭᐅᓚᖓᕗᑦ. 
 
ᑕᐃᒪᓐᓇᐃᑦᑐᓂᑦ ᑐᓴᒐᓚᓚᐅᖏᑎᐊᖅᐲᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒪᒥᐊᓇᐅᒐᓗᐊᖅ ᐃᑭᔾᒧᑎᖓ ᐅᖃᕈᑎᕕᑦ 
ᐊᑲᐅᓈᖅᓯᒪᓐᖏᑲᐃᓐᓇᕐᖓᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔨ. ᐄ, ᑕᐃᓐᓇ ᑐᓴᓚᐅᓐᖏᑕᕋ ᐊᐅᓚᔨᓐᖏᓐᓇᒃᑯᓘᓐᓃᑦ 
ᑭᓯᐊᓂ ᑕᒪᓐᓇᑦᑕᐅᖅ ᐸᕐᓇᐅᑎᒃᑯᑦ ᐃᓗᐊᓃᒋᐊᖃᕐᓂᐊᕐᒪᑦ ᐊᑭᑎᔫᑎᓃᒋᐊᖃᖅᑐᒃᓴᐅᖕᒥᖕᒪᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ, ᖁᔭᓐᓇᒦᒃ ᖃᐅᔨᒪᑎᑕᐅᖏᓐᓇᕕᓪᓘᓐᓃᑦ ᐱᓪᓚᕆᐅᖏᓐᓂᖓᓂᑦ 
ᓇᓗᓇᐃᒃᑯᑕᐅᒃᑲᓐᓂᖅᐳᖅ ᑕᒪᓐᓇ, ᐃᓱᒪᒋᔭᐅᑦᑎᐊᖏᓐᓂᖓᓂᑦ. ᐃᓛᒃ ᐱᒋᐊᕈᓐᓇᓚᖓᕗᑎᖅᑲᐃ ᖃᐅᔨᒋᐊᕐᓗᒍ 
ᖁᐊᖅᑳᖅᑎᓐᓇ ᕼᐊᒻᓚᒃᑯᑦ ᑕᒪᓐᓇ ᐋᖅᑭᐅᒪᑎᓐᓇᓱᐊᓲᕆᖕᒪᒍᓕ ᓇᖕᒥᓂᖅ ᓲᖃᐃᒻᒪ ᑲᒪᔨᐅᒐᒥ. ᑕᒡᕙ 
ᐋᖅᑭᒃᑕᐅᖏᑉᐸᑦ ᖁᐊᕈᔾᔭᐅᒍᑦᑕ ᐅᐱᑦᖔᖅ ᖃᓄᐃᓕᖓᓂᐊᕐᒪᖔᑦᑕ ᑕᒪᑐᒥᖓ ᓇᓗᓄᖅᓯᑎᐊᖅᓯᒪᖕᒪᑦ. 
 
ᓂᐅᕕᕐᕖᑦ ᑕᐃᑲᓂ ᐃᓱᐊᓃᑦᑐᑦ ᐊᖅᑯᑎᖃᑦᑕᕈᓐᓃᖅᓯᒪᖃᑦᑕᖅᖢᑎᐅᖕᒪᑕ  ᑕᒪᒃᑯᓄᖓ ᐅᖁᒪᐃᑦᑐᓄᒡᒎᖅ 
ᐅᒃᑯᐊᑦᑎᐊᒻᒪᕆᒃᖢᓂ ᐅᕿᓐᓂᖅᓴᐅᔪᓄᑦ ᐊᔪᖏᑎᑦᓯᓇᓂᓗ. ᐃᒫᒃ ᐅᒃᑯᐊᓪᓚᑦᑖᖅᖢᒍ 
ᐊᑐᖅᑕᐅᖁᓐᖏᑎᐊᓪᓚᕆᓕᖅᖢᒍ ᐱᔪᒪᖕᒪᑦ. ᐃᒻᒪᖃ ᖃᐅᔨᒋᐊᕋᔭᕈᕕᑦ ᐊᒻᒪᓗ ᐱᓕᕆᖃᑎᖃᕆᐊᕐᓗᑎᑦ 
ᓴᓇᔪᖁᑎᑦᑎᓐᓂᑦ ᐱᓇᔭᕈᕕᑦ ᐃᒻᒪᖃ ᐊᓐᖑᑎᓇᔭᖅᑐᒃᓴᐅᔫᒐᓗᐊᖅ ᑕᐃᒪᐃᓘᕈᓐᓇᕋᔭᖅᐳᑎᖅᑲᐃ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᖃᐅᔨᒋᐊᕐᓂᐊᑕᒻᒪᕆᐊᓗᒐ ᐊᒻᒪᓗ ᑕᐃᒃᑯᐊ 
ᒫᓐᓇ ᑐᓵᖕᒪᑕ ᖁᑎᑦᑐᒥᑦ ᑕᐃᒃᑯᐊ ᓴᓇᔨᐅᖃᑦᑕᖅᑐᑦ GCS-ᑯᓐᓂ, ᑕᐃᑲᓂ ᑎᑎᕋᕐᕕᖏᓐᓂ TV-ᖃᐅᔭᕐᒪᑕ 
ᐅᕙᑦᑎᓐᓂ ᑕᐅᑐᒃᑐᑦ, ᑐᓴᕋᓐᓈᖅᖢᑎᒡᓗ. ᐱᓕᕆᓕᕆᑦᓯ ᑕᐃᒪ ᑎᓕᕙᒃᑲ ᐱᒻᒪᕆᒃᑐᒥᑦ ᑎᓕᓯᕗᖓ ᑕᒪᓐᓇ 
ᐱᒻᒪᕆᐅᖕᒪᑦ ᖃᐅᔨᒋᐊᓚᐅᕆᔅᓯ ᖃᓄᐃᒻᒪᖔᑦ ᐊᒻᒪ ᐅᖃᐅᔾᔭᐅᑲᐅᑎᒋᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᐅᖃᑎᒃᑲ ᐅᔾᔨᕆᓂᐊᕐᒥᔭᓯ ᓯᕿᓐᖑᔭᕋ ᐊᐱᖅᓱᓐᓇᐅᑉ ᒫᓐᓇ 
ᓄᑯᑲᐃᓐᓇᒥᒻᒪᑦ. ᑲᑎᒪᔾᔪᑎᒃᓴᑎᓐᓅᕐᓗᑕ, ᑲᑎᒪᔾᔪᑎᔅᓴᑦᑕ 7-ᒋᔭᖓ, ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8, 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9, ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᐊᑎᓕᐅᕐᓯᒪᔪᑦ. ᐱᑕᖃᙱᑉᐸᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᐊᒻᒪᓗ 
ᑲᑎᒪᔨᕋᓚᖑᑲᐃᓐᓇᖅᑐᑦ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. 
ᑭᒡᒐᑐᖅᑎ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 021 - 2(3): ᒪᓕᒐᒃᓴᖅ 41, ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ 

ᒪᓕᒐᖅ, 2008-2009 (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᐱᖁᔭᒃᓴᖅ 41 ᐃᓱᒪᒋᔪᓐᓇᐃᖅᑕᐅᓂᖏᑦ 
ᐊᑭᓕᒃᓴᐃᑦ ᐱᖁᔭᕐᔪᐊᖅ 2008-09 ᕿᒥᕐᕈᓇᒃᑕᐅᓚᐅᕐᒪᑦ ᑲᑎᒪᔨᕋᓛᖏᓐᓄᑦ ᒐᕙᒪ ᐊᐅᓚᓂᖏᓐᓄᑦ 
ᓵᑕᒃᓴᐅᓂᖏᓐᓄᓪᓗ ᐱᖁᔭᒃᓴᖅ. ᑲᑎᒪᑐᐃᓐᓇᕈᑕᐅᔪᓐᓇᕐᓯᔪᖅ. 
 
ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᑐᙱᑲᐃᓐᓇᖁᓪᓗᒍ 68(6) ᐱᖁᔭᒃᓴᖅ 41 ᑲᑎᒪᑐᐃᓐᓇᖅᑐᓄᑦ 
ᐃᓕᔭᐅᑦᓴᐅᑎᒋᖁᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᒪᓕᒐᓕᐅᖅᑏᑦ ᑖᓐᓇ ᐊᖏᖅᑳ ᑖᓐᓇ ᐱᖁᔭᔅᓴᖅ 41 
ᕿᒥᕐᕈᔭᐅᑦᑕᐅᑎᒋᖁᓪᓗᒍ ᑲᑎᒪᑐᐃᓐᓇᓕᖅᑲᑕ? ᐊᖏᕐᖓᑕ, ᑖᓐᓇ ᐱᖁᔭᔅᓴᖅ 41 ᑐᓐᓂᖁᑕᐅᓂᐊᓕᖅᑐᖅ 
ᑲᑎᒪᑐᐃᓐᓇᓕᖅᑲᑕ.  

ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᒪᖁᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᐱᑕᖃᒃᑲᓂᙱᑉᐸᑦ, 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ. ᓯᕗᓕᖅᑎ 
ᐅᑲᓕᖅ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 284 - 2(4): ᐅᑭᐅᖅᑕᖅᑐᒥᐅᑉ ᓯᕗᓕᖅᑎᖏᑦ ᑲᑎᒪᖃᑎᖃᕐᓂᖏᑦ ᑲᓇᑕᐅᑉ 

ᓯᕗᓕᖅᑎᐊᓂᒃ (ᐅᑲᓕᖅ)  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᐊᓚᒃᑲᐃᔪᓐᓇᕋᒪ ᑕᕝᕗᖓ 
ᑲᑎᒪᕕᑦᑎᓐᓄᑦ, ᑖᒃᑯᐊ ᑎᑎᕋᕐᓯᒪᔪᑦ ᐅᓂᒃᑳᒐᐃᑦ: 
 

• ᓯᕗᓕᖅᑎᐅᓪᓗᑕ ᐅᑭᐅᖅᑕᖅᑐᒥ Prime Ministerᒥ ᑲᑎᒪᖃᑎᖃᓚᐅᕋᑦᑕ ᐋᒡᒌᓯ 28, 2008ᒥ. ᑖᒃᑯᐊ 
ᐅᓂᒃᑳᒐᐃᑦ.  

 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖏᑦ ᒪᐅᙵᖅᑕᐅᑲᐃᓐᓇᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ 
ᑕᐹᕐᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 285 - 2(3): ᒪᒃᑯᓄᒃᑐᓄᑦ ᑮᓇᐅᔭᐃᑦ ᑕᖅᑭᕐᓯᐅᑎᒧᑦ ᐃᑲᔫᑕᐅᔪᓐᓇᖅᑐᓄᑦ 

ᑮᓇᔭᐃᑦ ᑲᓇᑕᒥᑦ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 286 - 2(3): ᒐᕙᒪᒃᑯᑦ ᐊᑐᖅᑕᕕᓂᖏᑦ ᑮᓇᐅᔭᐃᑦ 2006-2007 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᑯᓂᖓᐅᑯᐊ ᓴᖅᑭᔪᒪᓪᓗᖓ. ᐅᓇ ᓯᕗᓪᓕᖅ ᑖᒃᑯᓂᖓ 
ᒪᒃᑯᒃᑐᓄᑦ ᐃᑲᔫᑎᒃᓴᖅ ᑕᖅᑭᕐᓯᐅᑎᑦ ᐃᓛ ᐅᓪᓗᕐᓯᐅᑎᑦ ᑮᓇᐅᔭᐃᑦ ᓇᑭᑦ ᐃᑲᔫᑕᐅᔪᓐᓇᖅᑐᑦ ᑲᓇᑕᒥᓗ 
ᓄᓇᕘᒥᓗ ᐱᔪᓐᓇᕐᒪᖔᑕ. 
 
ᑖᒃᑯᐊ ᒪᒃᑯᒃᑐᑦ ᑲᑎᒪᑎᓪᓗᒋᑦ 2008ᒥ ᑐᒃᓯᕌᖑᓚᐅᖅᑐᑦ ᐊᒻᒪᓗ ᑖᒃᑯᐊ ᒫᓐᓇ ᐊᐅᓪᓚᖅᑎᑕᐅᕙᓪᓕᐊᓪᓗᑎᒃ 
ᒪᒃᑯᒃᑐᓕᕆᔩᑦ ᑲᑎᒪᔨᖏᓐᓄᑦ.  
 
ᐊᒻᒪᓗ ᐅᖃᖅᑎᑦᑎᔩ, ᑖᒃᑯᐊ public accounts 2006-07, ᑖᒃᑯᐊ ᓴᖅᑭᑦᑐᒪᓪᓗᒋᑦ ᒫᓐᓇ 
ᐊᙳᑎᓯᒪᔪᐊᖕᓅᓕᕐᒪᑕ ᑮᓇᐅᔭᐃᑦ ᐅᓂᒃᑳᖅᑕᐅᔭᕆᐊᖃᕐᓂᖏᓐᓂᒃ. ᐊᒻᒪᓗ 2007-08 ᒫᓐᓇ ᑕᒪᓐᓇ 
ᐃᖏᕐᕋᑦᑎᐊᖅᑐᖅ ᓱᓕ ᐃᖅᑲᓂᐊᕐᓯᒪᙱᑦᑐᖅ ᑭᓯᐊᓂ ᑖᒃᑯᐊ ᐅᓂᒃᑳᕆᔪᓐᓇᓛᕐᖢᑎᒍᑦ ᑖᒃᑯᐊ ᑕᕝᕙ 2006-
2007ᒧᑦ ᐃᖅᑲᓂᐊᕐᓯᒪᔪᑦ ᓴᖅᑭᑦᑐᒪᓪᓗᒋᑦ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᐅᙵᖅᑕᐅᑲᐃᓐᓇᓂᐊᕐᖓᑕ ᑎᑎᖅᑲᖁᑎᖏᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑏᑦ.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 287 - 2(3): 2008-ᒥᑦ ᒪᒃᑯᒃᑐᑦ ᒐᕙᒪᐅᓐᖑᐊᕐᓂᖏᓐᓄᑦ ᓄᓇᕘᒥᑦ (ᐅᑲᓕᖅ) 
 
ᖁᕕᐊᒋᓪᓗᒍ ᐅᓪᓗᒥ ᓴᖅᑭᕈᒪᕙᒃᑲ ᐃᓕᔅᓯᓐᓄᑦ ᑖᒃᑯᐊ 2008ᒥ ᓄᓇᕘᒥ ᐃᓅᓱᑦᑐᐃᑦ ᑲᑎᒪᔨᐅᙳᐊᕐᓂᖏᑕ 
ᑲᑎᒪᔾᔪᑎᒥᓂᖏᑦ. ᐊᐱᕆᕙᔅᓯᓗ ᑖᒃᑯᐊ ᐅᐱᒍᓱᖃᑎᒋᔪᒪᓪᓗᓯ ᐃᓕᓐᓂᐊᖅᑏᑦ ᐱᖃᑕᐅᓚᐅᕐᖓᑕ ᑕᒫᓂ ᐊᕐᕌᒍᒥ 
ᐃᓅᓱᑦᑐᐃᑦ ᑕᕝᕙᓂ ᑲᑎᒪᔨᐅᙳᐊᖃᑕᐅᑎᓪᓗᒋᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᙱᑉᐸᑦ. 
ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᒍᑏᑦ ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᒍᑏᑦ ᐱᖁᔨᕗᖔᕈᑎᒧᑦ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. 
ᐱᖁᔭᔅᓴᐃᑦ 7, 20, 21, 40 ᐊᒻᒪᓗ 41. ᑖᓐᓇ ᒥᔅᑕ ᐋᕆᐊᒃ ᐃᔅᓯᕙᐅᑕᐅᓂᐊᖅᑐᖅ.  
 
ᒫᓐᓇ ᑲᔪᓯᓚᐅᓐᖏᓂᑦᑎᓐᓂ, ᑲᑎᒪᑐᐃᓐᓇᓂᐊᖅᑐᓄᑦ, ᓇᓗᓇᐃᖅᓯᕕᒋᔪᒪᕙᔅᓯ ᑕᐅᓇᓂ ᓯᕗᕌᓂ 
ᒪᓕᒐᓕᐅᕐᕕᐅᑉ, ᓯᓚᑖᓂᑦ, ᓱᓪᓗᑯᑖᑦᑎᓐᓂ. ᑕᐃᒃᑯᐊ ᐃᓄᐃᑦ ᐆᒃᑐᕋᐅᑎᖏᓐᓄᑦ ᐋᖅᑭᑎᖅᑕᐅᓯᒪᔪᑦ 
ᓴᖅᑭᖅᑕᐅᓯᒪᒻᒪᑕ ᑕᑯᔭᔅᓴᕈᖅᑎᑕᐅᓯᒪᓪᓗᑎᑦ. ᐊᐱᕆᕙᔅᓯ ᑖᒃᑯᐊ ᐱᕕᖃᕈᔅᓯ ᒫᓐᓇ ᓄᖅᑲᖓᑲᐃᓐᓇᓂᑦᑎᓐᓂ 
ᑕᐃᓇᓂ ᓯᓚᑖᓂ ᐋᖅᑭᓱᖅᑕᐅᓯᒪᔪᑦ ᑕᑯᔭᖅᑐᖅᑕᐅᖁᓪᓗᒋᑦ.  
 
ᐊᒻᒪ ᑲᔪᓯᓚᐅᓐᖏᓂᑦᑎᓐᓂ, ᓄᖅᑲᖓᑲᐃᓐᓇᓂᐊᖅᑐᒍᑦ 30-ᒥᓂᔅᓯᒥᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:30ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:05ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ: ᑕᐃᒪ ᑲᑎᒪᖁᔨᓕᕐᒥᒐᒪ ᒫᓐᓇ. ᑕᕝᕙᓂ ᑲᑎᒪᔾᔪᑎᔅᓴᑦᑎᓐᓂᑦ ᐱᓕᕆᐊᔅᓴᖃᕋᑦᑕ ᐱᖁᔭᒃᓴᖅ 7, 
20, 21, 40 ᐊᒻᒪ 41. ᖃᓄᖅ ᐱᓕᕆᔪᒪᕕᓯ ᑲᑎᒪᔨᐅᔪᓯ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᒋᔪᒪᔭᕗᑦ ᕿᒥᕐᕈᓇᕐᓂᖅ ᐱᖁᔭᓴᖅ 7-ᒥᑦ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᒻᒥᑦᑕᕐᓂᕐᒧᑦ ᐱᖁᔭᒃᓴᖅ, ᐱᖁᔭᒃᓴᖅ 40, 41, ᐱᕕᔅᓴᖃᕈᑦᑕ ᕿᒥᕐᕈᓇᓐᓂᐊᖅᐳᒍᑦ 
ᐊᓯᖏᓐᓂᑦ ᐱᖁᔭᒃᓴᓂᒃ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᑉᐱᑖ ᑖᓐᓇ ᐱᓕᕆᐊᕆᔪᒪᓪᓗᑎᒍ ᐱᖁᔭᒃᓴᖅ 7-ᒥᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖓ ᓴᐳᑎᔭᐅᓯᒪᓂᖓᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᕋᔅᓯ. ᑕᐃᒪ ᑖᓐᓇ ᐊᐱᕆᔪᒪᕙᕋ ᒥᓂᔅᑕᐅᔪᖅ ᐱᓕᕆᐊᓕᒃ 
ᐃᓕᖅᑯᓯᓕᕆᓂᕐᒥᑦ, ᒥᓂᔅᑕ ᑕᐹᕐᔪᒃ ᒪᑐᐃᖅᓯᔾᔪᑎᒥᓐᓂᒃ ᐅᖃᓪᓚᖁᓪᓗᒍ. ᒥᓂᔅᑕ ᑕᐹᕐᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑎᑦᑎᔩᓚᑲᑕᓐᓂᐊᖅᐳᖓᖃᐃ, ᐃᒃᓯᕙᐅᑖᓕᒻᒪᒃᓴᕐᓗᖓ ᑭᓯᐊᓂ, 
ᐅᖃᖅᑎᑦᑎᔨᐅᑲᑕᒃᑲᕕᒃ. ᐃᓛᒃ, ᑖᓐᓇ ᖁᕕᐊᓱᒻᒪᕆᑦᑐᐊᓘᔪᖓ ᐅᐱᒍᓱᑦᑐᖓᐃᓛᒃ ᒫᓐᓇ ᑕᕝᕙᓃᑦᑐᓐᓇᕐᓂᑎᓐᓂᑦ. ᐅᓪᓗᒥ 
ᒫᓐᓇᐅᔪᖅ ᐃᑉᐱᓐᓇᑦᑎᐊᒻᒪᕆᑦᑐᒥᒃ ᐳᐃᒍᖅᑕᐅᔾᔮᔪᓐᓃᖅᑐᒥᒃ ᑎᑭᐅᑎᔪᐊᓐᓅᒻᒥᒐᑦᑕ. ᑖᒃᑯᐊ ᒫᓐᓇ ᑎᑭᐅᑎᒋᔾᔪᑎᒋᔭᕗᑦ ᒫᓐᓇ 
ᐊᑐᓕᖅᑕᕗᑦ ᐃᓄᓐᓄᑦ ᐃᑲᔫᑎᖃᒻᒪᕆᓐᓂᐊᓕᕐᒪᑦ ᓄᓇᒥᓐᓂᒃ ᐊᒻᒪᓗ ᒐᕙᒪᖃᕐᓂᑦᑎᓐᓄᑦ. ᑖᒃᑯᐊ ᐊᑐᕐᓗᓂᔾᔪᒃ ᓲᕐᓗ 
ᑕᐅᑐᖅᑰᓚᐅᖅᑕᖏᑦ ᐱᔪᒪᓚᐅᖅᑕᖏᓪᓗ ᑕᒫᓂ ᐃᓅᒐᒥ ᐊᔾᔨᖃᓐᖏᓐᓇᒥᓪᓗ ᐊᒻᒪᓗ ᑕᒪᓐᓇ ᐅᖃᐅᓯᖅ, ᐃᓄᐃᑦ ᐅᖃᐅᓯᖓ 
ᐊᔾᔨᒋᔭᐅᓐᖏᒻᒪᑦ ᓇᓂᓕᒫᖅ.  
 
ᑖᒃᑯᐊ ᑖᓐᓇ ᓲᕐᓗ ᐃᓕᓴᕐᓇᐅᑎᒋᒻᒪᒍ ᐃᒻᒥᓂᒃ. ᐊᐅᓚᓂᕐᒥᓂᒃ, ᐃᓅᓂᕐᓯᒥᒃ, ᓯᕗᓕᖃᕐᓂᕐᒥᓂᓪᓗ. ᑕᒪᓐᓇ 
ᐅᖃᐅᓯᕆᓂᐊᖅᑕᕗᑦ, ᐊᐱᖅᓲᑕᐅᓂᐊᖅᑐᕐᓗ ᑖᒃᑯᐊ ᐱᐊᓂᒃᓯᔪᓐᓇᕐᓂᐊᓕᕐᒥᒻᒪᑦ ᑖᔅᓱᒥᖓ ᒪᓕᒐᒃᓴᐅᓂᐊᖅᑐᒥᒃ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᒻᒥᔪᒪᔪᒥᒃ. ᑖᓐᓇ ᒪᓕᒐᓐᖑᖅᐸᑦ ᓈᒪᔪᒥᑦ ᐱᖁᔭᒃᓴᖅ 7, ᑖᓐᓇ ᓲᕐᓗ ᑭᖑᓪᓕᖅᐸᐅᓂᐊᖅᑐᖅ. ᐃᓛᒃ 
ᐊᑐᕈᓐᓇᖅᓯᓪᓚᕆᓐᓂᐊᓕᖅᑐᖅ ᐃᓄᐃᑦ ᑕᐅᑐᖅᑰᖅᑕᖓᓂᑦ, ᐃᓄᐃᑦ ᐅᖃᐅᓯᖓ ᐊᑐᕈᓐᓇᕐᓂᐊᕐᓗᒍ ᓴᓇᓂᕐᒥᓂᒃ, 
ᓴᓇᕝᕕᖓᑦᑕ ᐃᓗᐊᓂ, ᐃᓕᓐᓂᐊᕐᕖᑦ ᐃᓗᐊᓂ ᐊᒻᒪᓗ ᐃᓅᓯᕆᕙᑦᑕᑦᑎᓐᓂᑦ ᖃᐅᑕᒫᑦ ᑕᒫᓂ ᓄᓇᕗᒻᒥ.  
 
ᐃᒃᓯᕙᐅᑖᖅ, ᐅᑯᐊ ᐊᐱᖅᓲᑕᐅᓚᐅᖅᑎᓐᓇᒍᑦ, ᐅᖃᐅᓯᕆᓚᐅᖅᑎᓐᓇᒋᓪᓗ ᐅᑯᐊ ᓇᓗᓇᐃᕌᕐᔪᒍᒪᕙᒃᑲ ᐱᖁᔭᒃᓴᖅ 7-ᒥ 
ᖃᓄᐃᒻᒪᑦ ᐃᑉᐱᓐᓇᓗᐊᕐᒪᖔᑕ ᐅᕙᑦᑎᓐᓄᑦ. ᐅᖃᐅᓯᕆᖅᑲᐅᔭᒃᑲ, ᐅᓇ ᐅᖃᐅᓯᕆᒃᑲᓐᓂᕐᓗᒍ ᖃᓄᐃᖅᑰᓐᖏᒻᒪᑦ: ᐃᓄᐃᑦ 
ᐊᑯᓂᓗᐊᕌᓗᒃ ᐱᔨᑦᑎᕋᖅᑕᐅᓂᕐᒥᒍᑦ ᓇᒻᒥᓂᒃ ᐅᖃᐅᓯᕐᒥᓂᒃ ᐊᑐᖅᖢᑎᒃ ᐱᔨᑦᓯᕋᖅᑕᐅᓪᓗᑎᒃ ᑕᒪᓐᓇ ᐊᑐᖅᑕᐅᓐᖏᑯᑖᒻᒪᑦ, 
ᐊᑐᖅᑕᐅᓐᖏᓗᐊᖏᓐᓇᖅᑐᐊᓘᒻᒪᑦ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓗᑎᒃ ᐱᔨᑦᑎᕋᖅᑕᐅᓂᕐᒧᑦ. ᑕᒫᓂ ᑲᓇᑕᒥᓕᒫᖑᖅᑰᖅᑐᖅ 
ᑐᑭᓯᒪᔭᐅᕌᓂᓐᖏᓇᑦᑕ ᑖᓐᓇ ᓲᕐᓗ ᐃᑉᐱᒍᓱᑦᑎᐊᕆᐊᖃᕐᓂᑎᓐᓂᑦ ᐊᒻᒪᓗ ᐱᔪᓐᓇᐅᑎᖃᕋᑦᑕ, ᑖᓐᓇᓗ ᐱᔪᓐᓇᐅᑎᒋᔭᕗᑦ 
ᑕᒪᒃᑯᓂᖓ ᓲᕐᓗ ᐊᑐᕐᓗᒍ, ᑕᒪᒃᑯᓂᖓ ᐱᓕᕆᓇᓱᒋᐊᖃᕋᑦᑕ ᑕᒪᒃᑯᐊ ᐅᖃᓪᓚᒍᓐᓇᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ, 
ᑖᒃᑯᐊᑦᑕᐅᖅ ᑕᐃᒪᓐᓇᓪᓗᐊᑦᑎᐊᖅ ᐱᔨᑦᑎᕋᖅᑕᐅᔭᕆᐊᖃᕐᒪᑕ ᐅᖃᐅᓯᖃᖃᑎᒋᔭᑦᑎᓐᓄᑦ, ᒪᕐᕉᔫᓐᓄᒃ ᐅᖃᐅᓰᓐᓄᒃ 
ᐃᓕᓴᕆᔭᐅᓯᒪᔫᓐᓄᒃ. 
 
ᐃᓄᐃᑦ ᐅᖃᐅᓯᖏᓐᓂᑦ ᐊᓯᐊᓂᒃ ᑐᑭᓯᐊᓐᖏᑦᑐᑦ, ᐱᓗᐊᖅᑐᒥᑦ ᑕᒪᒃᑯᐊ ᐃᓐᓇᕆᔭᕗᑦ  ᒫᓐᓇ ᓲᕐᓗ ᒥᒃᖠᑎᑕᐅᓯᒪᒻᒪᑕ 
ᖃᓪᓗᓇᐅᔭᕈᓐᓇᖏᓐᓂᖏᑦ ᐅᕝᕙᓘᓐᓃᑦ ᐅᐃᕖᕈᓐᓇᖏᓐᓂᖏᑦ ᐱᔾᔪᑎᒋᓪᓗᒋᑦ ᑕᒫᓂ ᓄᓇᒥᓐᓂᒃ, ᐊᖏᕐᕋᒥᓐᓂᒃ. ᑕᒪᓐᓇ 
ᖃᓪᓗᓈᑦ ᐅᖃᐅᓯᐊ ᐊᑐᖅᑕᐅᒻᒪᕆᑦᑎᓪᓗᒍ ᐃᓅᓯᑦᑎᓐᓂᑦ ᒪᒃᑯᑦᑐᑦ ᐃᓱᒫᓘᑎᖃᕐᒪᑕ ᑕᒪᓐᓇ ᐅᖃᐅᓯᑐᖃᕕᓂᖅ 
ᐊᓯᐅᕙᓪᓕᐊᓕᓐᖏᒃᑲᓗᐊᕐᒪᖔᖅ, ᖃᒥᑉᐸᓪᓕᐊᓕᓐᖏᒃᑲᓗᐊᕐᒪᖔᑦ ᐃᓄᑦᑐᑦ ᐅᖃᐅᓯᖅ. ᐱᓗᐊᒃᑲᓂᖅᑐᖏᓛᒃ ᑕᒪᒃᑯᐊ 
ᒪᒃᑯᑦᑑᔪᑦ ᓇᒻᒥᓂᖅ ᕿᑐᕐᖏᐅᐸᓪᓕᐊᓪᓗᑎᑦ ᐱᕈᖅᓴᐃᕙᓪᓕᐊᓕᕌᖓᒥ ᑕᒪᓐᓇ ᓱᕐᓗ ᓯᕗᓕᕆᓚᐅᖅᑕᖏᑦᑕ ᐅᖃᐅᓯᖏᓪᓗ 
ᐱᓂᐊᕐᓂᕆᓚᐅᖅᑕᖏᓪᓗ ᓱᕐᓗ ᑐᓐᓂᖅᑯᑕᐅᕙᓪᓕᐊᓐᖏᓗᐊᓕᕐᒪᑕ ᑕᒪᒃᑯᓄᖓ ᓄᑕᕋᕆᔭᐅᔪᓄᑦ.  
 
ᐅᖃᕈᓐᓇᖅᑰᕋᑦᑕ ᐅᖃᐅᓯᖅᐳᑦ ᑖᓐᓇ ᐊᑦᑕᓇᖅᑐᒥᓕᕆᐊᔅᓴᖓᓂᑦ. ᑕᒪᓐᓇ ᐅᖃᑐᐃᓐᓇᕐᓂᖅ ᐅᕿᓗᐊᖅᑐᖅ ᑭᓯᐊᓂᓕ 
ᐆᒻᒪᑎᒥᐅᑕᕆᒋᐊᖃᖅᑕᕗᑦ ᑕᒪᓐᓇ ᐅᖃᐅᓯᖅᐳᑦ ᐃᓄᐃᑦ ᐃᓕᖅᑯᓯᖓᓃᒻᒪᑦ. ᐅᖃᐅᓯᖅᐳᑦ ᒪᓕᒃᖢᒍ ᓯᕗᓕᕆᓚᐅᖅᑕᑎᓐᓂ 
ᐃᓕᑦᑎᕙᓪᓕᐊᕙᒃᑲᑦᑕ ᐊᒻᒪᓗ ᑕᒪᓐᓇ ᐳᐃᒍᔾᔮᕋᓱᐃᖅᐸᖅᖢᑎᒍ. ᑕᒪᓐᓇᓗ ᐅᖃᐅᓯᖅᐳᑦ ᒪᓕᒃᖢᒍ ᐊᕙᑎᒋᔭᕗᑦ ᑕᒫᓂ 
ᐃᓅᕕᒋᔭᕗᑦ ᑖᔅᓱᒧᖓ ᑐᓐᖓᕕᖃᕐᒪᑦ. ᐅᖃᓪᓚᒐᔭᕈᑦᑕ ᑭᒃᑰᒻᒪᖔᑦᑎᓐᓂ ᐊᒻᒪᓗ ᓄᓇᒋᔭᑦᑎᓐᓂ ᐊᕙᑎᒋᔭᑦᑎᓐᓂ ᐊᒻᒪᓗ 
ᑕᒪᒃᑯᐊ ᕿᑐᕐᖓᕆᔭᕗᑦ ᑭᖑᕚᓕᐊᕆᕙᓪᓕᐊᔭᕗᑦ ᑕᒪᒃᑯᓂᖓᑦᑕᐅ ᑐᑭᓯᐅᒪᔭᕆᐊᖃᕐᒪᑕ. ᐅᖃᐅᓯᕐᒥᑦ ᔭᒐᐃᓐᓂᕈᑦᑕ 
ᐅᕝᕙᓘᓐᓃᑦ ᐅᖃᐅᓯᕆᔭᑦᑎᓐᓂ ᐊᓯᐅᔨᓐᓂᕈᑦᑕ ᑖᓐᓇᑦᑕᐅᖅ ᐊᓯᐅᔨᖃᓯᐅᑎᑐᐃᓐᓇᕆᐊᖃᕐᒪᑦ ᑭᒃᑰᒻᒪᖔᑦᑎᓐᓂ 
ᐃᓕᓴᕐᓇᐅᑎᑦᑎᓐᓄᑦ.  
 
ᐊᓪᓛᑦ ᑕᒪᒃᑯᐊ ᐅᖃᐅᓯᑦᑎᓐᓄᑦ ᐅᖃᐅᓯᕗᑦ ᓱᕐᓗ ᐃᖏᕐᕋᐃᓐᓇᕋᓱᓐᓂᐊᖅᐸᑦ ᐃᖏᕐᕋᐃᓐᓇᕋᓱᓐᓂᐊᕋᑦᑎᒍ 
ᓴᓐᖏᑎᓇᓱᓐᓂᐊᕋᑦᑎᒍ, ᐃᓄᐃᑦᑕᐅᖅ ᐃᓕᖅᑯᓯᖏᑦ ᐱᐅᓯᖏᑦ ᑖᔅᓱᒧᖓ ᑐᓐᖓᑦᑎᐊᒻᒪᕆᒻᒪᑕ ᐃᒻᒥᒍᒻᒪᕆᓪᓗ 
ᐊᔾᔨᖃᓐᖏᒃᖢᑎᑦ ᐃᓅᒻᒪᑕ ᑕᒪᒃᑯᐊ ᓄᓇᑦᑎᓃᑦᑐᑦ. ᑕᒪᓐᓇ ᓱᕐᓗ ᑕᐅᑐᖅᑰᖅᑕᕗᑦ ᑕᐃᒪ ᓴᓐᖏᑎᑦᑎᓕᕐᓂᐊᖅᐳᖅ ᑕᒫᓂ 
ᓄᓇᕗᒻᒥ ᑭᓯᐊᓂ ᑕᒪᓐᓇ ᐊᑐᖅᑕᐅᑦᑎᐊᓕᑐᐊᖅᐸᑦ. ᑖᓐᓇ ᑐᐊᕕᐊᕆᖅᑰᔨᓕᕋᑦᑎᒍ ᐊᔅᓱᕈᐊᓪᓗᑎᒍᓪᓗ ᑕᒪᓐᓇ  
ᐃᓅᑉ ᐅᖃᐅᓯᖓ. ᓱᕐᓗ ᓴᓐᖏᔪᓐᓃᐸᓪᓕᐊᔪᖅ ᔭᒐᑉᐸᓪᓕᐊᔪᖅ. ᑕᐃᒪ ᓄᖅᑲᑎᑦᑕᕆᐊᖃᕐᓂᑎᓐᓂ ᑕᒪᒃᑯᓂᖓ 
ᒪᒃᑯᑦᑐᕆᔭᑦᑎᓐᓄᑦ ᐊᒻᒪᓗ ᓴᓐᖏᑦᑎᓇᓱᖔᕐᓂᕐᒧᑦ ᐃᓄᐃᑦ ᐅᖃᐅᓯᖓ ᐊᔅᓱᕉᑎᒋᔭᕆᐊᖃᖅᑐᑎᒍ. ᐊᖓᔪᒋᔭᕗᑦ ᐃᓐᓇᒋᔭᕗᑦ 
ᐳᐃᒍᒋᐊᖃᓐᖏᓚᕗᑦ ᐃᓄᐃᑦ ᐅᖃᐅᓯᖏᑦᑕ ᐊᓯᖏᓐᓂ ᐅᖃᓪᓚᒍᓐᓇᓐᖏᑦᑐᑦ. ᐃᑲᔪᖅᑕᐅᔭᕆᐊᖃᒻᒪᕆᒻᒪᑕ ᐃᓄᐃᑦ 
ᐅᖃᐅᓯᖏᑦ ᓇᒻᒥᓂᕐᓗ ᑐᑭᓯᐅᒪᔭᖏᑦ ᐊᑐᖅᖢᓂᒋᑦ ᐊᑐᕐᓗᓂᒋᑦ ᐱᔨᑦᑎᕋᖅᑕᐅᔭᕆᐊᖃᕐᒪᑕ. ᑕᐃᒪᐃᑦᑑᓂᖓᓄᑦ ᑕᒪᓐᓇ 
ᐱᕈᖅᐸᓪᓕᐊᓂᖅ ᐅᖃᐅᓯᕐᒥᑦ ᓴᓐᖏᑦᑎᕙᓪᓕᐊᑎᑦᑎᓇᓱᐊᕐᓂᖅ.  
 
ᑖᓐᓇ ᐊᔅᓱᕉᑎᒋᓂᐊᖅᑕᕗᑦ ᖃᐅᑕᒫᑦ ᐃᓅᓯᑦᑎᓐᓂ ᑕᒪᓐᓇ ᐊᑐᖅᑕᐅᑦᑎᐊᕈᓐᓇᖁᓪᓗᒍ ᑕᕝᕙᓂ ᒐᕙᒪᒃᑰᔪᓂᑦ ᐊᓪᓛᓪᓘᓐᓃᑦ 
ᓇᒻᒥᓂᖃᕐᑎᐅᔪᓄᑦ ᐱᔨᑦᑎᕋᖅᑎᐅᕙᑦᑐᓄᑦ ᑕᒪᒃᑯᓄᖓ Business-ᖃᕐᑐᓄᑦ. ᑖᒃᑯᐊ ᐃᓱᒪᒋᓪᓗᑎᒍ ᒫᓐᓇ, ᒫᓐᓇ ᑕᕝᕙ 
ᐱᒋᐊᕆᐊᖃᓕᖅᐳᒍᑦ. ᒫᓐᓇ ᐊᐅᓚᔾᔭᐃᒋᐊᖃᓕᖅᐳᒍᑦ ᑭᖑᕙᓗᐊᓚᐅᓐᖏᓐᓂᖓᓂ. ᐃᒃᓯᕙᐅᑖᖅ, ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᔅᓴᖏᓐᓄᑦ ᒪᓕᒐᒃᓴᖅ ᐱᖓᓱᓂᑦ ᑐᓐᖓᕕᖃᓗᐊᕐᓂᐊᖅᑐᖅ ᑕᕝᕙᓂ ᖃᐅᑕᒫᑦ ᐃᓅᓯᕆᕙᑦᑕᑎᓐᓂ, ᐊᒻᒪᓗ 
ᐃᓕᓐᓂᐊᕐᓂᕐᓂ ᐊᒻᒪᓗ ᓴᓇᕝᕖᑦ ᐃᓗᐊᓂ. ᐅᑯᐊ ᒪᓕᒐᖅ ᐅᑯᓂᖓ ᐃᓗᓕᖃᖅᑐᖅ ᓇᓗᓇᐃᕌᓪᓚᓚᐅᕐᓚᒃᑲ: ᐅᖃᐅᓯᖅ 
ᖃᐅᑕᒫᑦ ᐃᓅᓯᕆᔭᑦᑎᓐᓂ ᐊᑐᖅᑕᐅᓕᕌᖓᑕ ᐊᒻᒪ ᑐᓴᐅᒪᑎᑦᑎᒐᓱᐊᕈᑏᑦ ᐊᔾᔨᒌᓐᖏᑦᑐᑦ ᑭᒃᑯᓕᒫᓄᑦ ᑐᓴᕈᒪᑎᑦᑎᓇᓱᐊᕈᑏᑦ 
ᓄᓇᕗᒻᒥ, ᑖᒃᑯᓄᖓ ᐃᓄᐃᑦ ᐅᖃᐅᓯᖏᓐᓂ ᐱᔭᕆᐊᖃᕐᓂᐊᖅᑐᑦ. ᐃᓄᐃᑦ ᐅᖃᐅᓯᖏᑦᑕᐅᖅ ᒪᓕᓪᓗᒋᑦ, ᐃᓕᓐᓂᐊᕐᕕᒃ  

ᐃᓗᐊᓂ ᑖᓐᓇ ᐊᑐᖅᑕᐅᔭᕆᐊᖃᕐᓂᐊᖅᑐᖅ ᑕᒪᒃᑯᐊ ᐃᓕᓴᕆᐊᖅᐸᑦᑐᑦ ᓱᕈᓰᑦ ᒪᒃᑯᑦᑐᓪᓘᓐᓃᑦ ᐃᓕᓐᓂᐊᐸᓪᓕᐊᓕᕐᓗᑎᑦ 
ᐃᓐᓇᕈᖅᓴᕙᓪᓕᐊᓂᕐᒥᓐᓄᑦ, ᑖᒃᑯᐊᑦᑕᐅᖅ ᐃᓕᓐᓂᐊᖃᑕᐅᕙᓪᓕᐊᓂᐊᕐᒥᒻᒪᑕ ᐃᓄᐃᑦ ᐅᖃᐅᓯᖏᓐᓂ, ᐊᒻᒪᓗ 
ᐊᑐᕈᓐᓇᓯᑦᑎᐊᖁᓪᓗᒍ ᐃᓕᓐᓂᐊᕌᓂᒃᓯᒪᓕᑐᐊᕈᑎᑦ.  
 
ᐊᒻᒪᓗ ᐱᖓᔪᒋᔭᖓᑦ, ᑖᓐᓇ ᐅᖃᐅᓯᖅ ᐊᑐᖅᑕᐅᓗᒍ, ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᐅᕝᕙᓘᓐᓃᑦ ᐊᐅᓚᑕᖏᓐᓄᑦ ᑖᒃᑯᐊ 
ᓱᕐᓗ ᐱᔨᑦᑎᕋᕐᓂᐊᑎᓪᓗᒋᑦ ᐱᔨᑦᑎᕋᖅᑕᐅᔭᕆᐊᓕᓐᓄᑦ ᐃᓄᐃᑦ ᐃᓚᐅᔪᓐᓇᑦᑎᐊᖁᓪᓗᒋᑦ ᑕᐃᒪᐃᓕᒫᖅ ᐃᓅᓯᕐᒥ. ᑖᒃᑯᓄᖓ 
ᓱᕐᓗ ᑐᕌᒐᕆᔭᕗᑦ ᓇᓗᓇᐃᓵᕐᒪᑕ ᐃᒪᓐᓇ, ᓱᕐᓗ ᑖᒃᑯᐊ ᐋᖅᑭᒐᓱᓐᓂᐊᖅᐸᕗᑦ, Bill 7 ᐊᒻᒪᓗ ᓇᓗᓇᐃᖅᓯᓯᒪᒋᕗᖅ, ᑖᒃᑯᐊ 
ᐃᑉᐱᓇᒻᒪᕆᑦᑑᒻᒪᑦ ᐃᓄᐃᑦ ᐅᖃᐅᓯᖓ ᑕᒪᒃᑯᓄᖓ ᐃᓕᓴᕆᐊᓕᓵᖅᑐᓄᑦ ᓄᑕᖅᑲᓄᑦ ᑕᕝᕗᖓ ᐃᓐᓇᕐᓄᑦ ᐃᓕᓴᕐᕕᖓᓄᑦ 
ᒪᓕᓪᓗᒍ, ᑎᑭᓪᓗᒍ, ᐃᓱᒪᔅᓴᖅᓯᐅᕈᑎᒋᔭᕆᐸᖃᕐᓂᐊᖅᑕᕗᑦ ᐃᓄᐃᑦ ᐅᖃᐅᓯᖓ ᖃᓄᖅ ᐅᑎᕐᔫᒥᒍᓐᓇᕐᒪᖔᖅ 
ᐊᑐᖅᑕᐅᓕᕐᔫᒥᒍᓐᓇᕐᒪᖔᑦ ᐱᓗᐊᖅᑐᒥ ᓄᓇᓖᑦ ᐃᓚᖏᓐᓂ ᐊᒻᒪᓗ ᒪᑯᐊ ᐊᕐᕌᓂᖏᑦ ᒪᒃᑯᓐᓂᖅᓴᐃᑦ ᓲᕐᓗ ᐊᑦᑕᕐᓇᖅᑐᒦᑦᑐᑦ 
ᑖᒃᑯᐊ ᐊᒃᓱᕉᑎᒋᒃᑲᓐᓂᕐᓗᒋᑦ.  
 
ᐅᖃᐅᓯᑦ ᑕᒪᒃᑯᓄᖓ ᐊᑐᖅᑕᐅᑦᑎᐊᕐᓂᐊᕐᒪᖔᑕ ᐊᔾᔨᒌᓕᖅᑎᑕᐅᔾᔫᒥᔪᓐᓇᕐᒪᖔᑕᓘᓐᓃᑦ ᐅᖃᐅᓰᑦ ᑕᐃᒎᓯᑦ ᓴᖅᑭᑉᐸᓪᓕᐊᔪᑦ 
ᓄᑖᙳᖅᐸᓪᓕᐊᔪᑦ ᑕᒪᒃᑯᐊ ᐊᔾᔨᒌᓕᖅᑎᑕᐅᔾᔫᒥᔭᕆᐊᖃᕐᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓕ ᑎᒥᒥᒃ ᑲᑎᒪᔨᕌᓛᖑᔪᓂᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ ᓴᖅᑮᓂᐊᖅᐳᒍᑦ. ᐊᒻᒪᓗ ᑖᒃᑯᐊ ᓲᕐᓗ ᐃᑲᔫᑎᒃᓴᓂᒃ ᑕᕝᕙᓂ ᒪᓕᒐᐅᑉ ᐃᓗᐊᓂ 
ᒥᓂᔅᑕᒋᔭᐅᔪᒧᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇᒋᔭᐅᔪᖅ ᑖᒃᑯᐊ ᓲᕐᓗ ᐱᓂᐊᕐᓂᕆᓂᐊᖅᑕᖏᓐᓂᒃ 
ᓇᓗᓇᐃᖅᓯᒪᔪᖅ. ᐃᒃᓯᕙᐅᑖᖅ, ᑖᓐᓇ ᐱᖁᔭᒃᓴᖅ 7 ᐊᔭᐅᖅᑎᒃᑯᓐᓂᑦ ᕿᒥᕐᕈᔭᐅᓯᒪᖕᒪᑦ ᐊᒻᒪᓗ ᑖᒃᑯᐊ ᐊᔭᐅᖅᑎᒃᑯᑦ 
ᐊᐱᖅᓱᖃᑦᑕᖅᑎᓪᓗᒋᑦ ᑖᒃᑯᓂᖓ ᒪᓕᒐᒃᓴᐅᓂᐊᖅᑎᓪᓗᒍ ᐃᑲᔫᑎᖃᒻᒪᕆᓚᐅᕐᒪᑕ ᐅᑯᐊ ᐋᖅᑭᒃᑕᐅᕚᓪᓕᕈᑎᒋᓚᐅᖅᐸᐃᑦ 
ᐊᔭᐅᖅᑎᒃᑯᓐᓄᑦ ᓲᕐᓗ ᑲᑎᒪᖃᑎᖃᑦᑕᖅᑎᓪᓗᑕ. 
 
ᓯᕗᓪᓕᕐᒥ ᑖᓐᓇ ᓯᕗᓪᓕᖅᐹᕆᐊᕈᑦ ᓲᕐᓗ ᓇᓗᓇᐃᖅᓯᒪᔪᖅ ᖃᓄᖅ ᑖᓐᓇ ᒪᓕᒐᒃᓴᐅᓂᐊᖅᑐᖅ ᑐᑭᖃᑦᑎᐊᕋᓗᐊᕐᒪᖔᑦ ᑕᕝᕙᓂ 
ᐃᓚᓯᓂᐊᖅᑐᒍᑦ ᖃᓄᖅ ᐃᓄᐃᑦ ᐅᖃᐅᓯᖓ ᓲᕐᓗ ᓴᙱᔪᓐᓃᖅᑎᑕᐅᕙᓪᓕᐊᓕᓚᐅᖅᓯᒪᓂᖓ ᑭᓱᒧᑦ ᐱᔾᔪᑎᖃᓚᐅᕐᒪᖔᑦ 
ᑕᕝᕙᓂ ᓇᓗᓇᐃᖅᓯᓂᐊᖅᑐᒍᑦ. ᐊᒻᒪᓗ ᓇᓗᓇᐃᖅᓯᓂᐊᕆᕗᒍᑦ ᖃᓄᖅ ᑐᑭᖃᓪᓚᕆᖕᒪᖔᑕ ᐃᓄᐃᑦ ᐅᖃᐅᓯᖏᑦ ᑕᕝᕙᓂ 
ᓇᓗᓇᐃᖅᓯᒪᔪᑦ ᒪᓕᒐᐅᑉ ᐃᓗᐊᓂ ᖃᓄᖅ ᑐᑭᖃᕐᒪᖔᑕ. ᑕᕝᕙᓂᓗ ᓇᓗᓇᐃᖅᓯᒪᓂᐊᕆᕗᖅ ᑭᒃᑯᑦ ᐃᒻᒥᒎᖅᖢᑎᒃ 
ᐊᐅᓚᖕᒪᖔᑕ ᓲᕐᓗ ᐱᔅᓯᔅᖃᖅᑐᓪᓘᓐᓃᑦ. ᐊᒻᒪᓗ ᓇᓗᓇᐃᖅᓯᓂᐊᕆᕗᑦ ᐊᑐᐊᒐᒃᓴᐃᑦ ᐊᑐᐊᒐᓕᐊᖑᓂᐊᖅᑐᓪᓗ ᖃᓄᖅ 
ᓴᙱᔫᔪᓐᓇᕐᒪᖔᑕ ᑕᐃᒃᑯᐊ ᐱᓗᐊᖑᐊᖅᖢᓂ ᑖᓐᓇ ᐊᑐᓕᖅᑎᑕᐅᓇᓱᒃᑕᐅᓂᐊᖅᑎᓪᓗᒍ ᒪᓕᒐᒃᓴᖅ ᐊᑐᐊᒐᖏᑦ 
ᖃᓄᐃᑦᑑᓂᐊᕐᒪᖔᑕ. ᐊᒻᒪᓗ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᑭᓱᓕᕆᔭᒃᓴᖃᓪᓚᕆᖕᒪᖔᑕ, 
ᓇᓗᓇᐃᖅᓯᒃᑲᓐᓂᕆᓪᓗᓂ ᑖᓐᓇ ᒥᓂᔅᑕᕆᔭᐅᓂᐊᖅᑐᖅ ᐅᖃᐅᓯᓕᕆᓂᕐᒧᑦ ᖃᓄᐃᑦᑐᒥᒃ ᓴᙱᓂᖃᕐᓂᐊᕐᒪᖔᑦ ᐊᒻᒪᓗ 
ᐱᓗᐊᖅᑐᒥᒃ ᑖᒃᑯᐊ ᐱᖁᔭᒃᓴᖅ 6 ᔪᓂᒥ ᐊᖏᓚᐅᖅᓯᒪᔭᕗᑦ ᐊᒻᒪᓗ ᐱᖁᔭᒃᓴᖅ 7 ᒫᓐᓇ ᕿᒥᕐᕈᔭᐅᔪᖅ ᐊᔾᔨᒌᒡᔫᒥᖕᒪᖔᑕ. 
 
ᐊᒻᒪᓗ ᐅᓇᑦᑕᐅᖅ, ᓇᓗᓇᐃᖅᑕᐅᓯᒪᔭᕆᐊᖃᕐᓂᐊᕐᒥᔪᖅ: ᑲᓇᑕᐅᑉ ᒐᕙᒪᒃᑯᖏᑦ, ᒪᑯᐊ, ᓲᕐᓗ ᒪᓕᒐᓕᐅᕐᕕᐅᑉ ᐃᓗᐊᓂ 
ᒪᓕᒐᓕᐅᖅᑎᐅᔪᑦ ᓇᖕᒥᓂᖅ ᐊᐅᓚᔭᕆᐊᖃᕐᒪᑕ ᐊᓯᒥᖕᓂᒃ ᑎᓕᐅᖅᑕᐅᓇᑎᒃ ᑕᕝᕘᓇᑦᑕᐅᖅ ᓇᓗᓇᐃᖅᓯᓯᒪᒋᕗᖅ 
ᐊᑐᐊᒐᑎᒍᑦ ᖃᓄᖅ ᒪᓕᒐᓕᐅᕐᕕᐅᑉ ᐃᓗᐊᓂ ᑖᒃᑯᐊ ᐱᔪᓐᓇᐅᑎᖏᑦ ᐲᖅᑕᐅᖏᓪᓗᑎᒃ ᑕᒪᑐᒥᖓ 
ᐱᕙᓪᓕᐊᑎᑦᑎᔪᓐᓇᕐᒪᖔᑕ. ᐃᒃᓯᕙᐅᑖᖅ, ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓ ᑕᒪᓐᓇᐃᓛᒃ ᐅᕙᒍᑦ 
ᓇᖕᒥᓂᑯᓗᒡᓕ ᒪᓕᒐᓕᐅᖅᑎᐅᔪᑎᒍᑦ ᑕᕝᕙᓂ ᐱᒋᐊᕈᓐᓇᕋᑦᑎᒍᑦ. ᐅᓇ ᐊᔾᔨᒋᖏᒻᒪᒍ ᐱᖁᔭᒃᓴᖅ 6 ᔫᓂᒥ ᐊᖏᓚᐅᖅᓯᒪᔭᕗᑦ 
ᑲᓇᑕᐅᑉ ᒪᓕᒐᓕᐅᖅᑎᖏᓐᓄᑦ ᐊᖏᖅᑕᐅᔭᕆᐊᖃᓚᐅᕐᒪᑦ ᐊᒻᒪᓗ ᑖᒃᑯᓄᖓ ᐃᑦᑐᒃᑯᕕᖕᒧᑦ ᑖᓐᓇ ᐱᖁᔭᒃᓴᖅ 6 
ᐊᖏᖅᑕᐅᔭᕆᐊᖃᖅᓯᒪᓪᓗᓂ. ᑭᓯᐊᓂᓕ ᐱᖁᔭᒃᓴᖅ 7 ᒫᓐᓇ ᑖᓐᓇ ᐅᖃᐅᓯᕆᔭᕗᑦ ᑖᓐᓇ ᒪᓕᒐᖑᖅᑎᑕᐅᑐᐊᖅᐸᑦ 
ᐊᖏᖅᑕᐅᑐᐊᖅᐸᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᓯᑲᐅᑎᒋᔪᓐᓇᕐᓂᐊᕐᒪᑦ. 
 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓ ᑖᓐᓇ ᒪᓕᒐᐅᓂᐊᖅᑐᖅ ᓴᙱᓂᖃᒻᒪᕆᖕᒪᑦ ᒪᓕᒐᐃᑦ ᐊᓯᖏᑦᑕ ᑐᙵᕕᒋᖕᒪᔾᔪᒃ, 
ᖃᓪᓗᓈᑎᑐᑦ ᑕᐃᔭᐅᓲᖅ Quasi-Constitutional ᓲᕐᓗ ᒪᓕᒐᐃᑦ ᑐᙵᕕᖏᑦᑕ ᑖᓐᓇ ᑐᙵᕕᒋᔭᐅᓂᐊᕐᒪᑦ ᐊᒻᒪᓗ 
ᖁᑦᑎᖕᓂᖅᐹᖑᖃᑕᐅᒻᒪᕆᖕᓂᐊᖅᖢᓂ ᒪᓕᒐᖅ ᓴᙱᓂᖃᖅᑎᑕᐅᒻᒪᕆᖕᓂᐊᖅᖢᓂ ᑕᕝᕙᓂ ᓄᓇᕗᑦ ᒪᓕᒐᓕᐅᕐᕕᑉ ᐃᓗᐊᓂ 
ᓴᖅᑭᑕᐅᕙᓪᓕᐊᔪᓂᒃ. ᑕᐃᒪᐃᑦᑑᓂᖓᓄᑦ ᑕᐃᒪ ᐋᖅᑭᒃᓯᔭᕆᐊᖃᕐᓂᐊᕋᑦᑕ ᐱᖁᔨᕗᖔᕈᑎᒥᑦ, ᐅᓪᓗᒥ ᑕᒪᓐᓇ 
ᕿᒥᕐᕈᔭᐅᓕᖅᐸᑦ ᐅᓇ ᐱᔾᔪᑎᒋᓪᓗᒍ ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᖁᓪᓗᒍ.  ᐱᖁᔭᒃᓴᖅ 7 ᑖᓐᓇ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖏᓐᓄᑦ. ᑖᓐᓇ ᐃᒻᒥᒍᑦ ᐊᐅᓚᔪᓐᓇᕆᐊᖃᕐᒪᑦ ᓲᕐᓗ ᑕᐃᓐᓇᓕ ᐱᖁᔭᒃᓴᖅ 6 ᐊᖏᖅᑕᐅᓯᒪᖏᒃᑲᓗᐊᖅᑎᓪᓗᒍ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑖᓐᓇ ᐃᒻᒥᒍᑦ ᐊᐅᓚᔭᕆᐊᖃᕐᒪᑦ ᐊᒻᒪᓗ ᐅᓇ ᐅᔾᔨᕐᓇᓗᐊᓐᖑᐊᓕᕐᒪᑦ.  
 
ᐃᒃᓯᕙᐅᑖᖅ, ᓂᕈᐊᕐᓇᕐᓇᕐᒥᒃ ᑐᓴᐅᒪᓕᖅᖢᑕ ᑲᓇᑕ ᓂᕈᐊᕕᒡᔪᐊᖅᑎᑦᑎᓇᕐᓂᖓᓂᒃ ᓇᓗᓇᕈᓐᓃᖅᑰᕐᒪᑦ 
ᓂᕈᐊᕐᓇᓚᐅᖅᑳᖅᑎᓐᓇᒍ ᑖᓐᓇ ᒪᓕᒐᓕᐅᕐᕕᒡᔪᐊᑉ ᐃᓗᐊᓂ ᑲᔪᓯᑎᑕᐅᓂᐊᖅᑰᖏᒻᒪᑦ, ᑕᐃᒪᐃᑦᑑᓂᖓᓄᑦ ᑖᓐᓇ ᐱᖁᔭᒃᓴᖅ 
6 ᐅᑕᖅᑭᓂᑦᑎᓐᓂ ᓂᕈᐊᖅᑐᖄᓪᓚᓚᐅᖅᑎᓪᓗᒍ ᑲᓇᑕᒥᐅᓕᒫᓂᒃ ᒐᕙᒪᖃᓕᖅᐸᑕ ᑕᐃᑰᓇ ᕿᒥᕐᕈᔭᐅᓇᔭᖅᑰᔨᖕᒪᑦ 
ᐅᑕᖅᑭᓂᑦᑎᓐᓂᑦ ᓄᓇᕗᑦ ᒐᕙᒪᒃᑯᑦ ᑖᔅᓱᒥᖓ ᐋᖅᑭᒋᐊᕐᕕᖃᕈᓐᓇᕐᒪᑕ ᑖᓐᓇ ᐱᖁᔭᒃᓴᖅ 7 ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖓ ᓲᕐᓗ ᐃᖏᕐᕋᓯᑲᐅᑎᒋᔪᓐᓇᖁᓪᓗᒍ ᑖᓐᓇ ᐊᖏᖅᑕᐅᓯᒪᖏᒃᑲᓗᐊᖅᑎᓪᓗᒍ ᐱᖃᑖ. 
 
ᑕᐃᒪᐃᑦᑑᓂᖓᓄᑦ ᑕᐃᒪ ᐋᖅᑭᒋᐊᕈᑎᒥᒃ ᓴᖅᑮᓂᐊᖅᐳᖓ ᑖᓐᓇ Bill 7 ᐃᒻᒥᒎᕐᓗᓂ ᐊᐅᓚᔪᓐᓇᕐᒪᖔᖅ, ᐃᒻᒥᒎᕐᓗᓃᓛᒃ. 
ᓴᐳᑎᔭᐅᓯᒪᙱᒃᑲᓗᐊᕐᓗᓂ Bill 6ᒧᑦ, ᑖᓐᓇ ᐃᒻᒥᒍᑦ ᐊᐅᓚᔾᔭᒍᓐᓇᕐᒪᖔᑦ. ᑕᕝᕘᓇ ᓲᖃᐃᒻᒪ ᐃᑲᔪᕐᓯᖅᑕᐅᔪᒪᓂᐊᕆᕗᖓᐃᓛᒃ  

ᐃᓕᔅᓯᓐᓄᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐱᓕᕆᓕᕈᑦᑕ. ᑕᒪᒃᑯᐊ ᑭᖑᕙᕆᐊᕐᓯᒪᙱᑦᑐᓐᓇᖁᓪᓗᒍ ᑕᒪᒃᑯᐊ ᐃᓄᐃᑦ 
ᐅᖃᐅᓯᖏᑦ. ᑕᒪᓐᓇᐃᓛᒃ ᒪᓕᒐᙳᕐᓂᐊᖅᑐᖅ ᑲᔪᓯᑲᐅᑎᒋᔪᓐᓇᕐᓯᖁᓪᓗᒍ. ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᒃᓴᓐᓂᒃ 
ᑭᖑᓪᓕᖅᐹᕈᓯᕐᓂᒃ ᓱᓕ ᐅᖃᒃᑲᓐᓂᕈᒪᕗᖓ ᐃᒪᐃᑦᑐᒥᒃ Bill 7, ᑕᒪᒃᑯᐊ ᐊᖏᖅᑕᐅᔪᕕᓂᐅᓐᓂᖅᐸᑦ, ᑖᒃᑯᐊ ᓲᕐᓗ 
ᓴᐳᒻᒥᔭᐅᓂᐊᕐᒥᒻᒪᑕ ᐊᒻᒪᓗ ᐃᑲᔪᕐᓯᕐᓂᐊᕆᓪᓗᑎᒃ ᐊᖏᕈᑎᒋᓯᒪᔭᑦᑎᓐᓂᒃ ᓄᓇᑖᕈᑎᕕᓂᕐᓄᑦ ᓇᓗᓇᐃᒃᑯᑕᖃᖅᑐᒥᒃ 
ᐃᓛᒃᑰᖓᔪᒥᒃ 32-ᒥ ᑕᒡᕙᓂ ᓄᓇᕗᑦ ᓄᓇᑖᕈᑎᖏᓐᓂ.  
 
ᑕᕝᕙᓂ ᑖᓐᓇ ᓲᕐᓗ ᐊᑐᓕᕋᔭᕈᑦᑎᒍ ᑖᓐᓇ ᐊᑐᖅᑕᐅᔭᕆᐊᖃᖅᑎᓯᒪᔪᖅ ᑕᕝᕘᓇ ᓈᒻᒪᓈᑐᐃᓐᓇᓂᐊᕐᒪᑦ 
ᑐᕌᒐᕆᓂᐊᖅᑕᑎᓐᓂᒡᓗ ᐊᒻᒪᓗ ᐊᑐᕈᒪᔭᑦᑎᓐᓂᒃ ᓄᓇᑖᕈᑎ ᐃᓗᐊᓐᓂ. ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖓ, ᑕᒪᓐᓇ 
ᓲᕐᓗ ᐃᓄᐃᑦ ᐱᔪᓐᓇᐅᑎᒋᓂᐊᒻᒪᒍ, ᐊᑐᕆᐊᖃᕐᖢᓂᔾᔪᓪᓗ. ᑕᐃᒪᓐᓇ ᐃᓅᓚᐅᕋᒥᒃ ᑖᔅᓱᒥᖓ ᐅᖃᐅᓯᖃᕐᖢᑎᒃ ᑕᒪᑐᒥᖓ 
ᐱᔪᓐᓇᐅᑎᖄᓂᒻᒪᑕ ᓄᓇᕗᒻᒥ. ᐊᒻᒪᓗ ᑖᓐᓇ ᑎᓕᐅᕆᔪᖅ ᒪᓕᒐᒃᓴᐅᓂᐊᖅᑐᖅ ᒐᕙᒪᒃᑯᑦ ᑕᒪᒃᑯᓄᖓ ᓴᐳᒻᒥᔭᕆᐊᖃᖅᑯᖅ 
ᐱᓕᒻᒪᑦᑎᑦᑎᔭᕆᐊᖃᖅᐳᖅ ᐃᓄᐃᑦ ᐅᖃᐅᓯᖏᓐᓂᒃ.  
 
ᑕᐃᒪᓐᓇ ᑕᕝᕘᓇᑦᑕᐅᖅ ᓇᓗᓇᐃᕐᓯᑲᓐᓂᕐᒥᔪᒍᑦ ᐅᕙᒍᑦ ᒐᕙᒪᒃᑰᔪᑎᒍᑦ ᑕᒪᑐᒧᖓ ᐊᖏᖅᑎᐊᖅᐳᒍᑦ 
ᐊᖏᖃᑎᖃᑦᑎᐊᖅᐳᖑᓪᓗ ᐱᔭᕆᐊᖃᕐᓂᖓᓂᒃ. ᑭᓯᐊᓂᓕᑦᑕᐅᖅ ᖃᓪᓗᓈᓪᓗ ᐅᐃᕖᓪᓗ ᐅᖃᐅᓯᖏᑦ ᑕᒫᓂ ᓄᓇᕗᒻᒥᐅᑦ 
ᑖᒃᑯᐊᑦᑕᐅᖅ ᓴᐳᒻᒥᔭᐅᓂᐊᕐᒥᒻᒪᑕ. ᑖᓐᓇᐃᓛᒃ ᒫᓐᓇ ᒐᕙᒪᒋᔭᕗᑦ ᐃᓱᓕᑦᑎᕙᓪᓕᐊᓕᕐᒥᒻᒪᑦ, ᒫᓐᓇ ᑕᕝᕙᓂ ᓄᓇᕗᑦ 
ᒪᓕᒐᓕᐅᕐᕕᐊ ᐃᓱᓕᑦᑎᕙᓪᓕᐊᓕᕐᒥᒻᒪᑦ ᒫᓐᓇ ᑕᕝᕙ ᐱᕕᖃᑦᑎᐊᒻᒪᕆᒃᑲᑦᑕ ᖃᓄᖅ ᑕᒪᒃᑯᐊ ᓄᓇᕗᒻᒥᐅᑕᖅ ᐊᑐᖅᑰᖅᑕᖓ 
ᐱᙳᖅᑎᑦᑐᓐᓇᕐᒪᖔᑦᑎᒍ ᐃᓄᐃᑦ ᐅᖃᐅᓯᖏᑦ. ᖃᐅᑕᒫᑦ ᑕᒪᒃᑯᓂᖓ ᐱᓕᕆᕙᒃᑎᓪᓗᑕ ᐃᓄᐃᑦ ᐅᖃᐅᓯᖏᑦ ᐊᑐᖅᑎᓪᓗᒋᑦ.  
 
ᑕᐃᒪ, ᑭᓪᓕᓯᓂᐊᕐᓯᒪᒐᑦᑕ ᐊᒥᓱᑲᓪᓚᓐᓂᒃ ᐊᑯᓂᑲᓪᓚᕈᓗᖏᓛᒃ ᖃᓄᖅ ᐃᓱᒪᖃᕐᒪᖔᑕ. ᑕᒪᓐᓇᓗ ᐊᐃᕙᔾᔪᑕᐅᖃᑦᑕᕐᓯᒪᔪᖅ 
ᐋᖅᑭᒐᓱᓗᐊᒧᑦ. ᐅᕙᑦᑎᓐᓄᓪᓗ ᐋᔩᖃᑎᒌᖃᑦᑕᐅᑎᓯᒪᕗᒍᑦ ᓇᐅᒃᑯᑦ ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑦ ᓇᐅᒃᑯᑦ 
ᐊᖁᕝᕕᖃᕈᓐᓇᕐᒪᖔᑦ. ᑕᐃᒪᓕ ᑖᒃᑯᐊ ᒪᓕᐊᒡᓚᓚᐅᕐᓱᑎᒍᑦ ᓯᕗᕋᑦᑎᐊᑦᑎᓐᓂ ᐊᓱᐃᓛᒃ ᑕᕝᕙ ᐋᖅᑭᒃᓯᒪᓕᖅᐳᖅ 
ᒪᓕᒐᙳᕐᓂᐊᓕᖅᑐᖅ.  
 
ᑕᒪᓐᓇᐃᓛᒃ ᖃᓄᒃᑲᓐᓂᖏᓛᖅ ᓴᙱᓈᒃᑲᓂᕐᓗᒍ ᐅᖃᐅᓯᕆᔪᓐᓇᙱᓚᕋ ᐅᓇ ᐃᑉᐱᒋᓗᐊᒧᑦ ᐃᓄᐃᑦ ᐅᖃᐅᓯᖓ. ᑖᓐᓇ 
ᐱᔭᕆᐊᖃᓪᓚᕆᒻᒪᑦ ᐊᒻᒪᓗ ᑖᓐᓇ ᒪᓕᒐᙳᕐᓂᐊᖅᐸᑦ ᑖᓐᓇ ᓴᐳᒻᒥᓂᐊᕈᑦᑎᒍ ᑖᓐᓇ ᒪᓕᒐᙳᕆᐊᓕᒃ. ᐃᒃᓯᕙᐅᑖᖅ, ᑕᒪᓐᓇ 
ᐅᖃᐅᓯᐅᑎᓪᓗᒍ ᑭᐅᔪᒪᓂᐊᖅᑐᒍᑦ ᑐᑭᓯᑎᑦᑎᓇᓱᒍᒪᓂᐊᖅᐳᒍᓪᓗ ᑐᑭᓯᔭᐅᑦᑎᐊᖏᑦᑐᕕᓂᐅᓐᓂᖅᐸᑦ ᑭᓯᐊᓂᓗ ᐃᒃᓯᕙᐅᑖᖅ, 
ᑖᓐᓇ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖏᓐᓄᑦ ᒪᓕᒐᒃᓴᖅ ᐊᖏᖅᑕᐅᖁᓐᓇᐅᒐᓗᐊᖅ, ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒻᒪᕆᐊᓗᒃ ᒥᓂᔅᑕ. ᒥᓂᔅᑕ ᐃᖅᑲᓇᐃᔭᖅᑎᓐᓂᒃ ᑕᐅᕗᖓ ᐊᐱᕐᓱᖅᑕᐅᕕᒻᒨᖃᑎᖃᕈᒪᕕᑦ? ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᔪᒃ: ᐄᓗᐊᕌᓗᒃ.  
 
ᐃᒃᓯᕙᐅᑕᖅ: ᐊᖏᕐᒪᑦ. ᑲᑎᒪᔩᑦ ᐊᖏᖅᐱᓯ ᑖᓐᓇ ᑕᐅᕙᓂ ᐊᐱᕐᓱᖅᑕᐅᕕᒻᒦᖃᑎᖃᕈᓐᓇᖁᓪᓗᒍ ᐃᖅᑲᓇᐃᔭᖅᑎᒥᓂᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᓯᐊᕋᓱᒃᑎᓪᓗᒋᑦ ᐃᑲᔪᑲᐃᓐᓇᒃᑭᑦ.  
 
ᒥᓂᔅᑕ ᑐᓐᖓᓱᒋᑦᑎ. ᑖᒃᑯᐊ ᑭᒃᑰᒻᒪᖔᑎᒃ ᑕᒫᓃᖃᑏᒃᑭᒃ ᐅᖃᐅᓯᕆᑲᐃᓐᓇᒃᑭᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᓯᑕᕚᓐ ᑯᓘᑎᐊᐃ, ᑖᓐᓇ ᐃᓕᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓂᒃ ᑖᓐᓇ ᐋᖅᑭᔅᓱᐃᔨᒋᕙᑦᑕᕗᑦ ᐅᖃᐅᓯᓕᕆᓂᕐᓄᓪᓗ ᐊᐅᒪᑦᑎᔨᒋᔭᕗᑦ ᑕᕝᕙᓂ 
ᐃᓕᖅᑯᓯᓕᕆᔨᒃᑯᓐᓂᒃ. ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ ᓲᓴᓐ ᕼᐋᑎ ᒪᓕᒐᓕᕆᔨᒃᑯᓐᓂᑦ ᑖᓐᓇ ᐃᑲᔪᖅᑎᒻᒪᕆᒋᔭᕗᑦ ᑖᒃᑯᐊ 
ᒪᓕᒐᒃᓴᐃᑦ ᓲᕐᓗ ᐋᖅᑭᓱᖅᑕᐅᓂᖏᓐᓂᑦ, ᑖᓐᓇ ᐃᖅᑲᖅᑐᐃᓂᓕᕆᔨᒃᑰᓂᕋᖅᑕᐅᖃᑦᑕᖅᑰᖅᑐᓄᑯᐊ. ᑖᒃᑯᐊ ᑕᕝᕙᐅᔫᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑐᓐᖓᓱᒋᑦᑎ ᑕᒪᐅᖓ. ᐊᔭᐅᖅᑎᒃᑯᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 
ᐅᓂᒃᑳᒃᓴᖃᖅᐹ?  ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᖁᕕᐊᓱᒃᑲᒪᐃᓛᑦ ᑖᓐᓇ ᐱᖁᔭᒃᓴᖅ 7 ᐱᓕᕆᐊᕆᓂᐊᖅᑎᓪᓗᑎᖑ 
ᒪᑐᐃᖅᓯᔾᔪᑎᒥᒃ ᐅᖃᕈᓐᓇᕐᓂᐊᕋᒪ. ᐃᒃᓯᕙᐅᑖᖅ, ᑖᓐᓇ ᐱᖁᔭᒃᓴᖅ ᐱᓕᕆᐊᕆᓂᐊᖅᑎᓪᓗᒍ ᐱᖁᔭᒃᓴᖅ 7 
ᖁᕕᐊᓲᑎᒋᓪᓚᕆᑉᐸᕋ ᑕᕝᕗᖓ ᑲᑎᒪᑐᐃᓐᓇᖅᑐᓄᑦ ᓴᖅᑭᑕᐅᓯᒪᓕᕐᒥᒻᒪᑦ. 

ᐊᒻᒪᓗ ᒪᓕᖓᓕᐅᖅᑎᐅᖃᑎᒃᑲᐃᓛᒃ ᐃᖅᑲᐅᒪᔪᒃᓴᐅᔪᑦ ᑕᐃᑲᓂ ᒪᑐᐃᖅᓯᔾᔪᑎᓐᓂᒃ ᐅᖃᓪᓚᑦᑎᓪᓗᖓ 
ᔫᓂᐅᓚᐅᖅᓯᒪᔪᒥᑦ ᑲᑎᒪᑐᐃᓐᓇᖅᑎᓪᓗᑕ ᑖᒃᓱᒪᓐᖓᑦ ᐱᖁᔭᒃᓴᖅ 6-ᒧᑦ, ᑕᐃᓐᓇ ᐱᓕᕆᐊᕆᑎᓪᓗᑎᒍ ᑖᒃᑯᐊ 
ᑲᑎᒪᔨᕋᓛᑦ ᐃᓄᓗᑦᑖᖅᑎᑦᑎᒪᐅᖅᓯᒪᒻᒪᑕ ᑕᒪᑐᒥᖓ ᕿᒥᕐᕈᑎᓪᓗᒋᑦ, ᑖᒃᑯᓂᖓ ᑕᒪᐃᓐᓂᒃ ᐱᖁᔭᒃᓴᖅ 6-ᒥᓪᓗ 
ᐱᖁᔭᒃᓴᖅ 7-ᒥᓪᓗ.  
 
ᐊᑦᑑᕙᓐᖑᑎᓪᓗᒍ ᐊᕐᕌᓂ ᑖᒃᑯᐊ ᑲᑎᒪᔨᕋᓛᑦ ᑐᓴᕈᓐᓇᖅᓯᓚᐅᖅᓯᒪᒻᒪᑕ ᑖᒃᓱᒥᖓ ᐱᖁᔭᒃᓴᒧᑦ ᑎᒥᐅᔪᓂᒃ ᐊᒻᒪ 
ᐃᓄᑐᐃᓐᓇᕐᓂᒃ ᑕᒪᑐᒥᖓ ᐱᓕᕆᑎᓪᓗᑕ, ᐃᓱᒫᓘᑎᒋᔭᒥᓐᓂᒃ ᐅᕝᕙᓘᓐᓃᑦ ᐊᓯᓐᖑᖁᔭᒥᓂᒃ ᐊᒻᒪᑦᑕᐅᖅ 
ᒥᓂᔅᑕᒥᒃ ᑕᐅᕙᓂ ᓵᑦᑎᓐᓃᒍᓐᓇᕈᓐᓇᖅᓯᓚᐅᖅᓯᒪᒻᒥᒻᒪᑦ ᑖᒃᑯᓄᖓ ᑲᑎᒪᔨᕋᓛᓄᑦ ᑎᓯᐱᕆᐅᑎᓪᓗᒍ ᑖᒃᑯᐊ 
ᐋᖅᑭᒋᐊᖁᔭᐅᓯᒪᔪᑦ ᐅᖃᐅᓯᕆᓪᓗᑎᒍ. 
 
ᐊᒻᒪᑦᑕᐅᖅ ᖁᔭᓐᓇᒦᕈᒪᑦᑎᐊᖅᑐᖓ ᑖᓐᓇ ᐱᓕᕆᐊᕆᑎᓪᓗᑎᒍ ᐱᖁᔭᒃᓴᖅ ᑖᒃᑯᓇᓐᖓᑦ ᑎᒥᐅᔪᓂᒃ ᐊᒻᒪ 
ᐃᓄᑐᐃᓐᓇᐅᔪᓂᒃ ᑕᒪᒃᑯᓂᖓ ᐊᓯᓐᖑᖁᔭᕐᒥᓂᒃ ᑎᑎᕋᖅᓯᒪᓪᓗᑎᒃ ᑲᑎᒪᔨᕋᓛᓄᑦ ᐃᓱᒫᓘᑎᒋᔭᖏᓐᓂᓪᓘᓐᓃᑦ, 
ᑕᐃᒃᑯᐊ ᑐᓂᓯᔪᓐᓇᓚᐅᖅᑐᑦ ᖁᔭᓐᓇᒦᖅᓯᒪᑦᑎᐊᖅᑕᕗᑦ ᑲᑎᒪᔨᕋᓛᑎᒍᑦ.  
 
ᖁᕕᐊᓱᑦᑎᐊᒻᒪᕆᑉᐳᖓ ᑕᕝᕙᓂ, ᑖᒃᑯᐊ ᒥᓂᔅᑕᓗ, ᐃᓛᒃ ᐊᔭᐅᖅᑎᒃᑯᑦ ᒥᓂᔅᑕᒥᒃ 
ᐱᓕᕆᖃᑎᖃᑦᑎᐊᕈᓐᓇᓚᐅᕐᒥᒻᒪᑕ ᑖᒃᓱᒥᖓ ᐱᖁᔭᒃᓴᒥᒃ, ᑖᒃᑯᐊ ᑕᒪᕐᒥᒃ 6-ᓗ ᐱᖁᔭᖅ, ᐱᖁᔭᖅ 6 ᐊᒻᒪᓗ 
ᐱᖁᔭᒃᓴᐅᔪᖅ ᓄᑖᖅ 7. ᑲᑎᒪᔨᕋᓛᑦ ᐅᔾᔨᕈᓱᔅᓯᒪᔪᑦ ᑕᒪᒃᑯᐊ ᐱᖁᔭᒃᓴᐃᑦ ᐱᓕᕆᐊᖑᑎᓪᓗᒋᑦ 
ᓈᒻᒪᒋᔭᐅᔪᓐᓈᓘᖃᑦᑕᖏᒻᒪᑕ ᑕᒪᕐᒥᒃ ᐋᖅᑭᒃᓱᕋᓱᑦᑎᓪᓗᒋᑦ ᑕᒪᒃᑯᐊ ᐱᖁᔭᒃᓴᐃᑦ. ᐃᓛᒃ ᑕᒪᓐᓇ ᐱᖁᔭᒃᓴᖅ 
ᑖᓐᓇ ᑐᓐᖓᕕᖃᑦᑎᑦᑎᑦᑎᐊᓪᓚᕆᓐᓂᐊᕐᒪᑦ ᓄᓇᕗᒻᒥᐅᓄᑦ ᐃᓄᐃᑦ ᐅᖃᐅᓯᖏᓐᓄᑦ. 
 
(ᑐᓵᔨᑎᒍᑦ) ᐅᖃᕈᒪᓪᓗᖓ ᑖᓐᓇ ᐱᒻᒪᕆᐅᒻᒪᑦ ᐃᖅᑲᐅᒪᔭᕆᐊᖃᕋᑦᑕ ᑖᒃᑯᐊ ᓄᑖᑦ ᐃᓕᓴᕆᔭᐅᓯᒪᔪᓄᑦ 
ᐅᖃᐅᓯᕐᓄᑦ ᐱᖁᔭᕐᔪᐊᖅ ᐊᒻᒪᓗ ᓄᑖᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᒃᓴᕐᓂᕐᒧᑦ ᐱᖁᔭᒃᓴᐅᔪᖅ ᑖᒃᑯᐊ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓂᑦ ᕿᒥᕐᕈᓇᒃᑎᑦᑎᓚᐅᕐᒪᑕ ᑕᒪᒃᑯᓂᖓ ᐊᕐᕌᒍᑦ ᑕᓪᓕᒪᑦ ᐊᓂᒍᑕᒫᑦ ᐱᖁᔭᐅᓕᖅᐸᑦ. 
 
ᑖᒃᑯᐊ ᒪᓕᒐᐃᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᓯᕗᓂᒃᓴᑦᑎᓐᓂᑦ ᒪᓕᒐᓕᐅᖅᑏᑦ ᕿᒥᕐᕈᓇᒍᓐᓇᑦᑎᐊᕐᓂᐊᕐᒪᑕ 
ᐊᑑᑎᖃᑦᑎᐊᓕᕋᓗᐊᕐᒪᖔᑕ ᐱᖁᔭᒃᓵᒃ ᑕᒪᕐᒥᒃ ᐊᒻᒪ ᐋᖅᑭᒋᐊᖅᑕᐅᖃᑦᑕᕐᓗᓂ ᐱᔭᕆᐊᖃᕌᖓᑕ. 
 
ᐊᒻᒪᓗᑦᑕᐅᖅ, ᐅᖃᕈᒪᓪᓗᖓ ᐃᓚᖓ ᓯᕗᓪᓕᐅᔾᔭᐅᔭᕆᐊᖃᕐᓂᐊᖅᑐᖅ ᑭᖑᓐᓂᑦᑎᓐᓂ ᒐᕙᒪᐅᓂᐊᖅᑐᓂ 
ᓂᕈᐊᖅᑕᐅᔪᓂᑦ ᑎᒃᑯᐊᖅᓯᖃᑦᑕᓂᐊᕐᒪᑕ ᑲᑎᒪᔨᐅᓂᐊᖅᑐᓂᑦ ᑕᐃᒃᑯᓄᖓ ᓄᑖᓄᑦ ᐃᓄᐃᑦ ᐅᖃᐅᓯᖏᓐᓄᑦ 
ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓄᑦ. ᑖᒃᑯᐊ ᑎᒥᐅᔪᑦ ᐃᖅᑲᓇᐃᔭᕐᓂᕆᔭᖏᑦ ᐊᑑᑎᖃᓪᓚᕆᓐᓂᐊᕐᒪᑦ ᐃᓄᐃᑦ 
ᐅᖃᐅᓯᖓᓂᑦ ᐊᑐᖅᑕᐅᖃᑦᑕᓂᐊᖅᑐᓂᑦ ᑕᐃᒎᓯᕐᓂᑦ ᐋᖅᑭᓱᐃᖃᑦᑕᓂᐊᕐᒪᑕ.  
 
ᐅᓄᑲᓪᓚᑐᓪᓗ ᐋᖅᑭᒋᐊᕈᑏᑦ ᓴᖅᑭᑕᐅᓯᒪᔪᑦ ᐱᖁᔭᒃᓴᒧᑦ 7-ᒧᑦ ᓴᖅᑭᑕᐅᓚᐅᖅᑎᓪᓗᒍ ᑕᐃᒪᓐᖓᑦ. ᑖᒃᑯᐊ 
ᐊᖑᒻᒪᑎᑦᑎᐊᓂᐊᕐᒪᑕ ᒪᓕᔅᓯᒪᑦᑎᐊᕐᓗᑎᑦ ᓄᓇᕗᒻᒥ ᓄᑖᓂᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓂ ᑕᐃᒪᓐᓇ 
ᐊᖏᓪᓕᒋᐊᖅᑕᐅᔪᓐᓇᓂᐊᕐᒪᑦ ᐱᒋᐊᕐᓂᖓᓂ ᐅᓂᒃᑳᖅᓯᒪᔪᑦ ᐊᒻᒪᓗᑦᑕᐅᖅ ᐃᓄᐃᑦ ᐅᖃᐅᓯᖏᓐᓂ 
ᓇᓗᓇᐃᖅᓯᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓗᑎᑦ ᓇᓗᓇᐃᖅᓯᖃᑦᑕᕐᓗᑎᑦ ᒪᓕᒐᖅᑎᒍᑦ 
ᐊᒃᑐᐊᓂᖃᖅᑐᓂᑦ ᐊᖅᑯᑎᖃᕐᓗᑎᑦ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓄᑦ.  
 
ᐃᒃᓯᕙᐅᑖᖅ, ᑲᑎᒪᔩᑦ ᖃᐅᔨᒪᒻᒪᑕ ᓈᓴᐅᑎᖓ 38-ᒥᑦ ᑲᓇᑕᒥ ᓄᓇᕗᒻᒥ ᐱᖁᔭᕐᔪᐊᖁᑎᒋᔭᐅᔪᖅ 
ᒪᓕᒐᖃᖅᑎᑎᒻᒪᑦ ᑕᐃᒃᑯᐊ ᐊᖏᕆᐊᖃᖅᖢᑎᑦ ᑲᓇᑕᒥ ᐱᖁᔭᓕᐅᖅᑎᕐᔪᐊᖑᔪᑦ ᐊᓯᔾᔨᖅᑕᐅᓂᐊᖅᐸᑕ ᓄᓇᕗᒻᒥ 
ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᔪᐊᖓᓂ. ᑲᑎᒪᔨᕋᓛᑦ ᐃᓕᓴᖅᓯᕗᑦ ᒥᓂᔅᑕ ᓴᖅᑭᑦᑎᓂᐊᕐᒪᑦ 
ᐱᖁᔨᕗᖔᕈᒻᒥ ᑕᕝᕙᓂ ᑲᑎᒪᓂᑦᑎᓐᓂ ᑖᔅᓱᒪ ᒥᔅᓵᓅᓕᖓᔪᒥᑦ.  
 
ᐃᒃᓯᕙᐅᑖᖅ, ᑕᕝᕙ ᐃᓱᓕᒃᐳᑦ ᒪᑐᐃᖅᓯᒋᐊᕈᑎᒃᑲ. ᑲᑎᒪᔨᕋᓛᑦ ᐊᑐᓕᖁᔨᕗᖅ ᑖᓐᓇ ᐊᓂᒍᖅᑎᑕᐅᖁᓪᓗᒍ 
ᐱᖁᔭᒃᓴᖅ 7. ᖁᔭᓐᓇᒦᒃ, ᐃᒃᓯᕙᑖᖅ. 
 
>>ᐸᑦᑕᑐᖅᑐᑦ 

 



ᐊᐃᑉᐱᖅ, ᓯᑎᐱᕆ 16, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4952

 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑕᐃᒪ ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑐᒪᕙᔅᓯ ᑖᓐᓇ ᒪᓕᒐᒃ 
77(1), ᐊᑐᕐᓗᒍ ᐅᖃᓪᓚᒍᓐᓇᓂᐊᖅᐳᓯ 10-ᒥᓂᔅᓯᒥᑦ ᐅᖓᑖᓅᖏᑦᑐᖅ ᐅᖃᐅᓯᔅᓴᑐᐃᓐᓇᕐᒥ ᐊᒻᒪᑦᑕᐅᖅ ᑖᓐᓇ 
ᐊᑐᐊᒐᖅ ᒪᓕᒐᖅ ᓈᓴᐅᑎᓕᒃ 77(2), ᑖᓐᓇ ᑭᓯᐊᓂ ᐃᒃᓯᕙᐅᑕᖅ ᐱᔪᓐᓇᑎᑦᑎᑉᐸᑦ ᐊᑕᐅᓯᐊᓚᐅᕐᓗᓯ 
ᐅᖃᓪᓚᒍᓐᓇᓂᐊᖅᐳᓯ ᑖᔅᓱᒪ ᐅᖃᓪᓚᐅᑎᒋᔭᐅᔫᑉ ᒥᔅᓵᓄᑦ ᑭᓯᐊᓂ ᐅᖃᓪᓚᒍᒪᔪᑦ ᒪᓕᒐᓕᐅᖅᑎᑦ 
ᐅᖃᓪᓚᑐᐃᓐᓇᐅᔭᕇᑦᑎᐊᖅᐸᑕ. ᐅᖃᐅᓯᔅᓴᑐᐃᓐᓇᕐᓂᑦ ᐅᖃᐅᓯᔅᓴᖅᑕᖃᖅᐹ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐋᓗᒃ ᑖᓐᓇ ᐅᖃᐅᓯᕆᓯᒪᓕᕋᑦᑎᒍ ᐅᖃᓐᖑᖅᓯᒪᔪᔅᓴᐅᓕᖅᑐᒍᑦ. ᐅᓇ 
ᐊᑯᓂᐊᓘᔾᔪᑎᒋᒻᒪᒍ ᐱᔭᕐᓂᖏᒻᒪᑦ.  
 
ᐃᖅᑲᐅᒪᒐᒪ 1968-ᒥ, ᑕᒑᕐᓗ  ᐊᐃᕙᖃᑦᑕᖅᖢᓄ, ᐃᓄᐃᑦ ᒪᑯᐊ ᐃᓕᖅᑯᓯᕐᒥᓂᑦ ᐅᖃᐅᓯᕐᒥᓂᓪᓗ 
ᐅᑎᖅᑎᑦᑎᕙᓪᓕᐊᓇᓱᒋᐊᖃᖅᑐᐃᑦ. ᐊᐃᕙᖃᑦᑕᖅᖢᓄᒃ ᐅᖃᐅᑎᓚᐅᖅᓯᒪᒐᒃᑯ ᑕᑯᒋᓪᓕ 
ᐃᓕᓐᓂᐊᖅᓯᒪᓗᐊᓐᖏᒻᒪᕆᓐᖏᓪᓗᑕ ᐱᕙᓪᓕᐊᔾᔮᖅᑰᖏᑦᑐᒍᑦ.  
 
ᑭᐅᓚᐅᖅᓯᒪᒻᒪᖓ ᑭᓯᐊᓂᖃᓐᖏᓪᓗᒍᒎᖅ ᑭᓯᐊᓂ ᑲᔪᓯᑦᑎᐊᕈᓐᓇᖅᑐᖅ. ᑕᐃᒪᓐᖓᑦ 
ᑭᓯᐊᓃᑲᓐᓂᓚᐅᖅᐸᒍᓐᓃᓚᐅᖅᐳᖅ.  
 
ᐊᒻᒪᓗ ᑖᓐᓇ ᖁᔭᓐᓇᒦᕈᒪᔭᕋᐃᓛᖅ, ᑕᒑᖅ, ᑕᐃᔅᓱᒪᓂ ᐃᓱᒪᖃᓚᐅᕐᒪᑦ, 40 years ᐊᓂᒍᖅᓯᒪᓕᖅᐳᖅ 
ᐃᓱᒪᖃᓚᐅᕐᒪᑦ. ᒐᕙᒪᒃᑯᑦ, ᒐᕙᒪᑐᖃᒃᑯᑦ ᓱᕐᓗ, ᒥᓂᔅᑕᓗ, ᐃᒃᓯᕙᐅᑕᕗᓪᓗ ᐅᖃᐱᓪᓚᖅᑲᐅᒻᒪᑎᒃ ᒐᕙᒪᑐᖃᒃᑯᑦ 
ᐃᓕᖅᑯᓯᖃᓚᐅᕐᒪᑕ ᐃᓄᐃᑦ ᐃᓕᖅᑯᓯᖏᓪᓗ ᐅᖃᐅᓯᖏᓪᓗ ᔭᒐᑕᐅᖁᓪᓗᒋᑦ.  
 
ᐊᓪᓛᑦ, ᐃᓕᓐᓂᐊᖅᑎᓪᓗᑕ ᐃᓄᑦᑎᑐᑦ ᓂᓪᓕᕌᖓᑦᑕ ᐊᒡᒐᑦᑎᒍᑦ ᐆᒃᑐᒐᕐᒧᑦ ᐊᓇᐅᔭᐅᕙᓚᐅᖅᑐᒍᑦ. ᑕᐃᒪ ᐊᑯᓂ 
ᑕᒪᓐᓇ ᓴᐱᕐᓇᒐᓚᒻᒪᕆᓚᐅᖅᑐᖅ, ᐃᓄᐃᑦ ᐃᓕᖅᑯᓯᖓᓕ ᐅᖃᐅᓯᖓᓪᓗ ᖃᓄᖅ ᐸᓯᒻᒥᔪᒻᒪᖔᑦᑎᒍᑦ. 
 
ᑭᓯᐊᓂᓕ ᐃᓱᒪᖃᓕᓚᐅᕆᕗᒍᑦ ᓄᓇᕗᑦ ᑭᓯᐊᓂ ᓇᒻᒥᓂᕆᔭᑦᑎᒍᑦ ᑕᐃᓕᕈᑦᑎᒍ, ᓇᒻᒥᓂᕐᓗ ᒐᕙᒪᖃᓕᕈᑦᑕ 
ᑭᓯᐊᓂ ᑕᒪᒃᑯᐊ ᐋᖅᑭᓱᖅᐸᓪᓕᐊᓕᕋᔅᓴᐅᓂᐊᖅᑰᕐᒪᑕ. Federal Government-ᑯᑦ ᑐᑭᓯᐊᔭᐅᓐᖏᒻᒪᑕ.  
 
ᐃᓄᐃᑦ ᐅᖃᐅᓯᖏᑦ, ᐃᓕᖅᑯᓯᖏᓪᓗ ᑕᐅᕙᓐᖓᓂᓕᒫᖅ ᒐᕙᒪᒃᑯᓐᓄᑦ ᑐᑭᓯᐊᔭᐅᓐᖏᒻᒪᑕ. ᓲᖅ 
ᑐᑭᓯᐊᔭᐅᓐᖏᓚᑦ? ᑐᑭᓯᔪᒪᓚᐅᓐᖏᒻᒪᑕ.  
 
ᐃᓕᖅᑯᓯᖃᓚᐅᕐᒪᑕᓕ ᑎᑭᒃᑯᑦᑕ ᑲᓇᑕᒧᑦ ᐃᓄᖏᑦ ᐃᓕᖅᑯᓯᖏᓪᓗ ᔭᒐᑎᓪᓗᒋᑦ. ᐃᓕᓐᓂᐊᕐᕕᒃᑖᖅᑎᓪᓗᒋᓪᓗ 
ᐃᓄᒃᑎᑐᑦ ᐳᐃᒍᖁᓪᓗᒋᑦ ᐅᖃᐅᓯᕐᒥᖕᓂ.  

ᑖᒃᑯᐊ ᐃᓱᒪᖃᓚᐅᖅᑐᑦ ᐃᓄᐃᑦ ᓯᕗᓕᐅᖅᑏᑦ ᑕᒑᓪᓗ ᑕᐃᒃᑯᐊ ᑲᑎᒪᔨᓐᖑᓚᐅᖅᓯᒪᔪᑦ ᓯᕗᓪᓕᖅᐹᑦ ITC-ᑯᑦ 
founding board members-ᒥᖃᐃ ᑕᐃᔭᐅᕙᒃᑐᑦ, ᖁᔭᓐᓇᒦᕈᒪᑦᑎᐊᖅᑕᒃᑲ ᑖᒃᑯᓄᖓ 
ᐃᖅᑲᓇᐃᔭᖅᑎᓐᖑᓚᐅᖅᓯᒪᒐᒪ ᑕᐃᔅᓱᒪᓂ 1970-ᒥ ᑕᐅᕙᓂ ᐱᒋᐊᓕᓵᐸᓗᒃᑎᓪᓗᒍ. 
 
ᐊᒻᒪᓗ, ᑕᐃᒪᙵᑦ ᐱᓕᕆᕙᓕᕋᑦᑕ ᑕᐅᕙᙵᓂᑲᓪᓛᕐᔫᓕᖅᑐᖅ ᐃᓐᓇᕈᖅᐸᓵᓕᖅᖢᑕ ᐊᒡᓛᑦ ᖁᕕᐊᓚᐅᖅᑐᒍᑦ 
ᑲᓇᑕᒥ ᐊᖏᔪᖅᑳᕐᔪᐊᕗᑦ ᒪᒥᐊᓚᐅᕐᒪᑦ ᐃᓄᖕᓄᑦ.  
 
ᑕᒪᓐᓇ ᐃᓕᖅᑯᓯᖅᓯ ᐊᓯᐅᑎᓐᓇᓱᔾᔮᔪᓐᓃᖅᑕᕗᑦ, ᐅᖃᐅᓯᖅᓯ ᐊᓯᐅᑎᓐᓇᓱᔾᔮᔪᓐᓃᖅᑕᕗᑦ ᒪᒥᐊᓚᐅᕐᒪᑦ. 
ᐅᕙᒍᓪᓗ ᐊᖏᓚᐅᖅᖢᑎᒍᑦ ᑖᓐᓇ ᒪᒥᐊᓐᓂᖓ.  
 
ᓱᕈᓯᒃᑯᕕᖕᒨᖃᑦᑕᖅᓯᒪᓂᑰᔪᒍᑦ. ᐃᓄᐃᑦ ᖃᐅᔨᒪᔭᑐᖃᖓ ᒪᓕᒡᓗᒍ ᒪᒥᐊᑦᑐᖃᖅᐸᑦ ᐃᓗᒥᖕᓂᖔᖅᑐᒥᒃ ᓱᓕᔪᒥᒃ 
ᐊᖏᕆᐊᖃᖅᑕᕗᑦ. ᑕᐅᕗᖓᓕᒫᖅ ᓂᙵᐅᒪᕕᒋᔭᕆᐊᖃᓐᖏᑕᕗᑦ ᒪᒥᐊᓯᒪᓕᖅᑎᓪᓗᒍ. 
 
ᐃᓛᒃ, ᖃᐅᔨᒪᒐᓗᐊᖅᑐᒍᑦ ᓇᐃᑦᑐᒥᖔᒃ ᐅᖃᕋᓱᒃᑲᓗᐊᖅᑐᖓ ᐃᒃᓯᕙᐅᑖᖅ, ᖃᐅᔨᒪᒐᓗᐊᖅᑐᒍᑦ ᐃᓄᐃᑦ 
ᖃᐅᔨᒪᔭᐅᖕᒪᑕ ᓄᓇᕐᔪᐊᓕᒫᑦᑎᐊᒥ ᑕᖃᓱᐃᑦᑑᓂᖏᓐᓄᑦ ᐊᒻᒪᓗ ᓴᐱᓕᓱᐃᑦᑑᓂᖏᓐᓄᑦ.  
 
ᐅᖃᐅᓯᕆᔭᐅᕙᒃᑐᑦ ᐊᒡᓛᑦ ᓄᓇᖃᖅᑐᒡᒎᖅ ᑖᓐᓇᒎᖅ ᓄᓇᖓᑕ ᓯᓚᖓ ᓇᒡᓕᓂᖃᖏᑦᑐᒥᒃ. ᐃᓄᐃᓪᓗ ᑖᓐᓇ 
ᐅᖃᐅᓯᑐᖃᕆᓪᓗᓂᐅᒃ.  
 
ᐊᒻᒪᓗ ᖁᔭᓕᖕᒥᔪᖓᑦᑕᐅᖅ ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᕆᓪᓚᑦᑖᓯᒋᐊᕋᒥᔾᔪᒃ ᐱᖁᔭᒃᓴᖅ ᒥᓂᔅᑕᒦᙶᖅᑐᖅ 
ᐃᓄᖕᓂ ᐊᐱᖅᓱᓕᓚᐅᕐᒪᑕ ᐊᒥᓱᓂᒃ ᑖᒃᑯᐊ ᑕᒪᕐᒥᑦᑎᐊᖅ ᖁᔭᓕᔭᒃᑲ ᓄᓇᕗᒻᒥᐅᑦ, ᖁᔭᒋᑦᑎᐊᖅᑕᒃᑲ.  
 
ᐃᓄᐃᓪᓗ ᑕᒫᙵᑐᐃᓐᓇᑦᑎᐊᖅ ᐅᖃᓪᓚᒋᐊᖅᑐᖃᑦᑕᓚᐅᕐᑐᑦ ᐅᕙᑦᑎᓐᓄᑦ ᐃᓄᑑᒐᓗᐊᖅᑎᓪᓗᑕᓘᓐᓃᑦ ᑕᐃᒃᑯᐊ 
ᖁᔭᓐᓇᒦᕐᒥᔭᕗᑦ ᐃᓱᒪᒃᓴᖅᓯᐅᕈᑎᒃᓴᒥᑦ ᖃᐃᑦᑎᔪᒻᒪᕆᐅᖃᑦᑕᓚᐅᕐᒪᑕ. 
 
ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ, ᓄᑖᒥᒃ ᐃᓕᖅᑯᓯᕐᒥ ᒪᑐᐃᖅᓯᔪᖅ ᒪᓕᒐᒃᓴᖅ. ᒪᑐᐃᖅᓯᖕᒪᑦ ᑕᐃᒪ 
ᐊᑐᕈᓐᓇᕐᓂᐊᓕᖅᐸᕗᑦ.  
 
ᒪᑐᓯᒪᔭᐅᓚᐅᕐᒪᑦ ᐃᓕᖅᑯᓯᖅᐳᓪᓗ ᐅᖃᐅᓯᖅᐳᓪᓗ ᐅᕙᒍᑦ ᐃᓕᓐᓂᐊᕐᕕᒃᑯᓪᓗ ᐊᓯᐊᒍᓪᓗ ᖃᓂᑦᑎᒍᓪᓗ 
ᓴᐳᑎᓯᒪᓇᓱᒃᑕᕋᓗᐊᕗᑦ ᑭᓯᐊᓂ ᒪᓕᒐᖅᑕᖃᖏᒻᒪᑦ ᓈᓚᒃᑕᐅᔪᒪᓚᐅᖏᒻᒪᑦ. 
 
ᑕᐃᒪᐃᒻᒪᑦ ᑖᓐᓇ ᒪᓕᒐᒃᓴᖅ ᐋᖅᑭᒃᐸᑦ ᐱᐅᔾᔮᖏᒻᒥᔪᖅ ᑕᒫᓂ ᑎᑎᖃᒃᑯᕕᖕᒥ ᐃᓕᓯᒪᔭᐅᑐᓐᓇᕐᓂᐊᖅᐸᑦ ᐊᒻᒪᓗ 
ᐳᔪᕐᒧᖃᐃ ᓄᑕᐅᖏᑦᑐᐊᓘᔮᓕᖅᑎᓪᓗᒍ. 
 
ᐃᒪᐃᑦᑕᕆᐊᖃᕐᓂᐊᖅᑐᑦ ᒐᕙᒪᒃᑯᑦ, ᐆᒪᑎᓪᓗᒍ ᐊᐅᓚᐃᓐᓇᕋᓱᒡᓗᒍ, ᐊᑐᖅᑕᐅᑎᓪᓗᒍ, ᓴᐳᑎᓯᒪᓗᒍ, 
ᐃᓕᓐᓂᐊᖅᑕᐅᑎᓪᓗᒍᓗ ᐃᓕᓐᓂᐊᕐᕕᖕᒥ ᐅᖃᐅᓯᕆᑲᑕᒡᓗᒍᓗ ᑮᓇᐅᔭᖃᖅᑎᓪᓗᒍᓗ.  

ᐱᖁᔭᓕᐅᖃᑦᑕᕈᒪᓐᓇᖏᒻᒪᑦ ᐃᓄᖕᓄᑦ ᑐᕌᖓᔪᓂᒃ ᐱᖁᔭᓕᐅᕋᒥᒃ ᐃᒃᓯᖕᓇᖅᖢᒍ ᐳᐃᒍᖅᖢᓂᐅᒡᓗ, 
ᑕᐃᒪᐃᑦᑕᕆᐊᖃᔾᔮᖏᒻᒪᕆᒃᑐᖅ. ᑕᐃᒪᐃᒻᒪᑦ, ᐅᕙᖓᑦᑕᐅᖅ ᐃᑲᔪᖅᑐᕐᓂᐊᕐᒥᔪᖓ ᑖᓐᓇ ᓂᕈᐊᕈᑕᐅᓕᖅᐸᑦ 
ᐱᖁᔭᒃᓴᖅ 7. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐊᒻᒪ ᒥᔅᑕ ᑰᓕ. 
 
ᑰᓕ: ᐄ, ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒃᑯᐊ ᐊᒥᓱᑦ ᐅᓪᓗᒥ ᑐᓵᔪᑦ, ᓈᓚᒃᑐᓪᓗ ᐅᓪᓗᒥ 
ᓴᕆᒪᓱᖁᓪᓚᕆᒃᑕᕋᓗᐊᒃᑲᑦᑕᐅᖅ ᐊᒻᒪ ᑕᐃᒃᑯᐊ ᐱᓕᕆᐊᑯᓗᒋᖅᑲᐅᔭᕗᑦ ᐊᕗᖓ ᐅᖃᐅᓯᕐᒥ, ᐃᓛᒃ ᑐᓵᓪᓗᑎᒃ 
ᐅᖃᓪᓚᒍᓐᓇᖏᑦᑐᑦ ᐊᔪᕆᖅᑑᔾᔭᐅᒻᒫᖅᑲᐅᓪᓗᑕ ᐅᖃᐅᓯᖅ ᐊᒡᒐᖕᓄᑦ ᐊᑐᖅᖢᓂ ᐅᖃᓪᓚᖃᑦᑕᕆᐊᓖᑦ ᑭᓯᐊᓂ 
ᐃᓚᖏᑦ ᐅᖃᓕᒫᕈᓐᓇᖅᓯᑎᑕᐅᓪᓚᕆᖃᑦᑕᕐᒪᑕ, ᑕᐃᒃᑯᐊ ᐃᓱᒪᒋᑦᑎᐊᖅᑕᕗᑦ. 
 
ᐊᒻᒪᓗ ᓯᕗᓪᓕᖅᐹᒥ ᐱᒋᐊᓐᖏᓐᓂᕋᓂ ᖁᔭᓐᓇᒦᒐᒃᓴᕗᑦ ᐊᒥᓲᒻᒪᑕ ᑖᓐᓇ ᒪᓕᒐᖅᓴᖅ 7 ᐱᔾᔪᑎᒋᑉᓗᒍ, ᒥᓂᔅᑕ 
ᓯᕗᓪᓕᖅᐹᒥ ᖁᔭᓐᓇᒦᕌᓗᒃ. ᑕᐃᓐᓇᓗ ᐱᖁᔭᒃᓴᖅ 6 ᐊᓂᒍᖅᑎᓚᐅᖅᓯᒪᔭᕗᑦ ᐊᒻᒪᓗ ᐱᖁᔭᒃᓴᖅ 7 
ᐅᓂᒃᑲᐅᓯᖃᓚᐅᖅᑐᒍᑦ ᐊᒻᒪ ᐃᓐᓇᐃᑦ ᑖᒃᑯᐊ ᑕᒫᓂ ᑐᓵᓚᐅᖅᖢᑎᒃ ᐃᓚᖏᑦ. 
 
ᐆᒻᒪᑎᑦᑎᓐᓃᓐᖔᖅᑐᒥᒃ ᖁᔭᓐᓇᒦᖅᐸᒃᓯ ᑕᐃᒃᑯᐊ ᐅᖃᐅᑎᖃᑦᑕᕐᓂᐊᖅᐸᓯ, ᓴᓇᔨᓯᓗ ᐊᒻᒪᓗ ᒥᓂᔅᑐᓕᒫᑦ 
ᖁᔭᓐᓇᒦᕈᒪᓪᓗᒋᑦ ᑖᓐᓇ ᓴᓇᔭᐅᑎᓪᓗᒍ ᑲᑎᒪᔾᔪᑎᒋᖃᑦᑕᕐᒪᔾᔪᒃ ᖃᐅᔨᒪᒐᑦᑎᒍ ᑕᐃᒃᑯᐊ ᑲᑎᒪᔨᕋᓛᓃᓐᖔᖅᑐᑦ 
ᐱᔭᕆᑐᔪᐊᓘᖃᑦᑕᖅᑲᐅᖕᒪᑕ. ᑕᐃᑲᓃᓐᖏᒃᑲᓗᐊᖅᑐᖓ, ᖃᐅᔨᖃᑦᑕᖅᑲᐅᔭᒃᑲ ᐊᒃᓱᕈᓪᓚᕆᒃᖢᑎᒃ ᓄᓇᓕᖕᓄᓪᓗ 
ᐳᓛᖅᖢᑎᒃ ᑕᖃᔪᐊᓘᖃᑦᑕᖅᖢᑎᒃ ᑖᓐᓇ ᐅᖃᐅᓯᖅ ᐱᓕᕆᐊᖑᖅᑲᐅᒻᒪᔾᔪᒃ. 
 
ᒪᓕᒐᓐᖑᖅᑎᒐᓱᒃᑎᓪᓗᒍ ᐃᓄᐃᑦ ᐅᖃᐅᓯᖓ ᐱᔭᕆᑐᔪᒻᒪᕆᐊᓘᒻᒪᑦ, ᐃᓕᑕᕆᔭᐅᓯᒫᓂᓚᐅᓐᖏᖦᖢᓂᓗ. ᑕᐃᒫᒃ 
ᐱᔾᔪᑎᒋᑉᓗᒍ ᑖᒃᑯᐊ ᓴᕆᒪᕆᓪᓚᑦᑖᖅᑖᓗᒋᒐᒃᑭᑦ ᔭᐃᒥᓯᐅᑉᓗ ᐅᖃᐅᓯᕆᖅᑲᐅᔭᖏᑦ. 
 
ᑕᕝᕗᖓ ᑎᑭᔾᔪᑎᒋᔭᒃᑲ ᒥᓂᔅᑕ ᑖᓐᓇᓗ ᐃᓕᓐᓂᐊᖅᑐᓕᕆᓂᕐᒧᑦ ᓇᓗᓇᓐᖏᑦᑐᖅ ᑖᓐᓇ ᐱᖁᔭᒃᓴᖅ 7 ᐊᑐᕐᓗᒍ 
ᐱᕚᓪᓕᐅᑎᖃᓪᓚᕆᖕᓂᐅᔭᕐᒪᑦ ᐃᓕᓐᓂᐊᖅᑎᑯᓗᖕᓄᑦ. ᐃᒃᑯᐊ ᖁᔭᓐᓇᒦᒐᒃᓴᒃᑲ ᓂᓪᓕᕈᒪᖅᑲᐅᒐᒃᑭᑦ 
ᓯᕗᓪᓕᖅᐹᒥᒃ, ᐃᒃᐸᒃᓵᓂᑲᓪᓚᐅᓚᐅᖅᑐᖅ, ᐅᑭᐅᒐᓴᐅᒐᓗᐊᓪᓕ ᐃᒃᐸᒃᓴᐅᓂᕋᓲᕆᒐᒃᑭᑦ ᒫᓐᓇᓵᕈᓘᒡᓕ ᐃᓚᐃᑎᒍᑦ 
ᐃᓅᓂᑰᒐᑦᑕ. 
 
ᑕᒪᓐᓇ ᒪᓕᒐᓕᕆᔨᖃᓕᖅᑎᓪᓗᒍ ᐃᓐᓇᖅ ᐊᕐᕕᐊᕐᒥᐅᑕᖅ ᐊᒃᓱᕈᓪᓚᕆᒃᖢᓂ ᐅᕙᓐᓄᑦ ᐅᖃᓚᐅᖅᓯᒪᖕᒪᑦ 
ᒥᑦᑕᕐᕕᖕᒥ ᑲᑎᒐᒃᑯ, ᒫᒃ ᖃᓗᐊᖅ ᑐᓵᖃᑕᐅᓐᓂᖅᐸᑦ ᐅᖃᐅᑎᔭᐅᔪᒫᖅᐳᖅ ᑐᓵᓐᖏᓐᓂᖅᐸᓪᓘᓐᓃᑦ. ᐅᕇᒪᓐ 
ᐅᑎᕈᒪᓐᖏᒻᒪᕆᒃᑎᓪᓗᒍ ᐃᓱᒪᓐᖏᑎᓪᓗᖓᓘᓐᓃᑦ ᐅᖃᓚᐅᖅᓯᒪᖕᒪᑦ, ᐊᒃᓱᕈᓪᓚᕆᒃᖢᓂ, ᑕᒑᖅ 
ᐃᓚᐅᔭᕆᐊᖃᕋᓗᐊᖅᑐᑎᑦ ᓄᓇᕗᑦ ᒐᕙᒪᒃᑯᓐᓂ ᐃᓚᐅᔭᕆᐊᖃᖅᑐᑎᑦ. ᑕᐃᒃᑯᓂ ᐱᔅᓂᔅᓕᕆᔪᓪᓚᕆᐊᓘᓕᖅᑐᑦ 
ᐅᑎᕈᒪᓇᖓᓗ ᓂᕈᐊᖅᖠᓂᐅᔭᕋᑎᓪᓗ ᐃᓱᒪᒋᓐᖏᑦᑎᐊᒻᒪᕆᑦᑑᔮᓚᐅᖅᓯᒪᒐᒃᑯ. 
 
ᑭᓯᐊᓂ ᖃᐅᔨᒪᔪᖓ ᒫᒃ ᖁᔭᓐᓇᒦᕆᐊᖃᓲᕋ, ᐅᖃᐅᑎᒋᐊᖃᖅᑕᑐᖃᕋ ᖃᐅᔨᒪᐅᔭᖃᑦᑕᖅᑐᖓ. ᓈᒻᒪᒃᓯᖕᒪᑦ 
ᐅᑎᕐᕕᒃᓴᕋ ᐅᑎᕋᒪ ᒫᒃ ᖃᓗᐊᖅ ᖁᔭᓐᓇᒦᕆᐊᖃᓚᐅᖅᑕᕋ. ᐃᓄᖕᓂᒃ ᑐᑭᓯᐊᓚᐅᕋᒥ, 
ᐊᒃᓱᕉᑎᒋᖃᑦᑕᓚᐅᖅᓯᒪᒐᒃᑭᒎᖅ ᐃᓚᐅᔭᕆᐊᖃᖅᑐᖓ ᐃᒪᓐᓇᐃᓕᓚᐅᖅᓯᒪᖕᒪᑦ. ᑕᐃᓐᓇ ᓇᓗᓇᐃᖦᖤᖅᐸᕋ 
ᑐᑭᖓ ᑖᓐᓇ ᑭᖑᒨᓕᖅᑐᖅ ᑐᑭᓯᕙᓪᓕᐊᕋᐅᔭᓕᓚᐅᕋᒃᑯ ᓲᑭᐊᖅ ᐃᓐᓇ ᒫᒃ ᖃᓗᐊᖅ ᑕᐃᓐᓇᓗᐊᕌᓗᒃ 
ᐆᒃᑐᖦᖤᓚᐅᖅᐸᕌᓚᓚᐅᖅᓯᒪᒐᒥ. 

ᐊᒻᒪ ᑖᒃᑯᐊ ᓯᕗᓪᓕᕗᑦ ᐊᒃᓱᕈᖃᑦᑕᕐᓂᑯᑦ ᐃᓅᓇᓱᐊᖅᑎᓪᓗᑕ ᒪᐅᖓ ᑎᑭᐅᑎᓂᑯᒋᖕᒫᑎᒍᑦ ᖁᔭᓐᓇᒦᕈᒪᔭᕗᑦ. 
ᐅᖃᐅᓯᕗᑦ ᐅᓗᕆᐊᓇᖅᑐᒃᑰᖃᑦᑕᕋᓗᐊᖅᖢᓂ ᒪᐅᖓ ᑎᑭᐅᑎᕈᓘᔭᕐᒪᑦ, ᑕᐃᒃᑯᐊ ᖁᔭᓐᓇᒦᒻᒪᕆᐊᓗᒃ. ᐊᒻᒪ 
ᐃᓕᑦᑎᕚᓪᓕᖅᑎᑕᐅᓯᒪᓪᓗᑕ ᓄᓇᖅᑲᑎᒋᓐᖏᑕᕋᓗᐊᑦᑎᓐᓂᒃ ᐊᕙᓐᖓᑦ ᐊᑯᑭᑦᑐᒥᐅᓂᒡᓗ ᐊᓛᔅᑲᒥᐅᓂᒡᓗ. 
ᐊᓛᔅᑲᒥᐅᓪᓕ ᐊᓯᐅᔨᑲᓴᖕᓂᖅᓴᐅᓂᑰᖕᒪᑕ, ᐊᒥᐅᐃᑲᓂᒃ ᖃᐅᔨᒪᒐᓚᓕᕋᑦᑕ ᐱᔭᕆᑐᔪᐊᓗᒃᑰᖃᑦᑕᕐᒪᑕ. 
 
ᐅᓇ ᓯᕗᓪᓕᖅᐹᒥ ᓂᓪᓕᐅᑎᒋᔪᒪᖅᑲᐅᓪᓗᒍ, ᑕᐃᑦᓱᒪᓂ ᐃᓄᐃᑦ ᐱᕙᓪᓕᐊᓇᓱᓕᖅᑎᓪᓗᑎᑦ ᔭᐃᒻᔅ 
ᐅᖃᐅᓯᒋᒐᓚᓲᖏᑦ ᐊᕐᕚᕐᓗᑉ, ᓄᓇᑖᕋᓱᖕᓂᕐᒧᑦ ᐱᑕᖃᓕᓚᐅᖅᑐᒍᑦ, ᑮᓇᐅᔭᖃᓕᓚᐅᖅᑐᒍᑦ ᐃᖏᕐᕋᓯᔪᕈᓘᒐᑦᑕ. 
ᑲᑐᔾᔨᖃᑎᒌᑦ ᖃᓄᖅ ᓂᓪᓕᐊᔪᓐᓇᕐᓂᖏᓪᓗ ᐃᓄᐃᑦ ᐱᕙᓪᓕᐊᓕᖅᖢᑎᒃ. ᑕᒪᓐᓇᐃᓕᐅᕋᓗᐊᖅᑎᓗᒋᑦ 
ᐱᖏᖕᓇᖅᑐᒦᓚᐅᕋᑦᑕ ᓱᓕ, ᑲᑐᔾᔨᖃᑎᒌᖃᓕᕋᓗᐊᖅᖢᑕ. 
 
ᑖᒃᑯᐊ ᐅᖃᐅᑎᓇᓱᒃᑲᓗᐊᕌᖓᒃᑭᑦ ᑲᑎᒪᔨᕗᑦ ᐱᒋᐊᒃᑲᓐᓂᕆᐊᕈᑎᒃᓴᒥᒃ ᓇᓂᓯᒋᐊᖃᖅᑰᖅᑐᒍᑦ ᑎᒥᑖᕋᓗᐊᕋᑦᑕ. 
ᐃᒪᓐᓇᐃᓕᐅᖃᑦᑕᓕᕋᒃᑭᑦ ᓄᓇᕗᑦ ᓄᓇᑦᑎᐊᖅ ᐊᖏᔪᐊᓘᖕᒪᑦ ᐊᕕᒡᓗᒍᖃᐃ ᐃᓛᒃᑰᖓᓇᓱᒃᑐᐊᓘᓕᕈᑦᑕ 
ᓴᓐᖏᒃᑎᑉᐹᓪᓕᕋᔭᓐᖏᒃᑲᓗᐊᖅᐱᑕ ᐃᓄᒃᑎᒍᑦ? ᑕᒡᕙ ᔭᐃᒻᔅ ᓱᓕᔪᒥᒃ ᐅᖃᖅᑐᖅ, ᑕᐃᒃᑯᐊᓗ ᒪᓕᒐᓕᕆᔨᓪᓗ 
ᐅᖃᖃᑦᑕᓚᐅᕐᒪᑕ ᒪᓐᓇᓕᒎᖅ ᐱᔪᓐᓇᐅᑎᑦᑎᓐᓃᓐᖏᑦᑐᐊᓗᒃ, aboriginal right-ᖑᓐᖏᑦᑐᖅ. 
 
ᖁᔭᓇᐅᓐᓃᒃ. ᑯᐸᒃᑯᓪᓕᐅᑯᐊ ᑕᐃᒪᓐᓇᐃᓕᔭᐅᓯᒪᓐᖏᒃᑲᓗᐊᖅᖢᑎᒃ ᑯᐸᒃᒥᐅᑦ ᐊᒃᓱᕈᖅᑐᐊᓘᓪᓗᑎᒃ ᐃᓕᓯᓇᓱᓲᑦ 
ᐱᔪᓐᓇᐅᑎᒥᖕᓂᑦ. ᑖᓐᓇ ᑐᑭᓯᔪᐊᓘᓕᕋᒥᒃ ᐃᑲᔪᖅᑎᒋᓕᓚᐅᖅᓯᒪᒐᒃᑯ ᐱᔭᕆᑭᒡᓕᕚᓪᓕᓕᖅᖢᓂ, ᓲᕐᓗ 
ᐊᓇᐅᓕᒋᐊᖅ ᐊᐳᑦ ᐊᖕᒪᓗᖅᓯᑎᑦᑎᕙᓪᓕᐊᕋᐅᔭᓕᕋᑦᑕ ᐊᒃᓴᓗᑭᑖᖅᖢᓂ ᐊᖏᒡᓕᕙᓪᓕᐊᒐᒥ 
ᐅᖁᒪᐃᓕᕙᓪᓕᐊᓪᓗᓂ ᐊᖏᖅᑕᐅᒐᓚᖃᑦᑕᓕᕋᑦᑕ ᓇᖕᒥᓂᖅᑖᕐᓂᑐᐃᓐᓇᐅᑉ ᓴᓂᐊᒍᑦ ᒐᕙᒪᑖᕋᓱᖕᓂᖅ 
ᐃᖏᕐᕋᓯᕙᓪᓕᐊᕋᐅᔭᓕᕐᒪᑦ, ᐃᓐᓇᕐᓄᓪᓘᓐᓃᑦ ᐅᐱᒋᔮᓗᒃᑲᓂᒃ, ᐃᓐᓇᒎᖅ ᑕᒑᖅ ᑐᑮᕈᓕᖅᑑᓚᔭᐅᔪᖓ 
ᖃᐅᔨᓚᐅᖅᓯᒪᖕᒥᔪᖓ. 
 
ᑭᓯᐊᓂ ᐅᒡᒍᐊᓲᑦ ᑕᐃᒃᑯᐊ ᐃᓐᓇᐃᑦ ᑐᑭᓯᕗᒍᑦ ᖃᓄᐃᓕᐅᓚᐅᕐᓯᒪᒐᕕᑦ. ᑖᓐᓇ ᐱᒡᔪᑎᒋᓪᓗᒍ 
ᖁᔭᓐᓇᒦᕈᒪᔾᔪᑎᒋᖅᑲᐅᔭᒃᑲ ᑕᒪᐅᖓ ᑎᑭᐅᑎᕋᑕᕐᒪᑦ. ᑕᐃᑦᓱᒪᓂ ᐱᕙᓪᓕᐊᓕᖅᑎᓪᓗᑕᓕ ᐃᓅᑉ 
ᐅᖃᐅᓯᖓᓂᖓᐃ ᒥᓂᔅᑕ ᖃᐅᔨᒪᔪᖅ, ᑲᙳᓱᑦᑐᑦ ᒪᒃᑯᒃᑐᑦ ᐊᒥᓲᓂᕐᓴᐅᖃᑦᑕᓚᐅᕐᓯᒪᔪᑦ. ᐅᕙᒍᑦ ᐃᓚᐃᑎᒍᑦ 
ᑲᙳᓱᙱᑦᑐᕈᓘᒐᑦᑕ ᑲᔪᓯᓇᓲᔭᖅᖢᑕ, ᐃᓐᓇᖅᐳᑦ ᑐᑭᓯᐊᓂᕐᓴᐅᖁᓪᓗᒋᑦ.  
 
ᑕᒡᕙ ᑕᒪᓐᓇ ᑐᑭᖓ ᓴᖅᑭᖅᑰᓕᕋᑦᓯᐅᒃ ᒥᓂᔅᑑᑎᓪᓗᓯ ᑖᓐᓇ ᐅᐱᒋᔾᔪᑎᒋᔪᒪᔭᕋ ᐊᒻᒪᓗ ᐊᒥᓲᒐᓗᐊᑦ 
ᐅᖃᐅᓯᒃᓴᕗᑦ ᑭᓯᐊᓂ ᑖᓐᓇ ᓴᖅᑯᒥᓕᖅᑎᓪᓗᒍ ᐅᓇ ᓂᕈᐊᕐᓂᐊᖅᑕᕗᑦ ᐃᓄᐃᑦ ᑐᓵᖁᓪᓚᕆᑦᑕᕗᑦ 
ᑲᑐᔾᔨᖃᑎᒌᓪᓗ ᐃᓚᐅᒃᑲᓐᓂᖃᑦᑕᖁᔭᕗᑦ ᑎᑎᖅᑲᖅᑖᖃᑦᑕᓕᓚᐅᕋᒪ email Bill 6 ᐱᑎᓪᓗᒍ, ᒪᒃᑯᒃᑐᑦ ᒪᒃᑯᒃᑐᑦ 
email-ᖃᑦᑕᓕᕋᒥᒃ ᐅᕙᓐᓄᓪᓗ ᖃᐃᑦᑎᖃᑦᑕᕐᖢᑎᒃ ᐃᒪᓐᓇᒻᒪᕆᐊᓗᒃ ᒪᑭᒃ 
ᐹᓪᓕᓚᐅᖅᑐᑦ ᒪᒃᑯᒃᑐᑦ ᑕᐃᒃᑯᐊ ᖃᕆᑕᐅᔭᒃᑰᕈᓐᓇᖅᑐᑦ.  
 
ᐅᖃᕈᒪᔪᖓ ᑕᐃᒪ Bill 6ᒥ ᑐᓵᓂᐊ ᑕᐅᑐᒻᒥᒐᒥᒃ ᑐᑭᓯᐊᔪᑯᓘᒐᒥᒃ ᐃᓕᓐᓂᐊᕐᓯᒪᒐᒥᒃ ᐊᒃᓱᐊᓗᒃ 
ᓴᕆᒪᓱᓐᓂᐅᔭᖅᑐᑦ ᐃᓄ ᐅᖃᐅᓯᖃᖅᑎᓪᓗᒍ ᖃᓪᓗᓈᑎᑐᑦ ᐅᖃᕈᓐᓇᖏᒃᑲᓗᐊᕋᒥᒃ ᓲᕐᓗ  

ᑐᒡᓕᕈᓗᑐᐃᓐᓇᐅᔾᔮᒍᓐᓃᖅᑐᖅ ᓴᓇᒡᕕᒻᒥ ᐅᖃᐅᓯᕐᒥᒃ ᐊᑐᕆᐊᒃᓴᖅ. ᓯᕗᓪᓕᐅᖃᑕᐅᖃᑦᑕᕐᓂᐊᓕᖅᑐᖅ ᐊᒻᒪᓗ 
ᖃᐅᔨᒪᔪᖓ language commissioner ᓲᕐᓗ ᑲᒪᔾᔪᑎᖃᕐᓂᕐᓴᐅᓂᐊᓕᖅᑐᖅ language commissioner-
ᓂᐊᖅᑐᕐᓗ ᑕᐃᓐᓇ ᐱᓕᕆᑦᑎᐊᕐᓂᐊᖅᑐᐊᓘᓇᓱᒋᔭᕋ ᒪᓕᒐᖅᑕᖃᑦᑎᐊᓂᕐᓴᐅᓕᕐᖢᓂᓗ.  
 
ᑕᒡᕗᖓᐅᓐᓃᑦ ᐃᒃᓯᕙᐅᑖᖅ ᐃᓱᓕᒡᓗᒋᑦ. ᑕᐃᒃᑯᐊ ᖁᔭᓐᓇᒦᕈᑎᒃᖤᖅᐸᒃᑲ ᓯᕗᓂᕗᑦ ᑕᒫᓃᙱᑦᑑᒐᓗᐊᑦ 
ᓯᕗᓪᓕᕕᒥᓂᕗᑦ ᐊᒻᒪᓗ ᑕᒪᒃᑯᐊ ᐃᓐᓇᐃᑦ ᓄᓇᓕᖕᓂᑦ ᑐᓵᔪᑦ. ᐅᐱᒋᔭᐅᑦᑎᐊᖅᖢᑎ ᑖᓐᓇ Bill 7 
ᐊᓂᒍᕐᓂᐅᔭᕐᒪᑦ. ᐃᒃᓯᕙᐅᑖᖅ ᐃᑲᔪᖅᑐᕐᓂᐊᕐᒥᒐᒃᑯ ᑖᓐᓇ 2 ᒥᓂᑦᖃᕋᓗᐊᖅᖢᖓ ᓱᓕ ᓄᖅᑲᖤᖅᐳᖓ. 
ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᒻᒪᑦᑕᐅᖅ ᒥᔅᑕ ᒪᑉᓴᓛᖅ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᑦᑕᐅᖅ ᓂᕝᓕᐊᕐᔪᒍᒪᓪᓗᖓ ᓇᐃᑦᑐᒥᒃ. ᑖᔅᓱᒪ ᐱᓕᕆᐊᕆᓕᖅᑕᑉᑕ 
ᒥᒃᓵᓄᑦ Bill 7.  
 
ᖁᕕᐊᒋᓪᓚᑦᑖᒻᒪᕆᑦᑐᒍ ᐃᒪᓐᓇ ᖁᕕᐊᒋᒐᒃᑯ ᑖᓐᓇ ᓴᖅᑭᑕᐅᓯᒪᓂᖓ ᐊᒻᒪᓗ ᐊᓂᒍᕈᓐᓇᑎᐊᒻᒪᕆᖢᓂ 
ᒪᓕᒐᙳᕈᓐᓇᖢᓂ ᓲᖃᐃᒻᒪ ᓄᓇᕗᒻᒥ ᐅᖃᐅᓯᖅ ᐃᓄᑦᑎᑐᑦ, ᐃᓄᑦᑎᑐᑦ ᐅᖃᐅᓯᖃᕐᒪᑦ ᓄᓇᕗᒻᒥᐅᑕᐃᑦ 
ᐃᓄᓐᓂᒃ. ᖁᔭᓐᓇᒦᕈᒪᔪᓪᓚᕆᐅᔪᖓ ᑖᒃᑯᓇᙵᑦ ᑲᑎᒪᔨᐊᓛᖑᖃᑎᒋᔭᕐᓂᒃ ᐊᒻᒪ ᒥᓂᔅᑕ ᖁᔭᓐᓇᒦᕈᒪᔭᕋ ᐊᒻᒪ 
ᐱᓕᕆᔨᖁᑎᖏᑦ.  
 
ᓇᓗᓇᙱᑦᑐᖅ ᓄᖅᑲᖔᖅᑎᙱᑕᒻᒪᕆᐊᓗᒋᓚᐅᕋᑦᑎᒍᑦ ᑖᒃᑯᓂᙵᑦ ᐊᓯᙳᖁᔭᐅᔪᓂᒃ 
ᐊᓯᙳᖅᑎᑦᑎᓇᓱᒃᑎᓪᓗᑕ. ᐃᓛᓐᓂᓘᓐᓃᑦ ᐃᒃᓯᕙᐅᑕᐅᓪᓗᖓ ᓴᐱᓕᕐᓚᒻᒪᕆᖃᑦᑕᓚᐅᖅᑐᖓ ᑖᓐᓇ 
ᐋᖅᑭᐊᓂᖕᓂᐊᖅᑑᔮᕈᓐᓃᖅᖢᓂ ᐋᖅᑭᒐᓱᑦᑕᕗᑦ ᐊᖏᖃᑎᒌᒍᑎᒋᓇᓱᒃᑕᕗᑦ ᑭᓯᐊᓂ ᐊᓂᒍᕈᓐᓇᖃᑦᑕᓚᐅᕐᓯᒪᒻᒪᑦ 
ᓴᐱᕐᓇᕐᓯᔫᔮᓕᕋᓗᐊᕐᖢᓂ. ᐊᒃᓱᐊᓗᒃ ᑖᒃᑯᐊ ᖁᔭᓐᓇᒦᕈᒪᔭᒃᑲ ᑲᑎᒪᔨᐊᓛᑦ ᐊᒃᓱᕈᓪᓚᕆᒃᖢᑎᒃ ᑖᒃᓱᒥᖓ 
ᐱᓕᕆᓚᐅᕐᒪᑕ ᐃᓛ ᐱᓕᕆᐊᖃᖃᑕᐅᓚᐅᖅᑐᑦ ᐃᒃᓯᕙᐅᑕᐅᒐᒪ ᑖᒃᑯᓂᖓ.  
 
ᒥᓂᔅᑕ, ᑖᓐᓇ ᒥᓂᔅᑕᒋᔭᐅᔪᖅ ᑕᔅᓱᒥᖓ ᐊᒃᓱᕉᑎᖃᓪᓚᕆᓐᓂᖓ ᓇᓗᓇᓚᐅᙱᒻᒪᑦ ᐊᒻᒪᓗ ᐃᓄᒃᑐᐃᓐᓇᓪᓚᕆᒃ 
ᐅᖃᓪᓚᓲᖑᓪᓗᓂ ᑕᒡᕙᓂ ᐃᒡᓗᒥ ᓇᐅᒃᑯᑐᐃᓐᓇᖅ ᑲᑎᒪᓕᕋᓗᐊᕌᖓᑦᑕ. ᑖᓐᓇ ᐊᒃᓱᐊᓗᒃ ᑕᑯᒃᓴᐅᒻᒪᑦ 
ᐊᒃᓱᕈᕐᓂᖓ ᑖᔅᓱᒥᙵᑦ ᐱᓕᕆᐊᕐᓴᖅᑕᐅᓯᒪᖅᑳᖅᑎᓪᓗᒍ. ᐊᒻᒪᑦᑕᐅᖏᓛᒃ ᑕᐃᒃᑯᐊ ᐅᖃᐅᓯᕆᖅᑲᐅᔭᕋᓗᐊᒃᑲ 
ᒪᑐᐃᕐᓯᔾᔪᑎᖕᓂ ᑎᒥᐅᔪᑦ,  
 
ᑎᒥᐅᔪᑦ ᓄᓇᕗᒻᒥ ᑖᔅᓱᒥᙵᑦ ᒪᓕᒐᒃᓴᖕᓂᒃ ᒪᕐᕉᓐᓂᒃ ᐱᓕᕆᑎᓪᓗᑕ ᑖᔅᓱᒥᖓᓗ ᐱᖁᔭᔅᓴᒥᒃ 7ᒥᒃ 
ᐱᓕᕆᑎᓪᓗᑕ ᐃᓱᒫᓘᑎᖃᓚᐅᖅᑐᑦ ᑎᑎᕋᖅᐸᒃᖢᑎᒃ ᐊᓯᙳᖁᔨᔪᑦ ᓴᙱᑦᑎᒋᐊᖁᔨᓪᓗᒃ ᑕᒪᑐᒥᖓ ᒪᓕᒐᒃᓴᒥᒃ 
ᖁᔭᓐᓇᒦᑦᑎᐊᖅᑕᕕᔾᔪᐊᕌᓗᑉᐳᑦ. ᐃᓛᒃ ᑖᓐᓇ ᐊᒃᓱᐊᓗᒃ ᖁᕕᐊᒋᔭᕋ ᐅᓇᓗ ᐱᒡᔪᑎᒋᖃᑕᐅᓪᓗᒍ ᐊᒥᓲᒻᒪᑕ 
ᓄᓇᕗᒻᒥᐅᑦ ᐃᓄᑦᑎᑐᑦ ᐅᖃᓪᓚᒃᑐᑦ. ᐊᒻᒪ ᓴᓇᔭᒃᓴᓂᒃ ᓴᖅᑭᑦᑐᖃᕌᖓᑦ ᓴᕿᓲᑦ ᖃᓪᓗᓈᑎᑐᑦ ᐊᔪᓗᐊᕋᒥᒃ. 
ᑖᓐᓇ ᐊᓂᒍᖅᐸᑦ, ᐊᑐᓕᖅᑎᑕᐅᑉᐸᑦ ᑕᐅᑐᒃᑲᒃᑯ ᐃᒪᓐᓇ, ᑕᐃᒪᓐᓇᐃᒍᓐᓃᕐᓗᓂ ᐃᒪᓐᓇᖔᖅ, ᐃᓄᑦᑎᑐᑦ 
ᐅᖃᕈᓐᓇᖏᒃᑯᕕᑦ ᑕᕝᕙᓕ ᐱᓕᕆᐊᒃᓴᖅᑖᕐᓂᕐᒥᑦ ᐊᔪᖅᑐᑎᑦ ᐃᓱᒪᑕᐅᕝᕕᒻᒥᑦ. ᑖᓐᓇ ᐊᒃᓱᐊᓗᒃ ᓴᕆᒪᓇᕐᒪᑦ, 
ᑐᓴᕐᓂᖅᑐᓂᓗ. 
 
ᐃᒃᓯᕙᐅᑖᖅ, ᓇᐃᑦᑐᒥᒃ ᐅᖃᕈᒪᓂᕋᖅᑲᐅᒐᒪ, ᑖᓐᓇᓗ ᐅᖃᐅᓯᕆᓪᖢᐊᕈᒪᖅᑲᐅᔭᕋ ᐅᖃᐅᓯᕆᓪᓗᒍ, 
ᖁᕕᐊᒋᓪᓚᑦᑖᑦᑎᐊᕋᒃᑯ ᑖᓐᓇ ᒪᓕᒐᖅ ᐊᓂᒍᖅᑎᑕᐅᖁᑦᑎᐊᕐᓇᕐᒪᑦ ᐊᑑᑎᖃᕐᓂᐊᕐᒪᑦ ᐃᓄᓐᓄᑦ ᐅᖃᐅᓯᖏᓐᓄᑦ. 
ᐃᑲᔪᖅᑐᕐᓂᐊᕐᒪᕆᑦᑖᓗᒐ ᑖᓐᓇ ᓂᕈᐊᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᖁᕕᐊᒋᓪᓚᕆᑦᑕᕗᑦᑕᐅᖅ ᖃᒪᓂᑦᑐᐊᕐᒥᐅᑎᒍᑦ ᓇᓗᓇᓐᖏᑦᑐᖅ, ᑕᒪᓐᓇ 
ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓ, ᐱᓕᕆᐊᕇᓐᓇᖃᑦᑕᕋᑦᑎᒍᑦᑕᐅᖅ ᖃᒪᓂᑦᑐᐊᕐᒥᑦ ᐊᒥᓱᓂᒃ ᐅᑭᐅᓂᒃ 
ᖄᖏᖅᑐᓂᒃ. 

ᓇᒻᒥᓂᕐᓕ ᐊᐅᓚᔨᓪᓗᐊᖅᐳᖓ ᖃᒪᓂᑦᑐᐊᕐᒥᑦ ᓈᓚᒍᑏᑦ ᑕᐃᒃᑯᐊ ᐱᒋᐊᓕᖅᑎᓪᓗᑎᒍ ᑖᓐᓇ 1970 
ᐊᑐᕆᐊᓵᖅᑎᓪᓗᒋᑦ, ᖃᐅᑕᒫᖅᑲᔭᑦᓯᐊᖅ ᐃᓄᑐᖃᐅᔪᓄᑦ ᐋᖅᑭᒋᐊᖅᑕᐅᕙᓚᐅᖅᓯᒪᒐᒪ ᐃᓄᑦᑎᑐᑦ 
ᐅᖃᓗᓕᓗᑦᑕᖅᑎᓪᓗᖓ ᓈᓚᐅᑎᒃᑯᑦ, ᓈᓚᐅᓯᕆᔨᐅᑎᓪᓗᖓ. ᑕᒪᓐᓇ ᖁᕕᐊᓇᕕᔾᔪᐊᓚᐅᖅᓯᒪᔪᖅ.  
 
ᐊᒻᒪ ᑕᒪᐅᓇ ᖃᓂᓐᓂᓴᒃᑯᑦ ᑕᐃᒪ ᐊᐃᒐ ᓈᓚᐅᑎᒃᑰᖃᑦᑖᓕᓚᐅᖅᓯᒪᒻᒥᒻᒪᑦ, ᐃᓛᒃ 
ᓈᓚᐅᑎᒃᑰᖅᑎᑦᑎᕙᓚᐅᕐᒥᒻᒪᑦ ᑕᐃᒃᑯᓂᖓ ᐅᖃᐅᓯᑐᖃᕐᓂᒃ ᐅᑎᖅᑎᑦᑎᓇᔪᒃᑐᓂ, ᐃᓄᑦᑎᑐᓪᓚᕆᒃ 
ᐅᖃᐅᓯᑐᖃᓪᓗᐊᕕᒻᒥᒃ ᐃᖅᑲᐃᑎᑦᑎᓂᓗᑦᑐᓂ. ᑕᒪᓐᓇ ᐊᖏᔪᒥᒃ ᖁᕕᐊᓇᓚᐅᖅᑐᖅ, ᐊᒥᓱᑎᒍᑦ ᐅᖃᐅᓯᕐᒥᒃ 
ᑐᓴᓚᐅᖅᓯᒪᓐᖏᑦᑎᐊᖅᑕᑦᑎᓐᓂᒃ ᐃᓄᑦᑎᑑᖅᑑᒐᓗᐊᓂᒃ ᑐᓴᖅᑕᓚᐅᖅᐳᒍᑦ, ᑐᑭᓯᑎᑕᐅᒻᒫᖅᑐᑕᓗ ᖃᓄᖅ ᑕᐃᓐᓇ 
ᑐᑭᖃᕐᒪᖔᖅ ᑕᐃᓐᓇ ᐅᖃᐅᓯᑐᖃᓪᓗᐊᕕᒃ. ᑕᒪᓐᓇ ᖁᕕᐊᓇᕕᔾᔪᐊᖅᐸᓚᐅᖅᑐᖅ, ᐃᒃᓯᕙᐅᑖᖅ. ᐊᒻᒪ ᑕᐃᓐᓇ 
ᐱᖅᑯᓯᓕᕆᕕᒃ ᐃᓕᓐᓂᐊᕐᕕᒃ ᐱᒋᐊᖅᑎᑕᐅᕙᓪᓕᐊᑎᓪᓗᒍ ᖃᒪᓂᑦᑐᐊᕐᒥ ᐃᓚᐅᖃᑕᐅᓂᐊᖅᑎᓪᓗᒍ ᑕᒪᓐᓇ, 
ᑕᒪᓐᓇ ᐃᑲᔪᕐᓂᖃᕕᔾᔪᐊᕐᓂᐊᕐᒪᑦᑕᐅᖅ ᓇᓗᓇᓐᖏᑦᑐᖅ ᐃᓄᑦᑎᑐᑦ ᐅᖃᐅᓯᖅ ᐊᒥᓱᓄᓪᓗ ᐃᓄᑐᖃᐅᔪᓄᑦ 
ᐋᖅᑭᒋᐊᖅᑕᐅᕙᑦᖢᑕ ᖃᒪᓂᑦᑐᐊᒥᑦ ᐃᓄᑦᑎᑐᑦ ᐅᖃᓗᓐᖏᓗᒃᑳᑲᑕᒻᒫᓕᕌᖓᑦᑕ ᐋᖅᑭᒋᐊᓗᐊᑐᐃᓐᓇᖅᐸᑦᑐᑕ, 
ᑕᒪᓐᓇ ᐱᕚᓪᓕᕈᑎᒋᕕᔾᔪᐊᖅᓯᒪᒐᑦᑎᒍ ᖃᒪᓂᑦᑐᐊᕐᒥ. 
 
ᑭᐊᓯᓂ ᖃᓂᑦᑐᒃᑯᑦ, ᐅᔾᔨᕐᓇᖅᑕᕐᒪᑦ ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ ᖃᒪᓂᑦᑐᐊᕐᒥᑦ ᐃᓄᑐᖃᐅᓕᖅᑐᑦ 
ᐃᕐᖑᑕᕐᒥᓄᑦ ᖃᓪᓗᓈᑎᑐᑦ ᐅᖃᓗᓐᓂᓗᑦᑐᑦ, ᓄᑕᖅᑲᒥᓐᓄᑦ ᐊᓪᓛᑦ ᐃᓚᖏᑦ. ᖃᓪᓗᓈᑎᑐᑦ 
ᐅᖃᓗᓐᓂᓗᓐᓂᖅᓴᐅᔪᑦ, ᑕᐃᒃᑯᐊ ᓄᑕᕋᖏᑦ ᐃᕐᖑᑕᖏᓪᓘᓐᓃᑦ ᖃᓪᓗᓇᐅᔭᕐᓂᖅᓴᐅᓪᓗᑎᒃ, ᐃᓄᑦᑎᑐᑦ 
ᐅᖃᓗᓐᖏᑦᑐᑎᒃ. ᑕᒪᓐᓇ ᐅᔾᔨᕐᓇᓗᐊᖅᑕᓕᖅᑎᓪᓗᒍ ᖃᒪᓂᑦᑐᐊᕐᒥ ᓇᓗᓇᓐᖏᑦᑐᖅ ᑕᒪᓐᓇ 
ᐱᕚᓪᓕᕈᑎᒋᕕᔾᔪᐊᕐᓂᐊᕋᑦᑎᒍ ᖃᒪᓂᑦᑐᐊᕐᒥᐅᑎᒍᑦ, ᖃᒪᓂᑦᑐᐊᑉ ᐅᖃᐅᓯᖓ ᐃᓄᑦᑎᑐᑦ ᓴᐳᕐᓂᓗᓪᓗᒍ, 
ᐱᒋᐊᒃᑲᓐᓂᖃᑦᑕᕐᓗᒍ. 
 
ᓲᖅ, ᐃᒃᓯᕙᐅᑖᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᕝᕙ ᑖᓐᓇ ᖃᒪᓂᑦᑐᐊᕐᒥᐅᑎᒍᑦ ᖁᕕᐊᓲᑎᒋᓂᐊᖅᑕᕗᑦᑕᐅᖅ 
ᐃᑲᔪᖅᑐᕕᔾᔪᐊᕐᓂᐊᖅᑕᕗᓪᓗ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒫᓐᓇ ᐊᑎᓕᐅᖅᓯᒪᔪᖃᕈᓐᓃᕋᒪ ᐅᖃᕈᒪᔪᒥᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᕐᒪᑦ ᒪᑐᐃᕆᐊᕈᑎᒥᓐᓂᒃ ᐅᖃᓪᓚᑎᓪᓗᒍ, ᐊᒃᓱᐊᓗᒎᖅ 
ᐅᐱᒃᑲᒥ ᑕᒫᓃᑦᑕᕆᐊᒃᓴᖅ ᐱᖁᔭᒃᓴᖅ ᐱᔾᔪᑎᒋᓪᓗᒍ ᑖᓐᓇ. ᐊᑕᖏᑦᑎᐊᕐᓗᑕ ᐅᐱᒍᓱᒋᐊᖃᖅᑐᒍᑦ ᑕᐃᒪᐃᑦᑐᒥᒃ 
ᒪᓕᒐᓕᐅᕐᕕᒻᒥᑦ ᐱᓕᕆᐊᖃᕋᑦᑕ ᐅᓪᓗᒥ. 
 
ᑖᓐᓇ ᓇᓗᓇᐃᒃᑯᑕᐅᓂᐊᖅᑐᖅ ᓄᓇᕗᒻᒥ ᐃᒪᓐᓇ ᐊᐅᓚᑦᑎᒐᑦᑕ, ᓇᒻᒥᓂᖅ ᒪᓕᒐᓕᐅᕐᕕᖃᖅᑐᑕ ᖃᓄᑐᐃᓐᓇᖅ 
ᑕᒫᓂ ᓇᒻᒥᓂᖅ ᐱᓕᕆᐊᖃᖃᑦᑕᕋᑦᑕ ᑲᒪᒋᓪᓗᑕᓗ, ᐸᖅᑭᔭᐅᑐᐃᓐᓇᖏᓪᓗᑕ. ᑖᓐᓇ ᐱᖁᔭᒃᓴᖅ ᐊᑐᕐᓗᒍ 
ᐱᒋᐊᕈᑎᑦᑎᐊᕙᐅᒻᒪᑦ ᑕᐃᒪᓐᓇᐃᓕᕙᓪᓕᐊᓗᓂ. ᖃᐅᔨᒪᒐᒪᐃᓛᒃ, ᒪᓕᒐᓕᐅᖅᑎᐅᖃᑏᒃᑲ ᒪᕐᕉᒃ ᐅᖃᖅᑲᐅᒻᒪᑎᒃ 
ᒫᓐᓇᐅᓂᖓᓂ ᐱᕕᒃᓴᖃᕐᓂᕐᓂ ᖁᔭᓐᓇᒦᕈᒪᓪᓗᒐ ᐅᓄᖅᑐᐊᓗᖕᓂ, ᐃᓛᒃ ᐅᓄᑲᓪᓚᒃᑐᓂ 
ᑐᐊᕕᕋᖃᑦᑕᖅᑐᕕᓂᐅᖕᒪᑕ ᓯᓂᒍᓐᓇᐃᓪᓕᐅᖃᕙᒃᖢᑎᒡᓗ ᒥᓂᔅᑕᐃᑦ ᐱᓕᕆᐊᒃᓴᖃᓗᐊᕐᓂᑯᒥᒃ 
ᐃᖅᑲᓇᐃᔭᖅᑎᖏᓪᓗ ᑕᐃᒃᑯᐊ ᐲᐱᓗ, ᓯᑕᕚᓐᓗ ᖃᐃᓯᒪᐃᓐᓇᐅᔭᖃᑦᑕᖅᖢᑎᒃ ᓲᓴᓐᓗ ᑖᓐᓇ ᒥᔅ ᕼᐊᑎ 
ᖁᔭᓐᓇᒦᖅᐸᒃᑲ ᐊᒃᓱᕈᖅᖢᑎᒃ ᐃᖅᑲᓇᐃᔭᓚᐅᕐᒪᑕ.   
 
ᐊᒻᒪᓗᑦᑕᐅᖅ ᑲᑎᒪᔨᕋᓛᑦ ᓇᓗᓇᐃᖅᓯᖅᑲᐅᖕᒪᑕ ᐊᒃᓱᐊᓗᒃ ᐃᖅᑲᓇᐃᔭᓚᐅᕐᒪᑕ ᓴᓇᔭᐅᓚᐅᕐᒪᑦ ᑲᑎᒪᔨᕌᓛᓄᑦ 
ᑖᓐᓇ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᕗᑦ ᑎᑎᕋᖅᑎᕗᓪᓗ ᑲᑎᒪᔨᕋᓛᑦ ᑎᑎᕋᖅᑎᖓ ᔭᓐ ᑯᐊᒃ 
ᖁᔭᓐᓇᒦᕐᒥᔭᕗᑦᑕᐅᖅ, ᓲ ᑰᐳᑦᑕᐅᖅ, ᒪᓕᒐᕐᓂᐊᖅᑎᕗᑦ ᐊᒃᓱᕈᖅᖢᑎᒃ ᐃᓘᓐᓇᖏᑦ ᐃᖅᑲᓇᐃᔭᖃᑦᑕᓚᐅᕐᒪᑕ 
ᑖᒃᑯᓂᖓ ᓴᓈᖃᖅᑎᓪᓗᒋᑦ. 
 
ᑲᑎᒪᓪᓗᑎᒃ ᓈᓚᖃᑦᑕᐅᑎᖃᑦᑕᓚᐅᕐᒪᑕ ᐃᓱᒫᓗᑎᒋᔭᒥᖕᓂᒃ ᐅᐱᒋᖃᑦᑕᐅᑎᑦᑎᐊᖅᖢᑎᒃ ᐃᓱᒫᓗᑎᒋᔭᐅᔪᓂᒃ 
ᑭᓱᓂᒃ ᐃᓱᒫᓗᑎᖃᕐᒪᖔᑕ ᑐᑭᓯᓇᓱᑦᑎᐊᖃᑦᑕᓚᐅᕐᒪᑕ ᒥᓂᔅᑕ ᓇᓗᓇᐃᖅᓯᖅᑲᐅᖕᒥᖕᒪᑦ ᐅᖃᓪᓚᒃᑎᓪᓗᒍ 
ᐃᓱᒫᓗᑎᒋᔭᐅᓂᑯᓂᒃ ᑕᒪᒃᑯᓂᖓ. 

ᐃᓱᒫᓗᑎᒋᔭᕗᑦ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖃᑦᑕᓚᐅᕐᒪᑕ ᐃᑲᔪᕐᓂᖃᑦᑎᐊᖅᖢᓂᓗ ᑲᑎᒪᔨᕋᓛᑦ ᑕᒪᒃᑯᐊ 
ᓴᖅᑭᓯᒪᔭᖏᑦ ᐱᐅᔫᖃᑦᑕᓚᐅᕐᒪᑕ ᐱᔾᔪᑎᐅᔪᑦ ᐊᒻᒪ ᐃᑲᔪᖃᑦᑕᐅᑎᑦᑎᐊᓚᐅᕋᑦᑕ ᑐᑭᓯᖃᑎᒌᑦᑎᐊᓚᐅᕋᑦᑕ 
ᐱᖁᔭᒃᓴᐅᑉ ᒥᒃᓵᓄᑦ ᖃᓄᖅ ᑐᑭᓯᓇᖅᐹᓪᓕᕈᓐᓇᕐᒪᖔᑦ ᑕᖅᑲᒃᑯᓄᖓ ᐊᑐᖅᑕᐅᓂᐊᖅᑎᓪᓗᒍ ᐱᒻᒪᕆᐊᓘᖕᒪᑦ 
ᑕᒪᓐᓇ ᐃᖏᕐᕋᓂᐅᔪᖅ ᑕᒪᓐᓇ ᐳᐃᒍᖅᑕᐅᑲᐅᑎᒋᔾᔮᕈᓐᓃᖅᑐᖅ ᐱᖁᔭᒃᓴᖅ 7 ᑖᓐᓇ ᑲᒪᒋᔭᐅᓂᕆᔭᖓ 
ᑭᓇᒃᑯᓕᒫᑦᑎᐊᑦ ᑕᐃᒃᑯᐊ ᐃᓚᐅᓚᐅᖅᑐᑦ ᐱᓕᕆᖃᑎᒌᑦᑎᐊᕈᒪᓚᐅᕋᑦᑕ ᒫᓐᓇᑲᐅᑎᒋ ᐱᑦᑎᐊᖅᓯᒪᔪᒥᒃ 
ᐋᖅᑭᒃᓯᔪᒪᓚᐅᕋᑦᑕ. 
 
ᐃᓕᓴᖅᓯᕗᒍᑦ ᑭᒃᑯᓕᒫᑦ ᐃᒪᓐᓇ ᐱᐅᔪᐃᓐᓇᑯᓘᖏᒻᒥᖕᒪᑕ ᑭᓱᑐᐃᓐᓇᐃᑦ ᓯᕗᒧᐊᒃᐸᓪᓕᐊᑎᓪᓗᒋᑦ 
ᐊᑐᓕᖅᑎᑦᑎᔭᕆᐊᖃᕐᓂᐊᕐᒥᖕᒪᑕ ᑖᒃᑯᓂᖓ ᖃᓄᐃᓐᓂᖃᑐᐃᓐᓇᕆᐊᖃᕐᓃᑦ ᑕᒪᒃᑯᐊ 
ᐃᓱᒪᒃᓴᖅᓯᐅᖃᓯᐅᔾᔭᐅᖃᑕᑦᓚᐅᕐᒪᑕ ᑭᐅᔭᐅᔪᓐᓇᖅᖢᑎᒡᓗ ᑕᐃᔅᓱᒪᓂ ᑲᑎᒪᑎᓪᓗᑕ ᐋᖅᑭᒃᑕᐅᖃᑦᑕᓚᐅᕐᒪᑦ.  
 
ᐃᒃᓯᕙᐅᑕᖅ ᐅᖃᖅᑲᐅᖕᒪᑦ ᕿᒥᕐᕈᓇᒃᑕᐅᖃᑦᑕᕐᓂᐊᕐᓂᖓ ᑖᓐᓇ ᐋᖅᑭᒋᐊᖅᑕᐅᔪᓐᓇᖃᑦᑕᕈᓐᓇᕐᓂᐊᕐᒪᑦ ᐱᖁᔭᖅ 
ᑖᓐᓇ ᐱᔾᔪᑎᒋᓪᓗᒍ ᐃᓅᓪᓗᑕ ᑕᒫᓃᒃᑲᔭᖏᑦᑐᒍᑦ ᐅᓪᓗᒥ ᑕᒪᒃᑯᓂᖓ ᐃᓅᓯᑦᑎᓐᓂᒃ ᐱᓕᕆᔪᓐᓇᕐᓂᖏᒃᑯᑦᑕ 
ᑖᒃᑯᐊ ᐱᖁᔭᙳᖅᑎᑕᐅᒃᐸᑦ ᐱᒻᒪᕆᐊᓘᓂᐊᖅᑐᖅ. 
 
ᐃᓚᖓᑦ ᐱᔾᔪᑎᐅᖕᒥᔪᖅ ᓴᖅᑭᑕᐅᓚᐅᖅᑐᖅ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᒃᑐᐊᓂᖃᖅᑐᖅ 
ᕿᒥᕐᕈᓇᒃᑕᐅᔭᕆᐊᖃᕐᓂᖓᓂ ᐱᖁᔭᖅ ᐃᒃᐱᖕᓇᐃᓪᓚᕆᓚᐅᕐᒪᑕ ᑲᑎᒪᔨᕋᓛᑦ ᑖᒃᑯᐊᒎᖅ ᐱᖁᔭᐃᑦ 
ᑐᕌᒐᒃᓴᖏᓐᓄᑦ ᑎᑭᑕᐅᓇᓱᐊᖅᑐᓄᓪᓗ ᐃᓄᖕᓄᑦ ᓵᙵᖁᓪᓗᒍ ᕿᒥᕐᕈᓇᒃᑕᐅᓂᖓᓂᒃ ᑕᒪᓐᓇ 
ᐱᓕᕆᐊᕆᔭᐅᖃᑦᑕᓚᐅᖅᑐᖅ ᒐᕙᒪᒃᑯᑦ ᓇᐅᑦᑎᖅᓱᐃᖃᑦᑕᕐᓗᑎᒃ ᖃᐅᔨᓴᐃᖃᑦᑕᕐᓗᑎᒡᓗ ᑖᒃᑯᐊ ᐱᔭᖁᐃᑦ 
ᐊᖑᒻᒪᑎᓕᕋᓗᐊᕐᒪᖔᑕ ᐱᔪᒪᔭᐅᔪᓂᒃ. 
 
ᐊᒻᒪᑦᑕᐅᖅ ᐃᓚᖓᑦ, ᐃᓱᒫᓗᑎᒋᔭᐅᓚᐅᖅᑐᖅ ᐅᖃᐅᑎᓂᐊᖅᐸᒋᑦ ᐊᒥᓱᑲᓪᓚᖕᓂᒃ ᐊᐱᖅᑯᒃᓴᖃᕐᓂᐊᕋᒪ ᑖᓐᓇ 
ᐱᖁᔭᙳᖅᑎᑕᐅᒃᐸᑦ ᐊᒃᓱᐊᓗᒃ ᐊᐱᖅᓱᖅᑕᐅᑲᑕᓕᕐᓂᐊᕋᑦᑕ ᑕᖅᑲᒃᑯᓇᙵᑦ ᖃᓄᖅ ᑐᑭᖃᖅᐸ ᐅᕙᓐᓄᑦ ᑖᓐᓇ 
ᐱᖁᔭᖅ? ᐱᒻᒪᕆᐅᖕᒪᑦ ᑕᐃᒪᓐᓇ ᑕᖅᑲᒃᑯᐊ ᑐᓵᑎᓪᓗᒋᑦ ᐊᐱᖅᓱᑲᑕᒋᐊᖃᖅᑰᕋᑦᑕ ᑭᒡᒍᓯᐅᖃᑦᑕᖅᑐᑎᒍᑦ 
ᑐᑭᓯᕚᓪᓕᕐᓂᐊᕐᒪᑕ ᑕᖅᑲᒃᑯᐊ ᖃᓄᖅ ᑖᓐᓇ ᐱᖁᔭᒃᓴᖅ ᑐᑭᖃᕐᒪᖔᑦ ᖃᓄᕐᓗ ᐊᒃᑐᖅᑕᐅᔾᔪᑎᖃᕐᓂᐊᕐᒪᖔᑕ 
ᑕᐃᒪᓐᓇ ᐃᑲᔪᕈᓐᓇᕐᓂᐊᖂᕐᒪᑦ ᑐᑭᓯᕚᓪᓕᕐᓗᑎᒡᓗ ᑕᖅᑲᒃᑯᐊ ᐃᓗᐊᖅᓴᕐᓂᖅᓴᐅᓕᕐᓂᐊᕐᒪᑕ. 
 
ᐊᒻᒪᓗᑦᑕᐅᖅ ᐊᐱᖅᑯᑎᒃᓴᖃᕐᓂᐊᕐᒥᒐᒪ ᐱᔾᔪᑎᖃᕐᓗᓂ ᑭᓇᒃᑯᑦ ᒪᓕᒋᐊᖃᖅᐸᑦ ᑖᔅᓱᒥᖓ ᐱᖁᔭᕐᒥᑦ? 
ᐃᖅᑯᓪᓕᐅᑎᖃᓚᐅᕐᒪᑕ ᑕᐃᒃᑯᐊ ᑐᓴᒐᒃᓴᓕᕆᔨᒃᑯᑦ ᑭᖑᓂᑦᑎᓐᓂ ᑖᒃᑯᐊ ᑐᓴᒐᒃᓴᓕᕆᔩᓂᓛᒃ, ᐱᖁᔭᒃᓴᕉᖅ ᑖᓐᓇ 
ᓴᓐᖏᓂᖃᓕᕐᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᒥᖁᑎᒋᔭᖏᓐᓄᓪᓗ ᐊᑐᖅᑕᐅᔭᕆᐊᖃᓕᕐᓗᓂ. ᑖᒃᑯᐊ 
ᓇᓗᓇᐃᖅᑕᐅᖁᒐᓗᐊᕋᒃᑭᑦ ᑲᑎᒪᑎᓪᓗᑕ ᑕᕝᕙᓂ ᐅᖃᐅᓯᕆᓂᐊᖅᑕᒃᑲ ᑭᒃᑯᓕᒫᑦ ᓈᓚᒃᑎᓪᓗᒋᑦ. 
ᐱᒻᒪᕆᐅᖅᑰᕐᒪᑦ ᑖᒃᑯᐊ ᑐᓴᖅᑕᐅᔭᕆᐊᓖᑦ ᑐᓴᖅᑕᐅᑦᑎᐊᕐᓗᑎᒃ ᑕᖅᑲᒃᑯᓄᖓ ᓂᕆᐅᖕᓂᖃᕐᓂᐊᓐᖏᒻᒪᑕ 
ᓱᓕᖏᑦᑐᒥᒃ. 
 
ᑖᒃᑯᐊ ᐱᔾᔪᑎᖏᑦ ᐃᓱᒪᒋᔭᐅᔪᓪᓗ ᑭᒃᑯᑐᐃᓐᓇᐃᑦ ᓄᓇᕗᒻᒥ ᐊᖏᖅᑕᐅᖃᑕᐅᖏᑉᐸᑦ ᖃᐅᔨᒪᓂᐊᕐᒪᑕ ᑐᑭᖓᓂᑦ. 
ᑕᖅᑲᒃᑯᐊᓗ ᑲᖔᖁᓇᒋᑦ ᐱᖁᔭᒃᓴᐅᑉ ᒥᒃᓵᓄᑦ ᑐᑭᓯᒪᑦᑎᐊᖁᓪᓗᒋᑦ ᖃᓄᖅ ᑖᓐᓇ ᐱᖁᔭᖅ 
ᖃᓄᐃᑎᑦᑎᓂᐊᕐᒪᖔᖅ. ᑖᓐᓇ ᐱᒻᒪᕆᐅᓱᒋᒐᒃᑯ, ᑐᑭᓯᒪᑦᑎᐊᕐᓂᐊᕐᒪᑕ ᓱᖅᑯᐃᖅᓯᓗᑎᒃ  

ᖃᓄᐃᓕᖓᑎᑦᑎᓂᐊᕐᒪᖔᖅ ᐱᖁᔭᖅ ᐊᒻᒪᓗᑦᑕᐅᖅ ᐱᖁᔭᑦ ᑖᒃᑯᐊ ᐊᒃᑐᐃᓂᐊᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒃᑐᐊᓂᖃᕐᒥᖕᒪᑦ. ᑕᐃᒪᓐᓇ ᐃᓘᓐᓇᖏᑦ ᖁᐊᖅᓵᕐᓂᐊᖏᒻᒪᑕ ᐅᕝᕙᓘᓐᓃᑦ ᓂᕆᐅᓇᖏᑦᑐᒃᑰᕐᓂᐊᖏᒻᒪᑕ. 
 
ᐊᒻᒪᑦᑕᐅᖅ ᐊᓯᖏᑦ ᑕᐃᒃᑯᐊᕈᓘᔭᐅᖕᒥᔫᒐᓗᐊᑦ ᑕᐃᖅᑲᐅᔭᑎᑦ. ᑭᓯᐊᓂ ᐊᖏᓂᖅᐹᖑᖅᑰᖅᑐᖅ ᐅᓇ ᐃᒃᓯᕙᐅᑕᖅ 
ᐅᖃᖅᑲᐅᖕᒪᑦ, ᐄ, ᐃᓛᓐᓂᒃᑯᑦ ᐃᓱᒪᖃᑦᑕᓚᐅᖅᑐᒍᑦ ᐊᔪᕐᓂᐊᖅᑐᖅ ᐅᓇ ᑲᔪᓯᔪᓐᓇᔾᔮᓐᖏᑦᑐᖅ ᐅᓇ, ᐃᒪᓐᓇ 
ᓴᐱᓕᕐᓚᐅᔭᖃᑦᑕᓚᐅᕋᑦᑕ ᐊᒃᓱᕈᕐᓂᖓ. ᑭᒃᑯᓕᒫᑦᑎᐊᑦ ᑖᔅᓱᒥᖓ ᑲᒪᓚᐅᖅᑐᑦ ᑖᔅᓱᒥᖓ ᑕᑯᔪᒪᖕᒪᑕ 
ᐊᐅᓚᑦᑎᐊᖅᑐᒥᑦ ᑕᕝᕙ ᐅᓪᓗᒥᒧᑦ ᑎᑭᑦᑐᓐᓇᖅᓯᕗᒍᑦ. 
 
ᐅᕙᖓ ᓯᕗᓪᓕᖅᐹᖑᓗᖓ ᐅᖃᕈᓐᓇᖅᑐᖓ, ᐄ, ᐱᔾᔪᑎᖃᓚᐅᕋᒪ ᐃᓱᒫᓘᑎᖃᐅᖅᖢᖓᓗ ᓯᕗᓪᓕᕐᓂᑦ 
ᑕᐃᒃᑯᓂᖓ, ᐋᖅᑭᒋᐊᖅᑕᐅᖃᑦᑕᖅᖢᑎᒡᓗ ᐋᖅᑭᒋᐊᖁᔭᕗᑦ ᐊᒻᒪᓗᑦᑕᐅᖅ ᐊᓯᔾᔨᖅᑕᐅᕙᒃᖢᑎᒃ ᑕᒪᒃᑯᐊ 
ᐋᖅᑭᒃᓱᖅᑕᐅᓪᓗᑎᒃ ᐃᓱᒫᓘᑎᒋᖃᑦᑕᖅᑕᕗᑦ ᑭᐅᔭᐅᑦᑎᐊᖃᑦᑕᖅᖢᑎᒃ. ᐅᐱᒋᔪᒪᑦᑎᐊᖅᑕᕋ ᒥᓂᔅᑕ 
ᓈᓚᖃᑦᑕᑦᑎᐊᓚᐅᕐᒪᑦ ᑐᑭᓯᑦᑎᐊᖃᑦᑕᖅᖢᓂᓗ ᐊᒻᒪᓗᑦᑕᐅᖅ ᐱᕕᒃᓴᖃᐅᑦᑎᐊᖅᖢᓂ, ᐅᐱᒍᓱᑦᑎᐊᖅᖢᓂ 
ᐱᓕᕆᖃᑦᑕᓚᐅᕐᒪᑦ.  
 
ᐅᕙᒍᓪᓖᓛᒃ ᐊᒃᓱᐊᓗᒃ ᐊᓕᐊᓇᐃᒍᓱᓚᐅᖅᑐᒍᑦ ᑕᐃᒪᓐᓇ ᐱᐅᓯᖃᕐᒪᑦ, ᑭᓱᑐᐃᓐᓇᕐᒥᑦ ᐱᔭᕇᖅᓯᓇᓱᒃᑎᓪᓗᑕ 
ᑖᔅᓱᒥᖓ ᐱᔭᕇᖅᑕᐅᑦᑎᐊᖁᓪᓗᒍ. ᐊᒻᒪᓗᑦᑕᐅᖅ ᑕᐃᒪᓐᓇᐃᓕᖅᑰᓚᐅᕋᑦᑕ ᑕᕝᕙᓂ, ᓂᕆᐅᑦᑎᐊᓕᖅᐳᖓᓕ 
ᐱᖁᔭᒃᓴᖅ ᓇᐃᓴᐅᑎᖏᑎᒍᑦ ᕿᒥᕐᕈᓇᖕᓂᐊᕐᓂᑦᑎᓐᓂᑦ ᐊᒻᒪ ᑐᓴᒐᒃᓴᐃᑦ ᑕᖅᑲᐅᓐᖓᖅᑕᐅᖁᓪᓗᒋᑦ ᐃᓘᓐᓇᖏᑦ 
ᑐᓵᓂᐊᕐᒪᑕ ᓄᓇᕗᒻᒥᐅᑦ ᓱᖅᑯᐃᖅᓯᓂᐊᕐᒪᑕ ᐱᖁᔭᒃᓴᖅ ᑖᓐᓇ ᑭᓲᖕᒪᖔᑦ ᐃᓗᓕᕆᔭᖏᑦ. ᐊᒻᒪᓗᑦᑕᐅᖅ 
ᓂᕆᐅᑦᑎᐊᕐᒥᔪᖓ ᐃᑲᔪᖅᑕᐅᓂᐊᕐᓂᓐᓂᑦ ᑖᔅᓱᒧᖓ ᐱᖁᔭᒃᓴᒧᑦ.  
 
ᖁᔭᓐᓇᒦᖅᐸᒃᑲ ᐃᓘᓐᓇᑦᑎᐊᖏᑦ ᐃᓚᐅᖃᑦᑕᓚᐅᖅᑐᑦ ᐱᓕᕆᐊᖃᑦᑎᐊᖅᓯᒪᖕᒪᑕ. ᑖᓐᓇᐃᓛᒃ 
ᐳᐃᒍᖅᑕᐅᑲᐅᑎᒋᔾᔮᕈᓐᓃᕐᒪᑦ ᐱᖁᔭᖅ. ᐊᒃᓱᐊᓗᒃ ᐅᐱᒋᕙᒋᑦ, ᐅᐱᑉᐳᖓᓗ ᐃᓚᒋᔭᐅᔪᓐᓇᓚᐅᕋᒪ ᑕᒪᑐᒥᖓ 
ᐱᓕᕆᐊᖃᖅᑎᓪᓗᑕ ᓴᖅᑭᑕᐅᓇᓱᓕᖅᑎᓪᓗᒍ, ᐊᒻᒪ ᑕᒪᐅᖓ ᑎᑭᑎᓪᓗᒍ ᑕᒫᓃᖃᑕᐅᒐᒪᓗ, 
ᐊᖏᖅᓯᖃᑕᐅᓪᓗᖓᓗ ᑲᑎᒪᔨᓂᑦ ᒪᓕᒐᓕᐅᖅᑎᓄᑦ ᖁᔭᓐᓇᒦᖅᐳᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒫᓐᓇ ᐊᑎᓕᐅᖅᓯᒪᔪᖃᕈᓐᓃᕋᒪ ᐅᖃᓪᓚᒍᒪᔪᓂᒃ. ᑕᕝᕗᖓ 
ᑲᔪᓯᑐᐃᓐᓇᕐᓂᐊᖅᐳᒍᑦ ᐱᖁᔭᒃᓴᒥᑦ ᓈᓴᐅᑎᓕᒃ 7-ᒥᑦ ᑕᕝᕙᓂ ᒪᑉᐱᒐᖁᑎᔅᓯᓐᓂᑦ ᐱᖁᔭᒃᓴᓂᒃ ᓇᓂᔪᓐᓇᖅᑕᓯ. 
ᓇᓂᒍᔅᓯᐅᒃ ᑕᕝᕙᓐᖓᑦ ᓯᕗᓕᖅᐹᖓᓂᑦ ᐱᒋᐊᕐᓂᖅ. ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 7 ᑎᑎᕋᒃᑲᓐᓂᖅᓯᒪᔪᖅ 
ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᒃᖠᓂᕐᒥᑦ ᐱᖁᔭᒃᓴᖅ ᓈᓴᐅᑎᓕᒃ 1. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓯᕗᓪᓕᖅᐹᖓᓂ 1-ᒦᓛᒃ ᑐᑭᖓᓂ ᐃᒪᐃᓕᖓᒻᒪᑦ, 
ᓈᓴᐅᑎᓕᖅᓱᖅᓯᒪᓐᖏᒻᒪᑕ ᐃᒪᐃᓕᖓᔪᖅ: ᓇᒻᒥᓂᖅ ᐱᓕᕆᕕᖃᖅᑐᑦ ᑭᓯᐊᓂ ᓇᓗᓇᐃᖅᑕᐅᓯᒪᑉᐸᑦ ᒪᓕᓪᓗᒍ 
ᑎᑎᖅᑲᓂᒃ ᐱᖁᔭᓂᒃ, ᑯᐊᐳᕋᐃᓴᐅᔪᖅ ᐊᐃᑉᐸᖃᖅᑐᖅ, ᐃᓛᒃ ᑲᑐᔾᔨᖃᑎᖃᖅᑐᖅ ᐃᓄᑑᓪᓗᑎᒃ ᑲᑐᔾᔨᖃᑎᒌᑦ, 
ᑯᐊᐸᐅᔪᑦ ᑲᑐᔾᔨᖃᑎᒌᓪᓗᓂ ᒐᕙᒪᒃᑯᓐᓄᓪᓘᓐᓃᑦ ᑎᒥᐅᓐᖏᑦᑐᑦ ᐊᐅᓚᓂᖃᖅᑐᑦ ᓄᓇᕗᒻᒥ ᒪᑯᐊᖑᕚᑦ? 
ᑐᔅᓯᐊᕐᕖᑦ ᐅᕝᕙᓘᓐᓃᑦ ᐊᕿᔨᐅᔪᑦ ᕼᐊᑭᖅᑎᐅᔪᕈᔪᐃᑦ ᕼᐊᑭᖅᑎᓄᓪᓗ ᑎᒥᐅᔪᑦ ᑕᒪᒃᑯᓄᖓᐅᓈ 
ᐅᖃᐅᓯᖃᖅᓯᒪᕙ ᑕᕝᕙᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᓇᓗᓇᐃᖅᓯᒪᔪᖅ ᑖᒃᑯᐊᓕᒫᖅ ᐃᓚᒋᔭᐅᓇᔭᕐᒪᑕ 
ᑕᒫᓂ ᓄᓇᕘᒻᒥ ᐱᓕᕆᑐᐊᖅᐸᑕ ᓲᕐᓗ ᑯᐊᐸᒃᑯᓪᓗ ᔫᓂᐊᓐ ᐅᕝᕙᓘᓐᓃᑦ ᖄᖏᕐᓂᑯᓕᐅᕋᓱᐊᖏᖦᖢᑎᒃ 
ᑎᒥᖁᑎᒋᔭᐅᔪᑦ ᑐᒃᓯᐊᕐᕖᑦ ᐃᓛᒃ ᒐᕙᒪᒃᑯᓐᓄᑦ ᐊᑕᖏᑦᑐᑦ ᑕᒪᒃᑯᐊ ᑎᒥᖁᑎᒋᔭᐅᔪᑦ ᑖᔅᓱᒧᖓ 
ᐊᒃᑐᖅᑕᐅᓂᖃᕋᔭᖅᑐᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᑕᑉᐱᑲᓂ ᐊᓐᓂᑭᑦᑐᕐᕕᒻᒥ ᒪᑯᐊ 
ᖃᓄᐃᓕᐅᖃᑦᑕᕈᒪᕈᓘᔭᖅᑐᑦ ᐊᑎᓕᐅᓚᐅᕐᖓᑕ ᑕᐃᒃᑯᐊ ᑕᑉᐱᑲᓃᑦᑐᑎᒃ ᑕᐃᒪᓕᖃᐃ ᑕᕝᕙᓂ ᐊᑖᓃᒃᑲᔭᖅᑯᑦ 
ᑖᔅᓱᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑖᒃᑯᐊ ᑕᕝᕘᓇ ᐊᒃᑐᖅᑕᐅᓂᖃᕋᔭᖅᑐᑦ ᑕᕝᕙᓂ 
ᓇᓗᓇᐃᖅᓯᒪᓂᖓᓂ ᑖᒃᑯᐊ ᐅᖃᐅᓯᕆᓵᖅᑕᖏᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅ ᑐᑭᖓᓂ ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑐᑦ ᑎᒥᐅᔪᖅ ᑐᑭᖃᕐᖓᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᑎᒥᐅᔪᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂ ᐱᓕᕆᕕᐅᔪᑦ ᑎᒥᐅᔪᑦ 
ᖃᓄᐃᓕᐅᕐᕕᐅᔪᑦ ᐱᖃᓯᐅᑎᒐᔭᕆᕚ ᑎᑎᖃᓂᐊᕐᕕᓕᕆᔨᒃᑯᓐᓂᑦ ᒐᕙᒪᑐᖃᒃᑯᓐᓂᓪᓘᓐᓃᑦ 
ᐊᓪᓚᕝᕕᖁᑎᒋᔭᖏᓐᓂᑦ ᐱᓕᕆᕕᖓᓐᓂᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓇᓗᓇᐃᖅᓯᒪᓂᖓ ᑕᒫᓂ ᓄᓇᕘᒻᒥ ᐱᓕᕆᔪᑦ 
ᐅᕝᕙᓘᓐᓃᑦ ᑲᓇᑕᓕᒫᒧᑦ ᑕᐃᒃᑯᐊ ᐱᓕᕆᕙᒃᑐᑦ ᒐᕙᒪᑐᑲᒃᑯᖅᑲᐃ ᑕᕝᕙᓂ ᓇᓗᓇᐃᖅᓯᒪᔪᑦ ᑖᒃᑯᐊ 
ᐊᒃᑐᖅᑕᐅᖃᑕᐅᓂᐊᖅᑐᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᐃᓴᐅᑎᖓ 2, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ ᓇᓗᓇᐃᖅᓯᒪᑦᑎᐊᕐᓂᐊᕐᖓᑕ ᓇᒻᒪ ᓇᐃᓴᐅᑎᓕᒃ 3 
ᐱᓕᕆᐊᕆᔭᕆᐊᖃᖅᑕᖏᑦ ᑲᑐᔾᔨᖃᑎᒌᖑᔪᓕᒫᑦ. ᑲᑐᔾᔨᖃᑎᒌᖑᔪᓕᒫᑦ ᒪᓕᑦᑕᕆᐊᖃᕐᓂᐊᖅᐳᑦ ᑖᔅᓱᒥᖓ 
ᐃᓗᐊᓃᑦᑐᓂᓪᓗ ᐱᑕᖃᕐᓂᖅᐸᑦ.  
 
ᐄ, ᖁᓚᕐᓇᖏᑦᑐᖅ ᐱᑕᖃᕐᓂᐅᓴᑐᐃᓐᓇᓂᐊᖅᑐᖅ D-ᖓᓂ ᐃᓄᒃᑎᑑᖓᓯᒪᔪᒥ ᑕᕝᕙᓂ ᑐᙵᓱᒃᑎᑦᑎᔨᐅᔪᓂᒃ 
ᐱᔨᑦᑎᖅᑕᐅᔪᓄᓪᓘᓐᓃᑦ ᑕᖅᑲᒃᑯᓄᖓᑐᐃᓐᓇᖅ ᑐᑭᖓᓐᓂᒃ ᖃᑐᔾᔨᖃᑎᒌᓂᓪᓗ ᐅᖃᖅᓯᒪᖅᑲᐅᔪᖅ 
ᑕᒪᒃᑯᐊᓕᒫᑦᑎᐊᑦ ᑕᐃᒃᑯᐊ ᑐᑭᓕᐅᖅᓯᒪᖅᑲᐅᒻᒪᑕ ᐃᓛᒃᑰᖅᑐᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᖅᑐᖅ, 
ᑕᓐᓇ ᑕᕝᕙᓃᑉᐸ? 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᑖᓐᓇ ᑐᕌᖓᔪᖅ ᑭᒃᑯᓕᒫᑦᑎᐊᑦ ᐃᒻᒥᓂᖅᓱᕋᓗᐊᕈᑎᒃ ᒐᕙᒪᒃᑯᓐᓂ 
ᑐᙵᕕᖃᕋᓗᐊᕈᑎᒃ ᐊᓯᖏᓐᓂᒡᓗ ᑎᒥᖁᑎᒋᔭᐅᔪᑦ ᑭᒃᑯᓕᒫᑦᑎᐊᑦ ᑕᒫᓂ ᓄᓇᕘᕐᒥ ᐱᓕᕆᓂᐊᖅᑐᑦ ᑖᓐᓇ 
ᑐᙵᕕᒋᔭᐅᔪᖅ ᑖᓐᓇ ᐊᐱᖅᑯᑎᒋᓵᖅᑕᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᔅᓯᕋᖅᓯᒪᓂᐊᕐᖓᑦ ᐊᐱᖅᓱᖅᑕᐅᖃᑦᑕᕐᓂᐊᕋᑦᑕ ᖁᓚᕐᓇᖏᒻᒪᑦ ᑖᓐᓇ 
ᖄᖏᑐᐊᖅᐸᑦ. 
 
ᐱᓕᕆᕕᐅᔪᓕᒫᑦ ᑲᑐᔾᔨᖃᑎᒌᑦ ᐊᓪᓚᕕᒻᒥ ᓇᒥᑐᐃᓐᓇᑦᑎᐊᖅ ᑕᖅᑲᒃᑯᓇᓐᖓᑦ ᐅᐸᒐᐅᖃᑦᑕᖅᑐᑦ 
ᑐᙵᓱᑦᑎᑦᑎᔨᖃᖃᑦᑕᓂᐊᖅᑐᑦ ᐃᓄᑦᑎᑐᑦ ᐅᖃᐅᓯᖃᖅᑐᓃ? ᑖᓐᓇ ᓱᓕᕙ ᐃᔅᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᑕᐃᒪᓐᓇᐃᑦᑐᒥᒃ ᑕᐅᑐᖅᑰᖅᑕᕗᑦ ᑐᕌᒐᕆᔭᕗᓂᓛᒃ 
ᑕᒪᒃᑯᐊ ᑎᒥᖁᑎᒋᔭᐅᔪᑦ ᑕᒪᕐᒥᒃ ᑖᔅᓱᒥᖓ ᒪᓕᒋᐊᕆᐊᖃᕐᓂᖓᓂ. ᑭᓯᐊᓂ ᖃᐅᔨᒪᔭᕆᐊᖃᖅᑐᒍᑦ ᑕᒪᓐᓇ 
ᐋᖅᑭᒻᒪᕆᖕᒥᒃ ᐋᖅᑭᔾᔮᔪᒃᓴᐅᓐᖏᒻᒪᑦ ᐊᑲᐃᓪᓕᐅᕈᑎᑕᖃᒐᓚᖕᓂᐊᖅᑐᒃᓴᐅᖕᒪᑦ ᑖᓐᓇ ᒪᓕᒐᖅ 
ᐊᑐᖅᑕᐅᓯᒋᐊᖅᑐᕕᓂᐅᓐᓂᖅᐸᑦ. ᑖᓐᓇ ᐱᔾᔪᑎᒋᓪᓗᒍ, ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇ 
ᓴᓐᖏᓂᖅᑖᖅᑎᓚᐅᕋᑦᑎᒍ ᐱᔪᓐᓇᐅᑎᑖᖅᑎᓚᐅᕋᑦᑎᒍ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑕᒪᒃᑯᓄᖓ 
ᐊᑲᐃᓪᓕᐅᕈᑎᖃᖅᑐᒥᓂᐅᓐᓂᖅᐸᑦ ᐅᕝᕙᓘᓐᓃᑦ ᐱᔭᕆᐊᑭᓈᖅᑎᓐᓂᖏᑦᑐᕕᓂᐅᓐᓂᖅᐸᑦ ᐅᖃᐅᓯᓕᕆᓂᕐᒧᑦ 
ᑲᒥᓴᓇ ᑕᕝᕘᓇ ᑲᓄᖅᑑᕈᓐᓇᕐᓂᐊᕐᒪᑦ ᑖᓐᓇ ᐊᑲᐃᓪᓕᐅᕈᑎᖃᖅᑐᖅ ᐃᑲᔪᕈᓐᓇᕈᒪᓗᒍ ᐅᕝᕙᓘᓐᓃᑦ 
ᖃᓄᖅᑑᖃᑎᒋᒍᒪᓗᒍ ᑕᐃᓐᓇ ᐊᑲᐃᓪᓕᐅᕈᑎᒋᔭᖓ ᐅᖃᐅᓯᕐᓂᑦ ᐊᑐᕈᓐᓇᖏᑦᑐᕕᓂᐅᓐᓂᖅᐸᑦ. ᑖᓐᓇ 
ᐸᕐᓇᒃᑕᐅᓂᕐᒧᓪᓘᓐᓃᑦ ᐃᓕᓐᓂᐊᕐᓂᒃᑯᓪᓘᓐᓃᑦ ᓇᐅᒃᑯᒃᑭᐊᖅ. ᐅᖃᐅᓯᓕᕆᓂᖅ ᑲᒥᓴᓇ ᑖᔅᓱᒥᖓ ᑕᕝᕙ 
ᖃᓄᖅᑑᕈᓐᓇᐅᑎᖃᖅᖢᓂ ᑖᒃᑯᓄᖓ ᐊᑲᐃᓪᓕᐅᕈᑎᖃᖅᑐᖃᕐᓂᐊᕐᓂᖅᐸᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ. ᑭᖑᓪᓕᕐᒥ ᐊᐱᖅᑯᑎᒋᔪᒪᔭᕋ 
ᐱᔾᔪᑎᖃᖅᑐᖅ ᒪᒃᐱᒐᒃᑲᓂᕐᒥ ᑕᕝᕙᓂ ᐃᓚᖓᓂ 3-ᒥ, ᑕᒪᒃᑯᐊ ᐱᔨᑦᑎᖅᑕᐅᖃᑦᑕᓂᐊᖅᑐᑦ ᐃᓄᑦᑎᑐᑦ 
ᓇᓗᓇᐃᖅᓯᒪᔪᑦ ᑲᑐᔾᔨᖃᑎᒌᖑᔪᑦ ᑐᓴᖅᑎᑦᑎᖃᑦᑕᓂᐊᖅᑯᑦ ᑕᖅᑲᒃᑯᓂᖓ ᐃᓄᑦᑎᑐᑦ ᐃᒪᐃᑦᑐᓂᑦ 
ᐱᔨᑦᑎᑎᓪᓗᒋᑦ ᑖᓐᓇ (b) ᐅᖃᖅᓯᒪᒻᒪᑦ ᐃᓪᓗᓕᓐᓂ ᐊᖏᕐᕋᕆᔭᐅᔪᓂᑦ ᑐᔪᕐᒥᕕᐅᔪᓂᑦ ᐱᖃᓯᐅᑎᓪᓗᒋᑦ 
ᓂᕆᕕᐅᔪᑦ, ᑐᔪᕐᒥᕖᑦ, ᓂᐅᕐᕈᓯᒪᔪᓄᑦ ᐃᓪᓗᓕᕆᓂᕐᒧᑦ. ᓇᓗᓇᐃᑦᑎᐊᕐᕕᐅᔪᒪᑐᐃᓐᓇᖅᑐᖓ, ᖃᓄᕐᖑᓇ 
ᑐᕌᖓᓇᓱᑦᑐᖅ ᑕᕝᕙᓂ (b)-ᒥ ᐃᓪᓗᓕᕆᓂᕐᒧᑦ ᐱᔨᑦᑎᕐᓃᓚᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᒪᒃᑯᐊ ᓲᕐᓗ ᑕᒪᒃᑯᐊ ᐃᒡᓗᒥ ᐊᑐᖅᑐᐊᖅᐸᒃᑲᑦᑕᐃᓛᒃ, ᐃᓚᖏᓪᓗ 
ᐃᒡᓗᓕᕆᔨᕐᔪᐊᒃᑯᓐᓂ ᐊᑐᖅᑐᐊᖅᑕᒃᐳᑦ, ᑖᒃᑯᐊ ᐊᑐᖅᑐᐊᕐᕕᐅᔪᑦ ᑕᒪᒃᑯᓂᖓ ᐱᔨᑦᑎᕈᑏᑦ ᓲᕐᓗᖃᐃ ᑕᐃᒃᑯᐊ 
ᖃᑦᑎᕈᑏᑦ ᖃᓄᖅ ᑎᖕᒥᑳᖅᑎᑕᐅᔪᓐᓇᖅᐸᑦ, ᒫᓐᓇ ᖃᓪᓗᓈᑎᑐᑐᐃᓐᓇᖅ ᑎᑎᕋᖅᓯᒪᖃᑦᑕᕐᒪᑕ. ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᓐᓂ ᑖᓐᓇ ᐃᒡᓗᒃ ᐊᑐᖅᑐᐊᖅᑎᑕᐅᓐᓂᖅᐸᑦ, ᑕᒪᒃᑯᓂᖓ ᑲᒪᒋᔭᕆᐊᖃᕐᓂᐊᕐᒪᑕ ᑖᒃᑯᐊ 
ᐊᑐᖅᑐᐊᑎᑦᑎᔪᑦ ᐅᕝᕙᓘᓐᓃᑦ ᓇᖕᒥᓂᖅ ᐃᒡᓗᒥᑦ ᐊᑐᖅᑐᐊᖅᑎᑦᑎᓐᓂᖅᐸᑦ ᑖᒃᑯᐊ ᐊᑐᖅᑐᐊᖅᑎᑕᖏᑦ  
ᐱᔨᑦᑎᕋᕆᐊᖃᕐᓂᐊᕐᒥᖕᒪᒋᑦ ᑕᒪᒃᑯᐊ ᑭᓱᓕᒫᑦ ᐊᑦᑕᕐᓇᖅᑑᑎᑦ ᖃᓪᓗᓈᑎᑐᑦ ᑎᑎᕋᖅᓯᒪᓐᓂᖅᐸᑕ ᐅᐃᕖᑐᑦ 
ᐃᓄᒃᑎᑑᖅᑐᖃᓐᖏᑦᑐᕕᓂᐅᓐᓂᖅᐸᑕ.  
 
ᑕᒪᒃᑯᐊ ᐊᑦᑕᕐᓇᖅᑐᒧᑦ ᐊᐳᖅᑕᐅᑳᓪᓚᒃᑐᕕᓂᐅᓐᓂᖅᐸᑕ ᐃᑯᐊᓪᓚᖕᓂᕐᒧᓪᓘᓐᓃᑦ ᐊᓯᖏᓐᓄᓪᓘᓐᓃᑦ, ᑕᒪᒃᑯᐊ 
ᐃᑲᔫᑕᐅᔪᓐᓇᕋᔭᖅᑐᑦ ᑖᒃᑯᐊ ᐃᓄᒋᔭᐅᔪᓄᑦ ᑕᒪᒃᑯᐊᓕᒫᑦ ᐊᑐᖅᑕᐅᒋᐊᖃᓕᒑᖕᒪᑕ. ᑖᓐᓇ ᑐᑭᖃᖅᑎᓯᒪᔪᖅ  

ᑖᓐᓇ ᐃᒡᓗᓕᕆᓂᖅ ᑖᒃᑯᐊ ᐃᒡᓗᖃᖅᑎᑦᑎᓃᑦ ᖃᓄᐃᑦᑐᓂᑦ ᐱᓕᕆᒐᔭᕐᒪᖔᑕ. ᐊᔾᔨᒌᓐᖏᕈᓘᔭᖅᑐᓂᑦ ᑭᓯᐊᓂ 
ᑖᒃᑯᐊ ᓇᖕᒥᓂᖃᖅᑎᐅᔪᑦ ᐊᑐᖅᑐᐊᖅᑎᑦᑎᔪᑦ ᑕᒪᒃᑯᓂᖓ ᑲᒪᔭᕆᐊᖃᕐᓂᐊᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ (2) ᐱᔨᑦᑎᓂᕐᒧᑦ ᐃᓪᓗᒧᑦ ᐱᖃᓯᐅᑎᓗᒋᑦ 
ᖃᐅᒻᒪᖅᑯᑎᓄᑦ, ᐅᖅᓱᐊᓗᒻᒧᑦ, ᐃᒥᕐᒧᑦ, ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑎᓄᑦ. ᖃᐅᔨᒪᓐᖏᓐᓇᒪ, ᑖᒃᑯᐊ 
ᓄᐊᑦᕗᐊᔅᑎᐅ ᐅᖄᓚᐅᑎᓯᐅᑎᓂᑦ ᐊᐅᓪᓚᖅᑎᑦᑎᖃᑦᑕᕐᒪᑕ, ᖃᓪᓗᓈᑎᑑᖓᕙᒻᒪᑕ. ᑕᐃᒪᓕ, 
ᐃᓄᑦᑎᑑᖓᔭᒋᐊᖃᕋᔭᕆᕙᑦ? ᑕᐃᔅᓱᒧᖓᐅᓇ ᑐᕌᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᒻᒪᕆᒃ, ᑕᒪᒃᑯᐊ ᓲᕐᓗ ᐱᔨᑦᑎᕋᖅᑕᐅᔪᑦ ᑕᒫᓂ 
ᓄᓇᕗᒻᒥ ᐱᓕᕆᔪᖃᑐᐊᖅᐸᑦ ᑎᒥᖁᑎᒋᔭᐅᓂᖅ ᓲᕐᓗᖃᐃ ᑕᓚᕘᓕᕆᔨᒃᑯᑦ ᑕᒫᓂ ᓄᓇᕗᒻᒥ ᐱᔨᑦᑎᕋᖅᑎᐅᖕᒪᑕ 
ᑮᓇᐅᔭᓕᐅᖅᖢᑎᒡᓗ ᓲᖃᐃᒻᒪ. ᒪᑯᐊᓗ ᑕᓚᐴᖅᓯᐅᑏᑦ, ᐃᒪᕐᒧᑦ ᐊᑭᓕᒃᓴᐃᑦ, ᐅᕝᕙᓘᓐᓃᑦ ᒪᑯᐊ ᐆᒻᒪᖅᑯᑎᓄᑦ 
ᐊᑭᓕᒐᒃᓴᐃᑦ. ᑕᒪᒃᑯᐊᓕ ᑕᒪᕐᒥᑦᑎᐊᖅ ᐃᓄᒃᑑᖓᔭᕆᐊᖃᕐᓂᐊᕐᒪᑕ ᐃᓄᐃᑦ ᖃᓪᓗᓇᐅᔭᕈᓐᓇᖏᑦᑐᑦ 
ᑐᑭᓯᐅᒪᔪᓐᓇᕐᐊᕐᒪᒋᑦ. ᑕᒪᒃᑯᐊ ᖃᓄᐃᓕᖓᒐᓗᐊᕐᒪᖔᑕ ᑖᒃᑯᐊ ᐊᒃᑐᖅᑕᐅᔭᕆᐊᖃᕐᓂᐊᕐᒥᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᒥᓂᔅᑕ ᑭᐅᑦᑎᐊᕐᒪᖓ. ᐊᖏᖃᑎᒋᑦᑎᐊᕆᒃᑭᑦ. 
ᓄᐊᔅᕙᔅᑎᐊᒃᑯᑦ ᐅᖄᓚᐅᑎᓕᕆᔨᒃᑯᑦ, ᐅᖄᓚᐅᑎᓯᐅᑎᓂᒃ ᐱᒐᐃᒐᑦᑕ ᐊᐅᓪᓚᑎᑦᑎᒐᐃᒻᒪᑕ ᑕᐅᕙᓐᖓᑦ 
ᕙᐃᑦᕼᐅᐊᔅᒥᑦ ᑕᐃᒃᑯᐊᑦᑕᐅᖅ ᒪᓕᑦᑕᒃᕆᐊᖃᕐᓂᐊᕆᕚᑦ ᑖᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᓵᕋᕕᑦ. ᑕᕝᕙᓂ ᑖᒃᑯᐊ 
ᐅᖃᓘᑎᓕᕆᔨᒃᑯᑦ ᑭᐅᔨᖃᕐᒪᑕ, ᓲᕐᓗ ᐊᐱᕆᔪᒪᔪᖃᖅᑐᕕᓂᐅᓐᓂᖅᐸᑦ ᐊᑭᓕᒃᓴᒥᖕᓂᒡᓘᓐᓃᑦ ᐅᕝᕙᓘᓐᓃᑦ 
ᑕᓚᐴᖅᑖᕈᒪᒍᓂ ᐅᕝᕙᓘᓐᓃᑦ ᑕᓚᐴᓂ ᓇᑲᑕᐅᖁᒍᓂᐅᒃ, ᖃᓄᑐᐃᓐᓇᖅ. ᑖᒃᑯᐊ ᑭᐅᔨᒋᔭᖏᑦ ᑕᕝᕙᓂ 
ᐃᓄᒃᑎᑐᑦ ᐱᔭᕆᐊᖃᕋᔭᕐᒪᑕ ᐊᒻᒪᓗ ᑕᒪᒃᑯᐊ ᐊᑭᓕᒐᒃᓴᐃᓪᓘᓐᓃᑦ ᐅᕝᕙᓘᓐᓃᑦ ᐊᒃᑐᐃᓪᓚᕆᖕᓂᐊᖅᑐᐃᑦ 
ᐃᓄᐃᑦ ᐃᓅᓯᖏᓐᓄᑦ ᑕᒫᓂ ᓄᓇᕗᒻᒥ ᑕᒪᒃᑯᓄᖓ ᓲᕐᓗ ᐃᓄᒃᑑᖓᔭᕆᐊᖃᕋᔭᕐᒪᑕ ᐱᕐᔪᐊᖑᓂᐊᑐᐊᖅᐸᑕ 
ᑕᒪᒃᑯᐊ.  
 
ᓇᓗᓇᓐᖏᑦᑐᕐᓗ ᑖᓐᓇ ᐅᖃᓘᓯᓕᕆᔨᒃᑯᑦ ᑕᒪᑐᒧᖓᑦᑕᐅᖅ ᐊᒃᑐᖅᑕᐅᔭᕆᐊᖃᕐᓂᐊᕐᒥᖕᒪᑕ ᐱᔨᑦᑎᕋᕐᒥᖕᒪᑕ 
ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᕋ ᒥᓂᔅᑕᐅᔪᖅ ᐱᔨᑦᑎᖃᑦᑕᕋᑦᑕᕋᔅᓯ 
ᓄᓇᕗᒻᒥᐅᑕᐅᔪᓄᑦ. ᑭᓯᐊᓂᓕ ᑐᑭᓯᑦᑎᐊᕈᑦᑕ ᐊᐅᓪᓚᑎᑦᑎᕙᒻᒪᑕ ᕙᐃᑦᕼᐅᐊᔅᒥ ᐊᓪᓚᕕᒻᒥ ᐅᖄᓚᐅᑎᓯᐅᑎᓂᒃ,  

ᓄᓇᕗᒻᒦᖏᒻᒪᑦ ᑕᐃᓐᓇ ᔭᓗᓇᐃᒥᓘᓐᓃᑦ ᓄᓇᑦᓯᐊᕐᒥ. ᐱᔾᔪᑎᒋᓪᓗᒍ ᑎᑭᑎᑕᐅᖃᑦᑕᕐᖓᑕ ᓄᓇᕗᑦ ᓯᓚᑖᓂᑦ 
ᑕᐃᒃᑯᐊᑦᑕᐅᖅ ᒪᓕᑦᑕᕆᐊᖃᕋᔭᕆᕚᑦ ᑖᔅᓱᒥᖓ?  
 
ᑕᐃᒪᐃᓐᓂᖅᑲᑦ ᑕᒪᒃᑯᐊ ᐊᑭᓕᕆᐊᖃᖅᑐᓕᒫᓄᑦ ᑎᑭᒋᐊᓖᑦ ᓄᓇᕗᑦ ᓯᓚᑖᓃᓐᖔᖅᑐᑦ ᓄᓇᕗᒻᒨᖅᐸᓪᓕᐊᔪᑦ 
ᑖᔅᓱᒥᖓ ᒪᓕᒐᕐᒥᑦ ᒪᓕᒋᐊᖃᕋᔭᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑎᒥᖁᑎᒋᔭᐅᔪᑦ ᐊᔾᔨᒌᓐᖏᒻᒪᑕ, ᓲᕐᓗ 
ᐅᖃᓘᓯᓕᕆᔨᒃᑯᖅᑲᐃ ᑕᒫᓂ ᓄᓇᕗᒻᒥ ᐊᐅᓚᖕᒪᑕ, ᑕᒫᓂᓗ ᐃᖏᕐᕋᓪᓗᑎᒃ ᐱᓕᕆᓪᓚᕆᑦᑐᐊᓘᓪᓗᑎᒡᓗ 
ᐅᖃᓘᓯᓕᕆᔨᒃᑯᑦ. ᑕᐃᑲᓂ ᕙᐃᑦᕼᐅᐊᔅᒥ ᑐᖅᑲᖅᑕᕐᕕᖃᖅᑑᒐᓗᐊᑦ ᑭᓯᐊᓂ ᓄᓇᕗᒻᒥ ᐱᓕᕆᔪᒪᑐᐊᕈᕕᑦ, 
ᓄᓇᕗᑦ ᐃᓗᐊᓂ ᑮᓇᐅᔭᓕᐅᕋᓱᖕᓂᒃᑯᓪᓘᓐᓃᑦ ᐊᓯᖏᑎᒍᓪᓘᓐᓃᑦ ᐱᔨᑦᑎᕋᕐᓂᒃᑯᑦ.  
 
ᑖᓐᓇ ᒪᓕᒐᒃᓴᐅᓂᐊᖅᑐᖅ ᐱᖁᔭᒃᓴᖅ 7 ᓈᓚᒃᑕᐅᔭᕆᐊᓕᒃ, ᐊᑐᖅᑕᐅᓇᓱᒋᐊᓕᒃ ᓄᓇᕗᒻᒥ ᐱᓕᕆᓂᐊᑐᐊᕈᕕᑦ. 
ᑖᓐᓇ ᐱᔾᔪᑎᒋᓪᓗᒍ ᓄᐊᔅᕙᔅᑎᐅᒃᑯᑦ ᑕᓚᐴᓕᕆᔨᒃᑯᑦ ᑐᖅᑲᖅᑕᕐᕕᖃᖅᑑᒐᓗᐊᑦ ᕙᐃᑦᕼᐅᐊᔅᒥ ᑭᓯᐊᓂ ᓄᓇᕗᒻᒥ 
ᐊᐅᓚᖕᒪᑕ ᐱᓕᕆᖕᒪᑕᓗ ᓄᓇᕗᒻᒥᐅᑦ ᒪᓕᒐᖏᓐᓂᑦ ᑖᒃᑯᓂᖓᑦᑕᐅᖅ ᒪᓕᖃᑕᐅᔭᕆᐊᖃᕐᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑐᑭᓯᓇᖅᓯᑎᑦᑎᑦᑎᐊᕐᖓᑦ.  
 
ᐊᐱᖅᑯᑎᒋᒃᑲᓐᓂᕈᒪᔭᕋᓕ ᐃᒫᒃ, ᓴᖅᑭᓚᐅᖅᓯᒪᒻᒥᔭᕋ ᑲᑎᒪᔨᕋᓛᓂᒃ ᑲᑎᒪᖃᑎᖃᖅᑎᓪᓗᒋᑦ ᑖᓐᓇ ᐃᓚᖓᓂ 
ᖃᐅᔨᒃᑲᐃᔾᔪᑎᐅᔪᖅ ᖃᓄᐃᑦᑐᓕᒫᑦ ᖃᐅᔨᒃᑲᐃᔾᔪᑎᐅᔪᑦ ᐱᔨᑦᑎᓂᕐᒧᑦ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᓂᖓ 
ᖃᑦᑎᕈᑎᓂᒃ, ᐆᑦᑑᑎᒋᓪᓗᒍ ᑖᓐᓇ ᐆᑦᑑᑎᒋᓚᐅᖅᓯᒪᒻᒥᒐᒃᑯ, ᑕᒪᒃᑯᐊ ᖃᑦᑎᕈᑎᐅᔪᓕᒫᑦ ᑎᑭᖃᑦᑕᕐᒪᑕ 
ᑕᐅᓇᓐᖓᑦ ᖃᓪᓗᓈᑦ ᓄᓇᖓᓐᓂᑦ ᓴᓇᕕᐅᔪᒥᓂᐅᔪᒥᑦ ᐃᓚᖏᓪᓘᓐᓃᑦ ᐃᓯᖅᓴᓕᐅᖅᓯᒪᒻᒪᕆᒻᒪᑕ ᑕᕝᕗᖓ 
ᖃᓄᐃᓕᐅᖓᔭᕆᐊᖃᕐᒪᖔᑕ.  
 
ᖃᑦᑎᕈᑎᐅᔪᓂᓗ ᑕᕝᕙᓂ ᐊᓯᖏᓐᓂᓗᐃᓛᒃ ᖃᐅᔨᓴᖅᑕᐅᔾᔪᑎᖏᓐᓄᑦ ᓇᓗᓇᐃᒃᑯᑕᖃᕐᖓᑕ, ᑕᐃᒪᓕ 
ᑕᐃᒪᐃᑦᑕᕆᐊᖃᕐᓂᐊᖅᑳ ᐃᓄᑦᑎᑐᑦ ᑕᐃᒪᐃᓕᖓᔭᕆᐊᖃᕐᓂᐊᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓇ ᐱᔨᑦᑎᕋᖅᑎᐅᔪᑦ, ᑕᒪᒃᑯᐊ ᓲᕐᓗ ᑲᒪᔭᕆᐊᖃᕐᒪᑕ, ᑕᒪᓐᓇ ᒪᓕᒐᐅᓂᐊᖅᑐᖅ 
7 ᐊᑐᓕᖅᑎᓪᓗᒍ. ᓲᕐᓗ ᑕᐃᒃᑯᐊ ᖃᑦᑎᕈᓯᐅᖅᑏᑦ ᑕᐃᒃᑯᐊ ᑎᓕᔾᔮᓐᖏᑕᕗᑦ ᐃᓄᒃᑑᕆᐊᖃᕐᓂᖏᓐᓂ ᑭᓯᐊᓂ, 
ᓄᓇᕗᒻᒥ ᑖᒃᑯᐊ ᑎᒥᖁᑎᒋᔭᐅᔪᑦ ᓂᐅᕕᖅᑐᕕᓂᐅᓐᓂᖅᐸᑕ ᐊᒥᓱᓂᑦ ᖃᑦᑎᕈᑎᓂᑦ ᐃᒡᓗᓅᖅᑲᖅᑕᐅᓂᐊᕐᒪᑕ, 
ᑖᒃᑯᐊ ᓂᐅᕕᖅᑎᐅᔪᑦ ᐅᕝᕙᓘᓐᓃᑦ ᐱᔨᑦᑎᕋᖅᑎᐅᔪᑦ ᑖᒃᑯᐊᖔᖅ ᐃᓄᒃᑑᖓᔪᓂᑦ ᓴᖅᑮᔭᕆᐊᖃᕐᓂᐊᖅᑐᑦ.  

ᑖᒃᑯᐊᓗ ᓴᓇᓪᓚᕆᒃᑐᑦ ᐃᓱᒪᒋᓇᑎᒍ ᑭᓯᐊᓂ ᑖᒃᑯᐊ ᓴᓇᔭᐅᓯᒪᔪᓂᑦ ᐊᑐᖅᑎᑦᑎᓇᓱᖕᓂᐊᖅᑐᑦ ᓲᕐᓗ ᐅᓇᖃᐃ 
ᐃᒡᓗᓕᕆᔨᒃᑯᑦ ᐊᒥᓱᒻᒪᕆᐊᓗᖕᓂᑦ ᖃᑦᑎᕈᑎᓂᑦ ᑎᑭᓴᐃᖃᑦᑕᖅᑐᒃᓴᐅᖕᒪᑕ ᐃᒡᓗᓂᑦ 
ᓇᓪᓕᐅᒃᑯᒫᕆᔭᐅᓂᐊᖅᑐᓂᑦ ᐃᑯᐊᓪᓚᒃᑐᖃᑳᓪᓚᖕᓂᖅᐸᑦ. ᑕᐃᒪᓕ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑎᓕᐅᕋᔭᖅᑕᕗᑦ 
ᑖᒃᑯᐊ ᐃᓄᒃᑑᖓᔪᓐᓇᖁᓪᓗᒋᑦ, ᑕᐃᒃᑯᐊ ᓴᓇᓚᐅᖅᑐᑦ ᖃᑦᑎᕈᑎᓂᑦ ᐃᓱᒪᒋᓐᖏᓪᓗᑎᒍ, ᑭᓯᐊᓂ ᑖᒃᑯᐊ 
ᐱᔨᑦᑎᕋᖔᕐᓂᐊᖅᑐᑦ ᑕᒫᓂ ᓄᓇᕗᒻᒥ ᑖᒃᑯᐊ ᒪᓕᒋᐊᖃᕋᔭᖅᖢᑎᑦ ᓇᓗᓇᐃᖅᓯᒪᔪᒥᑦ ᒪᓕᒐᒃᓴᐅᑉ ᐃᓗᐊᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑑᓐᖏᑦᑐᑦ ᑕᒪᒃᑯᐊᓗ ᒐᕙᒪᒃᑯᓐᓄᑦ 
ᓱᓕᕆᕕᐅᕙᑦᑐᑦ ᓄᓇᕗᒻᒦᓐᖔᕋᓗᐊᖅᑲᑕ, ᒐᕙᒪᑐᖃᒃᑯᓂᓪᓘᓐᓃᑦ, ᓄᓇᓕᓐᓂᓘᓐᓃᑦ ᑕᐃᒃᑯᐊ ᖃᑦᑎᕈᑎᖃᖅᑲᑕ 
ᑕᕝᕙᓂ ᐃᓪᓗᖁᑎᖏᓐᓂ ᑲᒪᔨᐅᒐᔭᖅᑐᑦ ᑕᐃᒃᑯᐊ ᐃᓄᑦᑎᑑᖓᒐᓗᐊᕐᒪᖔᑕ ᖃᓄᖅ 
ᑎᒻᒥᑳᖅᑎᑕᐅᔪᓐᓇᕐᓂᖏᓐᓄᑦ ᑕᒪᒃᑯᐊᓗ ᖃᐅᔨᓴᖅᑕᐅᓂᖓᓄᑦ ᐃᓄᑦᑎᑑᖓᒐᔭᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᐃᓐᓇ ᓱᓕᔪᖅ, ᑕᐃᒪᐃᓐᓂᐊᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒃᑑᑎᒋᖅᑲᐅᒻᒥᔭᐃᑦᑕᐅᖅ ᑲᑎᒪᔨᕋᓛᖑᔪᓂᓕᓛᒃ, ᑕᒪᒃᑯᐊ 
ᐃᒥᐊᓗᒻᒧᑦ ᓲᕐᓗ ᑕᐃᒃᑯᐊ ᓂᐱᑎᑕᒐᐅᓲᖑᔪᑦ ᐃᒥᐊᓗᐃᑦ ᐃᒪᐃᑦᑐᒥᑦ ᐃᒥᕆᐊᖃᓐᖏᑦᑐᑎᑦ ᓇᔾᔨᒍᕕᑦ 
ᑕᐃᒪᐃᓕᖓᕈᔪᑦᑐᐃᑦ, ᖃᓪᓗᓈᑎᑑᖓᓪᓗᑎᑦ, ᐅᐃᕖᑎᑑᖓᓪᓗᑎᑦ ᑕᑯᓯᒪᓲᕆᒐᒃᑭᑦ. 
 
ᑭᓯᐊᓂ ᒫᓐᓇᐅᔪᖅ ᓄᓇᕗᒻᒥ ᓂᐅᕕᖅᑕᐅᖃᑦᑕᕐᖓᑕ ᑖᒃᑯᐊ ᒐᕙᒪᒃᑯᑦ ᑲᒪᒋᖃᑦᑕᒪᔾᔪᒃ ᑕᐃᒪᓕ 
ᐃᓄᑦᑎᑑᖓᔭᕆᐊᖃᕋᔭᕆᕗᑦ ᓯᕐᓗᐊᖑᔪᓂᑦ ᓄᓇᓕᓐᓄᑦ ᑎᑭᑎᑕᐅᓂᐊᖅᑎᓪᓗᒋᑦ, ᓇᓗᓇᐃᒃᑯᑕᖏᑦ, 
ᑎᑎᕋᖅᓯᒪᔪᑦ ᓇᓕᐊᓐᓄᑦ ᑕᒪᒃᑮᓐᓅᖓᒐᔭᖅᑲᑦ ᐃᓄᑦᑎᑐᑦ ᐅᖃᐅᓯᕐᒥᑦ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ 
ᑖᔅᓱᒥᖓ ᒪᓕᓐᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖓᑦ ᐃᒥᐊᓗᖕᒥᑦ 
ᓂᐅᕕᐊᒃᓴᖃᖅᑎᐅᕙᒃᑐᑦ, ᑕᐃᒃᑯᐊ ᑎᓕᐅᕕᒡᔪᐊᕋᔭᖅᑕᕗᑦ ᑖᒃᑯᐊ ᐃᓄᒃᑑᕆᔭᕆᐊᖃᕐᓂᖓᓂ. ᑖᒃᑯᐊ ᒐᕙᒪᒃᑯᑦ 
ᑎᒥᖁᑖ ᓲᕐᓗ ᒫᓐᓇ ᑕᐃᒪ ᑮᓇᐅᔭᓕᕆᔨᒃᑯᓐᓂ ᑎᒍᒥᐊᖅᑕᐅᖕᒪᑦ ᐃᒥᐊᓗᓕᕆᓂᕐᒧᑦ ᑎᑭᓴᐅᕝᕕᐅᖃᑦᑕᕐᓃᑦ. 
ᑖᒃᑯᐊ ᑎᓕᐅᕋᔭᖅᑕᕗᑦ ᑕᒪᒃᑯᓂᖓ ᐃᓄᒃᑑᖓᔭᕆᐊᖃᕐᓂᖏᓐᓂ ᐱᑕᖃᕆᐊᖃᕐᓂᐊᖅᑐᑦ ᑕᒪᒃᑯᐊ ᓲᕐᓗ 
ᐃᓂᖅᑎᕆᔾᔪᑏᑦ ᓯᖓᐃᒍᕕᑦ ᐃᒥᕆᐊᖃᓐᖏᓪᓚᑏᓚᓯᒪᔪᖅᑲᐃ ᒪᑯᐊ ᐊᑦᑕᕐᓇᕐᒪᑦ. ᑕᒪᒃᑯᐊ ᐃᓂᖅᑎᕆᔾᔪᑏᑦ 
ᐃᓄᒃᑐᑦ ᑎᑎᕋᖅᑕᐅᓯᒪᔭᕆᐊᖃᕐᓂᐊᕐᒪᑕ. ᑖᔅᓱᒪᓕ ᒐᕙᒪᒃᑯᑦ ᑎᒥᖁᑎᒋᔭᖓᑕ ᑲᒪᔨᐅᔫᑉ ᐃᒥᐊᓗᖕᒧᑦ ᑖᓐᓇ 
ᑎᓕᒐᔭᖅᑕᕗᑦ ᑖᒃᑯᓂᖓ ᐱᓕᕆᖁᓗᒋᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᕐᓂᐅᓴᑐᐃᓐᓇᓛᕐᒥᒻᒪᑦ, ᒪᑯᐊᓕᑭᐊᖅ ᓯᒡᒐᓕᐊᖅᑖᖑᕙᑦᑐᑦ 
ᓯᒡᒐᓕᐊᖏᓛᑦ ᐴᑲᓪᓚᖏᓐᓂ ᑕᐃᒃᑯᐊ ᐊᑦᑕᓇᕐᓂᕋᐃᔪᑦ ᑎᑎᕋᖅᓯᒪᓲᖑᒻᒪᑕ ᐃᓄᑦᑎᑑᖓᒐᔭᕆᕙᑦ ᑕᐃᒃᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇᐃᓛᒃ, ᐊᐱᖅᑯᑎᑦᑎᐊᕙᒃ. ᐃᓱᒪᒋᓐᓂᖏᓐᓇᒃᑯ, ᑭᓯᐊᓂ 
ᕿᒥᕐᕈᓂᐊᖅᑕᕗᑦ ᑕᕝᕙᓂ ᐱᔭᕆᐊᖃᖅᐸᑦ ᓱᓇ ᐃᓂᖅᑎᕈᑎᑦ ᑕᐃᒃᑯᐊ ᓱᐴᖅᑐᖃᑦᑕᕈᕕᑦ ᑐᖁᔪᓐᓇᖅᐳᑎᑦ 
ᐅᕝᕙᓘᓐᓃᑦ ᓄᑕᖅᑲᓄᑦ ᐱᐅᓐᖏᑦᑐᑦ.  
 
ᑖᓐᓇ ᕿᒥᕐᕈᔭᕆᐊᖃᕐᓂᐊᖅᑕᕗᑦ ᑕᕝᕗᖓ ᑕᕝᕙᓃᑦᑕᕆᐊᖃᕋᔭᕐᒪᖔᑦ ᐃᒃᓯᕙᐅᑦ, ᑕᐃᒪᓐᓇ 
ᑭᐅᔪᓐᓇᑐᐃᓐᓇᖅᐸᕋ ᒫᓐᓇ ᕿᒥᕐᕈᒃᑲᓐᓂᕆᐊᖃᕐᓂᐊᖅᑕᕗᑦ ᑕᒪᒃᑯᐊ ᓯᒡᒐᓖᑦ ᐃᓛᒃ ᐊᑭᑦᑐᒃᑲᓐᓂᕈᓗᓐᖑᐊᓵᖃᐃ, 
ᐋᒪᐃᑦ, ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᐃᓱᒪᒋᓚᐅᖅᓯᒪᓐᓂᖏᓪᓚᑐᖅᑖᓗᑉᐳᑦ ᐊᑯᓂᐊᓗᒃ 
ᐅᖃᐅᓯᕆᖃᑦᑕᖅᑐᒍᑦ. 
 
ᑖᓐᓇ ᐱᖁᔭᔅᓴᐅᔪᖅ ᐊᒻᒪᑦᑕᐅᖅ ᐊᐱᖅᑯᑕᐅᓂᐅᓴᑐᐃᓐᓇᓛᕐᒥᔪᖅ ᐃᒫᒃ ᓂᐅᕕᕐᕕᓕᐊᕐᓗᓂ ᑕᒪᒃᑯᐊ ᐳᓪᓚᐃᑦ 
ᐴᖏᑦ ᐃᒫᒃ ᐊᑦᑕᓇᖅᑐᕈᔪᓐᓂᒃ ᐅᖃᖅᓯᒪᕙᑦᑐᑦ. ᑕᐃᒃᑯᐊᖃᐃ ᓂᐅᕕᕐᕕᖁᑎᖃᖅᑐᑦ ᖁᓚᕐᓇᖏᑦᑐᖅ 
ᐊᐱᖅᓱᕋᔭᖅᑐᑦ ᑖᒃᑯᐊᑦᑕᐅᖃᐃ ᐃᓄᑦᑎᑑᖓᓕᖅᑎᑕᐅᔭᕆᐊᖃᕋᔭᖅᐳᑦ. 
 
ᑕᖅᑲᒃᑯᐊ ᑕᐃᒪᐃᑦᑐᕈᔪᐃᑦ ᓂᐅᕕᖅᑕᐅᔭᕆᐊᖃᕐᓂᐊᖅᑐᑦ ᐃᒫᒃ ᐊᑦᑕᓇᖅᑐᖁᑎᖃᖅᐸᑕ ᓂᐅᕕᕐᕕᕐᒨᖅᑐᓂᒃ 
ᐱᙳᐊᕈᓗᐃᓪᓘᓐᓃᑦ ᐊᑦᑕᓇᖅᑐᖃᕐᓂᖃᑦ ᑐᐱᓐᓇᕐᓂᕋᐃᓗᑎᒃ ᑕᐃᒪᐃᓕᖓᓲᖑᒻᒪᑕ ᑕᒪᔾᔭ 
ᓇᓗᓇᐃᖅᑕᐅᒃᑲᐅᑎᒋᒃᑲᔪᒻᒪᑕ ᑕᒪᒃᑯᐊ ᐊᐱᖅᓲᑕᐅᓪᓗᑎᓪᓗ ᑖᔅᓱᒧᖓ ᑐᑭᓯᒋᐊᖅᑕᐅᑎᑕᐅᒃᑲᓐᓂᕈᓐᓇᕐᓂᒥᒍᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑖᓐᓇᐃᓛᒃ ᐊᐱᖅᑯᑎᒋᔭᖓ ᒫᓐᓇ ᐅᖃᐅᓯᕆᔭᑦᑕ 
ᐊᓯᒃᑲᓐᓂᐊᕐᔪᒋᖕᒪᒍ ᑕᒪᒃᑯᐊ ᓂᐅᕕᐊᒃᓴᐅᕙᒃᑐᑦ ᐅᕝᕙᓘᓐᓃᑦ ᐊᓯᖏᑦ ᐃᓛᒃ ᓂᐅᕕᐊᒃᓴᐅᕙᒌᖅᐸᒃᑐᑦ, ᐅᓇᓕ 
ᐅᕙᓂ ᐅᖃᐅᓯᕆᔭᑦᑎᓐᓂ ᓇᓗᓇᐃᖅᓯᒪᓇᓱᐊᕐᒪᑦ ᐃᓄᐃᑦ ᐅᖃᐅᓯᖏᓐᓂᑦ. ᓲᕐᓗ ᑐᓴᐅᒪᑎᑦᑎᓇᓱᐊᕐᓂᐊᕈᑦᑕ 
ᒪᑯᓂᖓ ᓲᕐᓗ ᑎᑎᖅᑲᐃᓪᓗ, ᐅᕝᕙᓘᓐᓃᑦ ᒪᑯᐊ ᓇᓗᓇᐃᒃᑯᑕᐅᔪᓐᓇᖅᑐᑦ ᑕᒻᒪᕇᒃᑯᑕᐅᔪᓐᓇᖅᑐᓪᓘᓐᓃᑦ ᐊᒻᒪᓗ 
ᑭᓲᖕᒪᖔᑦ ᑭᓱᓕᐅᕐᕖᑦ ᑭᓱᖃᕐᕕᐅᖕᒪᖔᑦ ᑕᒪᒃᑯᐊ ᐃᓄᒃᑑᖓᔭᕆᐊᖃᕐᓂᓕᒫᖏᓐᓂᑦ ᑖᓐᓇ ᓇᓗᓇᐃᖅᓯᒪᓪᓗᓂ 
ᑭᓯᐊᓂ ᒫᓐᓇ ᑖᒃᑯᓄᖓ ᓂᐅᕕᐊᒃᓴᓪᓚᕆᖕᓄᑦ ᑎᑎᕋᖅᓯᒪᔭᖏᓐᓂᑦ ᑖᒃᑯᐊ ᐊᓯᒃᑲᓐᓂᐊᕐᔪᖓᒍᑦ 
ᑲᒪᒋᔭᕆᐊᖃᕋᔭᖅᑕᒃᓴᕆᔭᕗᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑖ ᐃᖅᑲᓇᐃᔭᖃᑎᑦᑎᓪᓗ ᑕᐃᒪᓕ 
ᓇᓗᓇᐃᖅᓯᒍᒪᒻᒥᔪᖓ ᖁᔭᓕᒻᒪᕆᒃᑲᒪ ᑲᑎᒪᔨᕋᓛᖑᔪᓂᑦ ᐊᒃᓱᕈᖅᓯᒪᑦᑎᐊᖅᑐᑎᑦ ᓴᖅᑮᓯᒪᒻᒪᑕ ᑖᔅᓱᒥᖓ 
ᐱᖁᔭᔅᓴᒥᑦ ᐊᒻᒪᓗ ᒥᔅᑕ ᑐᑐ ᐊᐱᖅᓱᕈᓐᓇᕋᑖᕐᖓᑦ ᑕᕝᕙᓃᑦᑐᒥ ᐊᒥᓱᓂᒃ ᐊᐱᕆᕋᑖᕐᖓᑦ ᐊᒻᒪᑦᑕᐅᖅ ᑕᐃᒃᑯᐊ 
ᑭᒡᒐᖅᑐᖅᑕᒃᑲ ᐊᐱᖅᓱᓛᕐᒥᔪᑦ ᖁᓚᕐᓇᖏᑦᑐᖅ ᐅᑎᑐᐊᕈᒪ ᓄᓇᑦᑎᓐᓄᑦ.  

ᐊᐱᖅᑯᑎᒋᔪᒪᔭᕋᓕ ᐱᒋᐊᓕᕐᓂᖓᓅᖓᔪᖅ ᐅᖃᓕᒪᖅᑐᒋᑦ ᑖᒃᑯᐊ 49-ᒥ 3 ᐊᒻᒪ 5-ᓗ ᐅᖃᖅᓯᒪᒻᒪᑦ 
ᖃᖓᑭᐊᖓᐃᑦ ᑖᓐᓇ ᐊᑐᓕᕋᔭᖅᑲᑦ ᑖᒃᑯᐊ ᑎᑎᕋᖅᓯᒪᓂᖏᑦ ᓈᓴᐅᑎᓖᑦ 3-ᒥᑦ 5-ᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑖᓐᓇᐃᓛᒃ ᖃᐅᔨᓇᓱᒋᐊᖃᕐᓂᐊᕋᑦᑎᒍᑦ ᑖᔅᓱᒥᖓ 
ᐃᓱᒫᓗᑎᖃᖅᑐᖃᕋᔭᕆᐊᒃᓴᖓᓂᒃ ᓯᕗᓂᐊᒍᑦ ᖃᐅᔨᓴᕋᓱᒋᐊᖃᕐᓂᐊᕋᑦᑕ 
ᐊᑲᐃᓪᓕᐅᕈᑎᑕᖃᑐᐃᓐᓇᕆᐊᖃᕋᔭᖅᐸᑦ ᖃᐅᔨᓇᓱᐊᓪᓚᓚᐅᕐᓗᑕ ᑖᒃᑯᐊ ᐊᐅᓚᔾᔭᒋᐊᒻᒪᕆᒃᑲᔭᕋᑦᑎᒍᑦ ᓲᕐᓗ 
ᐊᑐᓕᖅᑎᑕᐅᓇᓱᒻᒪᕆᒃᑲᔭᕋᑦᑎᒍᑦ ᑖᔅᓱᒧᖓ ᒪᓕᒐᐅᑉ ᐃᓗᐊᓂ ᓇᓗᓇᐃᖅᓯᒪᔪᑦ. ᑭᓯᐊᓂ ᓯᕗᓪᓕᕐᒥ ᑖᓐᓇ 
ᐅᖃᐅᑎᔪᒪᓪᓗᒍ ᓯᕗᓂᐊᒍᑦ ᑕᐃᒃᑯᐊ ᐊᒃᑐᖅᑕᐅᓂᖃᕋᔭᖅᑐᑦ ᖃᐅᔨᔭᐅᕙᒌᕋᓱᒃᑲᔭᖅᑐᑦ ᓇᐅᒃᑯᑦ 
ᐊᑲᐃᓪᓕᐅᕈᑎᖃᕋᔭᕐᒪᖔᑕ ᐊᒻᒪᓗ ᖃᓄᖅ ᑕᒪᓐᓇ ᐱᙳᖅᑎᑕᐅᓇᓱᖕᓂᐊᖅᑎᓪᓗᒍ 
ᐊᑐᓕᖅᑎᑕᐅᓇᓱᖕᓂᐊᖅᑎᓪᓗᒍ ᐃᖏᕐᕋᒃᐸᑦ ᐊᑲᐅᓂᖅᐹᖑᓇᔭᕆᐊᒃᓴᖓᓂᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ. ᐄ, ᑐᑭᓯᑦᑎᐊᕋᓗᐊᖅᑐᖓ. 
ᐅᖃᓕᒫᖅᑐᒋᑦ ᑖᒃᑯᐊ, ᑖᒃᑯᐊ ᐊᐱᖅᑯᑎᔅᓴᐅᔪᓐᓇᖅᑐᓂᓛᒃ ᐃᓂᓪᓚᐸᓪᓕᐊᓇᓲᔭᕆᐊᖃᕐᓂᐊᕐᖓᑦ 
ᐃᓕᑦᑕᐅᕙᓪᓕᐊᓇᓱᐊᕐᓗᓂ, ᖃᓄᕐᓗ ᓂᕆᐅᓐᓂᖃᕐᓂᐊᕐᒪᖔᑕ.  
 
ᑕᕝᕙᓕ ᑎᑎᕋᖅᓯᒪᔪᒥᑦ 3.1(d) ᐃᓄᑦᑎᑑᖓᔭᕆᐊᖃᕐᓂᖏᓐᓂᑦ ᑐᓐᖓᓱᑎᑦᑎᔨᐅᔪᓄᑦ. ᑕᐅᕙᓂᓕ 
ᓄᓇᖁᑎᒋᔭᖓᓐᓂᑦ ᑕᕝᕙᓂ ᐃᓄᐃᓐᓇᖅᑐᑦ ᖃᑭᑎᑕᐅᒃᑲᓐᓂᕋᓱᓐᓂᖓᓂ ᐊᑲᐅᓐᖏᓕᐅᕈᑎᖃᓚᐅᕋᑦᑕ. 
ᐊᒥᓲᓗᐊᕈᓐᓃᕐᖓᑕ ᐃᓄᐃᓐᓇᖅᑐᓐ ᐅᖃᕈᓐᓇᖅᑐᑦ ᑕᐅᕙᓂ ᓄᓇᑦᑎᓐᓂ ᐃᖅᑲᓇᐃᔭᕈᓐᓇᖅᑐᑦ ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᕐᓗᑎᒃ.  
 
ᑕᐃᒪ ᑲᑐᔾᔨᖃᑎᒌᖑᔪᒥᑦ ᑐᓐᖓᓱᑦᑎᑦᑎᔨᖃᕐᓂᐊᕈᑎᒃ ᐃᓄᐃᓐᓇᖅᑑᕈᓐᓇᕐᓗᓂ ᑭᓯᐊᓂ 
ᐱᑕᖃᑦᑕᐅᑎᒋᒐᔭᖅᐸᓚᐃᓐᖏᑉᐸᑦ ᑭᓯᐊᓂ ᐃᓕᓐᓂᐊᖅᑎᑕᐅᓯᒪᓕᕐᓗᑎᖅᑲᐃ, ᐃᓕᓯᒪᓕᕐᓗᑎᒃ ᑕᕝᕗᖓ 
ᐃᖅᑲᓇᐃᔭᓕᕐᓂᖅᑲᑕ ᑲᒻᐸᓂᐅᔪᒧᓪᓘᓐᓃᑦ. 
 
ᑕᐃᒪᓕ ᖃᐅᔨᒍᒪᔪᖓ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᖅ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ 
ᐊᓂᒍᐃᖑᓐᓇᕋᔭᕐᒪᖔᑕ ᑕᒪᒃᑯᓂᖓ ᐊᑲᐅᓐᖏᐅᕈᑕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᐊᑲᐃᓪᓕᐅᕈᑎᒋᐊᕐᔪᒃᑲᑦᑎᒍ. ᐅᑯᐊ 
ᐅᖃᓪᓚᒍᓐᓇᑦᑎᐊᖅᑐᑦ ᐃᓄᐃᓐᓇᖅᑐᖅᑲᐃ ᐊᒥᒐᕈᔪᒃᑎᓪᓗᒋᑦ, ᐊᒥᒐᕆᔭᐅᖃᑦᑕᕐᒪᑕᐃᓛᒃ ᐱᔭᐅᔪᒪᒐᓗᐊᖅᑐᑎᒃ 
ᑭᓯᐊᓂ ᐊᒥᓲᓐᖏᓗᐊᕐᓂᖏᓐᓂᑦ ᑕᒪᒃᑯᓂᖓ ᐱᔨᑦᑎᕌᑦᑎᐊᕈᓐᓇᕐᓂᖏᑦ ᑖᓐᓇ ᐃᓱᒫᓘᑎᒋᒐᑦᑎᒍ, 
ᐃᓄᐃᓐᓇᖅᑐᓐ ᐅᖃᐅᓯᕐᒥᑦ ᐱᔨᑦᑎᕋᖅᑕᐅᓂᖅ ᑖᓐᓇ ᐃᓄᖏᑦ ᒪᓕᑦᑐᒋᑦ ᐅᓄᓐᖏᓂᖅᓴᐅᓗᐊᕐᒪᑕ.  
 
ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ, ᐅᓇ ᐊᒃᓱᕉᑎᒋᓇᓱᒃᑕᕗᑦ ᖃᓄᖅ ᐃᓄᐃᓐᓇᖅᑐᓐ ᐅᖃᐅᓯᖅ 
ᓴᖅᑭᒃᑲᓐᓂᕈᓐᓇᖅᐸ, ᐊᑐᓕᖅᑕᐅᒃᑲᓐᓂᕈᓐᓇᖅᐹ? ᑖᓐᓇ ᓯᕗᓪᓕᕐᒥᑦ ᖃᓄᖅᑑᕈᑎᒋᔭᕆᐊᖃᕐᓂᐊᕋᑦᑎᒍ ᑖᓐᓇ  

ᐃᓄᐃᓐᓇᖅᑐᓐ ᐅᖃᐅᓯᖅ ᐊᑏ, ᐱᒋᐊᓪᓚᒃᑲᓐᓂᓚᐅᕐᓕ ᐅᓄᕐᓂᖅᓴᐃᑦ ᐊᔪᕈᓐᓃᓚᐅᕐᓕᑦ. ᐃᓕᓐᓂᐊᕐᕕᐅᑉ 
ᐃᓗᐊᓂ, ᓄᑕᖅᑲᑦ ᑕᒪᒃᑯᐊ ᐃᓕᓐᓂᐊᓯᔪᑦ ᐃᓄᐃᓐᓇᖅᑐᓐ ᐃᓕᓐᓂᐊᓚᐅᕐᓕᑦ. ᑖᓐᓇ ᐱᔾᔪᑎᖏᓪᓗᒍ ᑮᑦ ᐲᑕᓴᓐ 
ᐅᖃᐅᓯᕆᓵᖅᑕᖓ ᐊᑲᐃᓪᓕᐅᕈᑎᖃᕋᑦᑕ, ᐊᒥᒐᖅᓯᖃᑦᑕᕋᑦᑕ ᐃᓄᐃᓐᓇᖅᑑᓂᖓᓂᑦ, ᑖᓐᓇ ᐱᔾᔪᑎᒋᓪᓗᒍ ᑕᐃᒪ 
ᑖᓐᓇ ᓯᕗᓪᓕᕐᒥ ᐊᒃᓱᕉᑎᒋᔭᕆᐊᖃᕐᓂᐊᖅᑕᕗᑦ ᐃᓄᐃᓐᓇᖅᑐᓐ ᐅᖃᐅᓯᖅ ᐱᕚᓪᓕᕈᓐᓇᖁᓪᓗᒍ.  
 
ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ ᑖᓐᓇ ᒪᓕᒐᖅ ᐃᖏᕐᕋᓯᒋᐊᖅᐸᑦ, ᒥᓂᔅᑕᖏᔭᐅᔪᖅ ᐅᖃᐅᓯᓕᕆᓂᕐᒧᑦ 
ᓇᓗᓇᐃᖅᓯᔭᕆᐊᖃᕐᓂᐊᕐᒪᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ ᖃᓄᕐᓕ ᑖᒃᑯᐊ ᒪᓕᒐᐅᑉ ᐃᓗᐊᓃᑦᑐᑦ 
ᐱᓐᖑᖅᑎᑕᐅᓇᓱᐊᓕᕋᔭᖅᐸᑦ? ᑎᑎᖅᑲᑎᒍᑦ ᐅᓂᒃᑳᕆᐊᖃᕐᓂᐊᕐᒪᑦ ᓇᓗᓇᓐᖏᑦᑐᕐᓗ ᑖᓐᓇ ᐃᓄᐃᓐᓇᖅᑐᓐ 
ᐅᖃᐅᓯᖅ ᑕᕝᕙᓂ ᐃᓗᐊᓂ ᓇᓗᓇᐃᖅᑕᐅᓯᒪᖃᓯᐅᔾᔭᐅᓂᐊᖅᑐᖅ ᖃᓄᖅ ᑕᒪᓐᓇ ᒪᓕᒐᖅ ᐊᑐᓯᒋᐊᖅᐸᑦ 
ᑕᒪᒃᑯᐊ ᐃᖏᕐᕋᖃᑕᐅᑦᑎᐊᕋᔭᕐᒪᖔᑕ ᐸᕐᓇᐅᑎᒥᒃ ᓴᖅᑭᔮᖅᑐᖃᕆᐊᖃᕋᔭᕐᒪᑦ ᑖᓐᓇ ᒥᓂᔅᑕᒋᔭᐅᔪᖅ 
ᐅᖃᐅᓯᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᒥᓂᔅᑖ ᓇᓗᓇᐃᖅᓯᒐᕕᑦ. ᐃᒻᒪᖃ ᒥᓂᔅᑕ 
ᓇᓗᓇᐃᖅᓯᔪᓐᓇᕈᓂ ᑕᓪᓕᒪᒋᔭᖓᓂ ᑖᓐᓇ ᐅᖂᑕᓐᖑᐊᓕᒃ, ᓇᒻᒥᓂᖅ ᑎᒥᖁᑎᒋᔭᐅᔪᑦ ᑖᒃᑯᐊ 
ᑐᒃᓯᕋᕈᓐᓇᕐᒪᖔᑕᒎᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ, ᑕᐃᓐᓇᑦᑕᐅᖅ ᓇᒻᒥᓂᖃᖅᑐᑦ ᑖᒃᑯᐊ ᑐᒃᓯᕋᕈᓐᓇᕐᒪᖔᑕᒎᖅ 
ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ.  
 
ᑕᐃᓐᓇᑦᑕᐅᖅ ᓇᒻᒥᓂᖃᖅᑐᑦ ᑖᒃᑯᐊ ᐊᒃᓱᕉᓴᑦᑎᑕᐅᓂᐊᕈᑎᒃ ᑮᓇᐅᔭᑎᒍᑦ ᓇᒻᒥᓂᖁᑎᒋᔭᖓ ᑖᓐᓇ 
ᐊᑐᓐᖏᑲᐃᓐᓇᕐᓗᓂ ᐱᖁᔭᕐᒥᑦ. ᐃᒻᒪᖃ ᑎᒥᐅᔪᑦ ᑕᐃᒃᑯᐊ ᑐᒃᓯᕋᕈᓐᓇᖅᐹᑦ ᑕᐃᒪᓐᓇ ᑭᐅᔨᖃᕈᓐᓇᖏᒃᑯᑎᒃ 
ᐃᓄᑦᑎᑑᕈᓐᓇᖏᑦᑐᓂᒃ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᕿᒥᕐᕈᓇᓪᓗᓂᒋᑦ ᑐᒃᓯᕋᐅᑎᖏᑦ, ᐃᓱᒪᓕᐅᕐᓗᓂᓗ ᑕᐃᒪᓐᓇ 
ᐊᒃᓱᕉᓴᓐᖏᓂᖅᓴᐅᓂᐊᕐᒪᑕ. ᑕᐃᒪᓐᓇ ᑕᕝᕙᓂ ᑕᐃᒪᐃᓕᐅᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᑦᑎᐊᖅᑐᖅ. ᑖᒃᑯᐊ ᓲᕐᓗ ᓇᖕᒥᓂᖁᑎᓖᑦ 
ᓲᕐᓗ ᒥᑭᑦᑐᑯᓘᒍᓂᓘᓐᓃᑦ, ᐃᓄᒃᑐᓪᓗ ᐱᔨᑦᑎᕋᕈᓐᓇᖏᒃᑯᓂᑦ ᑕᒪᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᑕᐃᒫᒃ 
ᑐᒃᓯᕋᕈᓐᓇᕋᔭᖅᑐᖅ ᑖᓐᓇ ᐃᑲᔪᖅᑕᐅᔪᒪᓗᓂᓘᓐᓃᑦ ᐅᕝᕙᓘᓐᓃᑦ ᒪᓕᒐᕐᖑᓇ ᒫᓐᓇ ᐊᑐᕈᓐᓇᔮᖏᖂᑲᓚᐅᕋᒃᑯ 
ᑖᔅᓱᒪ ᐅᖃᐅᓯᕆᔭᖓᓄᑦ ᑲᒥᓴᓇᐅᔪᒥᑦ. 
 
ᐊᒻᒪᓗ ᑖᒃᑯᐊ ᐋᔩᖃᑎᒋᓐᓂᒃᑯᑦ ᑖᓐᓇ ᐊᑲᐃᓪᓕᐅᕈᑎᖃᖅᑐᕐᓗ ᒪᓕᒍᓐᓇᔾᔮᖏᖅᑰᑲᓚᐅᕋᒥ ᒫᓐᓇᓚᐅᐱᓪᓚᒃ, 
ᑲᒥᓴᓇ ᑖᓐᓇ ᐅᖃᐅᓯᓕᕆᓂᕐᒧᑦ ᑖᒃᑯᐊ ᐋᔩᖃᑎᒌᓐᓂᒃᑯᑦ ᐊᖏᖃᑎᒌᓐᓂᒃᑯᑦ ᑕᒪᓐᓇ ᐃᓱᒫᓘᑕᐅᔪᖅ 
ᐋᖅᑭᑦᑕᐅᕕᖃᕈᓐᓇᓂᐊᖅᑐᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᓕᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᑖᒃᑯᐊ ᑕᒡᕙᓂ. ᐅᕙᓂ ᐱᓕᕆᐊᕆᔭᑦᑎᓐᓂ , ᐅᓇ ᐊᐱᖅᑯᑎᒋᒍᒪᖅᑲᐅᔭᕋ 3 ᑕᕝᕙᓂ 
ᐅᖃᖅᓯᒪᖕᒪᑦ ᑕᒪᒃᑯᐊ public sector ᐊᒻᒪ private sector, organization-ᒐᓚᐃᑦ ᑎᒥᐅᔪᑦ, ᓴᖅᑯᒥᑦ 
ᑎᑎᖃᑦᑕᕆᐊᖃᕐᓂᐊᕐᒪᑕ, ᑎᑎᖅᑲᒥᑦ ᖃᓄᐃᑦᑐᒥᑦ ᐱᓕᕆᐊᖃᕋᓱᖕᒪᖔᕐᒥ, ᐱᓕᕆᐊᖃᕐᒪᖔᕐᒥ. ᑕᒪᓐᓇ 
ᐱᐅᔫᓪᓗᓂ ᐅᖃᕈᒪᓪᓗᒍ ᑕᐃᒪᐃᑦᑑᖏᑉᐸᑦ ᑐᑭᓯᐊᔭᐅᖏᒃᑯᑎ ᑕᒪᒃᑯᐊ ᐱᔅᓇᔅᖑᔪᓪᓗ 
ᐅᓂᖓᔭᒃᕕᐅᓗᐊᕈᓐᓇᖏᓐᓂᖅᓴᓪᓚᕆᐅᒐᔭᕐᒪᑕ. 
 
ᑕᐃᒪ ᐱᐅᒋᔭᐅᒍᒪᒍᑎᒃ ᑎᑎᖅᑲᖁᑎᖃᑦᑎᐊᖅᖢᑎᑦ ᑭᓯᐊᓂ ᐱᐅᔫᓚᖓᖕᒪᑦ. ᐃᓄᒃᑎᒍᓪᓕ ᐅᖃᐅᓯᑦᑎᓐᓂ 
ᐊᑐᖃᑦᑕᖏᑦᑐᕕᓂᐅᒍᑦᑕ ᒫᓂ ᑲᓇᖕᓇᒥ, ᐃᓄᒃᑎᑐᑦᑕᐅᖅ ᐊᔪᖅᑐᐊᓘᒐᔭᕋᑦᑕ ᐃᓅᔮᕋᓗᐊᕐᓗᑕ. 
ᑕᐃᒪᐃᑦᑐᖅᑕᖃᖅᑰᕐᒥᖕᒪᑦ ᓄᓇᕗᒻᒥ. 

ᑖᓐᓇ ᒪᓕᒐᖅ, ᐅᓇ ᐊᐱᖅᑯᑎᒋᔪᒪᓕᖅᑕᕋᓕ ᑕᕝᕙᓂ 3 (a)-ᒥᑦ ᐅᖃᖅᓯᒪᔪᖅ ᓇᓗᓇᐃᒃᑯᑕᖅ 
ᑎᑎᖅᑲᖅᑕᖃᕆᐊᖃᖅᐳᖅ ᐃᓄᒃᑎᑑᖓᓗᓂ ᐊᒻᒪ ᐅᖃᐅᓯᐅᑉ ᐊᓯᖓ, ᐊᓯᖏᑦ ᐊᑐᕐᓗᒋᑦ ᑕᐃᒃᑯᐊ 
ᐃᓕᑕᕆᔭᐅᑎᓯᒪᔪᑦᑕᐅᖅ. ᑕᐃᒃᑯᐊ ᖃᔅᓯᐅᒍᓐᓇᖅᑐᑦ? ᐅᐃᕖᖑᔪᓐᓇᖅᑐᑎᑦ, ᖃᓪᓗᓈᑎᑐᑦ, 
ᐃᓄᐃᓐᓇᖅᑑᕈᓐᓇᖅᖢᓂ ᐊᒻᒪ ᐃᓄᑦᑐᑦ, ᓯᑕᒪᐅᓕᖓᔪᓐᓇᖅᑐᖅ. ᑖᓐᓇ ᐱᔾᔪᑎᒋᓪᓗᒍ ᑕᕝᕙᓂᒃᓴᐃᓐᓇᖅ 
ᐅᖃᖅᓯᒪᖕᒪᑦ 3 (c) ᑖᒃᑯᐊᒎᖅ ᑎᑎᖅᑲᑦ ᑕᑯᒃᓴᐅᓪᓚᕆᒋᐊᖃᖅᑐᑦ, ᑕᐃᓐᓇ ᐅᖃᖅᓯᒪᖏᒻᒪᑦ ᖃᓄᖅ 
ᐊᖏᑎᒋᔭᕆᐊᖃᕐᓂᖏᓐᓂ prominent-ᓚᒐᓗᐊᖅᑐᓂ ᑕᑯᒃᓴᐅᓪᓚᕆᐊᓗᒡᓗᑎᑦ. ᑖᓐᓇᖃᐃ regulation-ᒥ 
ᐋᖅᑭᒃᑲᓐᓂᕈᒫᖅᐱᓯᐅᒃ ᐃᓛᓐᓂᑦ ᐃᓚᖏᑦ ᐱᔅᓂᓯᐅᔪᑦ ᐃᓄᒃᑎᑑᕐᓂᕐᒥᑦ ᓇᕐᕈᒐᓚᒃᑯᑎᒃ ᒥᑭᔪᕈᓘᓗᒍ 
ᐊᑭᓗᓈᕋᓱᒡᓗᒍ ᓴᖅᑯᒥᑎᑦᑎᑐᐃᓐᓇᕆᐊᖃᕐᒥᖕᒪᑕ. ᑖᓐᓇᖃᐃ regulation-ᑎᒍᑦ ᓇᓗᓇᐃᒃᑲᓐᓂᕈᒫᖅᐱᓯᐅᒃ. 
 
ᓲᕐᓗ ᑯᐸᐃᒃᒥᓕ ᖃᓪᓗᓈᑎᑐᓪᓗ ᐅᐃᕖᑎᑐᓪᓗ ᐅᖃᐅᓯᖅ ᓈᒻᒪᒋᓐᖏᔾᔪᑎᓂᑯᒧᑦ ᖃᓪᓗᓈᑎᑑᖓᔪᑦ 
ᒥᑭᔪᑯᓘᖃᑦᑕᓚᐅᕐᒪᑕᒎᖅ ᐊᑐᕆᐊᒃᑰᖅᑐᓪᓗ ᖃᓪᓗᓈᑎᑐᑦ ᐅᖃᓕᒫᕈᓐᓇᑦᑎᐊᖏᒻᒪᕆᖃᑦᑕᖅᖢᑎᑦ ᑕᐃᑯᐊ 
ᒥᑭᓈᖅᑕᐅᓯᒪᓗᐊᕐᓂᖏᓐᓄᑦ. ᑕᐃᒪᓐᓇᐃᔾᔮᖏᒃᑲᓗᐊᖅᐳᓪᓕᖃᐃ ᑕᕝᕙᓂ ᑖᓐᓇ ᐊᐱᖅᑯᑎᒐ ᑐᑭᓯᓇᖅᑰᕐᒪᑦ? 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᑕᕝᕙᓂ ᓇᓗᓇᖅᓯᓯᒪᔭᕗᑦ ᑖᒃᑯᐊ ᐅᖃᐅᓯᕐᓂᑦ 
ᑕᒪᕐᒥᑦᑎᐊᖅ ᐊᔾᔨᒌᑦᑎᐊᒥᑦ ᐱᓯᒪᔭᕆᐊᖃᕐᓂᐊᖅᑐᑦ, ᑎᑎᕋᖅᑕᐅᓯᒪᔭᕆᐊᖃᕐᓂᐊᖅᑐᑦ. ᑕᐃᒪᓐᓈᓗᒃᑕᐅᖅ 
ᑕᑯᒃᓴᐅᕐᔪᐊᖅᑎᒋᖕᒥᓗᑎᑦ ᐃᓄᐃᑦ ᑎᑎᕋᖏᑦ ᑕᒫᓂ ᐊᑭᓐᓇᕐᒦᑦᑐᑦ ᐱᔪᒥᑦ. ᑖᒃᑯᐊ ᐊᔾᔨᒌᒋᐊᖃᕐᓂᐊᖅᑐᑦ 
ᐃᓄᒃᑐᑦ ᐅᖃᐅᓯᖅ ᒥᑭᓐᓂᖅᐹᖑᖏᓪᓗᓂ ᑭᓯᐊᓂ ᐅᐃᕖᑎᑐᑦ, ᖃᓪᓗᓈᑎᑐᓪᓗ ᑖᒃᑯᐊ ᑎᑎᖅᑲᖏᓐᓂ 
ᐊᔾᔨᒋᔭᐅᔭᕆᐊᖃᕐᓂᐊᖅᑐᑦ ᑕᕝᕙᓂ ᓇᓗᓇᐃᖅᓯᒪᔪᒥᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᒥᔅᑕ ᑰᓕ ᐊᒻᒪ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᐃᓈᕐᓗᒍ ᑕᐃᒃᑯᐊ ᑕᑯᒃᓴᐅᑎᑕᐅᓲᑦ ᑎᑎᕋᖅᓯᒪᔪᑦ 
ᑲᔪᖏᖅᓴᐅᑎᐅᖃᑦᑕᖅᑐᑦ ᓂᐅᕐᕈᑕᐅᓂᐊᖅᑐᓄᑦ ᓲᕐᓗ ᑲᒻᐸᓂᐅᔪᖅ ᐊᑎᖃᕐᓗᓂ ᐅᖃᓛᐅᑎᖓᓗ 
ᑕᑯᒃᓴᐅᑎᓪᓗᓂ, ᓄᓇᓯᐅᑎᑦ ᓴᓂᐊᒍᑦ ᑖᓐᓇ ᖃᓪᓗᓈᑎᑑᖓᓗᓂ ᐃᓄᐃᑦ ᐅᖃᐅᓯᖏᓐᓂ ᐊᑐᕆᐊᖃᕋᔭᕆᕚᑦ 
ᑎᑎᕋᖅᓯᒪᔪ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ, ᑖᓐᓇ ᒪᓕᒐᓐᖑᖅᑐᕕᓂᐅᓐᓂᖅᐸᑦ ᑖᓐᓇ ᒪᓕᒐᖅ 
ᐊᑐᐊᒐᖃᕐᓂᐊᕐᒥᖕᒪᑦ, ᐊᑐᐊᒐᖃᕆᐊᖃᕐᓂᐊᕐᒥᖕᒪᑦ. ᑖᒃᑯᓇᓂ ᑕᕝᕙᓂ ᓇᓗᓇᐃᖅᑕᐅᑦᑎᐊᕋᔭᖅᑐᒃᓴᐅᔪᖅ ᐃᓛᒃ 
ᐊᑐᐊᒐᕐᒥᑦ ᖃᓄᐃᑦᑑᔭᕆᐊᖃᕐᓂᐊᕐᒪᖔᑕ ᑕᒪᒃᑯᐊ ᓄᓇᓯᐅᑎᓂᑦ ᑎᑎᖅᑲᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2(b)-ᒥ ᐅᖃᐅᓯᖃᕐᒪᑕ ᓂᕆᔭᖅᑐᕕᓐᓂ ᓱᕐᓗ ᑕᐃᒃᑯᐊ ᑎᑭᓵᓴᐃᑦ 
ᓂᕆᓂᐊᕐᓗᓂ ᐃᓄᑦᑎᑑᖓᔭᕆᐊᖃᖅᑐᖅ, ᐊᑖᑕᒐ ᓂᕆᔭᖅᑐᕈᓂ ᐅᖃᓕᒫᕈᓐᓇᖅᓯᔪᒫᖅᐹ? 
ᐃᒪᓐᓇᐃᓕᐅᑐᐃᓐᓇᖅ ᐅᓇ ᐱᔪᒪᔭᕋ, ᐅᓇ ᐱᔪᒪᔭᕋ-ᓚᑐᐃᓐᓇᖃᑦᑕᕐᒪᑕ ᑎᑎᕋᖅᓯᒪᔪᓂᑦ ᑎᑭᓵᔅᓴᓂᑦ ᑕᐃᑲᓂ 
ᓂᕆᔭᖅᑐᕕᒻᒥ. ᐃᓄᑦᑎᑑᖓᓕᕈᒫᖅᐹᑦ ᑕᐃᒃᑯᐊ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓂᕆᕝᕕᖁᑎᓖᑦ ᓄᓇᕗᒻᒥ ᐱᓕᕆᔪᒪᑐᐊᕈᑎᑦ 
ᑕᒪᒃᑯᐊ ᓂᕆᔭᔅᓴᖁᑎᖏᑦ ᓇᓗᓇᐃᖅᓯᒪᔭᕆᐊᖃᕐᓂᐊᖅᑐᑦ ᐃᓄᑦᑎᑑᖓᖃᑕᐅᓗᑎᑦ ᑭᓯᐊᓂ, ᑕᒪᓐᓇ 
ᖃᓄᖅᑑᕈᑕᐅᕙᓪᓕᐊᖏᓐᓇᓂᐊᖅᑐᖅ ᓇᓗᓇᓐᖏᑦᑐᖅ ᐃᓄᐃᑦ ᐅᖃᐅᓯᕐᓄᑦ ᑕᐃᒎᓯᓕᐅᖅᑐᓂᑦ ᐃᒻᒪᖃ 
ᐃᑲᔪᖅᑕᐅᔭᕆᐊᖃᕋᔭᖅᑐᑦ. ᑭᓯᐊᓂ ᐃᓛᓐᓂ ᐊᑲᐅᓂᖅᓴᐅᖃᑦᑕᖅᖢᓂ ᑖᒃᑯᐊ ᓂᕆᔭᖅᑐᖅᖢᓂ ᑕᒪᒃᑯᐊ  

ᓂᕆᔭᒃᓴᐃᑦ ᐊᔾᔨᓐᖑᐊᖃᖔᖅᖢᑎᑦ ᐃᒻᒪᖄᓘᓐᓃᑦ ᑕᒪᒃᑯᓂᖓ ᑎᓕᐅᕆᔪᓐᓇᖅᐳᒍᑦ. ᖃᓄᑭᐊᖅ ᑖᒃᑯᐊ 
ᐊᑐᐊᒐᖅᑎᒍᑦ ᒪᓕᒐᖅᑎᒍᑦ ᖃᓄᖅᑑᕈᑎᒋᔪᓐᓇᓂᐊᖅᑕᕗᑦ. 
 
ᑭᓯᐊᓂ ᐊᐱᖅᑯᑎᒋᔭᖓ ᑭᐅᓗᒍ, ᐄ, ᐃᓄᑦᑐᑦ ᑎᑎᕋᖅᓯᒪᔭᕆᐊᖃᕐᓂᐊᖅᑐᑦ ᑕᒪᒃᑯᐊ ᓂᕆᔭᒃᓴᐃᑦ ᓂᕆᔭᖅᑐᕐᕖᑦ 
ᐃᓗᐊᓐᓂ ᑎᑭᓵᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᐃᑦ ᑖᒃᑯᐊ ᐊᔾᔨᐅᓐᖏᑦᑑᒦᓐᓂᐊᖅᑰᕐᒪᑦ, 
ᐊᔾᔨᐅᖏᑦᑐᒥᑦᑐᐊᖑᖅᑰᕐᒪᑦ ᓴᐃᓃᓯᒃᑯᓪᓗ ᓂᕆᔭᖅᑐᕐᕕᖃᖅᖢᑎᑦ. ᓴᐃᓃᓯᒃᑯᑦ ᑕᐃᒃᑯᐊ ᓂᕿᖏᑦ 
ᐃᓄᑦᑎᑑᖓᒻᒪᖔᑕ ᖃᐅᔨᒪᓐᖏᑦᑐᖓ, ᐅᖃᐅᓯᖅᑕᖃᕐᒪᖔᖅ ᐃᓄᑦᑎᑐᑦ ᓴᐃᓃᓯᒃᑯᑦ ᓂᕿᖏᓐᓄᑦ.  
 
ᓱᕐᓗ, ᐱᑕᖃᓐᖏᑦᑕᕌᖓ ᐅᖃᐅᓯᖅᑕᕐᒥᑦ ᓂᕆᔭᐅᓂᐊᖅᑐᓄᑦ ᑎᑭᓵᔅᓴᓂᑦ ᓂᕆᕝᕕᒻᒥ, ᐆᒃᑑᑎᒋᓪᓗᒍ 
ᒪᒪᕆᓂᖅᐹᕆᖃᑦᑕᕋᒃᑭᑦ ᑕᐃᒃᑯᐊ ᔭᓗᓇᐃᕝ-ᒥ Hun Yung Gai Ding, ᑕᐃᒃᑯᐊ ᐱᕈᖅᑐᕕᓂᕐᓂᑦ 
ᐃᓗᓕᖃᐅᖅᑐᓂ. ᑕᐃᒃᑯᐊ ᐃᓄᑦᑎᑐᑦ ᑕᐃᒎᓯᖅᑕᖃᓐᖏᒻᒪᑦ, Bok Choy-ᑯᑦ ᒪᑯᐊᖑᒻᒪᑕ, ᑕᐃᒪᓐᓇ 
ᑕᐃᒎᓯᖅᑕᖃᓐᖏᒻᒪᑦ.  
 
ᖃᓄᕐᓕ ᐊᐅᓚᓂᖅᑕᖃᕐᓂᐊᖅᐸ ᓂᕆᕝᕕᐅᔪᑦ ᒪᓕᒍᒪᓐᓂᖅᐸᑕ ᑕᐃᒪᓐᓇ ᖃᐅᔨᒪᓐᖏᒻᒪᑕ ᖃᓄᖅ ᑐᑭᖃᕐᒪᖔ. 
ᖃᓄᕐᓕ ᐃᓄᑦᑎᑑᓕᖅᑎᑕᐅᒐᔭᖅᐸ? ᖃᓄᖅ ᑕᐃᒃᑯᐊ ᐃᑲᔪᖅᓯᔪᓐᓇᕋᔭᖅᐸᑦ ᒪᓕᑦᑎᐊᓂᐊᕐᒪᑦ ᐱᖁᔭᕐᒥᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᓱᓕᔪᖅ, ᐅᖃᐅᓯᖃᔾᔮᖏᑦᑐᐋᓘᒻᒪᑕ ᐃᓄᑦᑐᑦ 
ᐃᓚᖏᑦ ᑕᒫᓂᕐᒥᐅᑕᐅᓗᐊᓐᖏᓐᓂᑯᖏᓐᓄᑦ. ᑕᐃᒪᐃᑦᑑᒑᖓᑦ ᐃᓄᐃᑦ ᐅᖃᐅᓯᖏᑦ ᑕᐃᒎᓯᓕᐅᖅᑎᑯᓐᓄᑦ ᑖᒃᑯᐊ 
ᕿᒥᕐᕈᔭᐅᑎᒃᑲᔭᖅᑕᕗᑦ. ᑖᒃᑯᐊ ᑕᐃᒪ ᐃᑲᔪᒻᒪᕆᒃᑲᔭᕐᒪᑕ ᐃᓄᐃᑦ ᐅᖃᐅᓯᓄᑦ ᑕᐃᒎᓯᐅᓕᖅᑏᑦ, ᑖᒃᑯᐊ 
ᑲᑎᒪᔨᕋᓛᒃᑯᓐᓂ ᑕᐃᒃᑯᓇᓐᖓᑦ ᕿᒥᕐᕈᓇᐅᒐᔭᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕᐅᑉ ᑭᐅᒻᒪᖓ. ᑖᒃᑯᐊ ᑕᒪᔾᔭ 
ᑕᐃᒪᓐᓇᐃᑦᑐᕈᓘᔭᐃᑦ ᓴᖅᑭᖃᑦᑕᓂᐊᕐᒪᑕ ᑕᖅᑳᖔᖅᑐᑦ. ᑎᓯᓇᑐᐃᓐᓇᑐᔅᓴᐅᓐᖏᑦᑐᑦ ᐃᓚᖏᑦ 
ᑎᓯᒍᓱᑐᐃᓐᓇᑲᑕᒻᒪᑕ ᑕᒪᑐᒧᖓ. ᑭᓯᐊᓂ, ᒥᔅᑕ ᓴᐃᒪᓐ Navigator-ᒥ ᖃᓄᐋᓗᓪᓕ ᐃᓄᑦᑎᑐᑦ ᑖᓐᓇ 
ᐱᓂᐊᕋᒃᑯ? ᐱᔪᒪᒐᓗᐊᖅᖢᓂ ᖃᐅᔨᒪᓐᖏᑐᔅᓴᐅᒐᔭᕐᒪᑦ ᖃᓄᖅ ᐱᒐᔭᕐᒪᖔᑦ.  
 
ᐊᐱᖅᑯᑎᔅᓴᕋ ᐃᓚᖓᑦ, ᐃᒃᓯᕙᐅᑖᖅ, ᓈᓴᐅᑎᖓᓂ 3(b)-ᒦᑦᑐᖅ ᐅᖃᐅᓯᖃᕐᒪᑦ ᑕᖅᑭᑕᒫᑦ ᐊᑭᓕᔅᓴᓂᑦ 
ᑎᑭᑕᐅᖃᑦᑕᖅᑐᓂᑦ ᓇᓕᖅᑲᓂᓪᓗ ᐊᑭᓕᔅᓴᐅᖃᑦᑕᖅᑐᑦ ᑭᒃᑯᑦ ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂ ᐊᑐᖅᑎᐅᔪᑦ 
ᖃᓪᓗᓇᐅᔭᕈᓐᓇᖏᓪᓗᑎᑦ. ᓱᕐᓗ ᐱᔨᑦᑎᕋᖅᑎᓪᓗᒋᑦ ᑕᖅᑲᒃᑯᐊ ᖃᓄᖅ ᖃᐅᔨᖃᑦᑕᖅᐸᑦ ᐅᖄᓚᐅᑎᒃᑯᓘᓐᓃᑦ 
ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᓂᐱᓕᐅᖅᓯᒪᓐᓂᖅᐸᑦ ᖃᓄᖅ ᑖᓐᓇ ᐋᖅᑭᑦᑕᐅᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓲᓴᓐ ᕼᐋᑎᐅᑉ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑕᐹᕐᔪᒃ. ᑐᓴᑦᑎᐊᖅᑲᐅᓐᖏᓐᓇᒃᑯ 
ᐊᐱᖅᑯᑎᒋᔭᖓ. ᑭᓯᐊᓂ ᐱᒻᒪᕆᐅᖅᑰᕐᒪᑦ ᐱᖁᔭᒃᓴᖅ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᑐᒃᓯᕋᕈᓐᓇᕐᓗᑎᒃ 
ᐊᒃᓱᕉᓴᑦᑐᖃᓕᓗᐊᖅᐸᑦ ᑐᑭᓯᑦᑎᐊᕆᐊᒃᓴᖅ ᖃᓄᖅ ᑖᒃᑯᐊ ᐊᑐᖅᑕᐅᓂᐊᕐᒪᖔᑕ ᑐᒃᓯᕋᐅᑎᓕᐅᕈᓐᓇᖅᑐᖅ 
ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ, ᑕᐃᓐᓇᓗ ᐃᑲᔪᖅᑐᐃᓪᓗᓂ ᑕᐃᒃᓱᒥᖓ ᐃᑲᔪᖅᑕᐅᔪᒪᔪᒥᒃ. ᑕᐃᒪᑦᑕᐅᖅ 
ᑕᐃᒎᓯᓕᐅᖅᑏᑦ ᑖᒃᑯᐊ ᐃᑲᔪᕈᓐᓇᕐᓂᐊᕐᒥᔪᑦ, ᑕᐃᒃᑯᐊ ᑕᕝᕙ ᐊᐱᕆᔭᕐᓄᑦ ᐊᑦᑐᐊᔪᖅ. 
 
ᐊᒻᒪᓗᑦᑕᐅᖅ ᐅᖃᖅᑲᐅᒻᒥᒐᕕᑦ ᓇᓕᖅᑲᓂᒃ, ᐊᑭᓕᒃᓴᓂᒃ ᐄ, ᖃᓪᓗᓇᐅᔭᕈᓐᓇᖏᑦᑐᑦ ᑕᐃᒃᑯᐊ 
ᓱᖅᑯᐃᔭᐃᔭᕆᐊᖃᕐᒥᒻᒪᑕ ᑭᓱᓂᒃ ᑎᑎᖅᑲᐅᓯᐊᕐᒪᖔᕐᒥᒃ ᑕᐃᒃᑯᐊ ᑲᒻᐸᓂᐅᔪᑦ ᑲᒪᕙᑦᑐᑦ ᑕᒪᒃᑯᓂᖓ, 
ᑭᐅᑐᐃᓐᓇᕐᓂᕐᒧᑦ ᐃᑲᔪᓐᖏᒻᒪᑕ, ᐃᓗᓕᖏᓐᓄᑦ ᐃᑲᔪᕈᑎᖃᕐᒪᑕ.  
 
ᐊᒻᒪᓗᑦᑕᐅᖅ ᓲᕐᓗ ᖃᕋᓴᐅᔭᐃᑦ ᐱᓯᒪᓕᕇᖅᑕᐃᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑲᒪᒋᒐᔭᖅᑕᖓᖃᐃ, ᖃᕋᓴᐅᔭᖅ 
ᑖᓐᓇ ᓴᖅᑭᑦᑎᔪᓐᓇᖏᑉᐸᑦ ᐃᓄᑦᑎᑐᑦ. ᐅᖃᓐᖏᑦᑐᖓ ᐅᑕᐅᓯᕐᒧᑦ ᓇᒻᒥᓂᐅᔪᒧᑦ ᐱᓕᕆᔭᐅᓂᐊᕐᒪᑦ. ᓄᑖᒥᑦ 
ᖃᕋᓴᐅᔭᖅᑖᕆᐊᖅᑐᓕᕈᔅᓰᓚᓐᖏᑦᑐᒍᑦ. 
 
ᐃᒪᓐᓇᐃᓕᔪᒍᑦ, ᐊᑏᒃ ᐸᕐᓇᐅᑎᓕᐅᓚᐅᖅᑕ ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ ᐊᔾᔨᒌᓕᖅᑎᑕᐅᓯᒪᔪᓂᒃ 
ᐊᑐᕈᓐᓇᕐᓂᐊᕐᒪᑦ. ᐊᐱᖅᑯᑎᒋᔭᕐᓄᑦ ᐊᐃᑉᐸᖑᓄᑦ ᑕᐃᓐᓇ ᐳᐃᒍᖅᑲᐅᒐᒃᑯ, ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐋᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐅᖃᖅᓯᒪᖕᒪᑦ ᑭᓇᑐᐃᓐᓇᖅ ᐃᓄᐃᑦ ᐅᖃᐅᓯᖏᓐᓂᑦ 
ᐊᑐᖅᑏᑦ, ᖃᓄᖅ ᐃᖏᕐᕋᓂᕐᒥᑦ ᐱᑕᖃᖅᐸᑦ ᖃᐅᔨᒋᐊᕐᓂᐊᖅᑎᓪᓗᒋᑦ ᐊᐅᓪᓚᖅᑎᑦᑎᖦᖤᖅᐸᑦ, ᑕᑯᓐᓇᕈᔅᓯᐅᒃ 
ᐃᓗᓖᓐᓇᕆᔭᖏᑦ ᓄᓇᕗᒻᒥ 85-ᐳᓴ ᐃᓄᐃᑦ, 15-ᐳᓴ ᖃᓪᓗᓈᑦ. 85 ᑖᒃᑯᐊ 100-ᓂᒃ ᐃᓄᒃᑎᑑᖅᑕᐅᓂᐊᖅᐸᑦ 
15-ᐳᓴᖏᑦ ᑖᒃᑯᐊ ᐅᖃᐅᓯᕐᒥᑦ ᐊᓯᐊᒎᕐᓂᐊᖅᐹᑦ, ᐊᑐᕐᓗᑎᒃ ᐅᖃᐅᓯᕐᓂᒃ ᐊᓯᐊᓂᒃ, ᖃᓄᕐᓕ 
ᖃᐅᔨᖃᑦᑕᕐᓂᐊᖅᐸᑦ ᑕᐃᒪᓐᓇᐃᓐᓂᐊᕐᒪᖔᕐᒥᒃ ᐋᒃᑲᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᓴᓐ ᕼᐋᑎᐅᑉ ᑖᓐᓇ ᑭᐅᒃᑲᓐᓂᕐᓂᐊᖅᑕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᐃᒪᓐᓇ ᐱᓇᓱᒃᑐᑦ ᓇᖕᒥᓂᖃᖅᑐᑦ ᑕᐃᒃᑯᐊ  

ᓇᓗᓇᐃᖅᓯᓗᑎᒃ ᐅᐸᒃᑕᐅᑐᐊᕈᑎᒃ, ᐃᓄᐃᑦ ᐅᖃᐅᓯᖓᓂᑦ ᐊᑐᕈᑎᒃ ᑕᐃᔅᓱᒥᖓ ᐊᑐᕈᒪᖕᒪᖔᕐᒥᒃ ᐃᓄᒃᑎᑐᑦ 
ᐅᖃᓪᓚᒃᑐᒥᒃ. ᑖᓐᓇ ᐱᔭᕐᓂᖅᑐᑯᓘᖕᒪᑦ ᐊᑐᖅᑕᐅᑦᓴᐅᑎᒋᒍᓐᓇᕐᒥᔪᖅ ᐃᕐᖐᓐᓇᖅ. 
 
ᐱᔭᕐᓂᖏᑦᑐᕈᓘᑉᐸᑦ ᑕᒪᓐᓇ ᐃᑲᔪᖅᑕᐅᔪᓐᓇᕋᔭᖅᑐᖅ. ᑭᐅᔭᕇᖅᑲᐅᔭᓐᓄᑦ ᐊᐱᖅᑯᒻᒧᑦ, ᐃᒪᓐᓇ 
ᓇᓗᓇᐃᖅᓯᖅᑲᐅᒐᕕᑦ, ᐃᒪᓐᓇ ᑕᐃᒪᓐᓇᐃᒐᔪᓐᖏᒻᒪᑦ ᐃᓱᒪᓲᖑᒻᒪᑕ ᐃᓚᖏᑦ 85-ᐳᓴᖓ ᐃᓅᓪᓗᑎᒃ ᐊᒻᒪ 15-
ᐳᓴ ᖃᓪᓗᓇᐅᔭᖅᑎᐅᓪᓗᑎᒃ ᑕᐃᒪᓐᓇ ᐊᑐᕋᔭᖅᑐᖅ ᑖᔅᓱᒪ ᐱᔨᑦᓯᖅᑕᐅᔫᑉ ᐅᖃᐅᓯᖅ ᐊᑐᕈᒪᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐋᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᕼᐋᑎ ᑖᔅᓱᒥᖓ ᓇᓗᓇᐃᖅᓯᒻᒪᑦ. ᐆᑦᑑᑎᒋᓗᒍ, 
ᐅᐸᒍᑎᔪᖃᕐᓂᖅᐸᑦ ᓂᐅᕕᕐᕕᒻᒧᑦ ᓇᓕᐊᓐᓂᑦ ᐅᖃᐅᓯᕐᒥᑦ ᐊᑐᕈᒪᒐᔭᖅᐱᑦ, ᐅᖃᓪᓚᕝᕕᐅᒍᒪᒐᔭᖅᐱᑦ 
ᐱᔨᑦᓯᖅᑕᐅᒍᕕᑦ? ᑕᐃᓐᓇᓗ ᓇᓗᓇᐃᖅᓯᑉᐸᑦ ᐃᓄᐃᑦ ᐅᖃᐅᓯᖓᓂᑦ ᐊᑐᖁᔨᓗᓂ. 
ᖃᓪᓗᓇᐅᔭᕐᕕᐅᔪᒪᒍᑎᓪᓘᓐᓃᑦ ᐊᓯᖏᓐᓄᓪᓕ ᐅᖃᐅᓯᕐᓂᒃ ᑕᐃᔭᐅᓯᒪᔪᓂᒃ ᑕᕝᕙᓂ 
ᑕᐃᒪᓐᓇᐃᓕᐅᕆᐊᖃᕋᔭᖅᐹᑦ?  
 
ᑕᐃᑲᓐᖓᑦ, ᑕᐃᒃᑯᐊ ᓂᐅᕕᕆᐊᖅᑐᑦ ᐅᖃᖅᐸᑕ ᖃᓪᓗᓇᐅᔭᑐᐃᓐᓇᖅᑐᓂᒃ ᐊᑭᓕᔅᓴᓂᒃ ᐱᔪᒪᕙᑦᑐᖓ 
ᐅᕝᕙᓘᓐᓃᑦ ᐃᓄᑦᑎᑑᑐᐃᓐᓇᖅᑐᓂᒃ ᐊᑭᓕᒃᓴᓂᒃ ᐱᔪᒪᕙᑦᑐᖓ, ᐋᖅᑭᒃᓱᐃᓚᐅᕐᓗᑎᒃ ᑕᐃᒪᓐᓇ ᑕᖅᑭᑕᒫᑦ 
ᑕᐃᒪᓕᐅᕆᐊᖃᕐᓂᐊᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᑖᓐᓇ ᑐᑭᓯᔭᕋ ᓱᓕᔪᖅ ᑕᐃᒪᓐᓇᐃᓐᓇᔭᖅᑐᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᓄᖓ ᐅᑎᕐᕕᒋᓗᒋᑦ ᑕᐃᒃᑯᐊ ᑎᓕᔭᐅᓯᒪᔾᔪᑎᐅᔪᑦ ᑲᑎᒪᔨᕋᓛᓄᑦ 
ᓴᖅᑭᑕᐅᓚᐅᕐᒥᖕᒪᑦ ᐊᒻᒪ ᑮᓇᐅᔭᒃᑯᕕᖕᒧᐊᕐᓂᕈᕕᑦ ᑮᓇᐅᔭᓂᒃ ᒥᕆᐊᖅᑎᑦᑎᕕᒃ ᑕᐃᒃᑯᐊ ᖃᓪᓗᓈᑎᑑᖓᓪᓗᑎᒃ 
ᑕᕝᕙᓂᓗ ᓴᐃᓃᓯᒃᑯᑎᑑᖓᓪᓗᑎᒃ ᕋᐃᔪᓪ bank-ᑯᑦ ᑕᒫᓂ.  
 
ᑕᐃᒃᑯᐊᑦᑕᐅᖅ ᑮᓇᐅᔭᒃᑯᕕᐅᔪᑦ ᑕᐃᒪᓐᓇ ᒥᕆᐊᖅᑎᑦᑎᕖᓪᓗ ᑮᓇᐅᔭᓂᒃ ᐃᓄᒃᑎᑑᖓᔭᕆᐊᖃᕐᓂᐊᖅᐹ? 
ᐊᑐᖅᑕᐅᔪᓐᓇᖅᓯᓛᖅᐸᑦ ᐃᓄᒃᑎᑑᖓᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐃ, ᑖᓐᓇᐃᓛᒃ bill 7 ᑖᒃᑯᓄᖓ ᐅᖃᐅᓯᖏᓐᓄᑦ 
ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᑐᙵᕕᖃᓪᓚᕆᖕᒪᑦ ᑖᒃᑯᐊᑦᑕᐅᖅ ᐃᓱᒪᒋᔭᕆᐊᖃᕐᓂᐊᕋᑦᑎᒍᑦ ᐊᒻᒪᓗ 
ᑕᐃᒪᓐᓇᐃᑦᑐᒥᒃ ᑕᑯᔪᒪᓂᐊᖅᑐᒍᑦ ᑕᒫᓂ ᓄᓇᕗᒻᒥ ᐱᓕᕆᕝᕕᐅᔪᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂᒃᑕᐅᖅ, ᐃᓛᒃ 
ᑕᑯᒃᓴᐅᑎᑦᑎᔭᕆᐊᖃᕐᒪᑦ ᑖᓐᓇ ᐃᓚᒋᔭᐅᑐᐃᓐᓇᕋᔭᕐᒥᔪᖅ ᐃᓐᓇᐃᑦ ᖃᓪᓗᓇᐅᔭᕈᓐᓇᖏᑦᑐᑦ  

ᐱᔨᑦᑎᕋᖅᑕᐅᔪᓐᓇᖃᑦᑕᖏᒻᒪᑕ ᐃᑲᔪᖅᑕᐅᖏᑐᐊᕈᑎᒃ ᐃᓄᒃᑑᖏᒻᒪᑦ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 
ᐱᑕᖃᕆᐊᖃᓪᓚᕆᒃᑲᔭᖅᑐᖅ ᑕᒫᓂ ᓄᓇᕘᒥ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᒥᕆᐊᖅᑎᑦᑎᕖᑦ ᑮᓇᐅᔭᓄᑦ ᑮᓇᐅᔭᒃᑯᕕᖕᒦᑦᑐᑦ ᐃᓄᖕᓂᑦ 
ᐅᖃᐅᓯᕐᓂ ᐊᑐᖃᑦᑕᕆᐊᖃᕐᓂᐊᓕᖅᑑᑦ? ᓇᕿᑦᑎᑐᐃᓐᓇᕐᓗᑎᒃ ᐃᓄᒃᑎᑑᖓᓕᕈᓐᓇᕋᔭᖅᐹ? 
ᐃᓄᐃᓐᓇᖅᑐᓪᓘᓐᓃᑦ? ᓇᓃᓐᓂᖓ ᒪᓕᒡᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᑦ, ᑕᐃᒪᐃᓐᓇᐃᑦᑐᒥᒃ ᑐᕌᒐᖃᖅᐳᒍᑦ ᑕᒫᓂ ᓄᓇᕗᒻᒥ ᑕᐃᒃᑯᐊ 
ᑮᓇᐅᔭᖅᑖᕋᓱᒃᖢᓂ ᐃᓛᒃ ᐃᓄᒃᑎᑑᖓᔪᒥᒃ ᑎᑎᕋᖅᓯᒪᔪᖃᕆᐊᖃᕐᓂᖓᓂᒃ ᑕᒪᓐᓇ 
ᐊᒃᓱᕉᑎᒋᔭᕆᐊᖃᕐᓂᐊᖅᑕᕗᑦ ᑕᒫᓂ ᓄᓇᕗᒥ ᐱᓕᕆᓂᐊᑐᐊᖅᐸᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖃᑎᖃᑦᑎᐊᖅᑐᖓ ᐅᓄᖅᑐᐃᖅᓱᖅᖢᓂ ᑐᓴᖃᑦᑕᕋᑦᑕ 
ᐃᓐᓇᑐᖃᐃᑦ ᑕᐃᒃᑯᐊ ᐊᑐᕈᓐᓇᖃᑦᑕᖏᒻᒥᖕᒪᑕ ᑕᐃᒃᑯᓂᖓ ᒥᕆᐊᖅᑎᑦᑎᕕᖕᓂ ᑮᓇᐅᔭᓂᒃ 
ᑐᑭᓯᐅᒪᖃᑦᑕᖏᒻᒪᑕ ᐃᑲᔪᖅᑕᐅᓪᑎᓗᒃ ᑭᓯᐊᓂ ᑮᓇᐅᔭᓂᒃ ᐊᖅᓵᖅᑕᐅᑐᐃᓐᓇᕆᐊᖃᖅᖢᑎᒃ ᐅᓗᕆᐊᓇᖃᑦᑕᕐᒪᑦ 
ᑖᓐᓇ ᐱᔾᔪᑎᒋᓪᓗᒍ ᑐᑭᓯᑦᑎᐊᖂᖏᓐᓇᒃᑯ ᑭᐅᑦᑎᐊᕐᒪᖔᑦ.  
 
ᑕᐃᒃᑯᐊ ᐊᑐᕆᐊᖃᖅᑎᑕᐅᓂᐊᖅᐹᑦ ᐱᖁᔭᖅᑎᒍᑦ ᑕᐃᒃᑯᐊ ᒥᕆᐊᖅᑎᑦᑎᕖᑦ ᑮᓇᐅᔭᓄᑦ ᐃᓄᐃᑦ ᐅᖃᐅᓯᖓᓂ 
ᐊᑐᕐᓗᑎᒃ ᑎᑎᕋᖅᓯᒪᖃᑦᑕᖁᓕᕐᓗᒌᑦ? ᑖᓐᓇ ᑕᕝᕙ ᑐᕌᒐᒃᓴᕆᔭᓯ? ᑭᓯᐊᓂᓕ ᑖᓐᓇ ᐊᑐᖅᑕᐅᔭᕆᐊᖃᕐᓂᐊᖅᐹ 
ᒪᓕᒐᖅ ᑮᓇᐅᔭᒃᑯᕕᖕᒥᖔᖅᑐᑦ ᑕᐃᒃᑯᐊ ᑮᓇᐅᔭᓂᒃ ᒥᕆᐊᖅᑎᑦᑎᕝᕕᐅᔪᑦ ᑕᐃᒪᓐᓇ ᐃᓄᐃᑦ ᐅᖃᐅᓯᖏᓐᓂᒃ 
ᐊᑐᕈᓐᓇᕐᓗᑎᒃ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ ᓴᐃᓃᓯᑎᑐᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᑖᓐᓇ ᓱᓕᑦᑎᐊᖅᑐᖅ ᑕᒪᒃᑯᐊ ᐃᓄᒃᑑᖓᔭᕆᐊᖃᕐᓂᐊᕐᒥᖕᒪᑕ ᑖᒃᑯᐊ 
ᒪᓕᒐᕐᒥ ᑖᔅᓱᒥᖓ 7ᒥ ᒪᓕᖃᑕᐅᔭᕆᐊᖃᕐᓂᐊᖅᑐᑦ ᑭᓯᐊᓂᓕ ᑕᕝᕙᓂ ᓇᓗᓇᐃᖃᐅᔭᕗᑦ ᐅᐊᑦᑎᐊᖅ 
ᐊᑲᐃᓪᓕᐅᕈᑎᖃᕐᓂᐊᖑᐊᕈᓂ. ᑖᓐᓇ languages commissioner ᐃᓛᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ 
ᐋᔩᖃᑎᒋᓗᒍ ᖃᓄᖅᑑᖃᑎᒋᓗᒍ ᑕᒪᑐᒥᖓ ᕿᓂᕋᓲᑎᖃᕈᓐᓇᕋᔭᖅᑐᖅ ᑕᒪᒃᑯᓂᖓ 
ᐊᑲᐃᓪᓕᐅᕈᑎᖃᖅᐸᓚᑦᑎᖁᔨᒍᓂ ᑭᓯᐊᓂ ᐊᐱᖅᑯᑎᖓ. 
 
ᐃ, ᑖᓐᓇ ᓱᓕᔪᖅ ᑕᒪᒃᑯᐊ ᑮᓇᐅᔭᖅᑖᕐᕖᖕᓂ ᑮᓇᐅᔭᖅᑖᕐᕕᐅᕙᒃᑐᑦ ATM ᐃᓄᒃᑑᖓᔭᕆᐊᖃᕐᓂᐊᕐᒥᖕᒪᑕᑦᑕᐅᖅ 
ᑖᓐᓇ ᒪᓕᒐᖅ ᐊᑐᕐᓗᒍ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑕᐃᒫ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᖅ. 3-ᒦᒃᑲᑦᑕ 4-ᒦᒻᒪᑦ ᐊᐱᖅᑯᑎᒃᓴᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 

ᑰᓕ: ᑖᓐᓇ ᑐᑭᓯᕙᓪᓕᐊᖂᖅᖢᒍ ᑕᐃᒃᑯᐊ ᐱᔅᓯᔅᖑᔪᑦ ᑮᓇᐅᔭᖅᑖᒃᑲᓐᓂᖃᑦᑕᕈᒪᒍᑎᒃ 
ᐊᑐᖅᑕᐅᒃᑲᓐᓂᖃᑦᑕᕈᒪᒍᑎᒡᓗ ᐃᓕᑕᕆᔭᐅᖃᑦᑕᕈᒪᓂᖅᓴᐅᒍᑎᒡᓗ ᖃᑉᓗᓈᑎᑐᑐᐃᓐᓇᖅ 
ᑎᑎᖃᕆᐊᖃᔾᔮᕈᓐᓃᖅᑐᖅ ᑖᓐᓇ ᑕᐃᒪᓐᓇᖃᐃ ᑐᑭᓯᒐᓚᒃᐸᕋᐃ Bill. ᑕᐃᒪᓐᓇ ᑐᑭᖃᕆᕙ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐄ, ᑖᓐᓇ ᒪᓕᒐᒃᓴᖅ ᑕᐃᒪᓐᓇᐃᑦᑐᒥᑦ ᑐᕌᒐᖃᖅᑐᖅ, 
ᐃᓛᒃ ᒪᓕᒐᖃᑦᑕᕇᖅᑐᕐᖏᓛᒃ ᐃᓄᐃᑦ ᐅᖃᐅᓯᖏᑦ ᑕᒫᓂ ᓄᓇᕗᒻᒥ ᐃᓕᓴᕆᔭᐅᓯᒪᖕᒪᑕ ᐊᒻᒪᓗ 
ᐱᔨᑦᑎᕋᖅᑕᐅᔭᕆᐊᖃᕐᓂᐊᖅᖢᑎᑦ ᓄᓇᕗᒻᒥ ᐃᓄᖁᑎᖏᑦ ᐅᖃᐅᓯᖏᑦ ᒪᓕᒡᓗᒋᑦ. ᑖᓐᓇ ᒪᓕᒐᒃᓴᖅ 7 
ᑐᕌᖓᖕᒪᑦ, ᑖᓐᓇ ᑕᐃᒪᓐᓇ ᑐᑭᖃᕋᓱᐊᖅᑎᓯᒪᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᕝᕙᓂ 2-ᑯᓗᐊᓂ, Clause 3, ᐅᖃᖅᓯᒪᖕᒪᑦ ᑕᒪᒃᑯᐊ ᐱᔨᑦᑎᕋᐅᑎᐅᔪᐃᑦ, ᐋᓐᓂᐊᕐᓇᖅᑑᒃᐸᑕ 
ᐅᕝᕙᓘᓐᓃᑦ ᐃᖢᐊᖅᓴᐅᑎᓄᑦ ᓂᐅᕕᐊᒃᓴᖃᕐᕕᐅᒃᐸᑕ ᓱᓇᐅᒃᐸᑕ, ᐊᓯᖏᓪᓗ ᐱᔨᑦᑎᕋᐅᑎᐅᒃᐸᑕ, 
ᐃᓄᒃᑎᑑᖓᒋᐊᖃᖅᑐᑦ. ᑖᓐᓇ ᐱᓪᓗᒍ ᑕᐃᒃᑯᐊ ᑕᓚᐴᒃᑳᖓᒪ ᓲᕐᓗ ᑮᓇᐅᔭᒃᑯᕕᖕᒧᑦ ᑕᓚᐴᕈᒪ, tele-banking-
ᑯᐃᓐᓇᕐᓕ ᐱᓕᕆᓲᖑᒐᒪ, ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᓗᐊᓐᖏᖦᖢᒍ.  
 
ᓅᑦᑎᓂᐊᖅᖢᖓ ᑮᓇᐅᔭᓂᑦ, ᐊᑭᓕᖅᑐᐃᓂᐊᕈᒪᓗ ᑕᓚᐴᖏᓐᓇᒃᑯᑦ ᐊᑭᓕᖅᑐᐃᓂᖅ ᐃᖢᐊᕆᓂᖅᓴᕆᕙᒃᑲᒃᑯ, 
ᖃᖓᑦᑕᖅᑎᑕᐅᓯᒪᔪᒃᑰᕋᓱᓐᖏᖦᖢᖓ. ᑕᐃᒃᑯᐊ ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ ᐅᖃᓪᓚᖕᓂᕐᒧᑦ ᓇᓕᐊᖕᓂ 
ᐱᒍᒪᕕᒋᑦ-ᒑᖓᑦ ᖃᓪᓗᓈᑎᑑᕈᒪᒑᖓᒪ 1-ᐳᑦ ᐱᖅᑳᖅᖢᒍ-ᑯᓘᔭᖃᑦᑕᕋᒃᑯ. ᑕᒪᒃᑯᐊᖃᐃ ᑕᐃᒪᓐᓇᐃᓕᖓᔾᔪᑎᖏᑦ 
ᑕᒪᒃᑯᐊ ᑮᓇᐅᔭᒃᑯᕕᒐᓚᐃᑦ ᐃᓄᒃᑎᑐᓪᓗ ᑐᓵᔪᒪᕖᓚᔪᓂᑦ ᐃᓕᓯᒪᔪᖃᓕᕐᓂᐊᕈᓐᓇᕆᒫᕆᕗᖃᐃ ᑖᓐᓇ ᒪᓕᒐᖅ 
ᐊᑐᓕᕐᓂᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᒃᑯᐊᖏᓛᑦ ᐱᔨᑦᑎᕋᖅᑕᕕᓃᑦ ᑖᓐᓇ ᒪᓕᒐᖅ ᐊᑐᓕᖅᑐᕕᓂᐅᓐᓂᖅᐸᑦ, 
ᑕᒪᒃᑯᐊ ᐊᐅᓚᔾᔭᒃᐸᓪᓕᐊᓂᐊᓕᖅᑎᓪᓗᒋᑦ ᒪᓕᒐᐅᑉ ᐃᓗᐊᓂ ᐊᑐᓕᖅᐸᓪᓕᐊᓂᐊᓕᖅᑎᓪᓗᒋᑦ. ᑕᐃᒪ ᐸᕐᓇᐃᑎᒥᒃ 
ᓲᕐᓗ ᐃᒪᓐᓇᐃᓕᖓᔪᒥᑦ ᑕᐃᒪ ᐱᓇᔪᒃᐸᓪᓕᐊᓂᐊᕋᑦᑕ. ᑖᓐᓇ ᒥᓂᔅᑕ ᓴᖅᑭᔮᕆᐊᖃᕐᓂᐊᕐᒪᑦ. ᐊᒻᒪᓗ ᑖᓐᓇ 
ᐊᐱᖅᑯᑎᒋᓵᖅᑕᐃᑦ, ᖃᓄᕐᓕ ᑕᐃᒪᓐᓇᐃᑦᑐᒥᑦ ᐸᕐᓇᖕᓂᐊᕈᑦᑕ ᖃᓄᐃᓕᐅᕆᐊᖃᕐᓂᐊᖅᐱᑕ ᑕᓚᐴᒃᑯᑦ ᓲᕐᓗ, 
ᐃᓄᒃᑐᑦ ᑭᐅᔨᒥᒡᓘᓐᓃᑦ ᑖᔅᓱᒥᖓ, ᑖᓐᓇ ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ ᑕᐃᒪᓐᓇᐃᑦᑐᒥᑦ ᖃᓄᖅ 
ᐸᕐᓇᒃᐸᓪᓕᐊᓂᐊᕐᒪᖔᕐᒥᓂᒃ ᑕᒪᒃᑯᐊ ᐱᓐᖑᖅᑕᐅᕙᓪᓕᐊᓕᖅᑎᓪᓗᒋᑦ. ᑖᔅᓱᒪ ᑲᒪᒋᔭᒃᓴᐅᑎᒋᓂᐊᖅᑕᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᑖᓐᓇ ᑐᑭᓯᑦᑎᐊᖅᖢᒍ. ᑕᐃᒃᑯᐊ ᒫᓐᓇ ᐊᒥᓱᑦ ᑕᐃᒃᑯᐊ ᓄᓇᓕᖕᓂ ᑕᓚᐴᕋᓱᓲᖑᖕᒪᑕ 
ᑐᔪᕐᒥᕕᓄᓪᓗ, ᐱᓗᐊᖅᑐᒥ ᐃᓚᖓ ᑐᔪᕐᒥᕕᒃ ᐊᖏᔪᖅ ᑕᕝᕙᓂ ᐅᖃᓗᒡᕕᐅᒑᖓᒥ ᖃᓪᓗᓈᑎᑐᐃᓐᓈᓗᒃ 
ᐅᖃᖅᓯᒪᓪᓗᑎᑦ. ᐅᓇ ᑕᕝᕙᓂ ᑐᔪᕐᒥᔪᒥ ᐱᔪᒪᒍᕕᑦ ᐅᓇ ᓇᕿᓪᓗᒍ, ᒪᑯᐊ ᐃᒪᓐᓇᐃᓕᐅᑯᓘᔭᖅᑐᐊᓗᐃᑦ. 
ᑕᐃᓐᓇ ᖃᓪᓗᓈᑎᑐᑦ ᐅᖃᕈᓐᓇᖏᒻᒪᕆᒃᑐᖅ ᐃᓱᒫᓗᒻᒪᕆᓚᐅᖅᓯᒪᖕᒪᑦ ᖃᓄᐊᓗᒡᓕᑭᐊᖅ ᑕᐃᒪ 
ᐊᒻᒪᕈᑎᒋᐊᕐᓂᐊᓕᕈᓂ ᐱᓂᐊᕆᕗᖅ.  
 
ᑕᐃᒃᑯᐊ ᑐᑭᓯᕗᖓᖃᐃ ᑖᓐᓇ ᒪᓕᒃᖢᒍ ᑖᓐᓇ 3-ᒥ ᑕᕝᕙᓂ ᐅᖃᖅᓯᒪᔪᖅ ᑐᑭᓕᒃ ᐃᓚᖏᑦ ᑐᔪᕐᒥᕕᖕᒥᑦ 
ᐃᓄᒃᑎᑐᑦ ᐅᖃᓪᓚᒍᓐᓇᖅᓯᔪᒥᑦ ᑕᐃᒃᑯᐊ ᓂᐱᓕᐅᖅᓯᓯᒪᔪᑐᐃᓐᓇᐅᒐᓗᐊᖅᐸᑦ ᑕᐃᒪᓐᓇᐃᓕᖓᓇᔭᖅᐹ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᑕᐃᒪᓐᓇᐃᓕᖓᒐᔭᖅᑐᖅ ᑕᒪᒃᑯᐊ ᓇᖕᒥᓂᖁᑎᓖᑦ ᑕᒪᒃᑯᓂᖓᑦᑕᐅᖅ 
ᒪᓕᒐᕆᔭᑦᑎᓐᓂ ᐋᖅᑭᒃᓱᐃᓇᓱᒋᐊᖃᕐᓂᐊᖅᑐᑦ ᓇᓗᓇᖅᑰᔨᓐᖏᒻᒪᑦ. ᑭᓯᐊᓂ, ᐱᕕᖃᖅᑎᑕᐅᓂᐊᕐᒪᑕ 
ᐱᓕᕆᔪᒪᒐᓗᐊᕐᓗᑎᑦ ᑭᓱᒧᒃᑭᐊᖅ ᐊᑲᐃᓪᓕᐅᕈᑎᖃᕈᑎᑦ ᐱᔪᓐᓇᖏᒃᑯᑎᑦ ᑕᐃᒪ ᑖᔅᓱᒧᖓ ᐅᖃᐅᓯᓕᕆᓂᕐᒧᑦ 
ᑲᒥᓯᓇᓄᑦ ᐋᔩᖃᑎᒌᒡᓗᑎᑦ. ᐅᕝᕙᓘᓐᓃᑦ, ᐃᒪᓐᓇᖃᐃ ᐅᖃᕈᓐᓇᖅᐳᖓᐃ, ᒪᓕᒐᖅ ᑖᓐᓇ 
ᒪᓕᒐᓐᖑᖅᑐᕕᓂᐅᓐᓂᖅᐸᑦ ᑕᐃᒃᑯᐊ ᑐᔪᕐᒥᕕᖁᑎᖃᖅᑐᑦ ᖃᐅᔨᒪᒐᓗᐊᕐᓗᑎᑦ ᑕᐃᒪᐃᑦᑐᒪᓐᖏᑦᑐᐊᓘᒃᐸᑕ 
ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᐅᓐᓂᕐᓗᒃᓴᕈᓐᓇᕋᒪ, ᐃᓐᓇᑐᖅ ᑲᒪᒋᓚᐅᕈᒃ ᐃᒪᐃᑦᑕᕆᐊᖃᕋᓗᐊᕐᒪᑦ ᓄᓇᕗᒻᒥ. 
ᑕᒪᓐᓇ ᐊᐅᓚᔾᔭᒃᑕᐅᒋᐊᕈᓐᓇᖅᓯᔪᖅ, ᑕᒪᓐᓇ ᑲᒪᒋᔭᐅᔪᓐᓇᕐᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᖓ 3? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 4. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 8. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 9. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 10. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 11. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 12. ᐊᖏᖅᐱᓯᐅᒃ? ᐊᕐᕙᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒐᔮᒻᒥᑦ ᑕᕝᕗᖓ 12-ᒥᑦ ᐊᐱᕆᔪᒪᔪᖓ. ᐅᑯᐊ ᐃᓄᑦᑎᑐᑦ 
ᐅᖃᕈᓐᓇᖅᑐᑎᒃ ᐃᖅᑲᓇᐃᔭᖅᑐᐃᑦ ᐃᓚᐃᓐᓇᑯᓗᖏᑦ ᖄᖓᒍᑦ ᐊᑭᓕᖅᑕᐅᒃᑲᓐᓂᒐᓛᓲᖑᒻᒪᑕ.  
 
ᑖᒃᑯᐊᓕ ᐊᑐᖅᑕᐅᔪᑦ ᐃᓄᑦᑎᑐᑦ ᐅᖃᕈᓐᓇᕆᐊᖃᖅᑐᑦ ᖄᒃᑲᓐᓂᐊᕐᔪᐊᒍᑦ ᐊᑭᓕᖅᑕᐅᕙᑦᑐᑎᒃ, ᑖᒃᑯᐊ ᐃᓄᑦᑎᑐᑦ 
ᐅᖃᐅᓯᕐᒥᓂᒃ ᐊᑐᓐᖏᒃᑲᓗᐊᕈᑎᒃ ᐃᖅᑲᓇᐃᔭᕈᓐᓇᖅᑐᑦ, ᐃᓄᑦᑎᑑᕈᓐᓇᑦᑎᐊᕋᓗᐊᖅᑐᑎᒃ 
ᐊᑭᓕᖅᑕᐅᒃᑲᓐᓂᓲᖑᓐᖏᑦᑐᑦ. ᑕᒪᓐᓇ ᐊᓯᔾᔨᕐᓂᐊᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐊᑐᐊᒐᕆᔭᕗᑦ ᒐᕙᒪᒃᑰᓪᓗᑕᓕ ᑕᒪᓐᓇ 
ᐃᓛᒃ, ᐊᑐᖃᑦᑕᖅᑐᖅ ᐃᓄᑦᑐᑦ ᐅᖃᕈᓐᓇᖅᐸᑦ ᐱᔨᑦᑎᕋᖅᑎᐅᑐᐊᕈᓂ ᑕᐃᒪ ᑮᓇᐅᔾᔭᔅᓵᖓᑕ ᖄᒃᑲᓐᓂᐊᒍᑦ 
ᐃᓄᑦᑑᕈᓐᓇᕐᓂᖓ ᐱᔾᔪᑎᒋᓪᓗ ᑕᐃᒪ ᐊᑭᓕᖅᓱᖅᑕᐅᒃᑲᓐᓂᐊᕐᔪᖃᑦᑕᕐᒪᑦ ᑕᕝᕙᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᐅᑐᐊᕈᓂ.  
 
ᑖᓐᓇ ᐊᐅᓚᑕᐅᔪᖅ ᐊᑐᐊᒐᑎᒍᑦ ᑭᓯᐊᓂ ᑕᐃᒪᓐᓇ ᒐᕙᒪᒃᑯᑦ, ᒐᕙᒪᒋᔭᐅᓂᐊᖅᑐᑦ ᑕᐃᒃᑯᐊ ᐃᓱᒪᒍᑎᒃ ᑖᓐᓇ 
ᐃᓄᑦᑑᕈᓐᓇᕐᓂᖓ ᖃᓄᖅ ᐃᓕᑕᕆᔭᐅᒃᑲᓐᓂᕈᓐᓇᖅᐸ ᖃᓄᐃᓕᒋᐊᒃᑲᓐᓂᕈᓐᓇᖅᑎᑕᐅᓗᓂ. ᑖᓐᓇ ᒫᓐᓇ 
ᑕᐃᒪᓐᓇ ᐋᖅᑭᒃᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᓈᓴᐅᑎᖓ 12. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 12.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 13. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 14. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 15. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 16. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 17. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 18. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 19. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 20. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᒃᑲᓐᓂᖅ ᑖᓐᓇ ᓂᐱᓕᐅᖅᑕᐅᓯᒪᓂᐊᕐᒪᑦ. ᑕᐃᒃᑯᐊ 
ᑲᑎᒪᔨᕋᓛᑦ ᓴᖅᑭᑕᐅᓚᐅᕐᒪᑕ ᓄᓇᕗᑦ ᐊᔾᔨᒌᓐᖏᑦᑑᒻᒪᑕᒎᖅ ᐊᒡᒍᖅᑐᖅᓯᒪᓂᖏᑦ ᓄᓇᕘᓕᕋᑦᑕ 
ᑕᐃᒪᓐᓇᐃᑦᑕᐃᓕᒪᑎᑦᑎᔾᔪᑕᐅᓚᐅᕐᒪᑦ. 20(c)-ᒥᑦ ᐊᑕᐅᓯᐅᓐᖏᑦᑐᒥᒃ ᐊᒡᒍᖅᑐᖅᓯᒪᓂᐅᔪᑦ ᐅᖃᐅᓯᖏᑦ 
ᐊᔾᔨᒌᓐᖏᑦᑐᑦ. 
 
ᖃᓄᖅ, ᓂᐱᓕᐅᖅᑕᐅᓯᒪᓂᐊᕐᒪᑦ ᐊᔾᔨᒌᓐᖏᒻᒪᑕ ᐅᖃᐅᓯᖃᑎᒌᓐᖏᐊᕐᔪᑦᑐᑦ ᐅᕝᕙᓘᓐᓃᑦ ᓄᓇᓕᓐᓂ 
ᐊᒡᒍᖅᑐᖅᓯᒪᓂᖏᓐᓄᑦ ᓄᓇᕗᑦ ᐊᔾᔨᒌᓐᖏᓐᓂᕆᔭᖏᑦ ᐅᖃᐅᓰᑦ. ᑕᐃᒃᑯᐊ ᐊᑐᕈᓐᓃᓚᐅᖅᓯᒪᒐᑦᑎᒍ 
ᐊᒡᒍᖅᑐᖅᓯᒪᓂᐅᓕᕋᑦᑕ, ᐊᑕᐅᓯᐅᓕᕐᒪᒡᒎᖅ ᓄᓇᕗᑦ. ᑭᐅᔭᐅᔪᒪᑦᑕᕋᓗᐊᖅᐳᖓ ᓂᐱᓕᐅᖅᑕᐅᓯᒪᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᓯᑕᕚᓐ ᑐᑭᓯᓇᖅᓯᑎᒋᐊᒃᑲᓂᕐᓂᐊᕐᒪᐅᒃ, 
ᑭᐅᔾᔨᑎᒋᓂᐊᖅᑕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑯᓘᑎᐊᐃ. 
 
ᑯᓘᑎᐊᐃ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓂᐊᖅᐳᖓ ᑖᓐᓇ ᖃᓪᓗᓈᑎᑐᑦ ᑭᓯᐊᓂ 
ᑭᐅᓂᐊᖅᐳᖓ.  
 
(ᑐᓵᔨᑎᒍᑦ) ᑭᐅᑐᐃᓐᓇᕐᓗᒍ ᐊᐱᖅᑯᑎᒋᔭᕐᓄᑦ ᒥᔅᑕ ᑐᑐ ᐱᔾᔪᑎᒋᓪᓗᒍ ᐊᒡᒍᖅᑐᖅᓯᒪᓂᕐᒥᑦ ᐃᓄᐃᑦ 
ᐅᖃᐅᓯᖏᓐᓂᑦ ᐊᔾᔨᒌᓐᖏᐊᕐᔪᖃᑦᑕᖅᑐᑦ ᐅᖃᐅᓯᕇᓐᖏᐊᕐᔪᓪᓗᑎᒃ ᑖᒃᑯᐊ. ᐃᓱᒪᖅᓱᕈᓐᓇᖅᑐᑦ ᓇᓕᐊ 
ᑭᓇᑐᐃᓐᓇᖅ ᓂᕈᐊᒐᒃᓴᓐᖑᕈᒪᓐᓂᕈᓂ ᑲᑎᒪᔨᖏᓐᓄᓪᓗ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ 
ᑲᑎᒪᔨᖏᓐᓄᑦ. ᑕᐃᒃᑯᐊ ᖃᐅᔨᒪᑦᑎᐊᖁᓪᓗᒋᑦ ᐊᒡᒍᖅᑐᖅᓯᒪᓂᕐᒥᑦ ᐅᖃᐅᓯᖃᑎᒌᓐᖏᐊᕐᔪᓐᓂᕐᒥᑦ, ᐃᓄᐃᑦ 
ᐅᖃᐅᓯᖏᑎᒍᑦ ᐅᖃᐅᓯᖃᖅᑎᓪᓗᑕ ᓄᓇᓕᓐᓂᑦ ᐅᕝᕙᓘᓐᓃᑦ ᓄᓇᕗᑦ ᐊᒡᒍᖅᑐᖅᓯᒪᓂᕆᔭᖏᓐᓂᑦ 
ᐅᖃᐅᓯᖃᑎᒌᓐᖏᐊᕐᔪᓐᓂᖅ ᑕᒪᒃᑯᐊ ᐊᔾᔨᒌᓐᖏᓐᓂᖏᑦ ᖃᐅᔨᒪᑦᑎᐊᕐᓗᓂᒋᑦ.  
 
ᑭᓇᑐᐃᓐᓇᖅ ᑕᐃᓐᓇ, ᑐᑭᓯᒪᑦᑎᐊᕐᓗᓂ ᓱᖅᑯᐃᔭᐃᑦᑎᐊᕐᓗᓂ, ᐅᖃᐅᓯᕐᖓᐅᑎᒋᓗᓂᐅᒃ ᐃᓄᐃᓐᓇᖅᑐᓐ ᑭᓯᐊᓂ 
ᐃᓄᑦᑎᑐᑦ ᖃᐅᔨᒪᓗᓂ ᐃᒃᐱᐊᕐᔪᒻᒥᐅᒃ ᐅᖃᐅᓯᑐᖃᓐᖏᓐᓂ ᓱᕐᓗ, ᖃᐅᔨᒪᓗᓂ. ᑭᓇᑐᐃᓐᓇᕐᓗ 
ᓇᑦᑎᓕᒻᒥᐅᑎᑐᑦ ᓱᖅᑯᐃᔭᐃᑦᑎᐊᕐᓗᓂ ᐅᖃᐅᓯᕐᖓᐅᑎᒋᒐᒥᐅᒃ ᐊᒻᒪᓗᑦᑕᐅᖅ ᐃᓄᐃᑦ ᐅᖃᐅᓯᖏᓐᓂ 
ᐃᓄᐃᓐᓇᖅᑐᓐ ᖃᓂᔅᓴᖅᑐᒥᑦ ᐅᕝᕙᓘᓐᓃᑦ ᓂᒋᖅᐸᓯᐊᓂ ᐅᖃᐅᓯᖓᑎᑐᑦ ᐅᖃᓪᓚᒍᓐᓇᖅᑐᑦ ᐅᕝᕙᓘᓐᓃᑦ 
ᑲᓛᓯᑐᑦ. ᖃᐅᔨᒪᔪᒍᑦ ᑕᐃᒃᑯᐊ ᓱᖅᑯᐃᔭᐃᑦᑎᐊᕐᒪᑕ ᐃᓄᑦᑎᑐᑦ ᐊᑯᑭᑦᑐᕐᒥᐅᑎᑐᓪᓗ ᐅᖃᕈᓐᓇᑎᐊᖅᖢᑎᑦ.  

ᑕᐃᒃᑯᐊ ᐊᑑᑎᖃᕐᓂᖅᐹᖑᔪᑦ ᐊᑐᕈᒪᒐᑦᑎᒍ ᖃᐅᔨᒪᑦᑎᐊᖅᑐᑦ ᐃᓕᓐᓂᐊᕈᒪᑦᑎᐊᑐᓪᓗ ᐊᒡᒍᖅᑐᖅᓯᒪᓂᕐᒥᑦ 
ᐅᖃᐅᓯᖃᑎᒌᓐᖏᐊᕐᔪᓐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᖓ 20. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 21. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 22. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 23. ᐊᖏᖅᐱᓯᐅᒃ? ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2 ᐱᔭᕇᕋᑦᑎᒍ, ᐃᓕᓴᖅᓯᔪᒪᓪᓗᖓ ᑕᑉᐱᔅᓱᒥᖓ ᖃᐅᔨᓴᐅᒻᒥᑦ 
ᓄᖅᑲᕐᓇᖅ ᑎᑭᒻᒪᑦ. ᓄᖅᑲᐸᓪᓕᐊᔪᒪᓕᕋᓗᐊᖅᖢᖓ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᖅᑐᒥ ᒫᓐᓇ. ᑖᓐᓇᓗ ᐱᖁᔨᕗᖔᕈᑦ 
ᐋᔩᒡᒍᑕᐅᔪᔅᓴᐅᓇᓂ. ᑖᔅᓱᒥᖓ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ, 
ᒥᓂᔅᑕ ᖃᐃᖅᑲᐅᒐᕕᑦ ᐊᒻᒪᓗᑦᑕᐅᖅ ᒥᔅᑕ ᕼᐊᑎ, ᒥᔅᑕ ᑯᓗᑕᐃ. ᑕᑯᓛᕆᕗᒍᑦ. ᒫᓐᓇ ᑕᐹᓐᖓᑦ ᓅᓐᓂᐊᓕᕐᒥᒐᒪ 
ᐅᓂᒃᑳᕆᐊᖅᑐᕐᓗᖓ. ᑲᑎᒪᓂᕆᕋᑖᖅᑕᑎᓐᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᑎᓪᓗᒋᑦ. ᐅᖅᑯᕐᒥᐅᓄᑦ 
ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᖑᖁᑎᑎᑦ ᑕᑯᓂᐊᕋᑖᕐᒪᑕ ᐱᖁᔭᒃᓴᒥᑦ 
ᓈᓴᐅᑎᓕᒻᒥᑦ 7-ᒥᑦ ᐊᒻᒪ ᑖᒃᑯᐊ ᐱᓕᕆᐊᕆᕋᑖᖅᑕᖏᑦ ᐃᓕᓐᓄᑦ ᑐᓴᖅᑕᐅᖁᓕᖅᑐᒋᑦ. ᐊᒻᒪᑦᑕᐅᖅ, 
ᐅᖃᖅᑎᑦᑎᔩ, ᒫᓐᓇ ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔾᔪᑕᐅᕋᑖᖅᑕᑦ ᐊᖏᖅᑕᐅᖁᓪᓗᖏᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᕐᖓᑦ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᑕᕝᕗᖓ ᐊᑯᓂᐅᔾᔮᖏᑦᑐᖅ 5-ᒧᑦ ᐅᑎᓚᐅᑲᒍᒪᓪᓗᖓ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ 
ᑲᑎᒪᔾᔪᑎᔅᓴᕗᑦ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᐊᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑰᓕ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ : ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ: ᖁᔭᓐᓇᒦᒃ ᐅᖃᖅᑎ. ᐅᓇ ᐊᑯᓂ ᐊᒥᓱᐊᖅᑎᖅᖢᓂ ᑕᒪᐅᓐᖓᓲᖑᖕᒪᑦ ᓯᕗᓪᓕᖅᐹᒥᑦ ᑕᒫᓃᖅᑲᐅᖕᒪᑦ ᑖᓐᓇ 
ᐊᑐᖅᑕᖓᐅᓐᓃᑦ ᐃᓱᒪᒋᓗᐊᖏᓪᓗᒍ. 
 
>>ᐃᓪᓚᖅᑐᑦ 
 
ᑖᓐᓇ ᑐᓐᖓᓱᑦᑎᑕᐅᑦᑎᐊᖁᓪᓗᒍ ᑕᐃᑲᓂ ᓂᕈᐊᖅᑕᐅᓯᒪᕕᒋᔭᓐᓃᒻᒪᑦ ᑲᖏᕐᖠᓂᕐᒥᑦ ᔮᓐ ᓴᐃᒻᒪᐅᑦ 
ᑐᓐᖓᓱᑦᑎᐊᖅᑎᑕᐅᖁᓪᓗᒍ ᐊᒻᒪᓗ ᑖᓐᓇ ᐅᖃᕈᓐᓇᖅᑐᖓ ᐊᕐᕕᓕᕆᔨᐅᖕᒥᔪᖅ ᑖᓐᓇ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 21. ᐱᖑᔪᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᖏᑉᐸᑦ, ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᓛᖅᑐᑦ ᐅᓪᓗᒥ 
ᓄᖅᑲᑐᐊᕈᑦᑕ. ᖃᐅᑉᐸᑦ ᑲᑎᒪᓂᐅᓛᖅᑐᖅ ᖃᐅᑉᐸᒧᑦ ᖁᔭᓈᖅᑐᑦ.  
 
ᑲᑎᒪᔾᔪᑎᒃᓴᐃᑦ ᓯᑎᐱᕆ 17-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 42 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 7 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

• ᒪᓕᒐᒃᓴᖅ 40 

• ᒪᓕᒐᒃᓴᖅ 41 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 42 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂᑦ, 
ᐱᖓᑦᑎᖅ, ᓯᑎᐱᕆ 17, 1:30-ᐸᑦ ᐱᒋᐊᓛᕐᒥᔪᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:12ᒥ



 

 

 


